
Монгол Улсын Их Хурлын 2009 оны намрын ээлжит чуулганы 10 дугаар сарын 22-ны өдөр /Пүрэв гариг/-ийн нэгдсэн хуралдаан 10 цаг 15 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 60 гишүүн ирж, 80.0 хувийн ирцтэй байв. Үүнд:


Чөлөөтэй: Р.Амаржаргал, Н.Батбаяр, Су.Батболд, Ж.Батсуурь, Я.Батсуурь, Р.Буд, Ц.Дашдорж, Д.Дэмбэрэл, Д.Оюунхорол, Ш.Сайхансамбуу
Өвчтэй: Д.Арвин, С.Баяр, Д.Ганхуяг, Э.Мөнх-Очир,  Р.Раш

Нэг.Улсын Их Хурлын сонгуулийн 24 дүгээр тойргоос УИХ-ын гишүүнээр сонгогдсон Д.Зоригтын тангараг өргөх ёслол, УИХ-ын гишүүний бүрэн эрхийг хүлээн зөвшөөрөх тухай асуудал
Хуралдаанд Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, ажлын албаны дарга Д.Баяндүүрэн, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан нар байлцав.

УИХ-ын гишүүнээр  сонгогдсон гишүүний бүрэн эрхийг хүлээн зөвшөөрөх тухай Сонгуулийн ерөнхий хорооны дарга Н.Лувсанжав илтгэл тавив.

Дээрх илтгэлтэй холбогдуулан УИХ-ын гишүүн Д.Очирбат, З.Алтай нарын асуусан асуултад Сонгуулийн ерөнхий хорооны дарга Н.Лувсанжав хариулж, тайлбар хийв.


10 цаг 25 минутад Д.Зоригт УИХ-ын гишүүний тангараг өргөж, төрийн далбаанаас адис авсны дараа тангарагийн хуудсанд гарын үсэг зурав. 


УИХ-ын дэд дарга Н.Энхболд УИХ-ын гишүүний бүрэн эрхийг хүлээн зөвшөөрөх тухай тогтоол уншиж танилцуулав.


Н.Энхболд: УИХ-ын гишүүний бүрэн эрхийг хүлээн зөвшөөрөх тухай УИХ-ын тогтоолын төслийг баталъя.


Зөвшөөрсөн

51


Татгалзсан

5


Бүгд


56


91.1 хувийн саналаар тогтоол батлагдлаа.

УИХ-ын гишүүн Д.Зоригтыг Байнгын хорооны гишүүнээр батлах тухай УИХ-ын тогтоолын төслийг  баталъя.

Зөвшөөрсөн

46

Татгалзсан

9

Бүгд


55

83.6 хувийн саналаар тогтоол батлагдлаа.


УИХ-ын гишүүд дээрх тогтоолуудын эцсийн найруулгыг сонссонд тооцов.


УИХ-ын дэд дарга Н.Энхболд УИХ-ын гишүүн Д.Зоригт УИХ дахь МАХН-ын бүлэгт орсныг танилцуулав.


Уг асуудлыг 10 цаг 35 минутад хэлэлцэж дуусав.


Хоёр.Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл /хэлэлцэх эсэх асуудал үргэлжилнэ/


Хэлэлцэж буй асуудалтай холбогдуулан Засгийн газрын ХЭГ-ын дарга Б.Долгор, Монгол Улсын тэргүүн шадар сайд Н.Алтанхуяг, шадар сайд М.Энхболд, Сангийн сайд С.Баярцогт, дэд сайд Т.Очирхүү, Хууль зүй, дотоод хэргийн сайд Ц.Нямдорж, Байгаль орчин, аялал жуулчлалын сайд Л.Гансүх, Батлан хамгаалахын сайд Л.Болд, боловсрол, соёл, шинжлэх ухааны сайд Ё.Отгонбаяр, Зам тээвэр, барилга, хот байгуулалтын сайд Х.Баттулга, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Эрдэс баялаг, эрчим хүчний сайд Д.Зоригт, Эрүүл мэндийн сайд С.Ламбаа, Үндэсний хөгжил, шинэтгэлийн хорооны дарга Ч.Хашчулуун, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, УИХ-ын Эдийн засгийн байнгын хорооны зөвлөх Ж.Батсайхан, түр хорооны референт А.Батсайхан нар байлцав.


Уг тогтоолын төслийн талаар Монгол Улсын тэргүүн шадар сайд Н.Алтанхуяг мэдээлэл хийв.


Мэдээлэлтэй холбогдуулан УИХ-ын гишүүн Ж.Сүхбаатар, Ц.Баярсайхан, Г.Занданшатар, С.Бямбацогт, Д.Балдан-Очир, А.Тлейхан, Б.Бат-Эрдэнэ, Х.Бадамсүрэн, Х.Баделхан, Д.Хаянхярваа, Ц.Сэдванчиг нарын асуусан асуултад Н.Алтанхуяг, Д.Зоригт, С.Баярцогт, Ц.Нямдорж, Т.Ганди, С.Ламбаа, Х.Баттулга, Т.Бадамжунай, Л.Гансүх, Ч.Хашчулуун нар хариулж, тайлбар хийв.


Өглөөний нэгдсэн хуралдаан 13 цаг 05 минутад завсарлав. 

ЗАВСАРЛАГА


Үдээс хойшхи хуралдаан 15 цаг 20 минутад эхэлж, ирвэл зохих 76 гишүүнээс 59  гишүүн ирж, 77.6  хувийн ирцтэй байв. Үүнд:


Чөлөөтэй: Н.Батбаяр, Су.Батболд, Ж.Батсуурь, Я.Батсуурь, Д.Батбаяр, Р.Буд, Ц.Дашдорж, Д.Дэмбэрэл, Д.Оюунхорол, С.Оюун,  Ш.Сайхансамбуу, Д.Энхбат


Өвчтэй: Д.Арвин, С.Баяр,  Э.Мөнх-Очир, Д.Одхүү,  Р.Раш

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийн талаархи асуулт, хариулт үргэлжилж, УИХ-ын гишүүн З.Энхболд, Д.Загджав, Р.Гончигдорж, Х.Наранхүү, Д.Тэрбишдагва, Х.Жекей, Н.Ганбямба, Д.Ганхуяг нарын асуусан асуултад Н.Алтанхуяг, Д.Зоригт, С.Баярцогт, Ц.Нямдорж, Т.Ганди, С.Ламбаа, Х.Баттулга, Т.Бадамжунай, Л.Гансүх, Ё.Отгонбаяр, Т.Очирхүү нар хариулж, тайлбар хийв.


Тогтоолын төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав.


Байнгын хорооны санал, дүгнэлттэй холбогдуулан УИХ-ын гишүүн Л.Гантөмөр, Х.Жекей, Д.Дондог, Г.Баярсайхан, Д.Дамба-Очир, Р.Амаржаргал, Н.Ганбямба, З.Энхболд, Ч.Улаан, Л.Гүндалай, Д.Балдан-Очир, Г.Занданшатар нарын асуусан асуултад Байнгын хорооны дарга Ц.Баярсайхан хариулж, тайлбар хийв.


УИХ-ын гишүүн А.Тлейхан, Л.Гүндалай, Б.Бат-Эрдэнэ нар санал хэлэв.


Н.Энхболд:-Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцье.


Зөвшөөрсөн

47


Татгалзсан

5


Бүгд


52


90.4 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр холбогдох байнгын хороодод шилжүүлэв.


Уг асуудлыг 18 цаг 18 минутад хэлэлцэж дуусав.


УИХ-ын дэд дарга Н.Энхболд Ашигт малтмалын тухай хуулийн зарим хэсгийг хүчингүй болсонд тооцох тухай Монгол Улсын хууль, Төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын эцсийн найруулгуудыг уншиж танилцуулав.


Эцсийн найруулгатай холбогдуулан УИХ-ын гишүүдээс асуулт, санал гарсангүй.


УИХ-ын гишүүд дээрх хууль, тогтоолын эцсийн найруулгуудыг сонсов.

Хуралдаан 18 цаг 20 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ 10 ДУГААР

САРЫН 22-НЫ ӨДӨР (ПҮРЭВ ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 15 минутад эхлэв.

Н.Энхболд: Гишүүд ээ хурлаа нээе. Ирц 42 хүнтэй, 55 хувьтай байна. Улсын Их Хурлын  2009 оны намрын ээлжит чуулганы 10 сарын 22-ны өдрийн нэгдсэн хуралдааныг нээснийг мэдэгдье.


Өнөөдрийн нэгдсэн чуулганы хуралдаанаар хэлэлцэх асуудлуудыг танилцуулъя. 

Улсын Их Хурлын сонгуулийн 24 дүгээр тойргоос сонгогдсон Улсын Их Хурлын гишүүн Дашдоржийн Зоригтын тангараг өргөх ёслол, бүрэн эрхийг хүлээн зөвшөөрөх тухай асуудал ярина. 

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай Улсын Их Хурлын тогтоолын хэлэлцэх эсэх асуудлыг үргэлжлүүлнэ. 

Банкны тухай хуулийн шинэчилсэн найруулга, Төв банкны тухай хуульд нэмэлт, өөрчлөлт оруулах тухай, Банкны тухай хуулийг хүчингүй болсонд тооцох тухай хуулийн төслүүдийн хэлэлцэх эсэх асуудлыг ярина.  Концепцийн тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг ярина. Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийн анхны хэлэлцүүлэг хийнэ. Төрийн албаны тухай хуульд өөрчлөлт оруулах тухай хуулийн төслийн анхны  хэлэлцүүлгийг хийх ийм  асуудлуудыг хэлэлцэнэ.

Одоо хэлэлцэх асуудалдаа оръё.

Чуулганы нэгдсэн хуралдаанд Улсын Их Хурлын гишүүнээр сонгогдсон Дашдоржийн Зоригтын бүрэн эрхийг хүлээн зөвшөөрөх тухай Сонгуулийн ерөнхий хорооны даргын илтгэлийг сонсох ёстой. 

Сонгуулийн ерөнхий хорооны дарга Лувсанжавыг индэрт урьж байна.

Н.Лувсанжав:  Улсын Их Хурлын дэд дарга, эрхэм гишүүд ээ
Монгол Улсын Их Хурлын сонгуулийн  24 дүгээр тойргийн нөхөн сонгуулийн санал хураалт 2009 оны  10 дугаар сарын 18-ны ням гаригт явагдаж дүн гарлаа. Энэ удаагийн нөхөн сонгуульд МАХН, Ардчилсан нам, Иргэний Зориг нам, Монголын уламжлалын нэгдсэн нам, Бүгд найрамдах нам, Үндэсний шинэ нам, Эрх чөлөөг хэрэгжүүлэгч нам, Хөгжлийн хөтөлбөр нам, Монголын Ардчилсан хөдөлгөөний нам нийт 9 нам оролцохоо илэрхийлж, Сонгуулийн ерөнхий хороонд баримт бичгээ ирүүлснийг Монгол Улсын Их Хурлын Сонгуулийн тухай хуулийн 26 дугаар зүйлд заасныг баримтлын 6 намыг бүртгэн авч батламж олгосон.

 Харин хуулийн 26 дугаар зүйлийн 26,3,6 дахь хэсгийг зөрчиж өмнөх сонгуулийн зардлын тайлангаа хуулийн дагуу гаргаж ирүүлээгүй Бүгд найрамдах нам, Үндэсний шинэ нам, Хөгжлийн хөтөлбөр намуудыг бүртгэхээс татгалзсан шийдвэрийг Сонгуулийн ерөнхий хороо гаргасан юм. Нөхөн сонгуульд оролцохоор батламжаа авсан улс төрийн намуудаас Иргэний Зориг нам нэр дэвшүүлээгүй, Монголын ардчилсан хөдөлгөөний нам нэр дэвшигчээ хуулийн хугацаанд татан гаргасан. Мөн бие даан нэрээ дэвшүүлэхээр 7 хүн баримт бичгээ тойргийн хороонд ирүүлснээс хуулийн шаардлага хангасан 5 нэр дэвшигчийг бүртгэн авч, нэг хүн нэрээ татсан болно.

Улсын Их Хурлын гишүүнээр сонгогдохоор 8 хүний нэр саналын хуудсанд бичигдсэний 4 нь улс төрийн намаас, 4 нь бие даан нэр дэвшигч байв.

Сонгуулийн ерөнхий хороо хуульд заасан бүрэн эрхийнхээ хүрээнд Улсын Их Хурлын нөхөн сонгуулийг хуулийн дагуу зохион байгуулж, Сонгуулийн хуулийг хэрэгжүүлэх зарим заавар, журам, загвар маягтуудыг шинэчлэн боловсруулж, батлан мөрдүүллээ. Улсын Их Хурлын сонгуулийн  24 дүгээр тойргийн нөхөн сонгуулийг зохион байгуулах үүрэг хүлээсэн Сонгуулийн тойргийн хороо,  23 хэсгийн хороо байгуулагдан эдгээр хороодод нийт  344 хүн ажиллалаа. Нөхөн сонгуулийн үеэр сонгогчдын нэрийн жагсаалтыг үйлдэх, сонгогчийн үнэмлэх хэвлэх, сонгогчийн иргэний үнэмлэхийг Иргэний бүртгэл мэдээллийн байгууллагаас гаргасан болон хэсгийн хороодоос нягтлан шалгасан сонгогчдын нэрийн жагсаалттай тулган шалгах, саналаа өгсөн сонгогчийн ирцийг гаргаж мэдээлэх ажиллагаанд цахим технологийг ашиглахаар Сонгуулийн ерөнхий хороо шийдвэрлэсэн юм.

Энэ дагуу уг ажлыг зохион байгуулахад Улсын бүртгэлийн ерөнхий газар болон Дүүргийн Засаг даргаас хүн хүч, техник хэрэгслээр хангахад идэвхтэй туслан, дэмжиж ажилласны дүнд урьд нь хэсгийн хорооны гишүүд гараар хийдэг байсан олон ажиллагааг хөнгөвчлөн, санал хураах үйл явц алдаа мадаггүй, шуурхай боллоо.

Цаашид дараа дараагийн ээлжит сонгуульд энэхүү цахим технологийг улам боловсронгуй болгон хэрэглэх бэлтгэл ажил, зохион байгуулалтыг хангаж, хөрөнгийн эх үүсвэрийг цаг алдалгүй шийдвэрлэх нь зүйтэй гэж Сонгуулийн ерөнхий хороо үзэж байна.

Санал хураалтын үеэр  бэх болон лац ашиглаж, тусгай тэмдэглэл хийсний зэрэгцээ, санал тоолох ажиллагаанд дүрс бичлэгийн хэрэгсэл ашигласнаар сонгуулийн хэсгийн хороодод санал тооллогын дүн гаргах ажиллагаа ил тод, будилаангүй болоход үр дүнгээ өглөө. Сонгуулийн санал хураах байруудыг цагдаагийн хамгаалалтад авч, санал хураалтын өдөр хэсгийн хороодыг цахилгааны найдвартай эх үүсвэрээр хангах арга хэмжээг холбогдох байгууллагуудын дэмжлэгтэйгээр зохион байгууллаа.

Улсын Их Хурлын сонгуулийн санал авах өдөр нам, бие даан нэр дэвшигчдийг төлөөлсөн  580 гаруй ажиглагч санал авах байранд, санал авах болон санал тоолох үйл ажиллагааг ажиглаж, АНУ-ын Бүгд найрамдахчуудын олон улсын хүрээлэнгийн Монгол дахь хөтөлбөрийн газрын ажилтнууд болон Английн парламентын гишүүн нарын нийт 5 хүн гадаадын ажиглагчаар бүртгүүлж ажилласан байна.

Монгол Улсын Их Хурлын сонгуулийн 24 дүгээр тойргийн нөхөн сонгуулийн ажлыг бүхэлд нь авч үзвэл Сонгуулийн тойрог, хэсгийн хороод эрх, үүргийнхээ хүрээнд ажлаа хуулийн дагуу сайтар зохион байгуулсан нь сонгуулийн дүнд нөлөөлөхүйц ноцтой зөрчил гарахгүй байх нөхцөлийг бүрдүүлсэн гэж Сонгуулийн ерөнхий хороо үзэж байна.

Саналын хуудсанд бичигдсэн 8 нэр дэвшигчийн төлөө Чингэлтэй дүүргийн 44563 сонгогч буюу  сонгогчдын нэрийн жагсаалтад бүртгэгдсэн 71742 сонгогчийн 62,12 хувь нь саналаа өгч сонгуульд оролцлоо.

Монгол Улсын Их Хурлын Сонгуулийн тухай хуулийн 50 дугаар зүйлийн 50,2 дахь хэсгийг үндэслэн нэр дэвшигч бүрийн авсан саналыг хүчинтэй саналын хуудаснаас тооцон гаргахад нэр дэвшигч Дашдоржийн Зоригт 26592 санал буюу  60,37 хувь, Раднаагийн Бурмаа  13027 санал буюу 29,57 хувь, Гантөмөрийн Уянга 2010 санал буюу 4,56 хувь, Самандын Жавхлан 1690 санал буюу 3,84 хувь,  Гомбосүрэн Арслан 304 санал буюу 0,69 хувь,  Дондогийн Төмөрбаатар 159 санал буюу 0,36 хувь, Шоовдорын Төмөрсүх 124 санал буюу 0,28 хувь, Лувсан-Очирын Жаргалсайхан 114 санал буюу 0,26 хувийн саналыг тус тус авч, 113 хуудсанд бүх нэр дэвшигчийн нэрийг дарсан, 0,04 хувь буюу 17 хуудсанд санал огт тэмдэглээгүй, 1,15 хувь буюу 513 саналын хуудас хүчингүйд тооцогдсон байна.

Тойргийн хороо санал хураалтын дүнг нэгтгэн гаргаж, сонгогчдын 60,37 хувийн санал авсан Дашдоржийн Зоригтыг Улсын Их Хурлын гишүүнээр сонгогдсонд тооцож 19 дүгээр тогтоол гарган, Улсын Их Хурлын гишүүний түр үнэмлэхийг олгосон болно.

Улсын Их Хурлын сонгуулийн 24 дүгээр тойргийн нөхөн сонгуулийн санал хураалтын дүнгийн талаар тойрог, хэсгийн хороонд ямар нэг гомдол гаргаагүй байна.

Сонгуулийн ерөнхий хороо тойрогт явагдсан нөхөн сонгуулийн дүнг хуралдаанаараа хэлэлцэж, Улсын Их Хурлын сонгуулийн тухай хуулийн  51 дүгээр зүйлийн 51,1 дэх хэсэг, Сонгуулийн төв байгууллагын тухай хуулийн 7 дугаар зүйлийн 7,3,9 дэх заалт, 12 дугаар зүйлийн 12,3 дахь хэсгийг үндэслэн Улсын Их Хурлын сонгуулийн 24 дүгээр тойргийн нөхөн сонгуулиар Улсын Их Хурлын гишүүнээр сонгогдсон Дашдоржийн Зоригтын нэрийг Монгол Улсын Ерөнхийлөгчид айлтгаж, Улсын Их Хуралд өргөн мэдүүлэх нь зүйтэй гэж үзэж, 64 тоот тогтоол гаргалаа.

Энэхүү шийдвэрийг Монгол Улсын Ерөнхийлөгчид 10 дугаар сарын 20-ны өдөр айлтган, нийтэд мэдээлсэн болно.

Улсын Их Хурлын эрхэм гишүүд ээ
Улсын Их Хурлын сонгуулийн 24 дүгээр  тойргоос сонгогдсон Д.Зоригтын бүрэн эрхийг хүлээн зөвшөөрөх асуудлыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхболд: Лувсанжав даргад баярлалаа. Одоо Сонгуулийн ерөнхий хорооны даргын илтгэлтэй холбогдуулаад асуух асуулт байвал гишүүд нэрээ өгье.  Очирбат, Оюун, Алтай нараар нэрийг тасаллаа. Очирбат гишүүн асууя.

Д.Очирбат:  Юуны өмнө Улсын Их Хурлын 24 дүгээр тойрогт нөхөн сонгуульд өрсөлдөж, өндөр үр дүнтэйгээр сонгуульд ялалт байгуулсан Зоригтод баяр хүргэе. Чингэлтэйчүүддээ өндөр ирцтэйгээр сонгогч нэр дэвшигчиддээ саналаа өгсөнд давхар талархал илэрхийлье.

Сонгуулийн ерөнхий хорооноос нэг асуулт байна. Нэр дэвшигч Зоригт маань  60 гаруй хувиар ялалт байгууллаа. Энэ ялалт байгуулахад бусад үлдсэн оролцсон нам, эвсэл, иргэний хөдөлгөөн, хувь бие даагч нар ямар нэгэн санал, гомдол хүсэлт байв уу? Энэ талаар тодруулж өгнө үү.

Н.Энхболд: Лувсанжав дарга хариулъя. Оюун гишүүн байхгүй байна. 

Н.Лувсанжав: Сонгуулийн ерөнхий хороо болоод тойргийн хороонд ямарваа нэгэн санал, энэ үр дүнг хүлээн зөвшөөрөхгүй байгааг илэрхийлсэн тийм өргөдөл гомдол ирээгүй.

Н.Энхболд: Алтай гишүүн асуултаа асууя.

З.Алтай: Баярлалаа.  Зоригт гишүүнийг Их Хурлын сонгуульд оролцоод нэр дэвшээд бидэнтэй хамт мөр зэрэгцээд сууж байгаад миний хувьд сэтгэл дүүрэн байнаа, ний нуугүй хэлэхэд. Боловсролтой, чадалтай, залуу намын сайн кадр. Цаашдаа төр түшилцээд явахад бүрэн боломжийн хүн гэж би бодож байгаа.  Аав, ээжийг нь ч би гайгүй сайн танина. Хамт Монгол телевиз бид нар олон жил ажиллаж байсан, аятайхан улсууд байдаг гэж үзэж байгаа.

Гэхдээ саяны болж өнгөрсөн сонгуулийн талаар би энэ Хувьсгалт намын нөхдүүдэд, Ардчилсан намын нөхдүүдэд, Сонгуулийн ерөнхий хороонд нэг зүйлийг хэлмээр байна. 

Зоригт үндсэндээ өөрийн чадал, чадавхи, оюун ухаанаар энэ Чингэлтэй тойрогт ямар нэгэн шахалт элдэв муу зүйлгүйгээр гараад ирвэл гараад ирчих бүрэн боломжийн залуу шүү дээ, өөрийнхөө чадлаар, өөрийнхөө нэрээр. Гэтэл энэ сонгуулийн ажиллагаанд Хувьсгалт намын сонгуулийн штабын нөхдүүд би тэгж л бодож байгаа, Удирдах зөвлөл нь дээрээсээ удирддаг юм уу? Яадаг юм бэ? Асар их хэмжээний мөнгө тараасан.  20, 20 мянгыг гарцаагүй өгсөн шүү дээ, үгүй гэж та нар хэлж чадахгүй. Манай жолооч гэр бүлээрээ тэнд амьдардаг. Манай жолоочийн очоод 40 мянган төгрөг өгсөн. Сонгуулийн өдөр өглөө гэрээс нь машинаар авч яваад ээжтэй нь цуг, аваачиж сонгуулийн штаб дээр сонгуулийг нь өгүүлээд, буцааж авчирч гэрт нь буулгадаг. Үгүй мөн сайхан үйлчилгээ байгаа биз. Тэр хавийн зөндөө улсуудад Энхбатаас эхлээд мэднэ, 20, 20 мянган төгрөг өгсөн. 60 гаруй мянган жишээ нь сонгогч Чингэлтэй дүүрэгт байдаг бол 20 мянгаар үржүүлээд үз. Тэрбум  200 сая төгрөг биз дээ.  40 мянган сонгогч сая  саналаа өгсөн бол хэд болох вэ? 

Би Зоригтыг өгсөн гэж хэлэхгүй. Зоригт арай тийм муухай юм бодож санах ийм сэхээтэн залуу биш. Ерөөсөө егзөр муу сайн намын сонгуулиас сонгуулийн хооронд, сонгуулийг мөнгө төгрөг, эд агуурс элдэв юмаар хүмүүст тарааж өгч, саналыг авч, үзэл бодлыг нь эргүүлж, ингэж муйхарлаж явдаг нь намын муухай улсуудын заваан аргыг энэ намын штаб нь, намын хуучин егзөр кадрууд нь хэрэглэсэн гэж би бодож байгаа. Зоригт даже тэр  20 мянгыг мэдээ ч үгүй байх.  Ийм маягаар найз нараа сонгуулийг битгий явуулаач ээ.  Ядахдаа та нар өөрсдөө түүндээ сураад гаршсан, чадлаараа гардаггүй, мөнгөөр гардаг л юм бол энэ залуу” улсуудыг тийм муухай юманд битгий анхнаас нь дасга л даа. Зоригт бол өнөөдөр өөрийнхөө чадлаар гарч ирэх бүрэн бололцоотой хүн. Толгой өндөр явмаар байна шүү дээ. Цэх явмаар байна шүү дээ, би чадлаараа гарч ирсэн гэж. Гэтэл энэ өнөөдөр өмнөөс нь штаб нь юм уу? Хэн нь юм бэ тараасан энэ олон мөнгийг бүх хүн мэдэж байгаа шүү дээ. Сэтгэл сайхан байх уу? Үгүй юу?  Тэгэхээр үүнийг болиоч ээ гэж. Хувьсгалт намын бүх гишүүдийг би хэлэхгүй ээ. Энэ мөнгөөр аагладаг, өөрөө чадал байхгүй, нэр хүнд байхгүй, мөнгөөр ааглаж хүний сонголтыг худалдаад аваад энд ичихгүй сууж байгаа энэ хоёр нам дотор цөөнгүй улсууд байгаа шүү. Одоо ингээд гэмгүй царайлчихсан сууж байгаа. Үүнийгээ дараа  2012 оны сонгууль дээр та нар болиоч ээ. Ард түмнээ хүндэтгэж үзээч ээ.

Сонгуулийн ерөнхий хороо бол ерөөсөө хоёр улс төрийн намын томилгоогоор хоёр дарга л суучихсан байж байгаа шүү дээ. Харсан ч хараагүй юм шиг, мөнгө тарааж байгаа, элдэв булхай луйвар, хууль зөрчиж байгаа юмыг харсан ч хараагүй юм шиг, тэгээд хоёр намаас хоёулаа зөөлөн суудалд суучихсан. Хоёр нам нь хоёулаа тэгдэг учраас тэгээд юу ч болоогүй юм шиг ингээд гөлийгөөд сууж байдаг. Энэ нөхдүүдийг намын томилгоогоор биш, ард түмний сонголтоор Сонгуулийн ерөнхий хорооны хэдэн дарга нарыг гаргадаг болмоор байна. Тэгэхгүй бол намын томилгоогоор хоёр намын гол намын хоёр нөхөр ингэж ханцуй дотроо наймаа хийж суудгийг болих хэрэгтэй. Хэзээ ч  Монголд шударга сонгууль болохгүй. Шударга сонгууль болдоггүй юм бол шударга төр гэж гарахгүй. Шударга төр байдаггүй л юм бол Монголд өнөөдөр шударга ёс яриад, хээл хахууль, авлига элдэв муу муухай юм яриад энэ ард түмэн бол хэрэггүй шүү дээ. Монголын төр тэгвэл цэвэр биш, дандаа булхай луйврын ихэнх нэлээд тийм улсууд сууж л байна шүү дээ. 

Үүнийгээ анхаараач ээ, арай ч дээ та нар.

Н.Энхболд: Сонгуулийн ерөнхий хороо энэ дээр хэлэх юм байна уу? Асуулт гэж  дээ, түрүүн Лувсанжав дарга хэлсэн дээ. Санал хэлж байна гэж ойлголоо.

Сонгуулийн ерөнхий хорооны илтгэлтэй холбогдуулаад асуулт асууж дууслаа.

Одоо Монгол Улсын Их Хурлын гишүүнээр шинээр сонгогдсон Дашдоржийн Зоригт тангараг өргөнө. Зоригт гишүүнийг индэрт урьж байна.

Д.Зоригт: Монгол Улсын Их Хурлын гишүүн би ард түмнийхээ элчийн хувьд нийт иргэн, улсын ашиг сонирхлыг эрхэмлэн төрийн хуулийг дээдлэн сахиж, гишүүний үүргээ чин шударгаар биелүүлэхээ тангараглая.

/Алга ташив/

Төрийн дуулал эгшиглэв. 

Н.Энхболд:  Одоо шинээр сонгогдсон гишүүн Зоригтын бүрэн эрхийг хүлээн зөвшөөрөх тухай Улсын Их Хурлын тогтоол батална. Би тогтоолын төслийг уншиж танилцуулъя.

Монгол Улсын Их Хурлын тогтоол

Монгол Улсын Их Хурлын гишүүний бүрэн эрхийг хүлээн зөвшөөрөх тухай
Монгол Улсын Их Хурлын сонгуулийн 24 дүгээр тойрогт 2009 оны 10 дугаар сарын 18-ны өдөр явуулсан нөхөн сонгуулийн дүнг үндэслэн Монгол Улсын Их Хурлаас Тогтоох нь:

Монгол Улсын Их Хурлын гишүүнээр сонгогдсон Дашдоржийн Зоригтын бүрэн эрхийг хүлээн зөвшөөрсүгэй гэсэн ийм тогтоолын төсөл байна.

Санал хураалт явуулъя, саяны тогтоолоор.

Санал хураалтанд 56 гишүүн оролцож, 51 гишүүн зөвшөөрч, энэ тогтоол батлагдлаа.

Ингээд Монгол Улсын Их Хурлын гишүүнээр сонгогдож, бүрэн эрх нь хүлээн зөвшөөрөгдсөн Зоригт гишүүндээ Улсын Их Хурлын нийт гишүүдийн өмнөөс ажилд нь амжилт хүсье. /Алга ташив/.

Одоо Байнгын хорооны гишүүнээр батлах тухай тогтоол гарах ёстой.

Зоригт гишүүнээс өөрөөс нь Байнгын хорооны талаар санал ирүүлсэн байгаа. Одоо Засгийн газрын гишүүн, Их Хурлын гишүүнийг хавсарч хийж байгаа бол нэг Байнгын хороонд харъяалагдаад явж байгаа. Үүний дагуу өөрийнх нь санал, МАХН-ын бүлгийн саналыг үндэслээд Монгол Улсын Их Хурлын тогтоол гарч байна. Тогтоолын төслийг уншиж танилцуулъя.

Байнгын хорооны гишүүнээр батлах тухай
Монгол Улсын Их Хурлын тухай хуулийн 7 дугаар зүйлийн 7,1,7 дахь заалт, 22 дугаар зүйлийн 22,1 дэх хэсэг, Улсын Их Хурал дахь  МАХН-ын бүлгийн саналыг үндэслэн Монгол Улсын Их Хурлаас ТОГТООХ нь:

Улсын Их Хурлын гишүүн Зоригтыг Аюулгүй байдал, гадаад бодлогын байнгын хорооны гишүүнээр баталсугай.

Энэ тогтоолыг  2009 оны  10 дугаар сарын 22-ны өдрөөс эхлэн дагаж мөрдсүгэй гэсэн ийм тогтоолын төсөл байна.

Тогтоолыг батлах асуудлаар санал хураалт явуулъя.

Санал хураалтанд  55 гишүүн оролцож, 46 гишүүн зөвшөөрч, 83,6 хувиар энэ тогтоол батлагдлаа.

Саяны бүрэн эрхийг хүлээн зөвшөөрсөн тухай, Байнгын хорооны гишүүнээр баталсан тухай  тогтоолуудын эцсийн найруулга дээр санал, үг хэлэх гишүүд байна уу? 

Алга байна. Тэгвэл хоёр тогтоолын эцсийн найруулгыг сонссонд тооцлоо.

Мөн Улсын Их Хурлын эрхэм гишүүд та бүхэнд  Монгол Улсын Их Хурлын тухай хуулийн 26,8-д заасны дагуу Улсын Их Хурлын гишүүн Дашдоржийн Зоригт Улсын Их Хурал дахь МАХН-ын бүлэгт нэгдсэн болохыг албан ёсоор мэдээлж байна. Дэгийн дагуу үүнийг албан ёсоор мэдээлэх ёстой.

Энэ асуудлыг хэлэлцэж дууслаа.

Дараагийн асуудалдаа оръё.

Одоо Монгол Улсын эдийн засаг, нийгмийг  2010 онд хөгжүүлэх үндсэн чиглэл батлах тухай Улсын Их Хурлын тогтоолын төслийг үргэлжлүүлэн хэлэлцэнэ. Түрүүн өгсөн нэрсүүд байх ёстой. Түүнийг техникийн албаныхан  дэлгэцэн дээр гаргачихмаар байна. Тэгээд тэр дарааллаараа явъя.

Түрүүчийн хуралдаанаас үргэлжлээд хэлэлцэж байгаа ийм дараалал. Асуулт хариулт явж байгаа. Лүндээжанцан гишүүн.

Д.Лүндээжанцан: Түрүүн манай гишүүд нэрээ өгсөн байсан. 5 гишүүн асуулт асуух гээд асуулт асуух сайд байхгүй байсан учраас дараа хойшлуулж асуухаар саналаа гаргасан. Ингээд тэр  5 гишүүнийг дундуур нь асуулгая гэж эртүүд Их Хурлын дарга тогтсон байгаа. Ийм учраас хуучин нэрсээ аваад явах нь зүйтэй байх.

Хоёрдугаарт, манай бүлэг цуглаж зөвлөлдөхдөө гол нь энэ Үндсэн чиглэлийг бүтээлчээр хэлэлцье. Энэ олон түмний хүсэн хүлээж байгаа болоод Засгийн газрын үйл ажиллагааны хөтөлбөрийг хэрэгжүүлэхтэй холбоотой чухал гол асуудлуудаа энэ  2010 онд хэлэлцэж, оруулах нь зүйтэй юм. Ийм учраас өмнөө тавигдаж байгаа тулгамдсан асуудлуудыг орхигдуулж болохгүй.

Гуравдугаарт, мөрөөдлийн жагсаалт гаргаж болохгүй гэсэн ийм зарчмаар бол бүтээлчээр хэлэлцье. Ер нь бол Үндсэн чиглэлийг хэлэлцэхдээ энэ төсвийн дайвар маягаар, хоёрдугаар зэрэгт оруулж ингэж хэлэлцдэг явдлыг энэ үзэл хандлагыг өөрчилье гэдэг ийм байр сууринаас Үндсэн чиглэлийн хэлэлцүүлгийг чанартай, бүтээлч явуулъя гэсэн ийм санал гарсан. Тэгээд урьд талынхаа Үндсэн чиглэлийн хэрэгжилтийн гүйцэтгэлийн байдлыг авч үзье. Дараа жил төлөвлөхдөө юу нь үлдээд байна, юугий нь үргэлжлүүлэх ёстой юм бэ гэдэг уялдаа холбоотой авч үзэх үүднээс энэ 2009 оны эдийн засаг, нийгмийг хөгжүүлэх Үндсэн чиглэлийн гүйцэтгэлийн урьдчилсан дүн мэдээг ямар ч байсан сонсох нь зүйтэй гээд ингээд тэргүүн шадар сайд энэ асуудлаар мэдээлэл хийнэ гэж ингэж бид ойлголцсон. Тийм учраас эхлээд Тэргүүн шадар сайдын мэдээллийг сонсох ийм саналтай байна.

Н.Энхболд: Горимын санал байхгүй, горим гараад яг хэлэлцээд явж байгаа. Тэгэхээр сая завсарласан хугацаанд хоёр бүлэг дээр сайд нар бүгдээрээ оролцож, нэлээн дэлгэрэнгүй асуулт, хариултууд явсан. Энэ явцад саяны Лүндээжанцан даргын хэлж байгаа шиг Засгийн газраас өмнөх жилийн Үндсэн чиглэлийн гүйцэтгэл ямар байна вэ гэдэг талаархи яриагаа мэдээлэл сонсчихоод тэгээд асуулт, хариултаа үргэлжлүүлээд явъя гэж тохирсон гэж ойлголцсон гэж бодож байгаа. Сая ч үүнийг хэллээ. 

Тэгэхээр эхлээд Тэргүүн шадар сайд Алтанхуягийг индэрт урьж байна. Та өмнөх жилийн Үндсэн чиглэлийн гүйцэтгэлийн талаар мэдээлэл хийнэ үү.

Н.Алтанхуяг:  Улсын Их Хурлын дэд дарга, эрхэм гишүүд ээ
Та бүхний энэ өдрийн амгаланг айлтгая.

Монгол Улсын эдийн засаг, нийгмийг 2010 онд хөгжүүлэх Үндсэн чиглэлийн төслийг хэлэлцэх явцад Улсын Их Хурлын зарим гишүүд намын бүлгээс гаргасан саналын дагуу  2009 оны Үндсэн чиглэлийн биелэлтийн явцыг эхний 9 сарын байдлаар гаргаад, Засгийн газрын хурлаар хэлэлцэж, та бүхэнд танилцуулж байна.

Монгол Улсын эдийн засаг, нийгмийг  2009 онд хөгжүүлэх Үндсэн чиглэлийн эхний 9 сарын биелэлтийн тухай дэлгэрэнгүй материалыг та бүхэнд тараасан байгаа. 

Энэ жилийн Үндсэн чиглэлийн хэрэгжилтийг авч үзэхэд 2009 оны  хувьд бол дэлхийн хувьд бусад жилүүдээс онцлогтой ийм жил байна. Сүүлийн жилүүдэд тохиолдож байгаагүй дэлхий нийтийг хамарсан санхүү, эдийн засгийн хямрал, Азийн хөгжлийн банкны судалгаагаар зөвхөн санхүүгийн хүрээнд 50 ихнаяд ам долларын хохирол учруулж, олон арван сая хүнийг ажилгүй болгож, бүх өндөр хөгжилтэй орнуудад ДНБ-ний хэмжээ буурч, санхүүгийн зах зээлээс их хэмжээний мөнгө зээлж, зарим жижиг улсууд өөрийнхөө ДНБ-тэй тэнцэх хэмжээний хохиролд орсон байна.

Энэ хямралаас шалтгаалж манай улсад бодит салбарын өсөлт саарч, зарим салбар зогсонги байдалд орж, төсвийн орлого буурсны улмаас хөрөнгө оруулалтын хэмжээ нэмэгдэх боломжгүй болсон юм. Иймээс 2009 оны Үндсэн чиглэлийн төслийг боловсруулж, Улсын Их Хуралд мэдүүлж байсан 2008 оны З дугаар улирлаас хойш өөрийн орны эдийн засаг, нийгмийн хөгжлийг бууралтаас сэргийлэх, хамгаалах үүднээс Санхүү, эдийн засгийн хүндрэлийг даван туулах арга хэмжээний төлөвлөгөөг Засгийн газраас боловсруулж, Улсын Их Хурлаар хэлэлцэж, баталж ажилласан юм.

Дэлхийн эдийн засгийн хувьсамтгай байдал, гадаад орчны сөрөг үр дагавар зэрэг амаргүй үед  2009 оны Үндсэн чиглэлийн бодлого, зорилтуудыг Засгийн газар хэрэгжүүлэх, мөн санхүү, эдийн засгийн хүндрэлийг даван туулахын тулд ажиллалаа.

Ийнхүү төр засаг, хувийн хэвшил, малчид, иргэд, айл өрх, хамт олон бүрийн хүчин чармайлтын үр дүнд  манай улсын эдийн засаг, нийгмийн хөгжилд зарим нааштай үр дүн гарч байгааг  2009 оны макро эдийн засгийн урьдчилсан гүйцэтгэлийн дүн харуулж байгаа юм. Үүнд: тодорхой зүйлүүдээр хэлье. 

ДНБ өнгөрсөн оны сүүлээс эхэлсэн санхүү, эдийн засгийн хүндрэл бэрхшээл, Монгол Улсын эдийн засаг, нийгмийн хөгжилд ихээхэн сөрөг нөлөө үзүүлж, бодит эдийн засгийн зарим салбарыг зогсонги байдалд оруулж, үйлдвэрлэл, хэрэглээ олигтой өсөхгүй байгаа хэдий ч, эдийн засгийн өсөлтийг дэмжих чиглэлээр мөнгө, санхүү, төсвийн бодлогын арга хэмжээг цаг алдалгүй авсны үр дүнд  2009 оны эдийн засаг 1,5 хувиар өсөхөөр байгаа юм. Оны төгсгөл гэхэд дүн гарна. Үнийн хувьд өнгөрсөн онд түүхий эд, бараа үйлчилгээний үнэ тариф дэлхийн зах зээл дээр хэт өндөр өсч,  2008 онд газрын түүхий тосны нэг барелль нь 147 ам доллар хүрсэн. Улаан буудай, цагаан будааны үнэ ихээхэн нэмэгдэж, манай улсын өргөн хэрэглээний бараа бүтээгдэхүүн, орон сууцны үнэ, үйлчилгээний үнэ тариф өсч, инфляцийн түвшин  2008 оны эцэст 22,1 хувьтай болж байсан. /10,15-10,45 цагт Д.Цэндсүрэн/


Иймээс 2009 оны үндсэн чиглэлд инфляцийн хэт өсөлтийг хязгаарлах, буруулах бодлого хэрэгжүүлснээр энэ оны эцэс гэхэд инфляцийн түвшин 5.4 хувь болж гарахаар тавьсан зорилтыг хангахаар байгаа юма. Хөдөө аж ахуйн хувьд: Бид атрын 3 аяны хүрээнд энэ жил газар тариалангийн салбарыг хөгжүүлэхэд ихээхэн анхаарч, шаардлагатай тоног төхөөрөмж, санхүүгийн тодорхой дэмжлэг үзүүлж, дотоодын хэрэгцээг бүрэн хангахуйц бараг хэмжээний үр тариаг тариалсан юм. Үүний үр дүнд өнөөдөр манай улс үр тарианыхаа хэрэгцээний 80 хувь, төмсний хэрэгцээний 100  хувь, хүнсний ногооныхоо хэрэгцээний 60 гаруй хувийг хангах ийм боломжтой болоод байгаа юм. 

Ханшны хувьд зах зээлд ам.долларын хэрэгцээ өсч, хомссонтой холбоотойгоор төгрөгийн ам.долларт харьцах ханш суларснаар манай улсын валютын нөөц 50 хувь багасаж, 2009 оны эхэнд ам.долларын ханш 1700 төгрөг хүрэхээр байсан. Валютын ханшийг тогтворжуулах бодлогын хүрээнд гадаад валютын нөөцийг өсгөх арга хэмжээ авсны үр дүнд төгрөгийн ам.доллартай харьцах ханш өмнөхөөс чангарч, валютын нөөцийн хэмжээ нэмэгдэж, хямралын өмнөх түвшин рүүгээ буцаж очиж чадсан байна. Экпсорт хэдийгээр зах зээл дэлхийн зах зээл гүн гүнзгий хямарсан ч бид экспортыг дэмжих бодлогыг тууштай хэрэгжүүлж, ялангуяа нүүрсний экспортыг нэмэгдүүлэхэд ихээхэн анхаарч, Шивээхүрэн, Гашуун сухайт зэрэг хилийн боомтуудыг нэвтрүүлэх хүчин чадлыг нэмэгдүүлж, боомтын ажиллах цагийн хуваарийг уртасгах, хилээр нэвтрүүлэх бараа, тээврийн хэрэгсэлд ноогдуулж байгаа татвар хураамжийг нэг цэгийн үйлчилгээнд хамруулах чиглэлээр ажиллаж байна. Үүний үр дүнд өмнөх оны гадаад худалдааны тэнцлийн 710 сая ам.долларын алдагдлын хэмжээг 485 сая ам.доллараар 2009 онд бууруулахаар байна.

Төсөв, санхүү: Уул уурхайн бүтээгдэхүүний экспортоор төсвийн орлогынхоо нэлээд хэсгийг бүрдүүлдэг манай улсын хувьд төсөв, санхүүгийн бэрхшээлийг үүсгэж, цашаид төсөв ихээхэн хүндрэх болсонтой холбоотойгоор төсвийн алдагдлыг нөхөх, макро эдийн засгийн тогтвортой байдлыг хангах чиглэлээр олон улсын валютын сантай тогтворжуулах хөтөлбөрийг цаг алдалгүй байгуулж хэрэгжүүлж, 229 сая ам.долларын санхүүжилт авах, хямралаас гарах шуурхай арга хэмжээний 18 сарын хөтөлбөрийг хэрэгжүүлэхээр тохиролцож ажиллалаа. Энэ хөтөлбөрийн хүрээнд 2009 онд 153.4 сая ам.долларын санхүүжилтийг авсан бөгөөд түүнд улс орны төсөв санхүүгийн тогтвортой байдлыг сэргээх, 2009 оны төсвийн алдагдлыг ДНБ-ний 6.5-д нь барих, банкны салбарын асуудлыг шийдвэрлэх, урьд өмнөхөөс уян хатан зохистой, ханшны бодлого баримтлах зэрэг чиглэлийг тусгасан юм.

Мөн эдийн засгийн уналтанд хамгийн их хүрдэг эмзэг бүлгийнхэнд нийгмийн халамж үзүүлэх үр дүнтэй тогтолцоог бүрдүүлэхээр зорьсон юмаа энэ программын хүрээнд. Төсвийн зарлагыг хэмнэх болсонтой холбогдуулж зарим төлөвлөгдсөн арга хэмжээг түр хойшлуулах, эргэж харах шаардлага гарсан ч үүний үр дүнд 2009 оны төсвийн алдагдлын хэмжээ макро эдийн засгийн тогтвортой байдал хангах хэмжээнд байхаар байна. Банк, санхүүгийн системийн хувьд манай банкны систем тогтвортой ажиллаж байгаа тухай Төвбанк мэдээлэл өгч байгаа. Ажилгүйдлийг багасгах үүднээс нийтийг хамарсан ажил зохион байгуулж, ажилгүй иргэдийг төр ажлын байраар хангаж ажилласнаар ажилгүйдэл ихээхэн нэмэгдэх сөрөг үр дагавраас сэргийллээ.

Ажилгүй иргэдийг зохион байгуулахдаа нийтийн ажилд хамруулсан нь өнгөрсөн оны мөн үетэй харьцуулбал 22 мянга 31 хүнээр буюу 3.7 дахин нэмэгдэж, хөдөлмөр эрхлэлтийг дэмжих сангаас энэ ажилд 2.1 тэрбум төгрөгийг зарцуулсан байна. Арилжааны банкуудаар дамжуулан 1259 албан бус хөдөлмөр эрхлэгч, 1583 ажилгүй иргэн, 607 малчин, 157 аж ахуйн нэгж, байгууллагад 5.9 тэрбум төгрөгний зээл олгосноор 8550 хүн ажлын байраар хангагдсан байна. Хүн амын эмзэг хэсгийг орлогын эх үүсвэртэй байлгах үүднээс нийтийг хамарсан ажлын хамрах хүрээ далайцыг нэмэгдүүлж, хөдөлмөр эрхлэлтийг дэмжих сангаас нийслэлд хороолол дотор бичил тохижилт хийх, ажилгүйдлийг шийдсэн хороо гудамж төсөл зэрэгт 1 тэрбум орчим төгрөгний санхүүжилт олгосон нь хүн амын ядуу, ажилгүй, эмзэг бүлгийн хөдөлмөр эрхлэлтийг дэмжихэд чиглэсэн чухал арга хэмжээ боллоо.

Ирээдүйд манай хөгжлийн тулгуур болох шинэ салбаруудыг хөгжүүлэх ажил бас давхар хийгдэж байгаа юмаа. Монгол Улсад үндэсний инновацийн тогтолцоог хөгжүүлэх хөтөлбөрийн хүрээнд 2008 оны 9 дүгээр сараас улс орны хөгжилд дорвитой хувь нэмэр оруулах оюуны үйлдвэрлэлийг хөгжүүлэхэд чиглэсэн био технологийн 20, нано технологийн 12 судалгааны төслийг эхлүүлж, 1.6 тэрбум төгрөгөөр санхүүжүүллээ. Боловсрол, соёл, шинжлэх ухааны салбарын төсвийн санхүүжилт 16.8 тэрбум төгрөгөөр нэмэгдсэн байна. Төвийн болон орон нутгийн эмнэлгүүдийн материал, тоног төхөөрөмжийн хангамжийг сайжруулж, ихээхэн хөрөнгө оруулалт хийлээ. Малчид, мал бүхий иргэдийн амьжиргааг дэмжих тодорхой арга хэмжээнүүдийг авлаа. Төрөөс малчдын талаар баримтлах бодлого боловсруулж батлуулан төлөвлөгөө гарган ажиллаж байна. Ноолуурын үнийн уналттай холбогдуулж 1 км ноолуур тутамд 5 мянган төгрөгийг малчид болон мал бүхий иргэдэд нэг удаа олгоход зориулж 24.6 тэрбум төгрөгийг санхүүжүүллээ.

Малчин өрх, мал бүхий этгээдийг хүн амын орлогын албан татвараас чөлөөлсөн, үүний үр дүнд малчид 11 орчим тэрбум төгрөгийн татвараас үндсэндээ чөлөөлөгдөөд байгаа юм. Ноолуурыг цөөхөн боомтоор хилээр нэвтрүүлж байсныг өөрчилж, Засгийн газрын тогтоол гаргаж, бүх боомтуудаар одоо ноолуурыг энэ өнгөрсөн хавар гаргасан. Ноолуурын экспортын 4 мянган төгрөгийн татварыг тэглэсэн. Энэ эдийн засгийг сэргээхдээ айлаас эрэхээр авдраа уудал гэдэг зарчмаар Засгийн газар ажиллалаа. Манай улс байгалийн баялгийн арвин нөөцтэй, бодит эдийн засгийг сэргээх олон мянган ажлын байр бий болгох нөөцөө бүрэн дайчилж ашиглах, зарим ордуудыг эдийн засгийн эргэлтэнд оруулах нь манай эдийн засгийг зөвхөн сэргээх төдийгүй цаашид олон арван жил манай төсвийг тэтгэгч шинэ эх үүсвэртэй болох, эдийн засгийг өсгөх хүчтэй хөдөлгүүр төвтэй болгох, бүс нутгаа хөгжүүлэх тээврийн дэд бүтцээ өргөтгөх ажлыг ч энэ хямралын үед эхлүүлж бид чадлаа. Оюу толгойн орд ашиглах гэрээг байгуулсны үр өгөөжийг өндөр гэж бид харж байгаа билээ. 

УИХ-ын эрхэм гишүүд ээ,

2009 оны үндсэн чиглэлийн биелэлтийг бүлэг тус бүрээр нь авч үзэх юм бол засаглал, эрх зүйн шинэчлэл бүлгийн биелэлтийн хувь нь хамгийн өндөр буюу 81.2 хувьтай, гадаад бодлого, батлан хамгаалах салбарыг хөгжүүлэх бодлого бүлгийн биелэлт нь өнөөдрийн байдлаар шүү дээ 71 хувьтай гарсан нь нийт биелэлтийн дундаж хэмжээнээс дээгүүр байгаа бөгөөд харин бодит салбарын бодлого, бүс нутаг, хөдөөгийн хөгжил, байгаль орчны бодлогын биелэлт доогуур буюу 60 хувьтай байна. 

Ийнхүү бүлэг тус бүрээр хэрэгжилтийг гаргахад нэлээн ялгаатай үр дүн гарч, 2009 оны төсвийн боломж эдийн засгийн бууралтаас шалтгаалан бодит эдийн засаг, бүс нутгийн хөгжлийг дэмжих хүрээнд бүтээн байгуулалт, дэд бүтэц, барилга, зам гүүрийн чиглэлээр тусгагдсан зарим арга хэмжээний биелэлт тааруухан гарч байгаа юм. Тэгэхдээ хөрөнгө оруулалтын гүйцэтгэл оны эцэс рүү нэлээд шахагдаж гардаг учраас оны эцсийн байдлаар 2009 оны үндсэн чиглэлийн зарим үзүүлэлтүүд сайжирна гэж ингэж үзэж байна.

УИХ-ын эрхэм гишүүд ээ,

Монгол Улсын эдийн засаг, нийгмийг 2009 онд хөгжүүлэх үндсэн чиглэлийн хэрэгжилтийг эрчимжүүлэх, зохион байгуулалт төсөв санхүүгийн боломжтой арга хэмжээ авч хэрэгжүүлэхийн төлөө Засгийн газар цаашид ч хүч бололцоогоо дайчлан ажиллана.

Монгол Улсын эдийн засаг, нийгмийг 2009 онд хөгжүүлэх үндсэн чиглэлийн биелэлтийг жилийн эцсийн байдлаар хуульд заасны дагуу Та бүхэнд 2010 оны эхний сард танилцуулж мэдээлэх болно.

Анхаарал тавьсанд баярлалаа.

Н.Энхболд: -Алтанхуяг сайдад баярлалаа. Одоо асуултаа үргэлжлүүлье. Сүхбаатар гишүүн асуултаа тавья.

Ж.Сүхбаатар: -Энхболд даргаа, миний өмнө байсан 5 гишүүн чинь нэрээ татаад авчихсан шүү дээ. 

Н.Энхболд: -За яах вэ асуултаа асуугаад явъя. Гишүүд ээ, ингэсэн шүү дээ. Түрүүн хуралдаж байгаад энэ бол одоо түрүүчийн юм үргэлжлээд л явж байгаа. Тэр дэгээрээ эхлээд энэ асуултуудаа дуусгачихна. Дундуур нь мэдээлэл сонссонтой холбогдуулаад дахиж нэр өгч хариулах юм байхгүй ээ. Одоо асууж байгаа гишүүд саяын илтгэлтэй холбоотой зүйлүүд байвал нэмээд асуучих. Бидэнд дахиад цаашдаа энэ хэлэлцүүлэг чинь зөндөө үргэлжилнэ шүү дээ. Тэрэн дээрээ бас энэ гүйцэтгэлтэй холбоотой бусад зүйлүүдийг асуух боломж байгаа. За Сүхбаатар гишүүн асуултаа асууя.

Ж.Сүхбаатар: -Үгүй ээ, би одоо асууж болохгүй байгаад байна л даа. 5 хүн маань урд нь байсан болохоор чинь.

Н.Энхболд: -Түрүүн сайд нар нь байхгүй байж байгаад асууж чадалгүй үлдсэн гишүүдийн нэрийг нэмж оруулна. 5 гишүүн байгаа. Сүхбаатар асууж бай.

Ж.Сүхбаатар: -Энэ асуудлаар бол манай намын бүлэг бол нийгэм, эдийн засгийн үндсэн чиглэлтэй холбогдуулаад манай намын бүлэг бол нэлээн нухацтай ярилцаж, энэ асуудлаар бол бас Засгийн газрын гишүүдээс асуусан. Тийм учраас би асуултаа товчлоод 2-хон асуулт асууя гэж бодож байна. Нэгдүгээр асуудал нь энэ Үндсэн чиглэлийн 15.9-д байгаа л даа. Улаанбаатар хотын хэмжээнд төрийн байгууллагуудыг холбох өндөр хурдны суурь сүлжээг байгуулна гэчихсэн байгаа интернетийн. Энэ маань энэ төсвийн төсөлтэй яаж уялдаж байгаа бол оо. Сангийн сайдаас асуух гэсэн юм. Энэ өндөр хурдны суурь сүлжээ гэж алийгээ хэлээд байна вэ. Энийг тодруулж өгөөч. Хоёр дахь асуулт нь бол энэ үндсэн чиглэлийн 1.10 дээр байгаа л даа. Жилдээ 2 сая тонн бүтээгдэхүүн үйлдвэрлэх хүчин чадал бүхий газрын тос боловсруулах үйлдвэрийн зураг төсөл ТЭЗҮ-г боловсруулна гэчихсэн байгаа юм. Тэгэхээр манай Дархан хотод өнгөрсөн үндсэн чиглэлийн юун дээр ч гэсэн орсон байгаа. Дархан хотод бол газрын тос боловсруулах үйлдвэр барьж байгуулах ажлыг эхлүүлнэ гээд тэгээд Монгол Seky компани, TOYO инженерийн компанитай яриад ингээд зураг төсөл ТЭЗҮ-гий нь үндсэндээ хийчихсэн ийм бэлэн юм байгаа. Тэгээд энийг өнгөрсөн үндсэн чиглэлээр Засгийн газар бол хэрэгжүүлж эхлэхээр ингээд тусгасан байсан. Одоо яагаад гэнэт огцом өөрчлөгдөөд, ингээд шинээр жилд 2 сая тонн бүтээгдэхүүн үйлдвэрлэх хүчин чадал бүхий ийм үйлдвэрийг шинээр зураг төсөл, ТЭЗҮ-гий нь боловсруулна гээд оруулж ирж байна вэ. Энэ бодлогын ямар ийм том өөрчлөлт гарах шалтаг шалтгаан болсон бэ. Яригдаж байсан, түрүүн сонсож байсан асуудлуудаар үзэх юм бол өмнөх төсөл бол их хэмжээний мөнгө шаардана гэдэг ийм тайлбар хэлж байсан. 

Мөн бас импортын нэг нь импортынх, нөгөөдөх нь дотоодынх гэдэг ийм маягийн юмыг тайлбарлаад байсан. Энэ бол хангалттай үндэслэл бишээ. Тэгээд энэ бол ямар ажил хариуцсан хүмүүс энийг ингэж дур зоргоороо өөрчилж, өмнөх үндсэн чиглэлээ тусгагдсан асуудлыг биелүүлэхгүй байна вэ. Энийг одоо Зоригт сайдаас асууя гэж бодож байна. Дээр нь тэр өндөр хурдтай холбогдуулаад бас нэмээд асуухад аймгуудын төвд бол IPMLS технологит суурилсан өндөр хурдны түгээх сүлжээ бас байгуулна гэчихсэн байгаа юм. Тэгэхээр энэ өндөр хурдны түгээх сүлжээг байгуулахад бас төслийн шугамаар байна уу, төсвийн шугамаар байна уу, энэ сүлжээнд хэдий хэрийн зардал гаргахаар тооцож байгаа вэ. Энэ 15.4-т байгаа. Энийг тодруулж өгөөч ээ.

Н.Энхболд: -Зоригт сайд хариулъя.

Д.Зоригт: -Сүхбаатар гишүүний асуултанд хариулъя. Энэ жилдээ Дарханы хажууд байгуулагдах үйлдвэрийн урьдчилсан судалгааг бол TOYO инженерийн компанитай Монгол Seky гэсэн Монголын энэ компани хийсэн байгаа. Энэ техник, эдийн засгийн урьдчилсан судалгаан дээр юу гэж хэлсэн байгаа вэ гэхээр 2 тэрбум орчим долларын хөрөнгө оруулалт хэрэгтэй. Энэ 2 тэрбум орчим долларын хөрөнгө оруулалтыг Монголын Засгийн газрын баталгаагаар хийнэ гэсэн байгаа юм. Өөрөөр хэлбэл Монголын Засгийн газар санхүүжүүлэхээр ийм судалгаа гарсан байгаа одоогийн байдлаар. Энэ асуудал дээр ямарваа нэгэн өөрчлөлт гараагүй байгаа. Бид нар бол Сангийн яаманд энэ асуудлыг тавиад, ер нь бол Монгол Улсын Засгийн газраас 2 тэрбум долларын өртөгтэй энэ үйлдвэрийг баталгаа гаргаж санхүүжүүлэх бололцоо нь хэр байдаг юм бэ. Ер нь хүндхэн байх аа гэдэг ийм байдлаар техник, эдийн засгийн урьдчилсан судалгааг эргэж хараач ээ гэдэг ийм дүгнэлтийг хэлсэн байгаа хүмүүст нь.

Одоо энэ хийгдэх гэж байгаа техник, эдийн засгийн үндэслэл боловсруулах, зураг төсвийг нь гаргах энэ ажил бол дотооддоо үйлдвэрлэх багавтар 2 сая хүртэл гэж байгаа юм л даа уг нь. Энд 2 сая гээд биччихсэн байна. 2 сая тонн хүртэл бүтээгдэхүүн үйлдвэрлэх хүчин чадалтай ийм үйлдвэрийн ТЭЗҮ-г гаргая гэж. Дотоодын тооцоон дээр үндэслэсэн. Арай бага хүчин чадалтай.

Н.Энхболд: -Хоёр дахь асуулт нь Сүхбаатар аа. За Баярцогт сайд.

С.Баярцогт: -Сүхбаатар гишүүний асуултанд хариулъя. Үндсэн чиглэлийн 15.5-д бол интернет протоколд суурилсан өвөл дамжуулах төвөөс сумдын сүлжээнд холбогдох асуудал байгаа .Энэ дээр бол нийт 110 сумыг холбоё гэсэн ийм зорилт байгаа. 15.6-д нь Улаанбаатар хотын 41 салбар, 21 аймаг, 118 сумын шуудангийн салбарын нэгдсэн сүлжээнд холбох мэдээлэл технологийн төв байгуулах гэж байгаа. Энэ жилийн хувьд бол бас 41-ийн салбарыг нь энд холбоё гэсэн ийм зорилт байгаа юм. Энэнтэй холбогдуулаад Мэдээлэл, шуудан харилцаа холбоо технологийн газрын хөрөнгө оруулалтын хувьд бол энэ жил төсөвт 17 тэрбум 450 тэрбум төгрөгний төсөвт өртөгтэй, 6 төрлийн хөрөнгө оруулалт байгаа. Тэгээд энэ жилийн хувьд бол бид нар 11 тэрбум 674 тэрбум төгрөг суулгаж өгсөн байгаа. 

Дээрээс нь Хятадын зээл 40 сая долларын зээлийн төсөл бол энэ Мэдээлэл, шуудан, харилцаа холбоо технологийн газраар хэрэгжинэ. Энэ хөтөлбөрүүд нь ямар хөтөлбөрүүд байгаа юм бэ гэхээр Цахим Монгол хөтөлбөр, үүн дотроо бол орон нутгийн мэдээлэл холбооны нэг цэгийн үйлчилгээний төв байгуулах төсөлд бол 300 сая, Цахим агуулгыг хөгжүүлэх системд 300 сая, Цахим мэдээллийн аюулгүй байдлын анхааруулга мэдээллийн систем дээр 1 тэрбум, Цахим засаглалын e-goveriment.mn боловсруулах дээр 100 сая, шуудангийн дунд хугацаанд хөгжүүлэх хөтөлбөрийг 100 сая, бүртгэлийн нэгдсэн тогтолцоог бий болгох хөтөлбөр дээр 1.4 тэрбум төгрөг, тусгай холбооны дэд бүтэц дээр 100 сая төгрөг. Сая Хятадын зээлийн Монголын талын оролцоо болгож 6 тэрбум 474 сая төгрөг ингээд нийт дүнгээрээ тэрний доод талд Мэдээлэл, шуудан харилцаа, холбоо технологийн бүх нийтийн үүргийн сангийн 1.9 тэрбум, ингээд нийт дүнгээрээ төсөвт өртөг нь 17 тэрбум 450 энэ жилдээ санхүүжүүлэхээр зорьж байгаа нь бол 11 тэрбум 674 сая төгрөгний ийм хөрөнгө оруулалт байгаа. Баярлалаа.

Н.Энхболд: -Ц.Баярсайхан гишүүн асуултаа асууя.

Ц.Баярсайхан: -Тэгэхээр эдийн засаг, нийгмийг хөгжүүлэх үндсэн чиглэлийг намрын чуулганаар хэлэлцэхгүйгээр жил болгон хавар Төсвийн хүрээний мэдэгдэлтэй хэлэлцэхээр ингэж шийдсэнээ одоо больж байна гэж ингэж ойлгож байна. Яагаад вэ гэвэл энэ бол нэлээн тийм буруу хандлага явсаар байгаа, тийм учраас 2010 оны үндсэн чиглэлээс эхсүүлээд цаашдаа бол бас Их Хурал анхаарал тавих нь ээ гэж ингэж ойлгогдож байна. Хоёрт бол энэ бичиг баримтыг бол Сангийн яамнаас салгаад харьяалдаг агентлагийн чиглэлээр Засгийн газрын Хэрэг эрхлэх газраас оруулж ирж байгаа нь буруу гэж үзэж байгаа юм. Энэ асуудал бас шийдэгдэж байна гэж ойлгож байна шүү дээ. Саяын намын бүлэг завсарлага аваад, сая бүлгийн ахлагч Лүндээжанцан бол тодорхой чиглэл хэлчихлээ гэж ингэж ойлгогдож байна.

Хоёрт, энэ үндсэн чиглэл дээр тусгагдсан зарим асуудлуудын талаар нэг 3 зүйлийг тодотгож асууя гэж бодож байгаа юм. Нэгдүгээрт, 2010 онд хэрэгжүүлэхээр төсвийн тодотгол хийх үед бол нэлээд олон арга хэмжээг хойшлуулсан. Тэгээд энэ арга хэмжээ дотроосоо одоо төсөв дээр ч тэр, үндсэн чиглэл дээр ч тэр алга болчихсон зарим зүйлүүд байна. Тухайлбал энэ Таван толгойгоос Даланзадгад руу 110 киловаттын шугам татах ажил байгаа. Түрүүн 2008 онд бол Мандалговь, Таван толгой, Оюу толгойн чиглэлээр 220 киловаттын шугам татах ажлын тендер зарлагдаж гүйцэтгэгч нь тодорсон байгаа. Эргэн төлөгдөх нөхцөлтэйгээр. Тэгээд энэ ажлыг бас хийлгэхгүй удаашруулж байгаагийн учир шалтгааныг нэг хэлмээр байгаа юм. Энэ ажил хийгдэх юм бол 2010 оноос эхлээд энэ Таван толгой, Даланзадгадын 110 киловаттын шугамыг оруулах ёстой. Энэ онд төсвийн тодотгол хийхдээ 2010 онд болгож хойшлуулсан бодлогод бол энэ асуудал туссан байгаа. 

Хоёрт нь, энэ 2010 онд ерөөсөө төвлөрсөн эрчим хүчинд холбогдоогүй сумдыг холбох чиглэлээр нэг ч сум бараг тавигдсангүй. Тэгээд энэ одоо жишээлбэл 2007 онд бид 52 сум суурин газрын төвлөрсөн эрчим хүчтэй холбож байсан бол 2010 онд нэг ч сум холбогдохгүй байна. Өмнөговь аймгийн Манлай, Ханбогд, Цогтцэций, Баян-Овоо гээд сумдууд бол төвийн эрчим хүчинд холбогдоогүй байгаа. Тэгэхээр энэ талаар бас эдийн засаг, нийгмийг хөгжүүлэх үндсэн чиглэлд оруулж тодорхой зарим сумдын асуудлыг төсөв дээр суулгах саналтай байна. Энэ талаар одоо салбарын яам, Засгийн газар юу бодож байгаа юм бэ.

Гуравт нь, бас нэлээн хэдэн жил яригдлаа л даа. Баруун бүсийн 4 одоо аймгийн нисэх онгоцны буудлыг хатуу хучилттай зурвастай болгох. Увс, Баян-Өлгий, Завхан, Говь-Алтай гээд, энэ ажил дуусдаггүй. Дээр нь Өмнөговь аймгийн нисэх онгоцны буудлыг бол олон улсын нислэг хүлээж авч болохгүй тийм түвшинд барьсан, цаашдаа шаардлага бол байгаа. 800 орчим метрээр өргөх, уртасгах, 30 метрээр өргөсгөх юм бол энэ аялал жуулчлалын томоохон бүс нутагт олон улсын хэмжээний нислэг хүлээж авах ийм бололцоо бол бүрдэнэ. Тэгээд энэ үндсэн чиглэлийн төсөл дээр оруулсан байгаа юм л даа. Хүчитгэнээ, өргөтгөнөө гээд. Тэгээд төсөв дээр бол нэг ч мөнгө байхгүй. Энэ нь бол хэрэгжихгүй зүгээр ийм тунхаглалын чанартай юм болчихож байна. Тийм учраас төсөвтэйгээ уялдуулах чиглэлээр одоо юу хийх вэ гэдгийг тодотгож хэлж өгөхийг хүсч байна.

Өчигдөр бид хилийн боомтуудын талаар бас ярьсан. Хилийн боомтууд дээрь зайлшгүй хийгдэх ажил байна. Тийм учраас хилийн боомтуудын тохижилт, хилийн боомтуудыг байнгын үйл ажиллагаатай болсонтой холбогдуулаад тохижилтын асуудал дээр бол зайлшгүй хөрөнгө мөнгөний хувьд анхаарах ёстой зүйлүүд байна. Тийм учраас хилийн боомтуудын хөрөнгө оруулалтанд бол энэ жил үндсэн чиглэл дээр оруулж төсөв дээр тодорхой хэмжээний хөрөнгө тавих шаардлагатай.  Хоёрдугаарт, байнгын үйл ажиллагаатай болж байгаа боомтууд дээр бол Хилийн цэрэг, Гаалийн байгууллагуудын хувьд бол бас орон тоо, ээлжийн нөхцөлөөр ажиллах ийм бололцоог бүрдүүлэх шаардлагатай. Тийм учраас бол тодорхой хэмжээний хөрөнгийг шийдэж өгөх ёстой гэсэн ийм зүйлийг яригдсан. Тийм учраас энэ чиглэлээр одоо үндсэн чиглэлдээ тусгаж хэрэгжүүлэх бололцооны талаар хариулт сонсъё гэсэн ийм бодолтой байна.

Н.Энхболд: -Баярлалаа. Зоригт сайдаас эхлээд хариулъя. 

Д.Зоригт: -За хариулъя. Энэ жилийн хувьд бол Нарийн сухайт, Ноён сэрвээ гэсэн энэ ажил хийгдэж байгаа, үргэлжилж байгаа. 10 ондоо бол үргэлжилж дуусах учиртай. Ер нь огт хийгдээгүй биш хийгдэж байгаа. Ер нь Такшкенээс Булган, Ховдод жишээлбэл энэ Булган сум хүртэл бол шугам татагдах ажил бас хийгдэж байгаа. Нэлээд хэдэн ажил явна. Өмнөговийн таны сая ярьсан тодорхой сумдуудын хувьд бол Манлай сумын хувьд жишээлбэл сэргээгдэх эрчим хүчний эх үүсвэр 120-ын эх үүсвэр тавигдаж байгаа. Энэ ажил бол энэ ондоо, оныхоо хойтон жилийн оны эхээр дуусах ёстой. Ер нь бол таны сая дурдсан хэдэн сумыг бол төвийн эрчим хүчний сүлжээгээс илүү сэргээгдэх энэ эрчим хүчний төслүүдэд хамрагдаж шийдвэрлэх ийм бодлоготой байгаа.

Ер нь саяны энэ ярьж байгаа Нарийн сухайт, Ноён сумын шугам татагдаж байгаа газар бол Ноён сэрвээн шугам дээр бол урд өмнө сэргээгдэх эх үүсвэр байсан газар шугам татаж байгаа. Тэрийг бол та мэдэж байгаа. Энэ ажлыг бол Манлай дээр бол жишээлбэл бид нар одоохондоо ямар ч л байсан сэргээгдэх эх үүсвэр 120 эх үүсвэр тавьж шийднэ гэсэн ийм бодолтой байгаа. Төсөвт суулгах одоохондоо шаардлагагүй гэж үзэж байгаа.

Н.Энхболд: -Хилийн боомтын тохижилттой холбоотой асуудал дээр хэн хариу өгөх вэ. Тохижилт гэж дээ дэд бүтцийг нь хөгжүүлэхгүй бол тэнд ажил явахгүй. Зоригт сайд тодруулаарай. Анхааралтай сонсож байгаад хариулъя сайд нар аа.

Д.Зоригт: -Мандалговь, Таван толгойн шугамын хувьд бол гэрээ хийгдсэн байгаа манай яаман дээр. Хэрэгжүүлэгч компаний хувьд бол санхүүжилтийнхээ асуудлыг шийдвэрлэхэд хүндрэлтэй байна. Санхүү, эдийн засгийн хямралтай холбогдуулаад, авч ирж байгаа хөрөнгөнийх нь эх үүсвэр нь хүндрэлтэй байна, хүү нь өндөр байна гэдэг утгаараа гэрээ хийгдэх ажил нэлээн удааширсан. Тэгэхдээ сая бид нар гэрээнд гарын үсэг зураад Сангийн яаманд батлуулахаар хүргүүлсэн байгаа. Эргэн төлөгдөх нөхцөлтэйгээр энэ ажил энэ ондоо багтаад эхэлнэ гэсэн ийм төлөвлөгөөтэй байгаа. Сангийн яам гэрээг баталмагц.

Н.Энхболд: -Хилийн боомтын дэд бүтэцтэй холбоотой асуудлаар. Алтанхуяг сайд аа, хэн хариулах вэ. Баярцогт, Нямдорж сайд хариулах уу. Хилийн боомтууд байнгын ажиллагаатай болж байгаатай уялдаадд тэнд хөрөнгө оруулалт хийж, ажиллах нөхцөлийг нь бүрдүүлэхгүй бол болохгүй нь ээ. Тэгэхээр энэ талаар үндсэн чиглэлд төсөвт тусгаж хэрэгжүүлэх боломж ямар байна вэ гэж Ц.Баярсайхан гишүүн асуусан.

Ц.Нямдорж: -Тийм заалт Их Хурлаас шийдвэр гаргаад, хөрөнгийнх нь асуудлыг шийдээд өгөх юм бол болно л доо. Ер нь бол энэ урд чиглэлд одоогийн байдлаар хил гаалийнхан өдөр шөнөгүй ажиллаж байна л даа. Одоо бүр дийлэхээ байж эхэлж байна. Би тэгээд энэ гааль, хилийн нөхдүүдэд та нар холбогдох судалгаагаа хийгээд, тэгээд энэ урд хилийнхээ асуудлыг тасралтгүй ажиллах боломжийг нь бүрдүүлэх тал дээр саналаа боловсруулж Засгийн газрын хуралд оруулж ир гэсэн тийм ерөнхий санаа хэлчихээд байж байгаа. Үнэхээр эдийн засагт ач холбогдолтой ийм зураг харагдах юм бол энэ урд хилийн хэд хэдэн боомт дээр асуудлыг нэмж шийдвэрлэх шаардлага байгаа гэдгийг хэлье. Одоогийн байдлаар бол байгаа орон тоондоо л ажиллаж байна. Гаалийнхан бас надад энэ талаараа ярьсан. Их хүнд байгаа, цөөхөн орон тоотой, өдөр шөнөгүй ажилласаар байгаад хүмүүс нь ерөнхийдөө сульдаанд орох төлөвтэй болчихлоо гэсэн ийм зүйл яриад байгаа. Баярцогт сайдад бас энэ санаагаа хэлсэн л байгаа. Үндсэн чиглэлд энэ талаар тодорхой заалт оруулаад, шаардагдах хөрөнгийнх нь асуудлыг шийдээд өгөх юм бол боломжийн л гэж ойлгогдож байна.

Н.Энхболд: -Түрүүний хуралдаанаас асуух гэсэн сайд нар нь байхгүй байсан учраас нэрээ хойшлуулчихсан гишүүд байгаа. Тэр гишүүдийг асуулгая. За Занданшатар гишүүн. Өнөөдрийн хуралдаанд бол ер нь бүх сайд нар байна.

Г.Занданшатар: -Баярлалаа. Энэ хэдэн асуулт байгаа юмаа. Нэгдүгээрт нь энэ нийгэм, эдийн засгийн үндсэн чиглэлд ДНБ 1.5 хувиар өссөн боловч энэ нэг хүнд оногдох ДНБ үндсэн нийт орлого 20 хувиар буурсан дүн гараад байгаа юм. Тэгэхээр хүний амьдрал 20 хувиар буурсан байна гэсэн үг үү, ингэж ухарсан гэсэн үг үү. Аль эсвэл наад тооцоолол чинь буруу юм уу, энийг хариулж өгөөч ээ.

Хоёрдугаарт нь, манай энэ эрүүл мэндийн салбарт эхийн эндэгдэл өнгөрсөн оны мөн үеийнхээс 2 дахин нэмэгдсэн байна. Энэ Мянганы хөгжлийн зорилтууд, эдийн засгийн, ер нь энэ өсөлтийн нийгмийн хөгжлийн гол шалгуур үзүүлэлт нь эхийн эндэгдэл ороод байгаа шүү дээ тиймээ. Эхийн эндэгдэл 2 дахин өссөн байна. Ламбаа сайдаас асуумаар байна. Энэний шалтгаан нь юу юм, таны үед яагаад ингэж эхийн эндэгдэл өсөв. Энэ талаар яагаад нийгэм, эдийн засгийн үндсэн чиглэлдээ ерөөсөө тусгаагүй байгаа юм бэ. Эхийн эндэгдлийг бууруулах талаар, эрүүл мэндийн салбарын шинэчлэлийн талаар. Тэгээд эмч нартай уулзалт хийж байхад яриад байгаа юм л даа. Одоо ерөөсөө манай цалин мөнгө хүрэлцэхгүй, 150-250 мянган төгрөгний цалинтай эмнэлгийн ажилтнууд, энэ талаар нь одоо нөгөө олсон мөнгийг нь төрийн санд хураагаад авчихдаг. Төрийн сангийн тогтолцоонд өөрчлөлт хийх хэрэгтэй байна гэсэн ийм саналууд тавиад байгаа юм.

Гуравдугаар асуулт бол энэ хамгийн багаар бодоход энэ албан бус сектороос болон энэ алтны компаниуд 4-5 тонн алт олборлож байна. 68 хувийн татварыг л байхгүй болгочих юм бол алт орж ирнэ гээд байсан. Өнөөдөр Монголбанкинд тушаагдаж байгаа алт нэмэгдээгүй байна, төдийлөн нэмэгдээгүй байна. Энэ алтыг оруулж ирдэг болгох талаар хил хяналт, хууль хяналт, ер нь өргөн хэмжээнд тодорхой үйл ажиллагаа явуулж байгаа юу, одоо яаж энэ валютын нөөцөө нэмэгдүүлэх энэ урсгалыг нэмэгдүүлэх вэ. 

Дөрөвт нь, энэ эргэн төлөгдөх нөхцөлөөр баахан зам барилгын ажил хийнэ гээд улсын төсөвт нэрийг нь зааж суулгаад, ноднин жилийн төсөвт Баярцогт санаж байгаа бол нэрээр нь суулгаад, эргэн төлөгдөх нөхцөлийг оруулаад, ингээд УИХ-ын 47 дугаар тогтоолоор баахан жагсаалт баталсан. Энэ жил хэрэгжилт нь ямар байсан бэ. Одоо энэ үндсэн чиглэлд ерөнхий нэрээрээ тусаад байнаа, хэрэгжүүлнэ гээд. Энэ үндсэн хэрэг үнэн хэрэг дээрээ Засгийн газрын үзэмжийн асуудал болж хувирдаг. Тийм учраас энэ эргэн төлөгдөх нөхцөлийн жагсаалтыг энэ нөхцөлөөр баригдах зам барилгын ажлын жагсаалтыг тусгаж болохгүй юу. Тухайлах юм бол Баянхонгорын зам одоо энэ онд баригдаж эхлэх ёстой байсан. Дундах 107 км, тендер нь ч зарлагдсангүй ингээд өнгөрлөө. Нэг удаа тендер нь зарлагдаад хүмүүс оролцоогүй байх.

Энэ намуудын мөрийн хөтөлбөрт хүүхдийн мөнгийг олгоно, шинэ төрсөн хүүхдийн мөнгийг үргэлжлүүлэн олгоно, олон хүүхэдтэй эхчүүдийг дэмжинэ гээд бүгдэнд нь орсон. Тэгсэн энэ үндсэн чиглэлд нийт хүүхдэд олгож байгаа мөнгө болон шинээр төрсөн хүүхдийн мөнгийг гэр бүлийн мөнгөтэй нэгтгээд энэ 3 тэтгэмжийг нэгтгээд хүүхэдтэй гэр бүлийн мөнгө олгохоор үндсэн чиглэлд тусгажээ. Энэ бол Засгийн газрын мөрийн хөтөлбэртэй нийцэж байгаа юу, улсын төсөвтөө яг ийм байдлаар туссан уу, хэдэн төгрөг хэмнэгдэж байгаа юм, яг ийм бодлого баримталж байна уу. За энэ БНХАУ-ын 300 сая долларын зээлийн ашиглалтын асуудал хэдэн жил яригдлаа. Энэ ерөөсөө хэд ч өөрчлөгдлөө. Энэ ер нь ямар явцтай явж байна, энэ үндсэн чиглэлд тусгагдаж байна уу. Энэ өвөл нэлээн хүндрэлтэй болж магадгүй гээд малчид бас мал мах бэлтгэл нэлээн Монгол Улсыг хөгжүүлэх сангаас хөрөнгө гаргая гээд бидний гишүүд санаачлаад Засгийн газарт өргөн барьчихсан байгаа. Энэ одоо өвөл хүндэрвэл маш их хэмжээний хохирол учирна. Борц хөтөлбөр, гадаад зах зээлд монгол малын мах гаргах, аймгийн төвүүдэд махны үйлдвэр байгуулах, мал сүргийг эдийн засгийн эргэлтэнд оруулах шаардлагатай байна. Энэ талаар ер нь хийж хэрэгжүүлж байгаа арга хэмжээ юу байна. Энэ бидний өргөн барьсан тэр УИХ-ын тогтоолын төслийг дэмжих бололцоо байна уу.

Нэмэлт нэг юм бол энэ Төмөр замын асуудал байна. Энэ төмөр замын бодлого УИХ-аар батлах ёстой. Төмөр замын тээврийн тухай хуулиар. Өчигдөр Эдийн засгийн байнгын хорооны хурал дээр яригдсан. Хойшилчихно лээ. Дэд бүтцийн хөгжил гэдэг компани байгуулагдсан л гэнэ. Урагшаа, хажуу тийшээ тавина л гэнэ. Тэгээд энэ Төмөр замын тээврийн тухай хуулиар төмөр замын салбарын бодлогыг УИХ-аар батлах ёстой. Энэ Засгийн газрын яам, агентлагийн түвшинд ч юм шиг тэгээд ер нь нэг тодорхойгүй юм нэг олон юм яригдаад, нийгэмд ч, Их Хурлын гишүүдэд ч үл ойлгогдох байдал үүсээд байна. Энэ асуудлыг УИХ-аар нэг бүр цэгцлэх болоогүй юм уу.

Энэ ядуурлыг бууруулах, ажлын байр бий болгох гэсэн хэдэн ерөнхий заалтууд л энэ үндсэн чиглэлд туссан байгаа юм. Ард түмний амьдрал үнэхээр 20 хувиар ядуурчихсан юм бол бид нар энэ чиглэлээр ажлын байр болгох чиглэлээр бодитой юм юу тусгаж байгаа юм бэ. Хашин моринд ташуур хэрэгтэй гэдэг хамтарсан Засгийн газар ч гэсэн бас үг шүүмж хэрэгтэй байна шүү дээ. Энэ үндсэн чиглэлийг хэрэгжүүлэх талаар нэн ялангуяа олонхи болсон намын мөрийн хөтөлбөрт тусгасан зүйлийг түлхүү тусгаж хэрэгжүүлэх ёстой гэж бодож байгаа. Хуулиндаа ч тэгж заачихсан.

Н.Энхболд: -За асуултуудад эхнээс нь хариулъя. Ганди сайд хариулъя. Хүний амьдрал, ядуурал, ажлын байр, хүүхдийн мөнгөтэй холбоотой асуудлуудыг нь багцлаад нэг хариулчихъя. 

Т.Ганди: -Занданшатар гишүүний асуултанд хариулъя. Яагаад энэ одоо хүүхдийн мөнгөний асуудлуудыг нэгтгэж оруулж ирсэн юм бэ гэсэн ийм асуудал байна. Тэгэхээр УИХ-аас өнгөрсөн хавар Засгийн газарт нийгмийн халамжийн бодлогын асуудлаар дорвитойхон өөрчлөлт хийх, шинэчлэл хийх талын чиглэлийг Засгийн газарт өгсөн. Нийгмийн халамжийн шинэчлэлийн бодлогыг бас энэ зун, хавар, намрын туршид Нийгмийн хамгаалал хөдөлмөрийн яам, Сангийн яамны ажлын хэсэг нэлээн шахуу сууж ажилласан. Энэ дээр төсвийн шинэчлэл ямар байх вэ, бодлогын шинэчлэл ямар байх вэ, энэ хэрэгжүүлэх үр дүн нь одоо тухайн өрхийн ядуурлыг бууруулахад дорвитой арга хэмжээ болсноороо нийгмийн халамжийн шинэчлэл маань ямар үр дүнд хүрэх вэ гэсэн ийм байдлаар хийсэн юм.

Ингээд үзэхэд үндсэндээ манай Монгол Улсад хэрэгжиж байгаа нийгмийн халамжийн чиглэлийн хуулиуд шат дараалан бас салбарын бүр явцуу чиглэлүүдийг хөхиүлэн дэмжсэн, үр дүн их багатай нэлээн ийм олон хууль гарсан байна. Ийм учраас энэ халамжийн хуулиудыг жигдэлж, 6 хуулийг үндсэндээ 2 хууль болгон тодорхой болгох, 66 төрлийн энэ тусламжийн жижиглэсэн ийм ажил үйлчилгээг 17 төрлийн энэ тусламж үйлчилгээний чиглэл рүү оновчтой чиглүүлэх, дээрээс нь энэ ядуу өрх, ядууралд орох магадлал бүхий энэ өрхийг дэмжих, ийм цогц бодлогын хүрээнд 6 хөтөлбөр боловсруулж ингэж гаргасан. Энэ бол харьцангуйгаар тухайн одоо нийгмийн бүлгийн гишүүнд их үр дүн багатай, тэгсэн мөртлөөсөө маш их тийм зардал идэмхий шинж чанартай, энэ бодлогыг хумих хөтөлбөр гэж үзэж байгаа. Төсвийн хувьд аваад үзэх юм бол нийтдээ одоо 266, долоон тэрбум орчим төгрөгийг нийгмийн халамжийн нийгмийн хамгааллын зардалд зарцуулдаг. Энэ шинэчлэлийг хийснээрээ 53, 54 тэрбум төгрөгийг хэмнэх ийм бололцоотой гэж үзэж байгаа юм. Гэхдээ Засгийн газрын түвшинд энэ мөнгөний хэмнэлтийн асуудлыг чухалчилж бас үзэхгүй байгаа. Яагаад гэхээр энэ зорилтот хэсэг рүү очсон тусламж үйлчилгээг харьцангуйгаар хумих биш нэмэгдүүлэх шаардлага байгаа учраас энэ бол төсвийн хэмнэлт гэхээсээ илүү оновчтой тодорхой бодлогоор зохицуулах шаардлага гарч байна гэсэн үг юмаа.

Ингээд нийгмийн халамжийн шинэчлэлийн бодлогын хүрээнд одоо залуу гэр бүлийг дэмжих, хүүхдэд очиж байгаа мөнгийг цэгцэлж, оновчтой хэсэг рүү чиглүүлэх, шинэ төрсөн хүүхэд, төрөлтийг дэмжих асуудал, дээрээс нь олон хүүхэдтэй гэр бүлийг дэмжих энэ зорилтот хэсгийн бодлого болж цэгцрэх учиртай. Ийм учраас энэ үндсэн чиглэлд энэ бодлогын хүрээнд хийсэн. Хамгийн гол нь энэ хуулиудыг шинэчлээд, УИХ-аар батлуулах түвшинд улс төрийн намуудын мөрийн хөтөлбөрийг хэрхэн зөвшилцөж ойлгох вэ, энэ дээр улс төрийн намууд ямар шийдэл гаргах вэ, энэ сонгуульд дамнасан мөрийн хөтөлбөрийнхөө хүрээнд ямар одоо улс төрийн дүгнэлт хийх вэ гэдэг асуудал дээр бас тулчихаад байгаа юмаа. 

Ямар ч байсан Засгийн газрын зүгээс нийгмийн халамжийн шинэчлэлд, нийгмийн халамжийн тогтолцоог боловсронгуй болгох асуудлаар үүрэг авсан үйл ажиллагаагаа цэгцлээд бэлтгэж УИХ-д оруулахаар ингээд бэлтгэж байгаа. Одоо бас тодорхой мэдээллийг бас бэлтгэж өгнөө гэж ингээд үндсэн чиглэлд оруулсан. Ядуурлын хувь хэмжээ бас буурахгүй байгаа, санаа зовоож байгаа. Эдийн засгийн бууралтын үе тохиосон, эдийн засгийн бууралтын үед харьцангуйгаар ядуурал хот суурин газар илүү их гүнзгий мэдрэгдэж байгаа. Орлого багасах, орлого тогтмол авч хэрэглэдэг өдөр тутмын бүтээгдэхүүний тоо цөөрөх, тодорхой хэмжээнд хязгаарлагдмал болох, ажлын байраа алдаж байгаа хүмүүсийн тоо нэмэгдэх, ийм байдлаар одоо гол шинж тэмдгүүд нь илэрч байгаа. Улаанбаатар хотод дэлхийн банкнаас хийсэн судалгаагаар аваад үзэх юм бол ядуурлын хэмжээ өнгөрсөн 7 сарын байдлаар аваад үзэхэд 44 хувьтай, хөдөө орон нутагт 36 хувьтай байна гэсэн ийм тоо гарсан. Энэ ядуурлыг тогтоон барих асуудал дээр ажлын байрыг нь хадгалах, түр зуурын шинжтэй ийм бодлогуудыг оновчтой авах ийм арга хэмжээнүүдийг нэлээн хийсэн. Энэ дээр хамгийн гол нь даатгалаар ажил олгогчдыг дарамт учруулах байх асуудлуудыг цэгцлэх, дээрээс нь орлогоо алдаж болзошгүй залуу гэр бүлүүдийн хүүхдээ асарсны тэтгэмжийн мөнгийг даатгалаас төлөх гэхчилэн. Энэ арга хэмжээг үргэлжлүүлэн авч хэрэгжүүлнэ. Ингэснээрээ үндсэн чиглэлд тусгагдсанаар ирэх 2010 оны 6 дугаар сар хүртэл энэ одоо шилжилтийн шинж чанартай энэ эдийн засгийн бууралтын оргил үед авах давхар арга хэмжээнүүдийг авч хэрэгжүүлнэ гэж ингэж үзэж байгаа.

Ийм учраас хөдөлмөр эрхлэлтийг дэмжих сангаас нийтийг хамарсан хөдөлмөрт орлогогүй, орлого багатай хүмүүсийг татан оролцуулснаар шинээр 35 ажлын байр бий болгосон гэсэн ийм статистик судалгаа гаргасан. 

Н.Энхболд: -Ламбаа сайд хариулах уу, эхийн эндэгдэлтэй холбоотой асуудлаар хариулъя.

С.Ламбаа: -Баярлалаа. Энд яагаад тусгаагүй юм бэ гэж асууж байна лээ л дээ  Занданшатар гишүүн. Яг одоогийн үндсэн чиглэлд байж байгаа. 19.18. Жирэмсэн эмэгтэйчүүд болон ураг нярайд үзүүлэх эрүүл мэндийн тусламж үйлчилгээг сайжруулах, нийслэлд шинээр төрөхийн эмнэлэг барьж ашиглалтанд оруулах, хүүхдийн тусламж үйлчилгээг төрөлжүүлэн хөгжүүлэх гэдэгт бол бүхэлдээ хамрагдаж байгаа гэж ингэж ойлгож болно. Шалтгааны хувьд бол үнэхээр одоо өнгөрсөн оны мөн үетэй харьцуулахад өсөлттэй яваа. Эхийн эндэгдэл 2008 оны эхний 9 сарын байдлаар өнгөрсөн онд 23 байсан бол одоо өнөөдөр 34 байгаа. За энэ юутай холбоотой байна вэ гэхээр мэдээжийн хэрэг бас тухайн аймгуудын нэгдсэн эмнэлгүүдээс тавьж байгаа хяналтын тогтолцоо муу байгаатай холбоотой. Өнөөдөр 7 аймагт бол нэлээн тэргүүлж байгаа. Улаанбаатар хот ороод. Жишээлэх юм бол Баян-Өлгий аймагт бол 5 эх эндсэн байх жишээтэй. 

Ер нь бол бид энэ өсөлтийг нь би бас гишүүддээ хэлье гэж бодож байгаа юм. Өнгөрсөн 2008 оны эхний 9 сард 47 мянга 24 эх төрж байсан бол одоо энэ оны эхний 9 сарын байдлаар 52 мянга 24 хүн төрсөн. Өөрөөр хэлэх юм бол энэ маань бол 5 мянга гаруй тохиолдлоор нэмэгдэж явж байгаа. Сард нь хуваагаад аваад үзэх юм бол 400 гаруй эхийн төрөлтийн тохиолдлоор өнгөрсөн оныхоо мөн үетэй харьцуулахад нэмэгдээд яваад байгаа.  5 жилийн дунджийг нь аваад үзэх юм бол өнөөдөр бид 41 мянга 819 эх төрдөг гэж ингэж авч үзэх юм бол өнөөдрийн байдлаар 52 мянга 024 болно гэдэг бол эхийн төрөлт бол, төрөлт бол асар их нэмэгдэж байна гэдэг энэ тоон үзүүлэлтийг харуулж байгаа юм. Шалтгаан гэх юм бол Эрүүл мэндийн яам энэ эх нялхсын асуудлаар өндөр мэргэжлийн эмч нарын мэргэжилтнүүдийн зөвлөлгөөнийг анх удаа зохион байгуулж, энэ эхийн эндэгдлийн шалтгааныг тодруулах зорилгоор энэ зөвлөлгөөнийг хийсэн. Дараа нь сайдын тушаал гарч эхийн эндэгдлийг бууруулах авах арга хэмжээний талаар тушаал гарсан. 26 заалттай. Энэ бол яг эхийн эндэгдлийн шалтгааныг 5 жилийн судалгаагаар авч үзээд тэгээд манай энэ мэргэжлийн том эмч нарын гаргасан судалгаагаар бол, ер нь бол эхийн эндэгдэлд 28 шалтгаан байна гэж тогтоосон. Энэ бол хувь хүнээсээ шалтгаалсан, эмнэлгээс шалтгаалсан, бүх юмнуудыг нь гаргаж тавьсан. Үүний дагуу арга хэмжээнүүдээ авч хэрэгжүүлж байна. Тэгээд энэ үндсэн чиглэл дээр байж байгаа 19.18-д бол багтаж байгаа гэдгийг хэлье.

Цаашдаа бол энэ эхийн эндэгдлийг бууруулах асуудал бол үнэхээр чухал. Та бүхний энэ харж байгаа ногоон номон дээр 100 мянган амьд төрөлтөд 69 хүртэл бууруулна гэсэн ийм даалгавар байгаа. Одоогийн байдлаар 64 байгаа. 64-тэй болж байна. 

Н.Энхболд: -Баттулга сайд энэ эргэн төлөх нөхцөлөөр барьж байгаа зам, барилгын асуудал, төмөр замтай холбоотой асуудлаа нэгтгээд хариулчихъя. Ер нь гишүүд ээ, дэгээ дахиад сануулахад асуулт 4 минут, хариулт 5 минутанд багтаад ингээд явах ёстой шүү. Бас тэгэхээр тэр хугацаагаа барихыг хичээгээрэй. За Баттулга сайд хариулъя.

Х.Баттулга: -Авто замын тал дээр энэ 2009 онд нийтдээ 530 орчим км зам төлөвлөснөөс энэ оны эцэст 180 орчим км зам бол ашиглалтанд орохоор байгаа. Тэгэхээр энэ төлөвлөгөөний гүйцэтгэл нэлээн муу байгаа. Үндсэндээ 2008 онд 9 оны энэ эдийн засгийн хямрал бол энэ замын компаниудыг нэлээн муутгасан байгаа. Бензиний үнийн өсөлт мөн цементний өсөлтүүд бол энэ компаниудыг ерөнхийдөө ажлаа зогсох хэмжээнд аваачсан. Тэгээд сая Занданшатар гишүүн асууж байна. Тэр Баянхонгорын замыг гээд. Тендер 2 удаа зарласан. Хүмүүс оролцоогүй байж байгаа. Тийм учраас бид нар энэ УИХ-аар оруулж энэ тендерийн нөхцөлийг хөнгөвчлөх тал дээр бол хууль баталсан. Энэ нь юу гэж байна вэ гэхээр хүн өөрийнхөө хөрөнгөөр зам тавьсан бол зам тавьсныхаа маргаашнаас нь мөнгөө авдаг байдал руу оруулъя гэсэн ийм хуулийг санаачлаад явж байгаа юм.

Ер нь цаашдаа бид нар энэ улсын төсвөөр зам барьдаг асуудлыг нэг цэгцэлж өөр хэлбэрээр бодож олохгүй бол нийтдээ 6-7 мянган км зам Монгол Улсын нутаг дэвсгэр дээр авто зам хэрэг болоод байдаг, яг энэ хурдаараа барих юм бол 50-60 жилийн хугацаа харагдаад байгаа юм. Тэгэхээр улсын төсвийг харж байж зам тавьдаг юмыг бид нар арай өөр хуульчилъя. Юу гэдэг юм бэ дээ нэгэнт орд нь тодорхой болсон зарим ордоор бартер дэг ч юм уу ийм хэлбэрээр явахад бол 3-4 жилийн дотор бүх аймгуудыг авто хатуу хучилттай замаар холбочих тийм нөхцөл баригдаад байгаа юм. Тэгээд сая Занданшатар гишүүний асууж байгаа асуулт дээр ингээд баахан хөтөлбөрүүд жагсаалтууд гарсан байгаа. Энэ төсөвт суугаагүй байнаа гэж байна. Улсын төсөвт суухдаа бид нар 50 орчим хувийг нь ядаж суулгая гэдгийг бол бас Сангийн яамтай яриад байгаа.

Төмөр замын асуудал дээр бол ямаршуу байдлаар одоо хэзээ цэгцлэгдэх юм бэ гэж асууж байна. Сая Оюу толгойн асуудлыг УИХ-аар саяхан батлагдсан. Засгийн газраар мөн саяхнаас өргөн барьсан. Бид нар энэ говийн бүсэд олдоод байгаа Таван толгой, Оюу толгой гэсэн ордыг ашиглах уу, ашиглахгүй юу гэдэг асуудлаас болж Төмөр зам гэдэг дэд бүтцийг чухам хаашаа барих вэ гэдэг асуудлыг үнэхээр хүлээлтийн байдалтай байсан. Сая Их Хурлаар энэ асуудал батлагдсан учраас өнөөдөр бид нар стратегиа, энэ дэд бүтцээ ямаршуу чиглэлээр барих вэ гэдгийг бол одоо бэлтгэсэн цаасаа бол удахгүй Засгийн газарт өргөн барихаар бэлэн байгаа. Засгийн газар, Үндэсний аюулгүй байдлын зөвлөлөөр орно. Тэгээд цаашид бол Их Хурлаар орох байх аа гэж бодож байгаа.

Тэгэхээр би дахиад хэлье. Ерөнхийдөө бол Их Хурлаар Оюу толгойн асуудал шийдэгдсэнээр дэд бүтэц баригдах нь тодорхой юм байнаа. Цаашилбал Таван толгойн асуудал шийдэгдэхэд дэд бүтцээр холбож барих юм байнаа гэдэг юмыг бол салбарын яам бодлогын хувьд бол бичиг цаасаа бэлтгэчихсэн байгаа, удахгүй өргөн барина гэж бодож байгаа. Зарчим бол бид нар төв магистраль руугаа татна, ингээд зүүн бүсийн аймаг руу татна. Сайншанд дээр бол боловсруулах үйлдвэр барина гэсэн ийм зарчмыг бол барьж байгаа.

Н.Энхболд: -За алтны хураан авалттай холбоотой Баярцогт сайд аа. 68 хувийн татвар буурлаа, алтны тушааж байгаа байдал нэмэгдэхгүй байнаа, энэ тал дээр Сангийн яамнаас, бусад төрийн байгууллагуудтай хамтраад ямар ажил хийж байна вэ. Та нар анхааралтай сонсож байгаад түргэн түргэн хариулаад баймаар байна шүү. Цаг их алдаж байна бид нар. За Баярцогт сайд хариул.

С.Баярцогт: -Монголбанк, Сангийн яам, Татварын ерөнхий газар хамтраад Сангийн дэд сайд Очирхүүгээр ахлуулсан ажлын хэсэг удирдамжаа гаргаад ажиллаж байгаа. Тэгээд энэ ажиллагааны дүнг бол нэгтгэж танилцуулна. Монголбанк бол өөрийнхөө зүгээс танилцуулгаа өгсөн байгаа. Бид нар бол хамтарсан шалгалтыг дахиж хийж байгаа. Баярлалаа.

Н.Энхболд: -Бадамжунай сайд мах, мах бэлтгэлтэй холбоотой асуудлаар хариулъя. За энэ нэг хариулт ер нь бүх сайдуудынх нийлээд бараг 10-аад минут болж байна шүү. Тэгэхээр дэгээ барихгүй бол энэ маягаар удаан явах нээ. Товчхон тодорхой хариулаад явмаар байна.

Т.Бадамжунай:  -За би товчхон хариулъя. Өнөөдөр оны эцсээр 43.3 сая толгой мал тоологдсон. Хагас жилийн тооллогоор 14.3 сая төл бойжсон. Ингээд дүнгээрээ 57 орчим сая мал монголд бий болсон байгаа. Үүнээс эргэлт нь 7-8 сая нь дотоодын хэрэгцээнд орно. Ингээд 50 сая мал байгаа. Энэ маань цаг уурын хүндрэлээс гадна өөрөө ерөөсөө энэ эргэлтийг шаардаж байгаадаа төрийн бодлогыг үгүйлж байгаа. Тийм учраас өнгөрсөн хавар Тлейхан гишүүн нарын гишүүдээр өргөн бариулж, хаврын бэлтгэлээс авахуулаад малыг эргэлтэнд оруулах бодлого УИХ-д оруулсан. Тэр бас хойшлогдоод өнөөдөр байж байгаа. Энэ намрын чуулганаар бол дахин орж энэ асуудал шийдэгдэх байхаа гэж бодож байгаа. Ер нь бол хаанаасаа байдаг юм бэ 30-аас доошгүй тэрбум төгрөгний асуудлыг УИХ, Засгийн газар хамтарч шийдээд бид нар энэ асуудлыг эргэлтэнд оруулахгүй бол үнэхээр бид нар зэсийг болохоор зэрэг үнэ буурлаа гээд сүйд майд болоод байгаа мөртлөө тэрнээс үнэ цэнэтэй үндэснийхээ баялаг малыг үнэгүйдүүлэхэд бол төдийлөн төрийн бодлого бол хүчтэй арга хэмжээ болж анхаарагдахгүй байгаа юм.

Тийм учраас энэ намрын чуулган дээр энэ онцгой анхаарагдаж, тодорхой эх үүсвэр шийдэгдэж, асуудал шийдэгдэх байх аа гэж ингэж бодож байна.

Н.Энхболд: -Бямбацогт гишүүн асууя.

С.Бямбацогт: -Баярлалаа. Тэргүүн шадар сайдаас түрүүн бүлгийн хурал дээр би асуулт тавьсан. Асуултынхаа хариултыг авъя гэж бодож байна. Засгийн газрын үйл ажиллагааны мөрийн хөтөлбөр 2010 оны үндсэн чиглэл батлагдаад, 2010 оны үндсэн чиглэл хэрэгжээд дуусахад үндсэндээ Засгийн газрын 4 жилийн үйл ажиллагааны 2.5 жил нь өнгөрч байгаа. Тэгээд энэ хугацаанд одоо 50 хувийн биелэлттэй байж чадах уу, чадахгүй юу. Энэ дээр одоо яг бололцоотой, яг ингэж тооцогдож орсон уу, ороогүй юу гэдэг талаар хариулт өгөхгүй юу. Сая бас ярьж байна л даа. Үндсэндээ бол үндсэн чиглэлийн биелэлт хамгийн бага нь 60 хувь, дээд тал нь 100 хувь биелчихсэн яваад байгаа гэж. Хэрвээ тэгж биелээд байгаа тэр тавьсан зорилго нь тэгж амжилттай хэрэгжээд байгаа юм бол өнөөдөр бидний сонгуулиар амалсан амлалтууд 1.5 сая, тэр эхчүүд, олон хүүхэдтэй эхчүүдийн мөнгө, тэр хөдөөгийн сум бүрт 50 сая төгрөг гэх мэтчилэн олон асуудал ярьсан шүү дээ бид нар. Энэ мал махны асуудал. Малыг одоо үнэтэй болгох, малын гаралтай түүхий эдийг боловсруулах, эдийн засгийн эргэлтэнд оруулах энэ асуудлууд бүгд л шийдэгдэж байх ёстой байх л даа. Тийм юм ерөөсөө харагдахгүй байгаа юм. Тийм асуудлууд. Тэгсэн мөртлөө бидний тавьсан зорилго амжилттай хэрэгжиж байна гээд яриад байдаг, яг амьдрал дээр, ард түмэнд наалдаж байгаа, яг бидний нөгөө амалсан амлалтууд ерөөсөө үндсэн чиглэл дотор чинь харагдахгүй байгаа юм. Заримдаа ордог, орсон нь хэрэгждэггүй ерөөсөө. 150 тэрбум төгрөг жижиг, дунд үйлдвэрийг хөгжүүлэхэд тавьж байгаа, дээрээс нь гадаад, дотоодын эх үүсвэрээс дахиад 100 гаруй тэрбум төгрөг олно гэж ноднин Баярцогт сайд төсөв ярьж байхад хэлж байсан. Үндсэндээ 300-гаад тэрбум төгрөгөөр бид нар жижиг, дунд үйлдвэрийг дэмжинэ гэж. Өнгөрсөн жил бид нар 30 тэрбум л өгч чадлаа шүү дээ. Үндсэндээ 500 хувь тасарч байна шүү дээ энэ чинь, 500, 5 дахин бага мөнгө тавигдсан төлөвлөснөөс. Ингэж байхад бид нар одоо биелэлт нь 60 хувьтай, 70 хувьтай гээд яриад байдаг. Тэгэхээр энэ дээр Тэргүүн шадар сайд хариулт өгөхгүй юу.

Хоёрдугаарт нь, ерөөсөө бид нарын энэ үндсэн чиглэл хий хоосон мөрөөдлийн жагсаалт болчихоод байгаа шалтгаан чинь бид нар төсвийг төсвийн хүрээний мэдэгдлээ баталдаг. Төсвөө 2 сар хэлэлцдэг. Төсвийнхөө гүйцэтгэлийг эргэж дүгнэдэг, хариуцлага тооцдог. Ийм болохоор төсөвтөө их анхаарал тавьдаг. Үндсэн чиглэлийг болохоор хэлэлцээд баталдаг, хэрэгжилтэнд мэдээллийг нь Их Хурал сонсдог. Энд ямар нэгэн байдлаар биелсэн үү, биелээгүй гэж УИХ хэлэлцэж дүгнэлт өгдөггүй болохоор энд ерөөсөө хий хоосон мөрөөдлийн жагсаалт болчихоод байна л даа. 800 км зам барина гэсэн, 200 км замтай л сууж байгаа. Тэр төсвийн зарлагын хэмжээг орлогын тогтвортой эх үүсвэртэй уялдаж төсвийн зарлагын шинэчлэл хийнэ гэсэн огт байхгүй байж байгаа. Тэр нийгмийн халамж, хамгааллын бодлогыг цогц зорилтот бүлэг рүүгээ чиглүүлнэ гэсэн. Тэгж байж тэр асуудал бүгд хийгдээгүй л байж байгаа шүү дээ өнөөдөр. Бид нар чинь уул нь бас Их Хурлын гишүүн Сүхбаатар  бид хоёр ер нь шаардлагагүй, тэгээд ялангуяа төрийн удирдах албан тушаалтнууд хүүхдийн мөнгө зэрэг энэ халамжаас татгалзъя, энэ хавтгайрсан халамжийг бас цэгцэлье, үнэхээр шаардлагатай, үнэхээр ядарсан хүнд нь тэр мөнгийг нь нэмж олгоё гэдэг зүйл санаачилсан юм л даа. Тэгтэл өнөөдөр эргээд буцаагаад ерөөсөө хавтгайд нь хүүхдүүдийг мөнгөгүй болгох гэж байна гээд буцаагаад ингээд сөрөг юмыг хийгээд байх юм.

Энэ мэтчилэнгээр бид нар энэ бодлогоо нэг жаахан цэгцтэй явуулж болохгүй юу. Энэ зорилтууд чинь терөөсөө үндсэн чиглэл дээр туссан мөртлөө хэрэгжихгүй л байгаад байна л даа. Тэгэхээр тавих гэж байгаа санал юу байна вэ гэхээр УИХ-ын тэр тогтоолоор үндсэн чиглэлийг мэдээлдэг, үндсэн чиглэлийг боловсруулах үүрэг Сангийн яаманд байдаг. Боловсруулах хэрэгжилтэнд нь хяналт тавих, УИХ-д мэдээлэх үүрэг нь. Тэрэн дээр дүгнэдэг болгож болохгүй юу. Дүгнэдэг болгохдоо биднийг бүр би бүр аргаа бараад хийж үзэж байна л даа. 12 он хүртэл одоо Засгийн газрын үйл ажиллагаанд 4 жилийн мөрийн хөтөлбөрийг шадар сайд аа, Тэргүүн шадар сайд аа, Баярцогт сайд аа,  наашаагаа нэг хараадахгүй юу. Бүр ингээд хүснэгт гаргаад тэгээд одоо биелэлт нь төдөн хувь, тийм тийм зорилт тавьсан, энэ ондоо ингэж биелнэ, ирэх жилдээ ингэж биелнэ гэдэг байдлаар хийж болох уу, болохгүй юу энэ дээр нэг хариулт өгөөч. Хэрвээ шаардлагатай гэвэл энэ дээр бүгдээрээ хамтраад ажиллая л даа. Яаралтай одоо энэ хэлэлцэж байх явцдаа тэр тогтоолдоо өөрчлөлт оруулж, энэ үндсэн чиглэлийг дүгнэдэг, хэлэлцдэг болгоё.

Н.Энхболд: -За Алтанхуяг сайд хариулъя.

Н.Алтанхуяг: -Яахав энэ чинь өнгөрсөн жил юу билээ 9 оны 10 сар, 8 оны 9 сард Засгийн газар байгуулагдаад л 4 жилийнхээ хамтарч 4 жил хийх ажлаа ерөнхийдөө УИХ-д оруулж батлуулаад л, тэрэн дотроосоо одоо энэ цэнхэр номон дээр биччихсэн байгаа. 2009 онд хөгжүүлэх үндсэн чиглэл гэдгийг бас УИХ-аар оруулаад л, хэлэлцүүлээд л, зарим шаардлагатай өөрчлөлтүүдийг нь оруулаад л, Их Хурлын гишүүдийн санаа оноогий нь аваад л тусгаад ингээд явж байгаа юм шүү дээ. Саяны миний тэрэн дээр уншчихаад байгаа юм бол одоо энэ цэнхэр номон дотор бичигдсэн юмнаас юм ер нь ямархуу байдалтай явж байна вэ гэдэг дээр одоо Засгийн газрын хурлаар өчигдөр бид нар хэлэлцээд гаргасан юмаа. Тэгээд яахав нэг их гял цал болоод 110 хувиар ч юм уу тэгээд 99 хувиар биелээд байгаа юм бол бас байхгүй. Гол ноён нуруу өнгөрсөн жил дэлхийн санхүүгийн хямрал, тэрний үр нөлөө олон урхаг байсан боловч яахав дээ тэрэн дундаасаа бол тавьсан энэ цэнхэр номон дээр бичсэн нэлээн гол рамын гол зорилтууд бол рамтайгаа явж байна гэж би хэллээ шүү дээ бас. Бүгдийг нь 100 хувь биелчихсэн гэж хэлээгүй ээ. Яагаад вэ гэвэл 12 сарын 31 гэхэд дүн гарна. Хуулиараа бол 1 дүгээр улиралд багтааж Засгийн газар энэ цэнхэр номны биелэлтийг УИХ-д оруулж ярих учиртай юм л даа.

Тийм учраас яахав сая энэ 10 оны биелэлтийг ярихаар гишүүд 9 ондоо ер нь ямар юм хийчихэв, та нар одоо 10 сард багтааж өг гэсэн, ярь гэсэн учраас сая ярьчихсан. Ер нь Бямбацогт гишүүний хэлж байгаа шиг юм бол олон үеийн Их Хурлыг дамжиж яригддаг. Тэгэхээр энийг дүгнэхдээ гол нь биш анхнаасаа бичихдээ юунд хүрэх гэж байгаа зорилтоо маш их тодорхой болгож бичих учиртай. Тэгээд ноднин жил бид нар яриад одоо тэр Жаргалсайхан гуай үе үеийн Их Хурлын, үе үеийн энэ үндсэн чиглэлийг одоо оруулдаг хүн шүү дээ. Цаана чинь сууж байна. Тэр хүн дээр бид нар юу гэж ярьсан бэ гэхээр энэ дээр бичээд байгаа юмаа нэг лозонгийн шинж чанараасаа гаргаад хэмжигддэг, шалгагддаг, харагддаг, биелэгддэг, хэдэн хүн болчихоод байгаа юм бэ гэдгээ энэ дээрээ бичиж байя гэсэн энэ номны чинь ар талд ийм нэг юман дээр бас бичих гээд оролдоод байна Засгийн газар эхэлж байгаа юм. Хэмжих нэгжийн шалгуур үзүүлэлт нь юу юм бэ, ер нь 2009 онд хүрэх түвшин нь юу юм бэ. Ноднингоос эхэлсэн билүү Жаргалсайхан, би мартчихаж, аль Их Хурлаас нь эхэллээ. Нэг ийм юм яваад эхэлчихсэн юм. Энэ чинь бас л их олон Их Хурал дээр яригдсан ийм хоосон юм ярьдаг энэ үндсэн чиглэл гэж нэг баахан юм ярьдаг. Хажуугаар нь төсөв гэж нэг баахан юм ярьдаг. Тэгээд ер нь шалгаж болдоггүй юм уу, хэмжиж болдоггүй юм уу, энэ тэр гэсэн. Тийм учраас энэ тоо явж байгаа ухаантай. Одоо энэ дээрээ хэдүүлээ хамтраад нэлээн сайн хяналт тавина.

Засгийн газраас сум бүхэнд 1.5 сая, 1 сая гээд их олон юм бол бид нарын дундын л одоо ажил болчихсон, хэзээ яаж хийдэг юм бэ, хийх гээд л эхлээд л явж байгаа хэрэг шүү дээ. Тийм учраас тэр 1.5 сая төгрөг гэнэ үү, 1 сая төгрөг нэг өдөр сал пал гээд буугаад ирдэг юм энэ хорвоо дээр байхгүй. Энийг бол хэдүүлээ хамтраад одоо сая УИХ дэмжиж, харин ч одоо хоёр Их Хурлын дамжсан юмыг сая одоо энэ Их Хурал бол баталж, ямар ч байсан нэг цэг тавьж өгсөн. Тэгэхээр энэ 1.5 сая гэнэ үү ахуй амьжиргааг дээшлүүлэх чиглэлд Их Хурал нэг алхам хийж өгсөн. Одоо энэнээс цаашаагаа цаана нь 14 стратегийн орд байгаа. Тэндээс одоо яаж энэ санг бүрдүүлэхэд мөнгө цаас олох вэ гэдэг дээр Засгийн газар ч гэсэн хүчин чармайлт тавьж хурдан хурдан асуудлаа Их Хуралд оруулж шийдвэрлэх шаардлагатай. Заримыг нь болдог бол Засгийн газарт  өгөөд шийдвэрлүүлмээр юм байгаа юм. Бас бүх юмыг Их Хурал руу барьж гүйдэг энэ систем сайн биш юм шиг. Тэгээд дараа нь болохгүй бол хариуцлагаа тооцно биз.

За тэр малчид руу чиглэсэн бас нэлээн олон арга хэмжээ авсан юмаа. Тэгэхдээ бас хүрэхгүй байгаа юм бий. Хавар бид нар зөвхөн ганцхан жишээ хийхэд л их зөв болдог юм билээ. Цөөхөн тооны боомтоор гарч байсан ноолуурыг л Засгийн газрын эрх мэдэлд байгаа, бүх боомтоор гарга гээд хэлэхэд л 7 хоногт 30 гаруй тонн ноолуур нэмж гарсан ийм жишээ байх жишээтэй. Энэ бол бас л нөгөө малчдыгаа бид нар одоо малаас гарч байгаа хэдэн жаахан бүтээгдэхүүнээ хурдан хугацаанд борлуулах, үнэ өртөг арай өндөр байхад нь борлуулах тэр чиглэлээр хийсэн ийм юм бий. Тэгэхдээ л сая Бадамжунай сайд хэллээ. Ер нь одоо хэдүүлээ яах юм бэ. Энэ өвөл хүндхэн өвөл болно гэж бодоод хэдэн төгрөг гаргах уу, ноднин Их Хурал дээр яриад орхисон. Энийгээ үргэлжлүүлэх үү. Энэ бол төсөв мөнгөнд суугаагүй, суулгах боломжгүй их хэмжээний мөнгө. 30 орчим тэрбум төгрөгний тухай асуудал ярьж байгаа. Энийг бас ойрын хугацаанд хамтарч яриад шийдье.

Жижиг, дунд үйлдвэртэй холбоотой та асуулаа. Энэ жил бол яг одоо гар дээр ингээд гараад явсан мөнгө төсөв дээр тавигдсан мөнгө бол 30 тэрбум. Дараа нь манай УИХ-ын гишүүд бас санаачлаад Засгийн газраас дэмжээд жижиг, дунд үйлдвэрийн зориулалттай орж ирж байгаа тоног төхөөрөмжийг нэгдүгээрт нь гаалийн татвар, хоёрдугаарт нь, нэмэгдсэн өртгийн албан татвараас чөлөөлье гэдэг хууль гаргасан. Сая Засгийн газар энэний цаана ямар ямар тоног төхөөрөмж, сэлбэг хэрэгслийг ойлгох юм бэ гэдэг жагсаалтыг баталж гаргалаа. Энэнээс бол 10-20 тэрбум төгрөг. Би товчилъё. Тэгээд жижиг, дунд үйлдвэрлэлийг эрхлэгчдэд тэр 10-20 тэрбум төгрөгний татварын мөнгө нь үлдэхээр болж байгаа юм. Ингээд бид нар ингэж одоо цогц байдлаар нь хэлээд байвал энэ тоо өснө л дөө. Би тэгэхдээ нэг их тооны хойноос хөөцөлдөх бид нарт бас нэг алга. Энэ жилийн төсөв дээр дахиад 30 тэрбум төгрөг явж байгаа. 

Дээр нь бид нар Японы 2 үе шаттай зээл, Дэлхийн банкны зээл гээд хувийн хэвшилд өгч байгаа олон зээлүүдийг оруулж тооцвол тоогий нь ингээд яриад байвал олон тоонууд гарч болох талтай. Энэ дээр гарч байгаа нэг дутагдал бий. 30 тэрбум төгрөг өнөөдөр нэг Бадамжунай сайд хэдэн хувьтай очсон юм бэ яг эзэн дээрээ. 90 хувь хүрэв үү. Өнөөдөр бол 92 хувьтай байна. Гэхдээ бид нар алдаа хийдэг л юм байна лээ. 30 тэрбум төгрөг гараад дараа нь нөгөө шалгаруулдаг комиссоор ороод банкин дээрээ очоод, банк нь нөгөө шалгарсан этгээдийг тэнцэх эсэхийг нь үзээд, тэнцэхгүй болохоор нь мөнгө нь буцаж ирээд маш их олон процедур явж байгаа. Энэ жилийн юмнаас Засгийн газар сургамж аваад Бадамжунай сайдтай ажлын хэсэг ажиллаад одоо Засгийн газар дээр энэнийг ирэх жилийн хувьд 30 тэрбумыг яаж хурдан эзэнд нь өгөх тухай бас бид нар ярьж байна.

Ганбямба гишүүн бас нэлээн их санал тавьсны хүчинд одоо энэ жил байна шүү дээ 30 тэрбумаас гадна 4.5 тэрбум төгрөг жижиг, дунд үйлдвэрийн зориулалтаар тавигдсан. Тэр нь ямар учиртай юм бэ гэхээр зээл өгөхгүй, зээл авах гээд одоо барьцаа хөрөнгөгүй болчихоод байгаа хүмүүс зээлийн баталгаагий нь нэмэгдүүлэх чиглэлээр 4.5 тэрбум төгрөг тавьчихсан байгаа. За ийм л зүйлийг хэлье. Баярлалаа.

Н.Энхболд: -Нямдорж сайд нэг юм нэмээдэхье, тэгээд Баярцогт сайд дараа нь хариулъя. (10.45-11.45 Д.Энэбиш)

Ц.Нямдорж: -Үндсэн чиглэл ямар байх ёстой вэ гэдэг маргаан, мэтгэлцээний асуудал үндсэндээ 1992 оны Үндсэн хуулиас хойш бараг 20-иод жил үргэлжилж байгаа юм /маргаан нь/. 2006 оны М.Энхболдын Засгийн газрын үед Н.Баяртсайхан Сангийн сайд байхдаа Үндсэн чиглэлийг ингэж хэрэггүй, ерөөсөө долоо, найман тоо батлаад явчихъя гэсэн санал оруулж ирээд, тэгээд болохгүй юм байна. Ийм тоон хэлбэрт шилжчихвэл юу хийх гээд байгаа нь ойлгомжгүй, сонгогчдод очоод хэлэх үггүй болчих юм байна гээд одоогийн оруулж ирсэн хувилбар яваад байгаа юм.

Үндсэн хуулиндаа болохоор Их Хурал үндсэн чиглэл, мөнгөний бодлого, төсөв гурвыг батална гээд шууд заачихсан байдаг. Үндсэн чиглэл байх нь гарцаагүй. Энэ жилийн оруулж ирсэн үндсэн чиглэл бол хуучин 1992 оноос хойш явсан жишгээр л явсан эд шүү дээ. Сүүлд нэмэгдсэн хоёр, гурван юм энэ чиглэлд нэмэгдчихсэн.

Нэгдүгээрх нь 2006 оноос Төсвийн байгууллага, удирдлага, санхүүжилтийн хуулийн заалтын дагуу 34 дүгээр зүйл байх, хөрөнгө оруулалтын арга хэмжээний жагсаалтыг Их Хурал баталдаг ийм шинэ юм болчихсон. 2007 оноос хойш нэг төсөв баталдаг байснаа ерөнхий нэг төсөв, дээр нь даатгал гээд гурав, дөрвөн төрлийн юм баталдаг болчихсон. Ийм өөрчлөлтүүд явагдаад эрэл, хайгуул хийгдээд яваад байгаа шүү дээ.

Би сая С.Бямбацогт гишүүн өөрийнхөө хийсэн санал маягийн юм харуулж байхыг үзлээ. Ер нь энэ цаашид үндсэн чиглэл гэдгээ ямар юм болгох юм бэ гэдэг дээр Хөгжил, шинэтгэлийн хороо, Засгийн газар, Их Хурлын гишүүд ажиллаад, ийм юм байвал зохистой гэдэг хувилбар гаргаад ирвэл ярьж байгаад төгсгөл хийх л ийм асуудал байгаа юм.

Мөрөөдлийн жагсаалт гэдэг үг энэ үндсэн чиглэл баталснаас хойш яригдлаа. Ийм мөрөөдлийн жагсаалтыг Монголын парламент байнга, 20 жил баталж байна шүү дээ. 1993 оныг оруулбал энэ жил 16 жил бараг болж байна. Ийм юм болчихоод байгаа юм. Тийм учраас мөнгөний бодлого ч гэсэн ялгаагүй, дотор нь ойлгомжгүй, битүү, хатуу юмнууд шургадаг эд шүү дээ. Тэгээд энэ цаашдаа Монголын төсөв, үндсэн чиглэл, мөнгөний бодлого гурав ямаршуухан юм байх ёстой юм бэ гэдэг дээр гишүүд санаачилга гаргаад, ажиллаад ирэх юм бол хамтарч ажиллах бололцоо байгаа юм.

Засгийн газрын төвшинд ч гэсэн Хөгжил, шинэтгэлийн хороо энэ асуудлаа дахин нэг авч үзэх юм байлгүй дээ. Яг энэ жилийн тухайд бол бид хуучин маягаар батлахаас өөр гарцгүй болчихоод байгаа шүү дээ. Яагаад гэвэл хуулийн орчин нь, тогтсон жишиг нь ийм болчихсон байгаа учраас. Хэзээ билээ, төсвийн хүрээний мэдэгдэлтэй хамт үндсэн чиглэлийг батлуулна гэж С.Баярцогт сайд асуудал оруулж ирээд явж байгаа. Тэр хугацаандаа чадаагүй юм шиг санагдаж байна. Ийм зүйл.

Н.Энхболд: -С.Баярцогт сайд түрүүчийн асуултад тодруулах юм байвал хэлье.

С.Баярцогт: -Миний хэлэх гэж байсан юмыг бүгдийг бараг Ц.Нямдорж сайд хэлчихлээ. Ирэх жилээс эхлээд бид нар хавар хэлэлцэнэ, төсвийн хүрээний мэдэгдэлтэй. 2011 оны үндсэн чиглэлийг хавар хэлэлцэнэ шүү дээ. Тэр хууль батлагдчихсан. 2010 оны 01 дүгээр сарын 01-нээс эхлээд хууль нь хүчин төгөлдөр болж байгаа учраас энэ жил, намар дахин яриад байгаа юм. Ирэх жил төсвийн хүрээний мэдэгдэлтэй хамт макро эдийн засгийн гол дата-гаа тодорхойлохдоо үндсэн чиглэлээ оруулаад хэлэлцэх учраас үндсэн чиглэлийн хэлэлцүүлэг төсвийн үндсэн суурь болж өгдөг гэдэг утгаараа маш сайн хэлэлцүүлэг болох байх.

Сая С.Бямбацогт гишүүний харуулаад байгаа параметрийг өчигдөр манай бүлэг дээр З.Энхболд гишүүн бас ийм саналтай байгаа. Бид нар биелэлтийг гаргахдаа ингэж гаргадаг юм /техникийн хувьд/. Одоо бид Үндэсний  улсын хөгжил, шинэтгэлийн хороон дээр боловсруулалт нь хийгддэг учраас форматаа 2004 онд билүү, 2006 онд баталсан тогтоол байдаг юм. Үндсэн чиглэлийн формат бол 6 бүлэг, төдөн зүйлтэй байна, хүрэх арга хэмжээ нь ингэж байна гээд тодорхойлчихсон. Тэр УИХ-ын тогтоол дээр нэмэлт хийгээд биелэлтийг нь Засгийн газрын нийт мөрийн хөтөлбөрийн дүнтэй, жилийн биелэлттэй, жилдээ орсон заалттай. Өөрөөр хэлбэл, яг одоо өөрийн чинь хэлээд байгаа форматтай ижил төстэй ийм форматаар явуулъя гэсэн саналтай байгаа юм. 

Гэхдээ Засгийн газрын мөрийн хөтөлбөрт орсон зүйл бол зөвхөн 4 жилд хэрэгжээд дуусах юм бол бас биш. Бид тэрийг ойлгох хэрэгтэй. Маш олон зүйлийн гарааны нөхцөлүүдийг суурилуулж өгнө. Тэгэхээр хэрэгжилтийн биелэлт заавал 100 хувь байх ёсгүй. Бодлого талдаа 100 хувь байх ёстой. Хэрэгжилт бол эдийн засгийн агуулгаараа олон жил дамжсан хэрэгжилт байх бололцоотой. Тэрийгээ хүрэх нэгжээрээ тодорхойлдог ийм боломж байх.

Энэ жилийн хувьд шинэ Засгийн газар байгуулагдсанаас хойш Улсын хөгжил, шинэтгэлийн хороо гээд нэг талаасаа бодлого боловсруулдаг, нөгөө талаасаа зөвлөгөө өгдөг хэмжээний, агентлагийн бүтэцтэй ийм нэлээн хүчирхэг байгууллага байгуулагдсан учраас үндсэн чиглэлийн төлөвлөлт сайжрах бололцоотой гэдгийг хэлмээр байна. Баярлалаа.

С.Бямбацогт: -Үндсэн чиглэл дээр Засгийн газрын гишүүд санал нэг байгаа юм байна. Тэгэхээр энэ ажил явах бололцоотой гэж ойлголоо. Нэг асуудал байна. Засгийн газрын тухай хууль өнөөдрийн үндсэн чиглэлийг хэлэлцэх журам хоёр хоорондоо зөрчилтэй байгаа. Засгийн газрын тухай хуулинд үндсэн чиглэл, хөгжлийн бодлого, макро эдийн засгийн асуудлыг бүгд Ерөнхий сайдын эрхлэх асуудлын хүрээнд орчихсон. Тэр хүрээндээ Үндэсний хөгжил, шинэтгэлийн хороо байгуулагдсан. 

Үндсэн чиглэлийг хэлэлцэх, батлах, боловсруулах журам гээд УИХ-ын гаргасан тогтоол байгаа. Тэрэндээ санхүү, эдийн засгийн төв байгууллага боловсруулна, хэлэлцүүлнэ, хяналт тавина. Хэрэгжилтэд УИХ-д мэдээлнэ гээд байж байгаа. Хууль, тогтоол хоёр өнөөдрийг хүртэл зөрчилтэй байгаа юм. Үүнээс болоод заримдаа Сангийн яам бидний эрхлэх ёстой асуудал гээд гүйгээд орчихдог. Дургүйгээ хүрэхээр Засгийн газрын тухай асуудлаа харуулаад, та нарын эрхлэх ёстой асуудал гээд түлхчихдэг. Иймэрхүү юм яваад байгаа юм. Бид энийгээ тэртэй тэргүй өөрчилж таарна. Хууль, тогтоол хоёрыг амьдралд нийцүүлж, хуульд нийцүүлж өөрчлөх ёстой. Хоёр зөрчилтэй хууль, зөрчилтэй тогтоол байх ёсгүй.

Н.Энхболд: -Ц.Нямдорж сайд тодруулъя.

Ц.Нямдорж: -Энэ олон жил яригдаж байгаа асуудал учраас нэг санаа ойрын үед төрөөд байгаа юм. Ер нь монголын төсвийн жил гэдэг асуудал чинь зөв үү, буруу юу гэдэг асуудал байх нь. Бид нар 12 дугаар сарын 01-нд батлаад иргэдийн хурал 01 дүгээр сарын 01 хүртэл хуралдаад яг оны эхнээс төсвөө шахаад дараа жилийн 12 дугаар сарын 31-ний дотор төсвөө дуусгадаг ийм л жилтэй болсон шүү дээ. Тэгээд ингээд хийчихээр Тендерийн хуультайгаа яаж холбогддог вэ гэхээр нөгөө тендерийн шалгаруулалт будлиантаж явсаар байгаад 6 сар хүртэл тендердэж байна шүү дээ. Энэ жилийн хотын замын ажил хийж байгаа нь сайн. Нөгөө тендерийн будлиан явсаар байгаад 8 сард ажил эхэлж байна шүү дээ.

Жишээлбэл, Япон бол 4 дүгээр сарын 01-нээс төсвийн шинэчлэл нь хийгддэг хуультай орон шүү дээ. С.Баярцогт сайд, Хөгжил, шинэтгэлийн хорооныхон төсвийнхөө жилийн асуудлыг цаашдаа Тендерийн хуультайгаа уялдуулаа. Жишээлбэл, төсвийн хүрээний мэдэгдлийг бид 6 сард ярих юмуу, ерөөсөө л төсөв ярих юмуу гэдэг асуудлыг авч үзмээр байгаа юм. Дараа жилийн төсвийн хүрээний мэдэгдлийн оронд төсвөө яриад, ерөнхий нэг хайрцгаа гаргасан тохиолдолд, ядаж дараа жил ийм ажлууд хийгдэх юм байна, тендерийн баримт бичиг боловсруулах шаардлагатай юм байна гэдгийг нийгэм, компаниуд дохио авна. Тэр хугацаагаар дараа жил ажлаа эхлэх ийм л юм харагдана. Ийм, ийм юм хүртэл авч үзмээр байгаа юм. С.Бямбацогт гишүүний яриад байгаа хуулийн дотоод агуулгын асуудал үнэхээр яригдаад байгаа юм. Жишээлбэл, Хөгжил, шинэтгэлийн хороог байгуулаад ажилд нь оруулчихлаа, цаашдаа энэ маягаар явах юмуу, эсвэл Хөгжлийн асуудал ярьдаг асуудлыг яамны статустай болгодог болгоод, энэ дээр гол бодлогын асуудлыг зангиддаг хэлбэрт шилжих үү гэдгийг дахин авч үзэх шаардлага гараад байгаа юм.

Ингэх нь зохистой гэж үзвэл энэ шинэ хорооны эрхийг нэмэгдүүлээд, яамны статустай болгоод, тэртэй тэргүй зардал, мөнгө, дарга нарын орон тоо гаргачихсан, төсвөөс мөнгө зарж л байгаа үзэгдэл шүү дээ. Ийм хэлбэр рүү шилжихгүй бол одоо агентлагийн дарга дээр сайд нар ажлаа зангидах асуудал үүсээд эхэлж байна. ийм юмыг Засгийн газрын хуралдаан дээр бид санал солилцооны журмаар ярьсан. Ер нь цаашдаа Хөгжил, шинэтгэлийн хороо яах юм бэ гэдэг асуудлыг.

Хуучин тогтолцооны үеийг сэргээх тухай асуудал ярьж байгаа юм биш. Төлөвлөгөөний комисс дээр бүх юм зангидагдаж, Сайд нарын Зөвлөл рүү явдаг байсан үе шүү дээ. Сангийн яам тоогоо гаргаж өгдөг. Тэгэхээр энэ байгууллага үнэхээр хэрэгтэй, Монголын хөгжлийн цаашдын хувь заяаг тодорхойлоход шийдвэрлэх үүрэг гүйцэтгэнэ гэвэл статусыг нь нэмэгдүүлэх замаар ажлынх нь ерөнхий барааг харахгүй бол агентлагийн дарга руугаа сайд нар цуварч гүйгээд байдаг ийм юм руу орчих гээд байна. Иймэрхүү юмнууд давхар байгаа юм. Бүхэлд нь С.Баярцогт сайд, манай Засгийн газрын гишүүд төсвийг /микрофон хаагдав/.

Д.Балдан-Очир: -Нэгдүгээр асуулт, өнгөрсөн жилийн төрөөс мөнгөний талаар баримтлах бодлого дотор алт олборлолтын асуудлыг нэлээн яриад, Монголбанкинд алтыг бүрэн тушаадаг болохын тулд хууль, эрх зүйн бүхий л арга хэмжээний хүрээнд төрийн байгууллагууд хамтарч ажиллана. Ингээд Монгол улсын гадаад валютын нөөцөө нэмэгдүүлж чадах юм гэж мөнгөний бодлого дээр тохирсон юм. Энэ бол явсангүй, энэ жил. Тэгээд Монголбанкны нөхдүүдээс “энэ асуудал яагаад явахгүй байгаа юм бэ” гэхээр “бидэнд зөвхөн алтыг худалдаж авах л эрх үүрэг бидэнд хуулиар олгогдсон. Гэтэл алтыг олборлох, хадгалах, хамгаалах, зөөж тээвэрлэх энэ бүх үндсэн процесс нь манай банкны үйл ажиллагаанаас хол юм. Тийм учраас энэ асуудлыг хариуцсан салбарын яамдууд, ялангуяа Эрдэс, баялаг, эрчим хүчний яам, Сангийн яам, Хууль зүй, дотоод хэргийн яам гээд энэ гол салбарын бодлого зохицуулдаг яамдуудын оролцоог тусгайлсан журам, дэгээр хамтран ажиллах үйл ажиллагааг зохицуулах юм биш биз ээ” гэсэн. Энэ тохиолдолд энэ дөрвөн байгууллага яаж хамтарч ажиллаад, Монгол улсын Төв болон арилжааны банкинд алт тушаадаг болгохыг зохицуулж чадах юм шиг байгаа юм. Тийм учраас энэ тал дээр Эрдэс баялаг, эрчим хүчний яам, Сангийн яам, хууль зүй, дотоод хэргийн яамны нөхдүүдээс ийм тухайлсан дэг, журмыг гаргаад ажиллавал яасан юм бэ? Энэ нь ялангуяа, санхүү, эдийн засгийн хямралтай энэ нөхцөлд зайлшгүй юм байна.

Монголбанкинд эрх мэдэл нь хүрдэггүй. Ингээд хэдэн арилжааны банкууд үндсэндээ Монголын төр сөхөрчихсөн, татварыг нь зөндөө буулгасан. 68 хувийн татварын босгыг 8 мянга 500 болгосон. Бүх аяыг нь харж байгаа юм. Энэ талаар саяын холбогдох салбарын яамдын сайд нарын санал, бодлыг сонсмоор байна.

Хоёр дахь асуудал, Говь-Алтай, Завхан аймгийг төвийн эрчим хүчтэй холбох асуудал манай Их Хурал дээр сүүлийн нэг жил байнга яригддаг. Энэ хоёр аймгийн 200 гаруй ард түмэнд үндсэндээ 1990 оны эхний төвшинд амьдарч байна. Бусад аймгуудын хөгжил, төвшингөөс 15 жилийн хоцрогдолтой, зөвхөн өглөө 3 цагт цахилгаан асах, орой 15, 16 цаг нь болж цахилгаан нь өгөгдөөсэй гэсэн ийм нөхцөл байдалд байгаад байдаг. Монгол орны нийтлэг хөгжил урагшаа нэлээн явчихсан, бүтээн байгуулалт, хөгжил цэцэглэлтийн төлөө явдаг. Гэтэл үндсэн чиглэлдээ тодорхой орсон байгаа юм. Завхан, Говь-Алтай аймгийг төвийн эрчим хүчний системтэй холбохыг шийднэ гээд. Гэтэл орж ирсэн төсөв дээр нь болохоор энэ асуудлыг шийдэхэд нэг тэрбум төгрөгийг Сангийн яам төсөвлөсөн байгаа юм. Энэ асуудлыг бүрэн шийднэ гэж үзэж байгаа бол 40-50 тэрбум төгрөг шаардлагатай. Хэрвээ Сангийн яамны үлдэгдлийн аргаар, ийм онцгой асуудлыг ингэж шийдэх гэж байгаа бол 20-40 жил Завхан, Говь-Алтай аймаг цахилгаангүй байх нь ээ. Энэ бол онцгой нөхцөлийн асуудал юм. Тийм учраас үүнийг намын бүлэг, холбогдох Байнгын хороод энэ дээр онцгой анхаарах юм биш үү. Энэ талаар тодорхой хариулт авмаар байна. Ялангуяа Сангийн яамнаас.

Гурав дахь асуулт, баруун бүс рүү явж байгаа Мянганы зам сүүлийн хоёр жил зогсонги  байгаа. Жаахан олсон хөрөнгө оруулалтын шинжтэй эх үүсвэрүүдийг жижиг салаа зам руу хаяад хүч тарамдаад өнгөрч байгаа. Баруун аймгийн ард түмэн рүү явж байгаа, нийслэлтэй холбосон энэ том хэвтээ зам сүүлийн хоёр жил царцанги, зогсонги. Хараад байхад жаахан мөнгө олохоороо Улаанбаатарыг тойрсон, Хархориныг тойрсон аахар, шаахар юм руу цацагдаад төрийн мөнгө тарамдаад байна. Хэвтээ мянганы зам бол Монгол улсын хөгжлийн стратегийн хамгийн чухал ач холбогдолтой зам. Энэ талаар сүүлийн хоёр жил зогсонги байдалтай байгаа. Энийг баруун  таван аймгийн хагас сая гаруй ард түмэн нийслэлтэй амьдралаа холбож явдаг энэ зам өнөөдөр анхаарлын гадуур байгаа.

Бүх асуудлуд үндсэндээ Монгол улсын өмнөд бүс болох Оюу толгой, Таван толгой руу хандчихсан энэ нөхцөл байдлыг болимоор байна. Тэнцүүхэн бодлогын шинжтэй асуудлыг авч явмаар байна. Тийм учраас дэд бүтцийн сайд /микрофон хаагдав/.

Н.Энхболд: -Д.Зоригт сайд Говь-Алтай, Завхан аймгийн эрчим хүчний талаар хариулаад, дээр нь С.Баярцогт сайд нэмэх зүйл байвал нэмье.

Д.Зоригт:  -Улсын төсвийн тодотголоор 3 тэрбум 800 сая төгрөг суусан байсан. Энэ мөнгийг ашиглах талаар Эрдэс баялаг, эрчим хүчний яамнаас холбогдох баримт бичгийг боловсруулаад, 10 дугаар сард тендер зарласан. Энэ тендерийн дагуу шугамыг энэ ондоо барьж эхлээд 2.8 тэрбум төгрөгийг ашиглана. Үлдэж байгаа 1 тэрбум төгрөгийг хойтон жил рүү үргэлжлүүлэн ашиглахаар зоосон байгаа. Ер нь энэ тендер нь 11 дүгээр сарын 13-ны үеэр хаагдаад үнэлэгдэх юм.

Нэг хүндрэл нь 3.8 тэрбум төгрөг нь Тэлмэн, Ногоон голын шугамынхаа төсөвт хүрэлцээтэй юу, үгүй юу гэдэг дээр мэргэжлийн байгууллагууд хамгийн бололцоотой тооцоог хийгээд ямар ч гэсэн тендерийг зарласан байна. Хэрвээ компаниуд хүрэлцээтэй гэж үзээд тендерт оролцох бол ажил нь энэ жил эхэлнэ. 2.8 тэрбумыг ашиглана. Хэрвээ хүрэлцээгүй гэж үзвэл бид дахин нэмж санхүүжилт авах асуудлаар орж ирнэ. Та энэ дээр ярьж байгаа 40-50 тэрбум гэж байгаа асуудал бол уурхайн цахилгаан станцын асуудал юм. Уурхайн цахилгаан станц дээр одоогийн уурхай нь хувийн хөрөнгө оруулалттай, 51 хувь нь орон нутгийн хөрөнгө оруулалттай ийм аж ахуйн нэгж. Тийм учраас уурхай дээр барих цахилгаан станц буюу уурхайг өргөжүүлэх хөрөнгө оруулалтыг гаднын хүн, дотоодын хувийн хөрөнгө оруулалтаар хийнэ гэсэн ийм төлөвлөгөөтэй байгаа. 

Одоогийн байдлаар жишээлбэл, 60 мгвт-ын цахилгаан станц барих санал дэвшүүлсэн хувийн хөрөнгө оруулагчид байна. Өөрсдийн хөрөнгөөр барья гэсэн. Энэ дээр төр, засгаас ямар хөрөнгө оруулах вэ гэхээр нэгдүгээрт, Тэлмэн, Ногоон голын шугамыг барина. Хоёрдугаарт, холбогдох техник, эдийн засгийн судалгааг өөртөө зориулж хийнэ. Үүнд одоогийн байгаа мөнгийг бид аль, алинд нь тендерийг зарлаад, 11 дүгээр сарын 13-нд тендер нь хаагдаад үнэлэгдээд явна. Одоогийн бидний нэг болгоомжлол бол 3.8 тэрбум төгрөг нь Тэлмэн, Ногоон голынхоо шугамандаа хүрэхгүй байж магадгүй гэсэн болгоомжлол байгаа. Тендер нь зарлагдсан байгаа.

Н.Энхболд: -Алт тушаалттай холбоотой асуудлаар хариулъя. Түрүүн энэ асуудлын талаар ярьсан. Холбогдох байгууллагууд хамтарч ажиллахгүй бол үүнийг хийж чадахгүй байна гэсэн хариулт өгсөн гэж ойлгосон. Д.Зоригт сайдад хариулт байна уу?

Д.Зоригт: -Алт тушаалт дээр нэмж хариулахад 1993 оны хамтарсан тушаал байдаг юм байна. Хүчинтэй хэвээрээ байгаа юм байна. Энэ журмыг мөрдүүлэх талаар холбогдох яамдуудтай нь арга хэмжээ авч ажиллая. Зөв, зүйтэй асуулт байна.

Н.Энхболд: -Баруун тийшээ явж байгаа Мянганы замын талаар Х.Баттулга сайд хариулъя. Үндсэн чиглэлд ямар юм орж ирчихээд баруун тийшээ явж байгаа зам зогсчихлоо, цаашдаа ч явахгүй юм байна гэж гишүүд санаа нь зовоод байгаа. Энэ бодлогынхоо талаар сайн тайлбарлаж хэлж өгөх хэрэгтэй байх.

Х.Баттулга: -Мянганы хөгжлийн зам явдгаараа явна. Үндсэн чиглэлд яасан бэ гэхээр шинээр тавигдах замуудыг тусгаагүй байгаа. Хуучин баригдаж байгаа замууд тусдагаараа тусаад, хөрөнгө мөнгө нь шийдэгдээд явж байгаа. Нийтдээ, жишээлбэл, Цэцэрлэгээс Улиастай руу явж байгаа 300-гаад км зам зэрэг бол баригдаад явж байгаа. Баруун бүсийн гурван аймгийг дамжсан Ярантайгаас Улаанбайшинт хүртэлх зам бол нэлээн хөрөнгө ороод амжилттай явж байгаа. Зүүн тийшээ энэ жил Өндөрхаанаас цаашаа 50 км орчим зам төсөвлөгдсөн. Үүний мөнгө 2 тэрбум орчим нь шийдэгдсэн ч гэдэг юмуу. Ер нь бид цаашдаа яах юм бэ гэхээр хөдөө, орон нутгаас сонгогдсон гишүүд өөрийнхөө орон нутгийн замыг тус, тусдаа яриад явах биш, ерөөсөө Монгол улсын авто замын асуудлыг нэг мөр шийдье. Би түрүүн Г.Занданшатар гишүүний асуултад ингэж хариулж байсан. Ийм хэлбэр рүү орохгүй бол улсын төсөвтэйгээ холбоотойгоор бид дэд бүтцийг шийднэ гэдэг нь өөрөө учир дутагдалтай байгаа юм. Зэсийн үнэ дээшээ явдаг, нэг асуудал болдог. Зэсгийн үнэ доошоо болоход нэг асуудал болдог. Энэ асуудлаас бид зайлмаар харагдаад байгаа юм.

Сая уул уурхайтай холбоотой нэлээн зоримог шийдвэрийг Их Хурлаас гаргасан. Үүнтэйгээ холбогдуулаад, нэлээн том дэд бүтэцтэй холбоотой зоримог шийдвэрүүдийг гаргая. Удахгүй энэ талаар манай яамнаас санал оруулаад, Их Хурлаар танилцуулагдаад явах байх. Энийг дэмжээрэй гэж хэлмээр байна. Дахин хэлэхэд Мянганы зам бол явдгаараа явна. Хөрөнгө мөнгөтэй холбоотой юм. Энэ жилийн чиглэлд хөрөнгө мөнгөтэй холбоотой учраас шинээр тавигдах зам орж чадаагүй байгаа юм. Хуучин замууд явдгаараа явна.

А.Тлейхан: -Баярлалаа. үндсэн чиглэлтэй холбогдуулж хэд хэдэн төрлийн асуудал байна. Бид нэлээн сайн судалж байгаа. 2009 оны үндсэн чиглэлийн гүйцэтгэлийн талаар мэдээлэл явж байна. Нэлээн нь биелэгдсэн байна. 70-аад хувь нь биелэгдсэн гэж бичсэн байна. Би үүнтэй холбогдуулж хэдэн зүйл асууя.

Байгаль орчны сайдаас хоёр төрлийн зүйл асууя. Үндсэн чиглэлийн 2009 оны 11 дүгээр зүйлийн 13.1-д цэвэр түлш, коксжсон түлшийн үйлдвэрлэлийг дэмжиж, нийслэл хотын агаарын бохирдлыг багасгана гэсэн. Зорилтыг 50 хувь биелсэн гэж бичсэн байна. 4.6-д хоёрдугаар цахилгаан стацыг түлшиглэн коксжсон үйлдвэр байгуулна гэсэн нь 50 хувь биелжээ гэсэн байна. Тэрэн шиг худлаа юм байхгүй ээ, сайд аа. Яагаад ийм худлаа гүйцэтгэл гаргаж, хүний толгой эргүүлдэг юм бэ? Таны хэлснээр бол өнөөдөр Улаанбаатар хотын утааны хэмжээ 50 хувь буурах юм шиг байна. Энийг тайлбарлаач. Яагаад ийм худлаа гүйцэтгэл гаргах болов? Юу хийхээрээ энэ хоёр заалт 50 хувь болчихсон байдаг юм бэ?

Дараагийн хамгийн сайн мэдэх заалт, 7.1.2-д /өнгөрсөн жилийн үндсэн чиглэлд/ Өлгий хотын хатуу хучилттай авто зам барина гэчихээд ..дээр 15 км зам барьсан байх ёстой гэсэн байна. Үүний гүйцэтгэл нь 30 хувь гэсэн байна. 30 хувь гэдэг бол 5 км зам барьчихсан байх нь л дээ. 5 байтугай газар шорооны ажил эхлээгүй байгаа шүү дээ. Ингэж худлаа үр дүн гаргаж, хүмүүсийн толгой эргүүлж байдаг юм бэ?

Мөн 5.2-т хүнсний чиглэлээр бирж байгуулна. Биржийн сүлжээ байгуулагдсан байна гэж бичсэн байна. Мөн 3.7.1 дээр биржийн тухай хуулийг батлуулж, эхний ээлжинд мах, арьс шир зэрэг бүтээгдэхүүн, түүхий эдийн төрөлжсөн бирж байгуулна гэчихээд биелэлт нь 50 хувь гэсэн байна. Хэрвээ ийм бирж байгуулагдсан бол өнөөдөр ийм бухимдал гарахгүй шүү дээ. Яагаад ийм худлаа дүн гаргаж, нэгдсэн хуралдаанд оруулж байгаа юм бэ? Энэ дээр хэн нь хариулах юм, шадар сайд нь хариулах юмуу? Тодорхой хариулт авмаар байна. Ингэж худлаа юм гаргаад байх юм бол бие биенээ хуурсан хэвээрээ үлдэнэ шүү дээ гэдгийг хэлмээр байна.

Дараагийн асуулт. Засгийн газрын мөрийн хөтөлбөрийн 2.2.3 дээр Асгатын мөнгөний ордод үйлдвэр барина гэж заасан байдаг. Гэтэл энэ тухай 2010 оны төсөлд ямар ч юм байхгүй байна. Байнгын хорооноос асуухаар өөр нэг бусад ордуудтай холбоотой гэж. Энэ чинь бие даасан заалт учраас бие даасан байдлаар үндсэн чиглэлд тусах ёстой гэдгийг хэлье.

Төрийн үйлчилгээ хангалтгүй, ил тод шударга байдал, хүнд суртал их байдаг. Төрийн албан хаагчдын ажлын үүрэг биелэлтийг дүгнэдэг систем байхгүй байгаа. Ийм чиглэлээр тодорхой заалт 2010 онд огт алга байна. Яагаад оруулж болохгүй байна вэ? Өнөөдөр хүний ажил дүгнэнэ гэдэг бол тухайн хүний хариуцлагыг тодорхой шалгах, гарсан дүнгээр нь тэр хүний цалин, урамшуулалтай холбогдож байж тэр хүний хариуцлага дээшилнэ. Цалин тодорхой, авдгаа аваад яваад байвал тэр хүний хариуцлага байхгүй байна. Тийм учраас ерөнхий заалт их байна. Түрүүн тэргүүн шадар сайд хэллээ. Ер нь юм рамандаа байгаа гэж. Рамандаа гэдэг бол баримжаагаар гэсэн үг. Ингэж баримжаагаар юм төлөвлөж, дүгнэлт гаргаж болохгүй гэж хэлмээр байна.

2010 оны үндсэн чиглэл үнэхээр хариуцлагагүй байдалтай орж ирсэн байна. Би ганц заалт хэлье. 2010 оны үндсэн чиглэлийн 19.13 дээр “малчин, ядуу, эмзэг бүлгийн хүн амыг нөхөн үржихүйн эм хэрэгслээр тогтвортой хангана” гэсэн байдаг. Хэмжих шалгуур нь үйл ажиллагааны хэрэгжилт гэсэн үг. Түрүүний тэргүүн шадар сайдын хэлгээр рамандаа л гэсэн үг л дээ. Энэ чинь юу гэсэн үг юм бэ? Юу нь болохоо байчихаад малчин, ядуу, эмзэг бүлгийнхэнд үржихүйн эмээр хангах гээд байгаа юм бэ? Энэ ойлгомжгүй юм. Гэх мэтийн ойлгомжгүй маш олон заалтууд бий. Тийм учраас 2010 оны үндсэн чиглэлийн мөн 2009 оны гүйцэтгэл дээр нэлээн том хэмжээний ажлын хэсэг гарч, дүгнэлт гаргахгүй бол энэ чигээр нь батлаад, боллоо гэж тайвшраад суух боломж алга гэж хэлмээр байна.

Ер нь манай Засгийн газрын гишүүдийн ажилд хандаж байгаа хандлага нэг л биш ээ. 

Н.Энхболд: -Л.Гансүх сайд хариулъя.

Л.Гансүх: -Агаарын бохирдолтой холбоотойгоор хоёр, гурван асуулт асуулаа. Энэ бүгд Түлш, эрчим хүчний яамны харьяа асуудал юм. Хоёрдугаар цахилгаан станцын тухай. Тийм учраас Д.Зоригт сайд нэмж тайлбарлах байх.

Агаарын бохирдлын асуудал дээр бид хууль оруулж ирж байгаа. Хууль дээр Агаарын төлбөрийн тухай хууль, Агаарын хууль гэсэн хоёр хууль орж ирж байгаа. Утаатай холбоотойгоор Европын сэргээн босголт, хөгжлийн банк, Дэлхийн банктай хамтраад судалгааны шатанд бүх төслүүд хийгдээд дууссан. Энэ хүрээнд хууль ч орж ирж байгаа. Дээр нь хагас коксын үйлдвэрлэл, мөн дулаалга хийх, зуухыг солих асуудалтай холбоотой хөрөнгө оруулалтын асуудлууд бүгд орж ирж байгаа.

Төсөл дээр хэдэн төгрөг тавигдсаныг та бүхэн мэдэж байгаа. Мөн Мянганы сорилын сангаас 70 сая долларыг энд оруулах асуудлын саналаа тавьсан байгаа. 11 дүгээр сарын эхээр /06-нд/ энэ хурлаар шийдэгдэх асуудал байх.

Хоёрдугаар цахилгаан станцын 50 хувийг Эрдэс баялаг, эрчим хүчний яамны сайд хариулна.

Н.Энхболд: -Д.Зоригт сайд нэмэх үү?

Д.Зоригт: -Дулааны хоёрдугаар цахилгаан станцыг түшиглэж хагас коксжсон үйлдвэр барих төсөв нь 10 тэрбум төгрөг 2009 оны төсвийн тодотголоор хассаныг та бүгд мэдэж байгаа. Тийм учраас үүний хэрэгжилт нь 50 хувь байх үндэслэлгүй. Энэ дээр тооны алдаа гарсан байх.

Ер нь энэ төсөв хасагдсантай холбогдуулан Мянганы сорилын сантай бид ойр ажиллаж, 67.3 сая долларын төслийг тийш нь явуулсан. Энэ төсөл дотор юу багтаж байгаа вэ гэхээр 20 сая долларын, хагас коксжсон үйлдвэр, шахмал үртэс зэрэг олон төрлийн шинэ, агаарын бохирдлыг бууруулах дээр гаргах бүтээгдэхүүнийг санхүүгийн эх үүсвэрээр дэмжих 20 сая долларын сан байгуулах ийм саналыг Мянганы сорилын сантай бид ярилцаж байна. Эцсийн шатны хэлэлцээр үндсэндээ 10 сардаа багтаагаад явна. 11 сард бид АНУ явж энэ асуудлыг эцэслэх байх. Одоогийн байдлаар 67.3 сая долларын төслийг зарчмын хувьд үндсэндээ тохирсон байгаа. Одоо жижиг,сажиг асуудлыг ярьж эцэслэх асуудал байгаа юм.

50 хувь гэдэг нь алдаа байж магадгүй. Гэхдээ 10 сая долларын төсвийн хөрөнгө оруулалттай үйлдвэрийн асуудал нь төсвийн тодотголоор хасагдсан учраас оронд нь 20 сая долларын Мянганы сорилын сангийн мөнгө орж ирнэ гэсэн байдлаар тооцоолсон юм болов уу даа.

Н.Энхболд: -Х.Бадамжунай сайд. Биржтэй холбоотой бүтээгдэхүүний нийлүүлэх, борлуулах сүлжээтэй холбоотой асуудлаар хариулъя.

Х.Бадамжунай: -Өнгөрсөн 2009 оны үндсэн чиглэлд биржийн системийг үндсэнд нь үйл ажиллагааг жигдлэх зорилготой байсан. Гэвч энэ хугацаанд багагүй зүйлүүд хийгдсэн. Хууль эрх зүйн хувьд өчигдөр Засгийн газрын хуралдаанд Биржийн тухай хуулиа өргөн барьж, дахин гишүүдийн саналыг нягтлаад, дахин оруулахаар болсон. УИХ-ын гишүүдтэй хамтарч гадаад, дотоодын энэ чиглэлийн хуулийн ажлын хэсэг байгуулж, хамтарч ажиллан, туршлага судалж, газар дээр нь юу нь нутагшихаар байгааг судалсан. Энэ утгаараа үзэл баримтлалыг холбогдох яамдуудаар батлуулсан зэрэг зүйл нь нэлээн ахисан зүйл гэж ойлгож байна.

Ер нь бараа, түүхий эдийн биржийн тухай хууль бас амьдрал дээр тулаад ирэхээр Монголын нөхцөлд хүндрэлтэй, ажил шаардсан сэдэв юм гэдгийг хаана, хаанаа ойлгож байгаа. Энэ ондоо багтаагаад хууль гарна. Хууль гарна гэдэг бол нийт зорьсон зорилгын маань 70 орчим хувь нь биелэх бололцоотой юм гэсэн байдлаар тайлан гарсан.

Н.Энхболд: -Өлгий хотын замын талаар Х.Баттулга сайд.

Х.Баттулга: -Өлгий, Ховдын 15 км хатуу хучилттай зам байгаа юм. Энэ нь Хашаатын даваа, Өлгийн чиглэлийн замын гол 30 хувь нь. Яагаад 30 хувь гэсэн бэ гэхээр зураг нь дуусчихсан байгаад байгаа юм. Замын барилгын ажлуудын нэг гол зовлонтой асуудал бол зурагны асуудал байдаг. Зураг хийгдсэнийг бид 30 хувиар нь оруулсан байгаа.  Энийг Хятадын хөнгөлөлттэй зээлээр барина гээд одоо үнэлгээ нь яваад, удахгүй тендер нь зарлагдах юм. Тэгэхээр энэ ажлын хөрөнгө нь биелэгдэж байна гэсэн үг юм. Нэгэнт зураг нь бэлэн, хөрөнгө нь шийдэгдэж байгаа нөхцөлд 30 хувь гэж хэлж болно л доо.

Н.Энхболд: -С.Ламбаа сайд аа. Хөдөөгийн малчдын нөхөн үржихүйн асуудал яагаад туссан байдаг юм бэ? Тийм болохоо байчихаад байгаа юмуу гэсэн асуулт гарсан.

С.Ламбаа: -Монгол Улсын Засгийн газрын мөрийн хөтөлбөрт орсон асуудал. Монгол улсын төсөвт суусан асуудлаа манай Их Хурлын гишүүд өөрсдөө мэдэж байх хэрэгтэй л дээ. Малчин, ядуу, эмзэг бүлгийн хүн амыг нөхөн үржихүйн эм, хэрэгслээр тогтвортой хангах. Өнөөдрийг хүртэл энэ салбарт НҮБ-ын хүн амын сангийн хөрөнгөөр 15 жил санхүүжигдсэн юм. 2008 оноос 50 хувь зогссон. Улсын төсөвт 50 сая төгрөг 2009 оны төсөвт суулгаж хэрэгжүүлж байгаа. Үнэ, төлбөргүй олгогдсон эм, хэрэгсэл гэсэн үг. Одоо энэ 2011 оноос эхлээд НҮБ-ын хүн амын сан 100 хувь зогсоож байгаа юм /Манай Монголд өгөх тусламжаа/. Тийм учраас нэгэнт тогтчихсон энэ тогтолцоог авч явах үүрэг нь Монгол улсын Засгийн газарт ноогдож байгаа юм. Тийм учраас нөхөн үржихүйн эм, хэрэгслээр малчид болон ядуу, эмзэг бүлгийн хүн амыг хангах асуудал нэгдүгээр зэргийн асуудал. Эрүүл мэндийн салбарын. Өнөөдрийн эхийн эндэгдэлтэй холбогдож гарч байгаа бүх судалгаа энэ эмзэг бүлэгтэй л холбоотой, малчидтай л холбоотой байгаа шүү дээ. Тийм учраас хавсарсан өвчтэй болон хүүхэд гаргаж болохгүй хүн жирэмслээд нас барж байгаа тохиолдол илэрлээ шүү дээ. 

Энэ бүх асуудал руу чиглэгдсэн тогтолцоо 15 жилийн хугацаанд хүн амын сангаар явсан байгаа юм. Одоо Монгол улсын Засгийн газар өөрөө хариуц гээд 2008 оноос эхлээд Монгол улсын Засгийн газарт энэ хөрөнгийн тусламжийг үзүүлэхгүй гэсэн учраас, манай үндсэн чиглэлд тусгагдсан асуудал. Тийм учраас энэ байнга яваад байгаа юм.

А.Тлейхан: -/микрофонгүй ярив/.

С.Ламбаа: -Нөхөн үржихүй гэдгээ мэдэж байгаа юм биз дээ? Нөхөн үржихүй гэдгээ одоо мэдмээр л юм даа. Бэлгэвч зэрэг бүх юмнууд нь энүүгээр орж ирж байгаа шүү дээ.

Н.Энхболд: -Б.Бат-Эрдэнэ гишүүн асуултаа асууя.

Б.Бат-Эрдэнэ: -Бид ажилдаа анхааралтай, хариуцлагатай дүгнэлт хийж ажиллахгүй бол болохгүй байна. Засгийн газрын сайдууд маань үндсэн чиглэл, төсөв, мөнгөний бодлогыг Их Хурлаар хэлэлцэхэд, энэ чинь Үндсэн хуулиар заачихсан байх ёстой шүү дээ. Тэгээд Засгийн газрын сайдуудыг асуухаар нэг бол амралттай, нэг бол гадаадад томилолттой. Өнгөрсөн 7 хоногт УИХ-ын чуулганаар хэлэлцүүлж чадсангүй шүү дээ. Бүтэн 7 хоногоор төрийн ажил гацаад хойшлогдоно гэдэг бол цаг, нартай. 12 дугаар сарын 01-нд бүх юмаа баглаж авах ёстой биз дээ. Тийм учраас энэ дээр анхаарах ёстой байх гэж бодож байна.

Үндсэн чиглэлийг бид  жил бүр хэлэлцээд баталдаг. Тэгээд хүрсэн үр дүн, шалгуур зэрэг нь тодорхой биш. Энэ дотор зөрүү ихтэй, зарим нь ойлгогдохооргүй. Түрүүн А.Тлейхан гишүүн ч бас асуугаад байна. Ийм үг, үсэг, өгүүлбэрүүд их байна. Ер нь Их Хурал ч тэр, Засгийн газар ч тэр үндсэн чиглэлдээ анхаарал өгөхгүй байна гэж би үзээд байна. Уг нь ард иргэд ч гэсэн, бид ч гэсэн Засгийн газрын баталсан үндсэн чиглэл, мөрийн хөтөлбөр, энэ том баримт бичгүүдэд үг, үсгээрээ орсон энэ зорилт, бодлого бол хэрэгжинэ гэж бодож ойлгодог. Гэтэл энэ чинь хэрэгжихгүй, зүгээр бичээд, сайхан ном хэвлээд, дараа жил бахь байдгаараа байдаг. Түрүүн тэргүүн шадар сайд хичнээн өргөөд, өргөөд 60 хувиас дээш гарахгүй байна шүү дээ. Иймэрхүү биелэлттэй, ийм дүнтэйгээрбид төрийн ажлыг явуулаад байхаар чинь эцсийн дүндээ ард түмний амьдрал, бидний бодож зорьж байгаа зорилт бол бүрхэг болох гээд байгаа ийм зүйл шүү дээ. Энийг бодмоор байна.

Би юу асуух гээд байна вэ гэхээр, байгаль орчны асуудал нэлээн тааруухан байлаа гэж тэргүүн шадар сайд хэллээ. Тэгэхээр бид хаврын УИХ-ын чуулганаар гол, мөрний сав бүхий хамгаалалтын газар, ойн сав бүхий газарт ашигт малтмал эрэх, хайх энэ үйл ажиллагааг хориглох тухай хууль гаргаад, Их Хурлаас тогтоол гаргаад Засгийн газарт үүрэг, чиглэл өгөөд, үүнийг гурван сарын хугацаанд хэрэгжилт, биелэлтийг нь биелүүл гэсэн үндсэн шаардлага тавьсан. Гэтэл өнөөдөр цаг хугацаа нь  дууссан байдаг. Энэ яаж хэрэгжих нь тодорхой бус байна. Энэ хууль хэрэгжихэд тусгай зөвшөөрөл эзэмшиж байгаа аж ахуйн нэгж, хувь хүмүүст  нөхөн олговрынх нь асуудал төлсөн байна уу, үгүй юу. Байгаль орчны юманд их бүрхэг байна. Улс орны хэмжээнд байгаль орчны юманд бүхлээр нь тусгасан бодлого байхгүй. Нэг булаг шандны эх хашина ч гэдэг юмуу, өнөөдөр энэ жилийнх дээр бас л тийм хэмжээний. Газрын гүний усны цооног 25 газар хийнэ ч гэх шиг. Ийм тулга тойрсон, бага асуудлыг тавьчихаад, УИХ-аас баталсан томоохон хууль, бодлогын юманд анхаарч өгөхгүй байна.

Т.Ганди сайдаас асууя. УИХ-ын гишүүн Д.Дондог, Ц.Сэдванчиг бид гурав Хөдөлмөр эрхлэлтийг дэмжих хуулинд өөрчлөлт оруулъя. Иргэдэд өрхийн, хувийн аж ахуйгаа өөд нь татахад нь 1 сая төгрөгийн барьцаатай хүүгүй зээлийг нэг жилийн хугацаатай олгож байгаа. Энэ хэмжээг нь нэмэгдүүлэн З сая болгоё, барьцаатай байг, хугацааг нь 2 жил болгож сунгая гэсэн ийм хуулийн төсөл өргөн барьсан. 1 сая төгрөгийг ямар нэгэн барьцаагүйгээр, хүүгүйгээр зээл олгох өөрчлөлт оруулъя гэсэн. Энэ хуулийг Засгийн газраас бид санал авах гээд явуулахаар хуулийн төсөлд ямар санал өгч байгаа вэ гэхээр “бид Засгийн газраас өргөн барих гэж байгаа юм. Та нарын тавьж байгаа З саяас ч илүү өгөх бололцоо бий” гээд яриад байдаг. Гэтэл үндсэн чиглэл, энэ жилийн төсөвт энэ талаар туссан чиглэл байна уу, үгүй юу. Энийг тодорхой хэлж өгөөч. Малчдын талаар тодорхой асуудлууд тусгагдсан байгаа.

Н.Энхболд: -Л.Гансүх сайд хариулъя.

Л.Гансүх: -Б.Бат-Эрдэнэ гишүүний асуултад хариулъя. Таны хэлж байгаа, үнэхээр байгаль орчны салбар дахь төсвийн хуваарилалт маш бага байгаа. Өнгөрсөн жилийн төсөв 21 тэрбум гаруй байсан. Үүнээс 11 тэрбум нь цаг уурт байгаа. Үлдэж байгаа мөнгөнийы 3 тэрбум нь л хөрөнгө оруулалт байгаа юм. Үнэхээр бодит эдийн засаг өсөхгүй байна. Бодит эдийн засаг өсөхгүй байгаа учраас бидэнд төсөвт байгаа мөнгөний хуваарилсан хэмжээ нь л энэ байна.

Хоёрдугаарт юу вэ гэхээр өнгөрсөн жил төсөвт 26 тэрбум төгрөг тавьсан байсан. Тэгээд эдийн засгийн хямрал биднээс яалт ч үгүй 5 тэрбумыг аваад явчихсан. Өнөөгийн төвшинд ийм л байна.

Үүнтэй холбоотойгоор ойн сав, усны сав бүхий газрын хуулийн дагуу хэрэгжүүлэхэд маш их мөнгө хэрэгтэй байгаа юм. Нэгдүгээрт, судалгаануудыг хийх, дээр нь үнэлгээнүүдийг хийх. Тэр байтугай координат тогтоох хүртэл өөрөө их хугацаа зарсан ажил юм билээ. Одоогийн байдлаар Ойн газар, Усны газар бол байгаль орчныхоо газартай хамтраад бид бүх координатуудыг Эрдэс, баялаг, эрчим хүчний яаманд өгчихсөн байгаа. Тэндээс бүх координатуудыг зааглаад, одоогийн байдлаар аль нь багтчихсан байна, аль нь багтаагүй байна гэдгийг тодорхойлж байгаа юм шиг байсан. Гэхдээ координатыг заавал тэдний шаардлагаар тэгш дөрвөлжин, дөрвөн өнцөгт байх ёстой гэдэг дээр жаахан маргаан яваад байгаа. 

Ажлын хэсэг байгуулах ажлыг Байнгын хороон дээр эцсийн хувилбараа шийднэ гэж байгаа юм. Ирэх жилийн төсөв дээр бид 4 сая төгргийг энэ хуулийг хэрэгжүүлэх дээр тавьсан байгаа юм. Энэ жилийн хууль батлагдахад төсвийн тодотгол явчихсан байсан учраас, тодотгол дээр хасах тодотгол байсан учраас энд ямар ч хөрөнгө, санхүүгийн боломж байхгүй байгаа юм.

Н.Энхболд: -Т.Ганди сайд өргөн барих гэж байгаа хуультай холбогдуулан хариулъя.

Т.Ганди: -Түрүүчийн үндсэн чиглэл хэлэлцсэн УИХ-ын чуулган дээр байгаагүйдээ хүлцэл өчье. НҮБ-ын тусгай чуулганд Монгол улсын Засгийн газрыг төлөөлж үг хэлэх томилолт таарсан. Сайд болсноосоо хойш анхны томилолт юм. Энийг тайлбарлая гэж бодсон юм.

Жижиг, дунд үйлдвэрлэлийг дэмжих сан, хөдөлмөр эрхлэлтийг дэмжих сангийн үйл ажиллагааг нэгтгэх талын асуудлаар Засгийн газраас, Сангийн яамнаас асуудал боловсруулж оруулж ирсэн байгаа юм. Энд жижиг, дунд үйлдвэрлэл нь харьцангуйгаар үйлдвэрлэл маягийн үйлдвэрлэлүүдийг дэмжих хэлбэрээр явагддаг. Өрхийн үйлдвэрлэлийг дэмждэг асуудал нь Хөдөлмөр эрхлэлтийг дэмжих сангаас явагддаг. Ийм хоёр ялгаатай сан байгаа юм. Гэхдээ УИХ-ын 57 дугаар тогтоолоор гарсан жижиг зээл, Хөдөлмөр эрхлэлтийг дэмжих сангаас олгогдож байгаа тэтгэмжүүдийн асуудал, жижиг үйлдвэрлэлийг дэмжих сангуудыг дэмжих ажиллагааг нэгтгэж, оновчтой болгож оруулж ир гэсэн даалгаврын дагуу Сангийн яам ийм санал оруулж ирээд байгаа юм.

Гэхдээ Нийгмийн хамгаалал, хөдөлмөрийн яамны хувьд энэ хэлэлцүүлгийн төвшинд хэрвээ энэ хоёр сан нэгтгэгдэх асуудал дээр зарчмын өөр байр суурьтай байгаа. УИХ-ын хэлэлцүүлэх төвшинд тодорхой санал, бодлоо гишүүд хэлж ярих байх гэж бодож байна. Энэ нь юу гэсэн үг вэ гэхээр Б.Бат-Эрдэнэ гишүүний асуугаад байгаа, яриад байгаа, өргөн бариад дэвшүүлсэн хуулийн төслийн агуултай адилхан Хөдөлмөр эрхлэлтийг дэмжих сангаас тодорхой зорилтод хэсэг рүү буюу үйлдвэрлэл, үйлчилгээ эрхлэх бололцоотой, бодит орлогыг нь нэмэгдүүлэх бололцоотой хүмүүст тодорхой бодлогоор жижиг зээлийг өгч, ингэснээрээ амьдралыг өөд нь татах гэсэн энэ бодлогын хүрээнд Нийгмийн хамгаалал, хөдөлмөрийн яам байгаа юм. Энд мөнгөний хувь хэмжээний асуудлыг хэлэлцүүлгийн төвшинд ярьж, тодорхой тооцоо, судалгаатай хийж болох байх гэж үзэж байгаа юм. 

Бид үндсэндээ нийгмийн хамгааллын тогтолцоо, бодлогыг боловсронгуй болгох хүрээнд нийтдээ 6 бүлэг тодорхой хөтөлбөр хэрэгжүүлье гэж үзэж байгаа юм. Энэ нь малчин өрхийн алслагдсан бүсэд амьдарч байгаа энэ гэр бүлгийг дэмжих зорилгоор төсөл хэрэгжүүлэх. Амьдралаа өөд нь татах, бизнес эрхлэх, тодорхой хэмжээний орлоготой болох, капитал бүрдүүлэх энэ бодлогыг дэмжих зорилгоор төсөл шалгаруулах, төслийг хөхүүлэн дэмжих ийм хэлбэрийн хөтөлбөрийг боловсруулж, багцалж оруулж ирж байгаа юм. Энэ хүрээндээ ямар аж ахуй эрхэлж, ямар үйл ажиллагаа эрхэлж амьдралаа өөд нь татах бодит бололцоо байна вэ гэсэн дээр өөрсдийн хийсэн судалгаа, тооцооны үндсэн дээр хичнээн төгрөгийн ийм эрэлт байж болох вэ гэдгийг хэлэлцүүлгийн төвшинд гаргаж, хуулинд өөрчлөлт оруулах бололцоотой гэж үзсэний үндсэн дээр эрхэм гишүүдийн барьсан хуулийн төслийг хэлэлцэх үеэр Засгийн газар энэ хөтөлбөрийг уялдуулна гэсэн байр суурьтай байгаа юм.

Н.Энхболд: -Х.Бадамсүрэн гишүүн асуулт асууя.

Х.Бадамсүрэн: -Баярлалаа. 2010 оны үндсэн чиглэлийг хамтарсан Засгийн газрын үйл ажиллагааны хөтөлбөрийг хэрэгжүүлэх чухал бичиг баримт. Нөгөө тасаас 2010 оны төсвийг хэлэлцэх, батлах үндэс суурь гэж ойлгож байна. Энэ байр сууринаас зарим зүйлийг тодруулъя гэж бодсон юм. 

Засгийн газрын үйл ажиллагааны хөтөлбөр, өнгөрсөн 2009 оны цэнхэр ном, 2010 оны ногоон ном, энэ гурван бичиг баримтыг нарийвчилж судаллаа. Эндээс харахад УИХ, Засгийн газар тодорхой ажил төлөвлөж, бодитой ажил хийхээс өөр аргагүй болжээ. Үнэхээр цаг хугацаа алдаж байна, бодит шалтгаан байгааг ойлгож байна. Үүнтэй холбогдуулж Д.Зоригт сайдаас асуух хоёр асуулт байна.

Нэгдүгээрт, Дархан, Сэлэнгийн районы төмрийн хүдрийг ашиглах асуудал нь дээр дурдсан бичиг баримтуудад тусгагдсан. Дарханы төмөрлөгийн үйлдвэрийг өргөтгөх ажил яригдсан. Гэтэл 2009 оны үндсэн чиглэлээс 2010 оных нь ухралт болчихсон байна. 2009 онд бид барьж байгуулна гэж ярьж байсан бол 2010 онд техник, эдийн засгийн үндэслэл боловсруулахаар яриад байна. Энэ яагаад ийм болчихов?

Хоёрдугаарт, Улаанбаатар-Мандалговь-Оюу толгойн чиглэлийн өндөр хүчдэлийн агаарын шугам бий. Мөн 2009 онд бид барьж эхэлнэ гээд километрийг нь тавьчихсан байсан юм. Гэтэл 2010 ондоо техник, эдийн засгийн үндэслэл, зураг төслийг бэлэн болгоно гэж тавьсан байна. Ингэж болохгүй байх аа.

Дараа нь, Х.Баттулга сайдаас асууя. Улаанбаатар-Мандалговь-Даланзадгадын авто замын асуудал бол төсөвт суусанд нь талархаж байна. Гэхдээ үүнийг үндсэн чиглэл рүүгээ  оруулах нь зүйтэй юм биш үү гэж бодож байна. Нөгөө талаасаа Таван толгой, Оюу толгой, Гашуун Сухайт, Нарийн Сухайт, Шивээ Хүрэнгийн төмөр замыг бид олон жил ярилаа. Энийг үндсэн чиглэлд яагаад тусгаагүй байна вэ? Үүний цаана эдийн засгийн ач холбогдолтой юм. Энэ зам тавигдсанаар энэ хоёр боомтоор 20 сая тонн орчим нүүрс гарах боломж байгаа юм. Энийг хязгаарлаж байгаа юм нь зам, харгуй. Ийм хэмжээний нүүрс гаргалаа гэхэд экспортын орлого 600 сая доллараар нэмэгдэх боломж байна. Өнөөдөр бид 1 тонн нүүрснээс 2 мянган төгрөгийн хураамж авч байгаа. Тэгээд бодохоор нэг талдаа цэвэр 40 тэрбум төгрөг ороод ирэх боломж харагдаад байна. Үүнийг бүгдээрээ тал талаасаа бодоод шийдчихвэл яасан юм бэ? Цаана нь бас байгаль орчны асуудал байдаг. Тэгээд 600 сая ам.доллараас бусад татвар, төлбөр гээд төсөвт нэлээн юм орно.

Ер нь та түрүүн хэлсэн. Томоохон стратегийн ордуудын гэрээ, хэлэлцээртэй уялдаад дэд бүтэц нь жаахан хойшилсон юм гэж. Энэ дээр би санаа нийлэхгүй байна. Дэд бүтцийг бид ордоо дагуулж хийж болно. Ордоо төр, засаг бодлогоо гаргаад урд нь хийж болно шүү дээ. Тэгвэл Монгол төрийн бодлогоо тойроод /микрофон хаагдав/. Тэр чиглэлийн асуудлаа бүгдээрээ баривал яасан юм бэ? Харин таны хэлээд байгаа, энэ том асуудлыг шийдэхэд өөрсдийн давуу тал буюу уул уурхайн төсөлтэй хамтруулж байгаа асуудлыг дэмжиж байгаа юм. Бид том асуудлыг томоор харж, арга замаа хайхгүй бол хөрөнгө мөнгө бага байна гээд байхад хэцүү л байна. Иймэрхүү хурдаар бид яваад байвал бүтээн байгуулалтын ажил маань хойшлогдоод, 2012 оны хэдэн өнгийн номтой золгох вий гэж санаа зовж байгаа юм.

Н.Энхболд: -Д.Зоригт сайд хариулж эхэлье.

Д.Зоригт: -Х.Бадамсүрэн гишүүний асуултад хариулъя. Төмөртэйн орд дээр олборлолт эхэлсэн байгаа. Та бүгдэд мэдээлэхэд таатай байна. Төлөвлөгөөний дагуу олборлолт эхэлсэн. Дарханы Хар төмөрлөгийн үйлдвэрийн харьяанд энэ лиценз байгаа. Хөрс хуулалт эхэлсэн. Төлөвлөгөөний дагуу ажил эхэлсэн. Үндсэн чиглэлийн 1.6 дээр тавигдсан зүйл бол энэ ордуудыг түшиглэн Хар металлургийн үйлдвэрийн цогцолбор байгуулах гэрээ хэлэлцээр хийх техник, эдийн засгийн  үндэслэл боловсруулах зүйл юм. Арай өөр юм. Одоо тэнд орд дээр нь ажил эхэлсэн байна. Хөрс хуулалт явж эхэллээ. 

Энд зоогдсон зүйл нь үйлдвэрийн цогцолбор байгуулах гэрээ хэлэлцээр байгуулах, техник, эдийн засгийн үндэслэл боловсруулах тийм ажил юм. Ер нь гэрээ, хэлэлцээр нэлээн ахицтай яваа. Амжвал энэ ондоо багтаад гэрээ, хэлэлцээрээ хийгээд ТЗ боловсруулах ажлыг эхлүүлнэ гэсэн төлөвлөгөөтэй байгаа.

Мандалговь-Оюу толгой, Таван толгойн чиглэлээр шугам барих асуудлын хувьд УИХ-ын гишүүдээс гомдол гарсан. Ажлыг бид аль 6 дугаар сард гэрээнд гарын үсэг зураад, эхлүүлэх бололцоотой байсан. УИХ-ын гишүүдээс бидэнд бичиг ирж, гомдол гаргаж, энэ дээр төсөв, өртөг нь дэндүү өндөр байна гэсэн асуудал тавьсан. Тийм учраас бид энэ асуудлыг дахин судлаад, хоёр жил шахам боловсруулсан байсан техник, эдийн засгийн үндэслэлийг дахин хянаад, одоо ямар ажил явагдаж байна вэ гэхээр зураг төсөл хийгдээгүй байсан. Зураг төслийг эхлүүлнэ, гэрээн дээр гарын үсэг зурсан байгаа. Сангийн яаманд гэрээнд гарын үсэг баталгаажуулах ажлыг хүргүүлсэн. Сангийн яаман дээр гарын үсэг батлагдмагц энэ хоёр жилийн өмнө байгуулсан техник, эдийн засгийн үндэслэлийг дахин шинэчлээд, зураг төслийг шинэчлээд, ажлыг нь эхлүүлнэ гэсэн ийм бодолтой байгаа. Ер нь дараа жил ажил эхэлнэ.

Н.Энхболд: -Х.Баттулга сайд. Улаанбаатар-Мандалговь, Дундговь аймгийн зам, Нарийн Сухайт, Шивээ Хүрэнгийн төмөр замуудын тухай асуудлаар хариулъя.

Х.Баттулга: -Үндсэн чиглэлийн 8.18-д Улаанбаатар-Мандалговь-Даланзадгадын чиглэлийн замууд орчихсон байгаа. Төсөвт ч суусан байгаа. Тийм учраас энэ зам тавигдах магадлалтай. 

Гашуун Сухайт, Шивээ Хүрэн гэсэн боомтуудын хувьд мэдээж, өнөөдөртөө хэдэн сая тонн нүүр түүхийгээр нь экспортлох маягаар хэдэн төгрөг олъё гэвэл болно. Гэхдээ түрүүн та хэллээ. Монгол улс дэд бүтэц нь түрүүлж явах ёстой гэж. Үнэхээр энэ дэд бүтцийн тал дээр түрүүлээд тавьчихсан зураг, бодлогын үнэлэмж, анализууд бүгд бэлэн байгаа. Урд нь ч  хийгдэж байсан юм билээ.

Түрүүн би хүлээгээд байсан гэдэг нь Засгийн газраар, Үндэсний аюулгүй байдлын зөвлөл, Их Хурлаар оруулахдаа бид УИХ-аар баталсан тодорхой ордуудыг түшиглэсэн гэсэн утгаараа хүлээгдэж байгаа гэсэн. Стратегийн хувьд бол Их Хурал ч юмуу, Засгийн газар өөрөө шийдэх ёстой байх. Ер нь цаашдаа бид олдсон бүтээгдэхүүнээ түүхийгээр гаргах уу, боловсруулах уу гэдэг энэ хоёр юмыг л Их Хурлаар шийдээд өгчихвөл хаашаа төмөр замыг, ямар технологийг тавих вэ гэдэг асуудал байгаа юм. Манайх хоёрхон хөрштэй газар зүйн байрлал. Тавьсан төмөр зам маань 1949 онд Орос,Монголын хамтарсан байгууллагаар тавьсан. Одоо хүртэл энэ хамтарсан байдлаар үйлчлэл нь яваад байдаг. Энэ нь өөрөө Оросын технологиор яваад байдаг. Хятадуудын тавьж байгаа санал бол юу вэ гэхээр, урд хилээр 4 мянга 800 орчим км-ээр хиллэсэн Хятадын нутгийн, 8 боомтоор нарийн цариг оруулж тавина гэж байгаа юм. Энэ царигийн асуудлыг эргээд бид нухацтай ярих ёстой асуудал болоод байгаа юм.

Өнөөдөр гаргаж байгаа 20 сая тонн нүүрснийг бид экспортын үнэлэмжээр 600 сая доллар гэж байна. Гэхдээ энэ маань хэний нүүрс гарах юм бэ? Хувийн компанийх юмуу, хувьсгалынх гарах юмуу, замыг нь хэн тавих юм, хэний хөрөнгө юм гээд нэлээн яригдах нарийн юмнууд байгаа. Удахгүй энэ талаар танилцуулна. Үндсэн чиглэлд ороогүй боловч удахгүй энэ асуудлыг шийднэ гэдгээр оруулаад явъя гэсэн.

Х.Баделхан: -Баруун талд Хятад, Орос хоёрыг холбосон хамтын дөт зам бол баруун аймгийн Цагааннуурын хилийн боомтоос Даянгийн хилийн боомт хүртэл 230 км зам. Энэ асуудлаар орон нутгийн төвшинд яриад, Хятад улсын хөрөнгөөр барьна гэж ярьсан юм билээ. Тэгээд орон нутгийн санал байна, бид гурван гишүүн саналаа Засгийн газарт өгсөн. Ажлын хэсэг байгуулагдсан гэсэн. Энэ ажил ямар шатанд байгаа юм бол.

Хоёрдугаарт, хөдөө малчдын амьдрал өнөөдөр туйлын хүнд байгаа. Бид сая яваад ирсэн. Малчид орлого байхгүй. Их хүнд байгаа юм билээ. Ирэх жилдээ малчдын орлогыг нэмэгдүүлэх талаар түүхий эдийн үнийг өсгөх тал дээр юу хийх гэж байна вэ? Энэ жилийн хувьд хөдөө аж ахуйн биржийг байгуулна гэсэн. Сая 50 хувьтай гэж хэлсэн байна. Ер нь яг хөдөөдөө хийгдсэн юм байхгүй. Энэ жилдээ дотооддоо мах бэлтгэх асуудал Засгийн газрын төвшинд яригдаж байгаа юм байна. Ойрын хугацаанд энэ тал дээр ямар арга хэмжээ авах вэ?

Гуравдугаарт, манай аймгийн мөнгөний орд. Энэ тал дээр Д.Зоригт сайд ямар санал бодолтой байгаа юм бол? Энэ одоогоор яригдаж байгаа юм байна уу? Орос улстай ярьж байгаад холбоо тасарсан гэсэн мэдээлэл авсан. Ойрын хугацаанд энэ ордыг ашиглалтад оруулах талаар ямар бодолтой байна вэ гэсэн асуулт байна. Баярлалаа.

Н.Энхболд: -Х.Баттулга сайд эхэлье.

Х.Баттулга: -Баруун бүсийн босоо тэнхлэгийн 750 км зам нэлээн амжилттай явж байгаа. Энийг эндээс сонгогдсон гишүүд сайн мэдэж байгаа байх. Бид Хятадын хөнгөлөлттэй зээлийг тухайн үед орж ирж байхад Улаанбаатар хотод байсан хөрөнгийг тэр рүү хуваарилсан байгаа. Энэ босоо тэнхлэг бол нийт 750 км, яг баруун бүсийн гурван аймагт нэлээн ач холбогдол өгсөн, гурван улсын хоорондыг холбосон авто зам байгаа юм. Үүний хөрөнгө мөнгө, бүх юм нь шийдэгдээд, үйл ажиллагаа нь жигдрээд явж байгаа.

Даянгаас Өлгий хүртэлх 280 км зам бол бодлогын хувьд бид олон улсын төвшинд шийдэгдсэн, Засгийн газрын бодлогын хүрээнд босоо 750-ийг тавьчихъя. Дараа нь 280 км Даянгаас Өлгийн зам руу оръё гэж байгаа. Энэ тал дээр хөрөнгө мөнгө  оруулаад, ажлыг нь гүйцэтгэе гэсэн компаниуд байгаа гэж А.Тлейхан гишүүн хэлсэн. Тэр саналыг нь авсан байгаа. Хэрвээ хөрөнгө мөнгөө тавиад, эргэн төлөгдөх нөхцөлөөр оруулж ирье гэсэн компаниуд байвал тавиад өгөх боломжтой байгаа. Энд нэг зүйлийг хэлэхэд, маш бага ачаалалтай, маш их уул хад байдаг хүнд нөхцөлтэй л юм билээ. Тэгэхээр өртөг нэлээн өндөр гарах нөхцөлтэй зам юм билээ. /11.45-12.45, Б.Батгэрэл/

Тэгээд тэр санал тавиад тэр компаниудтай нь бид нар уулзаад учраад яриа хэлэлцээр явуулъя гэсэн тийм байдалтай байгаа. 

Д.Зоригт: Асгатын мөнгөний ордны талаар асууж байх шиг байна. Асгатын мөнгөний ордны хувьд бол лиценз нь Монросцветмент компани дээр бол байгаа. Урьд өмнө нь 50, 50 хувиар энэ ордыг ашиглаж Оросын компанитай эзэмших асуудлыг УИХ-аар хэлэлцэгдээд хойшлогдсон. Одоо бол тухайн санал тавьж байсан Оросын компани бол энэ орд газар дээр хамтран ажиллах санхүү бөгөөд бусад боломж, бололцоо нь бол хомс байгаа гэдгээ бидэнд хэлсэн. Тэгэхээр одоо бид нар ямар үүрэг чиглэл өгч байгаа гэхээр Монросцветмент компани нь өөрөө Олон улсын санхүүгийн зах зээлээс хөрөнгө мөнгөө босгоод энэ орд газрыг ашиглах талаах ажиллана гэсэн үүрэг чиглэл өгсөн байгаа. Тэрний дагуу тэд нар ажиллаж байгаа. Одоохондоо яг энд тэнд тэдий хугацаанд ашиглаж эхэлнэ гэж хэлэх бололцоо алга аа. 

Н.Энхболд: Асгат дээр бол бид нар өөрсдөө бололцоогоо тавиад туусан улсууд шүү. Нэг хэсэгт орж ирсэн зүйл. Энэ малчдын орлогыг яаж нэмэгдүүлэх гэхээр тэр түүхий эдийн үнийн яаж өсгөх гэж байна гэдэг дээр Бадамжунай сайд нэг юм хэлэх үү дээ. Энэ ч нэг сайд хэлээд шийдчихэд бас төвөгтэй том л асуудлууд байна л даа. 

Т.Бадамжунай: 2010, 2011 он үндсэндээ мал аж ахуй руу хандсан он болно гэж ойлгож байгаа. Энэ ч чиглэлээрээ УИХ-аас, Засгийн газраас холбогдох эрх зүйн актууд нилээн гарсан. Яг тодорхой хэлбэл, 2010 онд малын гаралтай түүхий эд, бүтээгдэхүүний үнийг нэмэх чиглэлийг эцийн бүтээгдэхүүн гарах үйлдвэрүүдийн тоо нилээд нэмэгдэнэ. Сүүний чиглэлийн, махны чиглэлийн, арьс ширний чиглэлийн үйлдвэрүүд нэмэгдэнэ. Гадаад зах зээлийн багтаамж нэмэгдэнэ. Одоогоор бид ОХУ-тай үндсэндээ эрх зүйн хувьд бичиг баримт тогтсон байгаа байх. Зах зээлээ авч явах. Бусад Азийн орон болон булангийн орнуудтай зах зээлийг нэмнэ. Энэ утгаар Далайн боомтыг холбож байгаа. Тяньжингийн чөлөөт бүс дээр түүхий эдийн болоэ мах махан бүтээгдэхүүний агуулах, складыг бий болгож байна. Эрх зүйн хувьд ирэх жил хэд хэдэн хууль гарна. Биржийн тухай хууль, Бэлчээрийн тухай хууль, Малчдын талаар төрөөс баримтлах бодлого гарсан. Тогтоолыг хэрэгжүүлэх он жил болно. Эдийн засгийн хувьд нь малыг эрүүлжүүлэх чиглэлээр, энэ үйлдвэр аж ахуйг бий болгох чиглэлээр жижиг, том, дунд түвшингийн дэмжлэгүүд нилээн явагдана. 

Мал эрүүлжүүлэх чиглэлээр гэхэд Мянганы сорилын сангийн 30 сая долларыг энэ чиглэл рүү хандуулахаас авахуулаад төсөвтэй сууж байгаа 10.8 тэрбум төгрөг зэрэг нилээн юмнууд байгаа. Мөн бид энэ ажлыг хэрэгжүүлэхийн тулд салбарын яамнаас хийж, зохион байгуулах ажлыг эрчимжүүлж, малчин хүний өөрийн үүрэг, баг, хорооны үүрэг, сумын үүрэг, аймгийн үүргийн нилээн өндөр түвшинд хүргэнэ гэж бодож байгаа. 

Н.Энхболд: Хаянхярваа гишүүн асуултаа тавья. 

Д.Хаянхярваа: Баярлалаа. Тэгэхээр үндсэн чиглэлийн асуудлаар хэлэлцэж байна л даа. Үндсэн чиглэлийг төлөвлөхдөө Мянганы хөгжлийн зорилтуудад тулгуурласан гэж бичсэн байгаа юм. Гэтэл бид нар үнэхээр сүүлийн жилүүдэд нилээн олон ийм хөгжлийн төлөвлөгөөнүүдийг баталсан. Тэрний нэг нь миний ойлгосноор Бүсчилсэн хөгжлийн үзэл баримтлалын тухай асуудал гэж үзэж байгаа. Ер нь бүсчилсэн хөгжлийн үзэл баримтлалын тухай бол ингээд асудлаа болохоор одоо энэ үндсэн чиглэлийн талаар ч тэр, ямар нэгэн бичиг баримтуудад цаашид юу хийх вэ гэдэг нь тодорхойгүй байгаад байгаа юм. Тийм болохоор энэ Бүсчилсэн хөгжлийн үзэл баримтлалаар тодорхойлсон бүсийн төвүүд, бүсийн тулгуур төвүүд гэж яригдаад байдаг. Өөрөөр хэлэх юм бол Монгол Улсад бүсчилсэн хөгжлийг бий болгож, хөгжлийн гол тулгуур төвүүд нь бий болох ийм хот суурингуудыг хөгжүүлэхэд чиглэгдсэн бодлого бий болсон гэж ойлгож байгаа л даа. Энэ чиглэлээр ерөөсөө сүүлийн үед юу ч хийгдэхгүй байна. Ямар ч юм яригдахаа больсон байна. Тэгэхээр энэ бодлого ер нь цаашид байх юм уу? 

Аль эсвэл бид нар бодлогоо тэс өөр болгоод урд зүг рүү чиглүүлэх юм уу гэдэг ийм асуудал байна уу гэдгийг энийг нэг хариулж өгөөч ээ. Хэрвээ энийг цааш нь хөгжүүлэх ёстой бол бид нар энэ бодлогодоо ямар нэгэн асуудлыг тусгах ёстой юу гэсэн нэг ийм асуудал байгаа. Энэ дээр улбаалаад аваад үзэх бол би тэр нефть боловсруулах үйлдвэрийн талаар түрүүн асуусан л даа. Уг нь энэ чинь 2 тэрбум биш, 1 тэрбум 60 сая төгрөгөөр төсөл нь хийгдсэн. Төсөл нь хийгдэх үед металлын үнэ бол дэлхийн зах зээл дээр хамгийн өндөр байх үед хийгдээд, Тоёо инженерийн группын Дэд ерөнхийлөгч нь өөрөө ирж, Үйлдвэр худалдааны яам дээр пресентац хийгээд, ер нь энийг зураг төслийг нь хийхэд үнийн асуудлыг дахин үзэж болох юм гэсэн асуудал яригдсан. 

Мөн Засгийн газарт 2 тэрбум долларын баталгааг гаргаж өг гэдэг юмыг ирүүлсэн хүсэлт байхгүй байгаа гэж ойлгож байгаа. Зоригт сайд бол ийм хүсэлт гаргаж ирсэн гээд байгаа юм. Ер нь бид нар нэг ийм баталгаа гэдэг юм уу, ямар нэгэн саад тотгор гарахаар нь хаяад дараагийн өөр юм руу ороод байна гэж үзэх юм уу? Аль эсвэл ер нь бид нар нэгэнт 500 гаруй мянган доллар гаргаад бэлэн хийгдсэн төслөө цааш нь яаж үргэлжлүүлэх вэ? Яавал манай талд үр ашигтайгаар шийдэгдэх вэ гэдэг тал дээр нь хөөцөлдөх ёстой юу гэдэг тал дээр Засгийн газар ямар байр суурьтай байна вэ гээд энийг нэг тодотгож өгөөч ээ. 

Гуравт, энэ нийгмийн халамжийн чиглэлээр нийгмийн тэтгэвэр, тэтгэмжийн чиглэлээр нилээн олон зүйл яригддаг л даа. Гэтэл энэ бүрэн тэтгэвэр гээд 81 мянган төгрөгний тэтгэвэртэй, хувь нийлүүлсэн гээд 54 мянган төгрөгний тэтгэвэртэй нийт 225 мянган хүн байгаа юм. Мөн тэтвэрээ тогтоолгож чадаагүй бас зөндөө олон хүн байгаа. Өөрсдийн буруугаас биш, ер нь бичиг баримт нь алга болсон. Шатсан. Мөн нийгмийн даатгалын нь хувийн компаниуд төлөөгүй гэсэн. Энэ дээр Засгийн газар ямар байр суурьтай байгаа вэ? Одоо энэ бүрэн тэтгэвэртэй, хувь нийлүүлсэн тэтгэвэртэй улсууд чинь хөөрхий минь бүгдээрээ 60 гараад нас нь нилээн яваад өгсөн. Гэтэл хөдөлмөрийн хөлсний доод хэмжээ маань өнөөдөр 106 байна уу, 108 мянган төгрөг гэж байдаг. Эд нар маань үнэн хэрэг дээр төрийн буруугаас тэтгэвэрт гарчихсан. Ийм хэдэн төгрөгөөр амь зогоогоод яваад байж болох уу? Энэ дээр ямар бодлого байна вэ гэсэн 3 дахь асуулт. 

Дөрөвт, ер нь Дарханы чиглэлд бид нар нилээн олон зүйлийг ярьж байгаа. Дархан хот хоёр дахь хот гэх мэтийн янз бүрийн чиглэлээр. Гэтэл дулааны 2 дахь эх үүсвэрийн асуудал бол миний мэдэж байгаагаар сүүлийн 10-аад жил тавигдаж байгаа юм. Өнөөдөр энэ Дарханы дулааны 2 дахь эх үүсдэрийн талаар ер нь ойрын ирээдүйд бий болгох тийм төсөл Засгийн газарт байна уу? Тэгэхгүй бол энэ Дархан чинь нэг л өдөр хөлдөхөд бэлэн байдаг. Ийм л хот шүү дээ. Үндсэндээ энэ чинь 10, 11 сарын үед энэ ТЭЦ дээр нэг томоохон гэмтэл гарахад Дархан хот бүхэлдээ хөлдөх ийм магадлалтай. Тэгэхээр энэ Засгийн газарт энэ талаар ямар нэгэн бодлого, чиглэл байна уу гэдэг ийм 4 асуултыг асууя. 

Н.Энхболд: Баярлалаа. Хашчулуун дарга тэр бодлого урьд явсан юман дээрээ үргэлжлээд явах юм уу? Эсвэл цоо шинээр юм эхлээд явах юм уу? Энэ дээр танай Шинэчлэлийн хорооноос Засгийн газартай ямар бодлого барьж байгаа вэ энийг товчхон хариулна уу? Дараа нь Зоригт сайд байгаа. 

Хашчулуун: Нефть боловсруулах үйлдвэр дээр бол Японы төсөл явж байгаа нь үнэн. Тэгэхдээ энүүгээр одоохондоо тодорхой ажил бол явц муутай байгаа. Тэр газар дээр энэ зун очиж танилцсан. Хоосон газар зогсож байгаа. Энэ дээр хөрөнгө ороогүй байгаа. Засгийн газраас баталгаа гаргах тийм хүсэлт тавьж байгаа нь үнэн. Тэгэхээр тэр төслийн хувьд цаашид хэрэгжиж яваад Японы тал нь хөрөнгөө гаргаад байгуулах юм бол энэ бол зүйтэй хэрэг гэж бодож байгаа. Нөгөө талаас энд нефть боловсруулах үйлдвэрийн дахиад нэг ТЭЗҮ байна гэсэн тийм асуулт гарсан. Энэ бол юутай холбоотой гэхээр нөгөө талаас манайд дотоодын нефть боловсруулах асуудал бол дотооддоо нефтийн олборлолт их нэмэгдэж байгаатай холбогдуулан Хятадын тал тухайлбал, хоолой тавьж Хятад руу нефть гаргая гэж байгаа. Хэрэв хоолой тавьж нефть экспортлох боломжтой болж байгаа бол тэрний тодорхой хэсгийг нь дотооддоо болосвруулах боломж байхгүй юу, үгүй юу гэдгийг судлах зорилгоор ТЭЗҮ-ийг судлан гаргах ийм ажил төлөвлөгдсөн байгаа. 

Д.Зоригт: 2 тэрбум орчим долларын өр өртөгтэй ийм төсөл бол хийгдсэн байгаа. Бидэнд албан ёсоор тэр төслийн танилцуулга нь ирсэн. Тэр төслийн танилцуулгатай сайтар танилцахад бол Засгийн газраас санхүүгийн баталгаа гаргасан нөхцөлд бид нар энэ үйлдвэрийг барина гэсэн ийм нөхцөл байгаа юм. Тэр ТЭЗҮ дээрээ. Засгийн газар санхүүгийн баталгаа гаргана гэдэг нь Засгийн газрын хөрөнгөөр барина гэсэн үг. Тийм учраас энэ дээр бас 2 тэрбум долларын Засгийн газар баталгаа гаргах бололцоотой эсэх асуудал дээр шаардлагатай гэж үзвэл Санхүү, эдийн засгийн яамнаас УИХ дээр оруулж ирж баталдаг ийм журамтай. 

Одоо хийгдэх гэж байгаа энэ үйлдвэрийн судалгаа бол дотоодод үйлдвэрлэж байгаа түүхий нүүрсийг, түүхий газрын тосыг багавтар хэмжээгээр эндээ боловсруулж болох ийм ТЭЗҮ-ийн судалгааг бид нар Хятадын хөрөнгө оруулалтаар хийлгэх гэж байгаа юм. Одоо манайд газрын тосны олборлолт явуулж байгаа хэдэн Хятадын компаниуд байгаа. Дун Шин, Да Чин, Петро Чайна гэсэн. Эд нарын энэ газрын тосыг яаж Монгол Улсдаа боловсруулж болох вэ гэдэг тусдаа Зүүн бүсэд байгуулж болох ийм үйлдвэрийн талаар судалгааны ТЭЗҮ-ийг нь гаргаж байгаа юм. Тэгэхдээ энэ нь Дарханд байгаа үйлдвэрийн асуудлыг огт хаясан гэдэг утгаараа биш ээ. Энэ нь Дарханы үйлдвэр бол ялангуяа хойноос юм уу, Казакстанаас юм уу орж ирэх ийм түүхий нефть дээр орж ирэх ийм түүхий нефть дээр ажиллах бололцоотой гэсэн ийм тооцоог хийсэн байдаг юм байна лээ. Энэ дээр нь бид нар үргэлжлүүлж ярина. Хамгийн гол нь энэ 2 тэрбум долларын баталгааны асуудал гэдэг асуудал дээр очоод одоо тэндээ хүндрэлтэй байгаа. Эхний ээлжинд.

Дарханы дулааны 2 дахь эх үүсвэрийн асуудлыг бид нар өнөөдрийн түвшинд ямар нэгэн санхүүгийн төлөвлөгөөнд бол оруулаагүй байгаа. Яамны бодлогын түвшинд энэ асуудлыг анхаарах ёстой гэдэг бүх шатандаа мэдэж байгаа. Одоогийн байдлаар бид нар Дарханд нилээн хөрөнгө, Дарханы ялангуяа Дулааны цахилгаан станц дээр маш их хөрөнгө оруулалт хаяж байгаа. Бусад газруудтай харьцуулах юм бол. Та бүхэн мэдэж байгаа. Жишээ нь, Дархан хотын дулааны шугамыг шинэчлээд одоо дөнгөж дуусч байна. Дарханы дулааны цахилгаан станц дээр нь жил бүр ямар нэгэн ажил шинэчлэгдэж хийгдэж байгаа. 2 дахь эх үүсдэрийн ажлыг бол цаг хугацааны хувьд бид нар 2010 оноос эхлэх санхүүгийн бололцоо байхгүй гэж үзэж байгаа юм. Баярлалаа.

Н.Энхболд: Ганди сайд тэтгэвэр, тэтгэмжтэй холбоотой асуултад хариулъя. 

Т.Ганди: Би Хаянхярваа гишүүнийг их чухал асуудал асуулаа гэж бодож байна. Яагаад гэхээр яг одоо 2 нийгмийн шилжилтийн үед нийгмийн хамгааллын тодорхой асуудалд бас үр дүнгээ үзэж чадаагүй, хохирсон ийм улсууд байгаа юм. Энэ бол ажилласан жил нь хүрдэг. Төлсөн шимтгэл нь тэтгэвэр авах харилцаанд арай хүрээгүй, эсвэл төлсөн шимтгэл нь хүрдэггүй, ийм хэсэг, бүлэг улсууд нөгөө том үйлдвэрүүд хувьчлагдсан, улсын үйлдвэрүүд татан буугдсан энэ шалтгаанаар олон мянгаараа ажилгүй болж тэтгэврийн харилцаанд ороогүй, албан бус секторт шилжсэн. 

Тэгэхээр энэ хүмүүсийг ерөнхийдөө судалж үзээд харьцангуйгаар тэтгэврийн шинэ систем, тогтолцоо, гурван шатлалын тогтолцоонд оруулах энэ шинэчлэл хийхийн өмнөхөн ер нь Эх орны хишиг сангийн тодорхой хувийг энэ шимтгэл дээр нь нэмж, фонд бүрдүүлэх замаар ажилласан жилийг нь бүрдүүлдэггүй юм гэхэд шимтгэлийн хувь хэмжээг бүрдүүлэх ийм тооцоог хийж болох юм гэж бид үзэж байгаа. Ингээд үзэхэд 1.5 сая төгрөгөөр зүгээр тооцож үзэхэд 10-аад жилийн шимтгэлийн мөнгө бүрдэнэ гэсэн үг. Ингээд халамжийн тэтгэмж авч байгаа хэсэг дээр бүрэн тэтгэврийн доод хэмжээ дээр хэрвээ тодорхой хэмжээгээр нэмэгдүүлээд тооцох юм бол халамжийн тэтгэмж нь бүрэн тэтгэврийн доод хэмжээ рүү шилжих, бүрэн тэтгэврийн доод хэмжээ авч байгаа зарим хэсэг нь бүрэн тэтгэврийн дунд юм уу, дээд хэмжээ рүү шилжих ийм бололцоотой болно гэж үзэж байгаа. Ингэснээр нийгмийн хамгааллын тодорхой харилцаанд ороогүй нийтдээ 300 гаруй мянган хүний нийгмийн хамгааллын асуудлыг тодорхой шийднэ. Нийгмийн асуудлын ирээдүйн баталгааг нь бий болгож өгнө. Нилээн томхон хөрөнгө оруулалт болгож өгнө гэсэн ийм тооцоо, судалгаа хийж байгаа юм. Нэрийн дансанд тодорхой хуримтлал бүрдүүлж чадаагүй байгаа залуучууд байгаа. 1960 оноос хойш төрсөн. Энэ хүмүүсийг хэрвээ бас энэ 1.5 сая төгрөгийн хишгийн тодорхой хүрээнд энэ нийгмийн даатгалын сан бүрдүүлэх юм бол 10-аад жилийн шимтгэлийн бас фонд бүрдэнэ гэж үзэж байгаа. Ингээд нэрийн дансныхаа үлдэгдэл дээр дахиад өөрөө шимтгэлээ төлөөд явах юм бол бүрэн тэтгэвэрт орох тийм бололцоо бодитойгоор бүрдэх юм. Ийм байдлаар Засгийн газар энэ тэтгэврийн харилцаанд ороогүй хүмүүсийн нийгмийн хамгааллын асуудлыг шийднэ гэсэн ийм бодлоготой, суурь судалгаануудыг хийгээд явж байгаа. ер нь тэтгэврийн харилцааг зайлшгүй бүх нийтийн тэтгэвэр, дээрээс нь салбарын шинж чанартай, нөгөө талаас шимтгэлээ төлөгч тодорхой хэмжээгээр төлөх гэсэн ийм 3-н шатлалтанд тогтолцоонд оруулж, бүх нийтийг нийгмийн хамгааллын бодлогод хамруулахаар ингээд ажиллаж байгаа. 

Н.Энхболд: Баярлалаа. Сэдванчиг гишүүн асуултаа тавья. 

Ц.Сэдванчиг: Баярлалаа. Өчигдөр намын бүлэг дээр Засгийн газрын гишүүдээс асуулт тавьж, хариулт авсан учраас өнөөдөр асуултаа товчлоно. Эхний асуултын Ганди сайдаас асууя. Тэгэхээр Засгийн газар энэ Олон Улсын Валютын сантай энэ хөтөлбөр хэрэгжүүлж, гэрээ байгуулж, эндээс санхүүгийн дэмжлэг авч, энэ төсвийн цоорхойг нөхөж яваа. Тэгээд энэ гэрээ, хөтөлбөрөөр нэг их олон үүрэг хүлээсэн байдаг. Энэний нэг нь энэ хавтгайруулсан халамжийн асуудлыг шийднэ гэж үүрэг хүлээсэн байдаг. Тэгээд энэ үндсэн чиглэл, төсөв энэ төсөл энэ тэрийг хараад байхаар энэ талаар ер нь тодорхой бодлого, чиглэл байхгүй байгаа юм. Тэгэхээр Засгийн газар энэ Олон улсын Валютын сангийн өмнө хүлээсэн үүргээсээ татгалзаж байна гэж ойлгож болох уу? 

Татгалзаад цаашид санхүүгийн дэмжлэг авахгүй юм байна гэж ойлгож болох уу? Бидний гар дээр ирсэн танилцуулгаас харж байхад энэ 2009 оны хүлээгдэж байгаа гүйцэтгэлээр нийтдээ 2 586 930 хүнд 254 тэрбум төгрөгний халамж олгосон байгаа юм. Тэгэхээр Монгол Улсын иргэн ямарваа нэгэн байдлаар халамж авч байгаа гэсэн ийм л ойлгож болохоор харагдаж байгаа юм. Энэ талаар салбарын сайд ямар бодолтой явдаг юм бэ? Энийг тодорхой хариулж өгөөч.

Дараагийн асуултыг Зоригт сайдад тавьж байна. Түрүүн бас Бат-Эрдэнэ гишүүн асуусан. Гансүх сайд олигтой ч хариулсангүй. Өнгөрсөн хавар батлагдсан хуулийн хэрэгжилтийн талаар асуух гэж байгаа юм. Гол мөрний урсац бүрэлдэх, Усны  сав, ойн сан бүхий газар энэ ашигт малтмал хориглох тухай хууль гарсан. Энэ хуулийн заалтаар бол энэ хууль үйлчлэх хилийн цэс, заагийг Засгийн газар тогтоож өгөхөөр хуульчилсан. Явцыг хараад байхад ер нь энэ Засгийн газрын хэрэгжүүлэгч газар, агентлагууд хоорондоо бичиг цаас шидэлцээд, энэ хуулийг ер нь хэрэгжүүлэхгүй, хэрэгжүүлэх дургүй бололтой юм. Энэ салбарын сайдын хувьд энэ дээр ямар бодолтой явдаг юм? Энэ хуулийг хэрэгжүүлэхгүй байх ямар том сонирхол байдаг юм. Энэ талаар нэг тодорхой хариулт өгөөч ээ. Энэ хуулийг хэрэгжүүлэх юм уу, хэрэгжүүлэхгүй юм уу? Энэ дээр нэг хариу өгөөч.

Өнгөрсөн хавар санагдаж байна. 4 сарын нэгэнд 01-нд Засгийн газар 86 дугаар тогтоол гэж гаргасан байдаг юм. Их сонин тогтоол. Энэ тогтоолоор бол тусгай хамгаалалтай газар нутагт ашигт малтмалын тусгай зөвшөөрөл олгож болохоор агуулгатай ийм тогтоол гаргасан байдаг. Тухайн үед нь бас нэр бүхий гишүүд асуудал болгож тавиад, энэ тогтоолоо цуцлах, хүчингүй болгох тухай асуудал тавьсан. Энэ тогтоол хүчингүй болсон уу? Хэрэв хүчингүй болоогүй бол шинэ газруудад тусгай зөвшөөрөл олгочихсон уу? Олгож байгаа юу? Ерөнхий сайдын захирамжаар энэ асуудлыг боловсруулахтай холбоотой ажлын хэсэг хүртэл томилсон байдаг. Энэ талаар бас тодорхой хариулт өгөөч ээ. 

Ер нь энэ уул уурхайн салбар их чухал салбар. Монгол Улсын хөгжлийн гарцыг тодорхойлох салбар гэдэг нь тодорхой байгаа. Тэгээд энэ салбарт тулгараад байгаа. Энэ гар аргаар алт олборлож байгаа иргэдийн аюулгүй байдал, амь насны асуудлыг энэ төрөөс яаж хангаж өгөх гээд байгаа юм бэ? Энэ талаар Зоригт сайд тодорхой хариулт өгөөч ээ. Баярлалаа.

Н.Энхболд: Ганди сайд хариулна. 


Т.Ганди: Би товчхон хариулъя. Сэдванчиг гишүүн бид нарын санаа зовж байгаа асуудлыг л хөндөж ярьж байна. Халамжийн тогтолцооны асуудлыг төсөв дээр хэрхэн яаж хумих вэ? Бодлогын хувьд яаж оновчтой болгох вэ? Яаж зорилтод хэсэг рүү чиглүүлэх вэ гэдэг бодлогыг Олон улсын санхүүчидтэй нийлээд нилээн хийсэн. Хамгийн төвөгтэй байдал хүлээж байна. Энэ нь юу юм бэ гэхээр улс төрийн намуудын мөрийн хөтөлбөр, амлалтыг яаж зөвшилцөж ойлгох юм бэ? Хүүхдийн мөнгөний асуудлыг ерөнхийдөө зорилтод хэсэг рүү чиглүүлнэ гэхэд улс төрийн намууд зөвшөөрөх үү? Дээрээс нь шинэ төрсөн хүүхдийн мөнгөний асуудлыг зогсооно гэхэд улс төрийн намууд зөвшөөрөх үү гэдэг асуудал бас төвөгтэй байгаа юм. Ийм учраас улс төрийн намуудын мөрийн хөтөлбөрийн асуудал дээр энэ халамжийн тогтолцоонд дарамт учруулаад байгаа энэ олон мөнгө тарааж байгаа хэлбэрүүдийн асуудлыг эргэн зөвшилцөж ярих цаг байна гэж хэлэх гэж байна. Ийм учраас бүх төсвийн хувьд би 2 тоо хэлье. Та анализ хийх байх. Нийгмийн хамгааллын зардалд эзэлж байгаа нийгмийн халамжийн төсөвт өртөг өөрөө 20 хувь байдаг. 20 хувь дотроо хамгийн ядуу хэсэгт эрэлт рүү чиглэсэн хэсэг нь ерөөсөө маш бага байдаг юм. 

Ингэснээр энийг зүгээр дотор нь хувилт хийгээд үзэх юм бол төсөвт эзэлж байгаа зардлыг 11 хувь буюу 10 хувь хүртэл болгож болох бололцоотой гэсэн ийм тооцоог бид нар хийсэн. Ингээд хийхэд өнөөдөр нийтдээ 6 хууль хөдөлнө. 6 хууль маань дандаа улс төрийн намуудын мөрийн хөтөлбөртэй холбоотой хуулиуд байгаа. Тийм учраас Засгийн газар энэ хуулиудыг шууд өргөн барихаасаа илүүгээр улс төрийн аргаар зөвшилцөх, ярилцах хоорондоо бас энэ төсвөө эрүүлжүүлэх, эдийн засгаа эрүүлжүүлэх, эдийн засгаа зөв хүний хөгжлийн бодлого руу чиглүүлэх энэ асуудал дээр ярилцана гээд танилцуулга хийхээр бэлдээд байгаа юм. Хамгийн гол нь өнөөдөр шууд хэрэгжүүлэх бодит бололцоо яагаад гарахгүй байгаа юм бэ гэдгийг нөгөө талаас нь тайлбарлах гээд үзье. Тэгэхээр эдийн засгийн өсөлт мэдэгдээгүй бууралттай байгаа үед тэртээ тэргүй бэлэн мөнгөний хомсдолтой байна. Орлого олох бодит бололцоо бага, юмны үнэ өсч байгаа, тодорхой хэдхэн зүйл рүү чиглэж байгаа ийм факторууд байгаа үед энэ шууд хатуу шинэчлэлийг хийх нь эрсдэл авчирна гэдгийг сануулж байгаа. Олон улсын байгууллагууд. Тийм учраас тодорхой хэмжээний шилжилтийн хэлбэрийг бий болгож аажмаар эдийн засгийн нааштай, ядаж төсвийн алдагдлаа арай багассан үед энэ шинэчлэлээ хоёр шат дараатай хийгээч ээ. 

Ингэхийн бол өнөөдөр тэртээ тэргүй бага оногдож байгаа орлого ерөөсөө зарим хэсэгт үгүй болно. Дундаж хэсгийн амьдрал доошилж, ядуу хэсгийн хүрээ тэлнэ шүү гэдэг анхааруулгыг өгч байгаа юм. Ийм учраас шинэчлэлийн бодлогынхоо асуудлыг харьцангуйгаар аажуу 2 үе шаттай явъя гэсэн тооцоо, судалгаатай явж байгаа. 

Н.Энхболд: Зоригт сайд хариулъя. 

Гишүүд ээ, энэ хариултаа дуусгаад завсарлана. Үдээс хойш гурван цагаас чуулган эхэлнэ. Яг энд үлдсэн нэрсээр асуугаад дуусна. Засгийн газрын гишүүд, ажлын хэсэгт байгаа хүмүүс яг гурван цаг гэхэд чуулганы танхимд ирсэн байгаарай. Долгор сайд анхаараарай. Зоригт сайд хариулъя.

Д.Зоригт: Сэдванчиг гишүүний асуултанд хариулъя. Хавар батлагдсан хуультай холбогдуулан Байгаль орчны яам, манай Эрдэс баялаг, эрчим хүчний яам ажиллаж байгаа. Одоогийн байдлаар 7 мянга гаруй цэг, координатыг тогтоосон байгаа. Энэ бол бас нэг хоног, хоёр хоногийн дотор хийх ажил биш байна. Угаасаа бас таван сарын дотор энэ бүх гол мөрний, ой, ой сав газрын цэгийг тогтоох нь хүндрэлтэй. Одоо бидэнд байгаа хүмүүсийн тоо ч гэсэн хүрэлцэхгүй байгаа. Таван сар бид нар ажилласан. Одоогийн байдлаар үндсэндээ 7 мянга гаруй цэгийг тогтоогоод байна. Байгаль орчны яамнаас манайх аваад ямар ажил хийгдэж байгаа гэхээр, тэр чинь тойруулаад баахан координат авсан байдаг. Тэрийг яг кадастрын координат нь давхар хийгдэх ажил байгаа. Дөрвөлжин, дөрвөлжин кадастрын координатанд нь оруулж нөөцөнд авна. Тэгэхээр тэр ажил бол хууль батлагдсан өдрөөс хийгдээд явж байна. Ямар нэгэн байдлаар тэрийг хийхгүй байх том сонирхол байхгүй. Хууль бол хэрэгжих ёстой. Бид нар хийгээд явж байгаа гэдгээ хэлэх гэсэн юм. Энэ дээр бол хүн, хүч, цаг хугацааны бололцоо байгаа хэмжээндээ бүгдийг нь өдөр, шөнөгүй дайчлан ажиллаж байгаа. 

86 дугаар тогтоолын хувьд та бас жаахан андуураад байх шиг байна. Энэ дээр бол хоёр өөр тогтоол байгаа. Тэр нь юу гэхээр урьд өмнө улсын хөрөнгөөр геологийн судалгааны ажил хийгдсэн газар сонгон шалгаруулалтыг явуулах ийм чиглэлээр Засгийн газраас манай Эрдэс баялаг, эрчим хүчний яамны харъяа агентлаг Ашигт малтмалын газарт өгсөн байгаа. Тэр дотор бол би урьд нь энэ асуудлаар тайлбар тавьж байсан. Ямар нэгэн байдлаар тусгай хамгаалалттай юм уу, ямар нэгэн байдлаар нөөцөд авсан газрууд хамаарагдахгүй. Эндээс тэр газруудыг салгаад, эрдсийн хуримтлалтай, лиценз олгож болох газруудад нь сонгон шалгаруулалт явуулна. Энэ оны эцсээс эхлээд явуулна. Сонгон шалгаруулалтын журам нь сарын өмнө батлагдсан байгаа. Таны ярьж байгаа тэр асуудал бол тусдаа тогтоолоор дархан цаазат, тусгай хамгаалалттай газрууд дээр томоохон алтны орд газрууд байдаг гэдэг энэ асуудлыг УИХ-ын гишүүд өөрсдөө хөндөж тавьсан. 

Эдийн засгийн санхүүгийн хямралаас гарах хөтөлбөрийг хэлэлцээ байх үед энэ тусгай хамгаалалттай газар дотор байгаа энэ нөөцөө ашиглах ёстой юм биш үү гэсэн асуудлыг УИХ-ын гишүүд тавиад Засгийн газарт үүрэг өгөөд энэ үүргийн дагуу ажлын хэсэг байгуулагдаад, ийм газрууд байна уу? Ийм газрууд дээр олборлолт явуулж болох уу гэдэг ийм асуудлыг судалсан. Байгаль орчны яамнаас маш хатуу байр суурьтайгаар болохгүй гэдэг байр суурийг бидэнд өгсөн. Тийм учраас бид нар судлаад, нөөцийн хэмжээ, цаашид хийх ёстой хайгуулын хэмжээний зардал, байршлыг харгалзаад одоохондоо бол тэрийг тусгай хамгаалалтын газраас гаргаж олборлолт явуулах шаардлагүй гэж үзсэн дүгнэлттийг бол гаргасан байгаа. Ер нь Байгаль орчны яамнаас маш хатуу байр суурьтай байгаа. Шаардлагагүй гэсэн. 

Гар аргаар алт олборлогчдын хувьд Хөвсгөл аймагт олон зуун хүн цугларсан байсан. Энийг бол УИХ-ын гишүүдээс бидэнд бичиг ирсэн. Таниас бас энэ хүмүүсийг тэндээс гарга аа гэсэн бичиг ирсэн. Арга хэмжээ ав аа гэсэн бичгийг бол бид нар авсан. Энэний дагуу аймгийн Засаг даргатай нь бид нар хамтарч ажиллаад, яаж энэ дээр хүмүүсийн нягтралыг бууруулж болох вэ, хөдөлмөрийн аюулгүй байдлыг хамгаалж болох вэ гэдэг энэ асуудлыг судалсан. Тийм учраас Ашигт малтмалын газраас хамтран Швейцарийн хөгжлийн байгууллгатай хамтарч хэрэгждэг, хэрэгжүүлж байгаа энэ төсөлтэй хамтраад аймгийн удирдлага, тэнд үйл ажиллагаа явуулж байгаа гар аргаах алт олборлогчдод тусгай сургалт явуулах хөтөлбөрүүдийг бид нар зохион байгуулна. Ер нь Говь-Алтай дээр ч гэсэн ийм асуудал үүсээд байгаа. Огцом огцом, гэнэт гэнэт тоо нэмэгддэг ийм асуудал байна. Тэр тоолонд нь бид нар тор журам гэж байгаа, түр журмын зааварчилгааг аймгийн улирдлагуудад хүргүүлж байгаа. Түр журмын дагуу нөхөрлөлөөр бүртгэгдэж байж тэнд үйл ажиллагаа явуулагдах ёстой. Тэр нөхөрлөл бүртгэгдэж байж, тэр нь аймаг дээр бүртгэж байж, байгаль орчныхоо төлбөрийн төлж байж холбогдох татвар хураамжаа төлж байж энэ үйл ажиллагаа хууль ёсны болно. 

Аюулгүй байдлыг хамгаалах асуудал дээр бол бид нарын хувьд бол манай аврах алба гэж байгаа. Аврах алба бол ямарваа нэгэн асуудал үүсэх бүх дуудлагаар очиж ажилладаг. Тэр аврах албынхаа санхүү, тоног төхөөрөмжийг сайжруулах талаар энэ жилийн төсөвт нилээн хэдэн төгрөг суулгасан байгаа. Энэний дагуу ажиллана гэсэн ийм л хариулт өгмөөр байна. Ер нь түр журмын биелэлтийг бид нар эргэж харж хянаж байгаа. Тэр биеэлтийн дагуу эргээд Ашигт малтмалын тухай хуульд яг энэ гар аргаар алт олборлогчдын хууль, эрх зүйн орчинг бүрдүүлэх талаар бид нар ажиллаж байгаа. Энэ ондоо багтаан тэр хуулийн төслийг оруулж ирнэ гэсэн бодолтой байгаа. 

Н.Энхболд: Баярлалаа. Чуулганы хуралдаан завсарлаж байна. Үдээс хойш 15.00 цагаас эхлэнэ. Эхлээд Энхболд, Загджав, Гончигдорж, Ж.Энхбаяр, Наранхүү, Тэрбишдагва, Жекей, Ганбямба гэсэн гишүүдийн нэр энэ дарааллаараа үлдсэн байгаа шүү. Энийг тэмдэглэж аваад, энэ хүмүүс үдээс хойш 15.00 цагаас асуултаа тавина. 

Өглөөний хуралдаан 13 цаг 15 минутад завсарлаж, үдээс хойшхи хуралдаан 15 цаг 20 минутаас үргэлжлэв.


Н.Энхболд: Загджав, Гончигдорж, Ж.Энхбаяр, Наранхүү, Тэрбишдагва, Жекей, Ганбямба гишүүн. Сайд нар. Асуух гишүүд ирээд хүлээгээд суугаад байна. Ламбаа, Болд сайд, Шадар сайд, Нямдорж сайд, Долгор сайд сайд нараа ирүүлэхгүй энэ чинь 20 минут боллоо. 

Байгаа сайд нараасаа түрүүлээд хариулж байг. Үндсэн чиглэлээ хэлэлцүүлээд батлуулаад авах сонирхол байна уу? Байхгүй байна уу? Зоригт сайдыг дууд. Шинэчлэлийн хороо, Сангийн дэд сайд байна. Хотоос хүн байхгүй байна. Засгийн газраар дамжуулаад л асуухаас. 

З.Энхболд: Би Зоригт сайдыг орж иртэл нийслэлийн агаарын бохирдлын талаар асууж байх уу? Энэ манай Байнгын хорооноос шалгалт хийгээд, агаарын бохирдлын талаар гаргасан авсан арга хэмжээний үр дүн юу байна? Мөнгөний зарцуулалт юу байна гээд судалгаа хийгээд ажлын хэсэг үндсэндээ дуусч байна. Нийслэлийн аудитын газраас өнгөрсөн жилийн 4 тэрбум төгрөгөнд аудит хийгээд тайлангаа гаргасан байна. Хүссэн хэмжээгээр нь УИХ мөнгө өгч чадаагүй л дээ. 50 тэрбумын мөнгө өгөх үүрэгтэй боловч 4 тэрбум төгрөг өгсөн байна. Энэ 4 тэрбумын өгсөн мөнгөний зарцуулалт бол хөгийн юм болжээ. Троллейбусны компанид 500 сая, утаа бууруулах гэж байгаа юм байна. Их чадлын трансформатер байгуулахад 448 сая гэх мэтээр ингээд утаатайгаа шууд холбоогүй зүйлд зарцуулаад хаясан байгаа. Аудит бол энийг буруу гэж үзсэн байна. Нийслэлийн агаарын чанарын алба байгууллага энэ бүх зүйлүүдийг хийсэн. Энэ аудитын юуг харах юм бол агаарын бохирдлыг бууруулах бодлого, хөтөлбөрийн хэрэгжилт хангалтгүй байна. Байгууллагуудын ажлын уялдаа хангалтгүй байна. Төсөв нь өссөн боловч хийгээгүй байна. Тендерийн бичиг баримтыг хуулийн дагуу бүрдүүлээгүй, захиалагчийг зохих журмын дагуу томилоогүй гэх мэтийн ерөөсөө бүтсэн юм ерөөсөө нэг ч алга. 

Засгийн газрын мөрийн хөтөлбөрийн хэрэгжилтийг хараад байхаар бүх юм сайхан болсон. Утаа багассан юм шиг яриад байх юм. Бид нарын жил болгон өгч байгаа мөнгөний зарцуулалтыг төрийн байгууллагаар дамжуулж өгөхөөр болдоггүй юм бол иргэдийн гар дээр өгвөл яасан юм бэ гэдэг санал байгаа юм. ТЭХЯ, хотын захиргаа 2 энэ мөнгийг утаа бууруулахад зарцуулж чадсангүй. Түлхүүрийн оосор энэ тэр хийлгээд өнгөрсөн байна. Утаатай байх нь буруу гэдгийг хүнд ойлгуулах гэж байгаа юм гэнэ. Ийм маягаар дараагийн мөнгийг өгмөөргүй байна. Энэ жил ахиад 10 тэрбум төгрөг тавьсан байгаа. Төсөв дээр. Энэ талаар хотоос асуумаар байна. 

Энд биелэлтийн 3.4 дээр Таван толгойг ашиглаж эхлэх, гэрээг байгуулах нилээн хэдэн тайлбар байна. Яг бодитойгоор Таван толгой ашиглалтанд орж ямар юм болох гэж байгаа юм бэ? Зоригт сайдаас асуумаар байна. Хэзээ Их Хурал руу гэрээ орж ирэх вэ гэдэг. Бадамжунай сайдаас чацаргана хөтөлбөртэй холбоотой юм асуумаар байна. 3.13 биелэлтийн. 20 мянган га-д чацаргана тариална. Боловсруулна. Хүрэх түвшин бол 20 га гэж байна. Энэ одоо юунд хүрсэн нь ойлгомжгүй. 835 сая төгрөгийн хүүгүй зээлийг олгоод байна. Хэрэгжилт 90 хувь гэсэн. Тэгээд энэ ямар эх үүсвэрээс ингэж хүүгүй зээл олгодог юм бэ? Манай Өвөрхангайд чацаргана тарьж байгаа улсууд бол хүүтэй зээлээр эсвэл өөрийнхөө мөнгөөр тарьж байгаа. 

Хөдөө, аж ахуйн яам дээр байгаад байдаг. Жижиг, дунд үйлдвэрээс бусад. Жижиг, дунд үйлдвэрийн зээл яаж явдагийг би мэдээд байгаа. Тэрнээс өөр энэ үнэгүй юм өгдөг юмнууд чинь хаанаас гараад байдаг юм бэ? Бадамжунай сайд аа? Үхэр, мал өгдөг, хүүгүй зээл өгдөг, ямар эх үүсвэрээсээ ийм юм гаргадаг юм? Яаж энэ чинь зарлагдаж, ямар хүмүүс очиж аваад байдгийг мэдмээр байна. Ийм чацарганад хүүгүй зээл өгдөгийг мэдсэн бол манай Өвөрхангайнхан оролцох гээд байхгүй юу. 

Зоригт сайдаас 4 дэх асуулт. Шивээ овоогийн талаар асуух гэсэн юм. Шивээ овоогийн станцыг барих дээр экологийн үнэлгээ хийгдсэн. Шивээ овоогийн нүүрс бол цацраг идэвхт учраас ТЭЦ-4 шиг 10, 20 станцтай тэнцэхээр том станц байгуулна. Тэгээд тэрнээс 10, 20 дахин илүү үнс гарах нь ээ. 

Н.Энхболд: Бадамжунай сайд хариулаад эхлэнэ. Зоригт сайд ирсэн. Хариултаа бэлдэж байгаарай. 

Т.Бадамжунай: Энхболд гишүүний асуултанд хариулъя. Чацаргана төслийг энэ 4 жилийн мөрийн хөтөлбөрийн бас нэг гол зүйл гэж ойлгож байгаа. Бид нар энэ 4 жилийн хугацаанд 20 мянган га-д чацаргана таривал энэ чиглэлийн бүтээгдэхүүн Монголын экспортын гол түүхий эд болж, энийг дагаад 20 мянган хүний ажлын байр бий болж, олон эерэг дагавартай үйл ажиллагаа болно гэж бодож байгаа. Өнгөрсөн жилийн төсөв дээр миний багц дээр 920 сая төгрөг жимс, жимсгэнийг дэмжинэ гэсэн юугаар тусч ирсэн. Энэ чиглэлээр бид нар 19 аймагт тендер зарлаад, сонин, хэвлэл дээр тавиад, нийт 78 төсөлд чацаргана тарих, жимс жимсгэний чиглэлээр хүүгүй зээлийг олгуулсан. Ер нь бол чацарганы асуудлыг 2010 онд ч нилээн түлхүү дэмжье. 2011 онд дэмжээд, энэ тавьсан зорилтондоо хүрэх зүйтэй юм гэж бодож байгаа. Одоогоор нилээн томоохон чацарганы төгөлүүд бол дээд нь тал нь 5000 га-тай, дундаж нь 1000 га-тай, 100 га-тай, тэгээд сум, орон нутаг, гол дагасан газраар нилээн их газар чацарганы талбай нэмэгдсэн. Энэ бол нилээн цаашид үр өгөөж өгөх агуулгатай ажил болно гэж бодож байгаа. 

Н.Энхболд: Зоригт сайд З.Энхболд гишүүний асуултанд хариулъя. Нэгдүгээрт, агаарын бохирдолтой холбоотой асуудал. Баахан мөнгө зарсан байна. Аудитаар тэр нь яг шууд бус зүйлд зарцуулагдсан байна гэсэн энэ ямар учиртай юм бэ? Хоёрт, Шивээ овоогийн нүүрсний уурхайн нүүрч нь цацраг идвэхтэй, ихээхэн хэмжээгээр хэрэглэгдэж үнс их гарахаар тэр цацраг идэвхтэй байдал нь ямар байдлаар нөлөөлнө. Экологийн шинжилгээ хийсэн үү? Ийм хоёр асуудал байна.

Д.Зоригт: Энхболд гишүүний асуултанд хариулъя. Шивээ овоогийн нүүрсний уурхай дээр 4800 мегаваттын хүчин чадалтай цахилгаан станц барих асуудлыг Хятадын төрийн сүлжээ компанитай нь одоо яриа хэлэлцээр явагдаж байгаа. Үндсэн яриа хэлэлцээр явагдаад гэрээ байгуулагдмагц байгаль орчны үнэлгээг хуулийн дагуу хийлгэнэ. Ер нь тэр дээр усны асуудал гээд байгаль орчинтой холбоотой нилээн тийм хүндрэлтэй асуудлууд байгаа. Энэ бүгдийг тэр ТЭЗҮ-ийг гаргаж байж, ТЭЗҮ дээр нь суурилж байж байгалт орчны үнэлгээг нь хийлгэнэ. 

Хоёр дугаар асуудлын хувьд яг аудитаар ямар үр дүн гарсан юм? Тэрийг нь бид нар нягталж байгаа. Хамгийн гол тавигдсан байсан. 2009 оны төсөвт байсан 2 дугаар дулааны цахилгаан станцыг түшиглээд барих хагас коксжсон үйлдвэрийг барих асуудал бол өөрөө төсвийн тодотголоор хасагдсан учраас тэр ажил бол хийгдээгүй. Өөрөөр яг манай яамны шугамаар бол агаарын бохирдлыг бууруулах чиглэлээр төсөв бол тавигдаагүй байсан. Энэ дээр харин бусад байгууллагуудтай хийсэн ажил дээр ямар төсвийн бус зардал гарсан юм бэ гэдэг асуудлыг бол бид нар нягталж үзье.

Н.Энхболд: Хотоос хүн дуудсан байна. Нэг хүн ирүүл гэж хэлсэн байгаа. Таван толгойн асуудал ямар шатандаа явж байна вэ?

Д.Зоригт: Таван толгойн асуудал бол одоо эрчимжинэ ээ. Бид нар оны эхэнд сонирхогч компаниудтай уулзсан байгаа. Одоо хамгийн гол асуудал бол дэд бүтцийн асуудлыг энэ Эдийн засгийн байнгын хороо УИХ-аар хэлэлцэж, нэгдсэн чиглэлийг батлах ёстой. Төмөр зам нь ямар байдалтайгаар хаашаа явах ёстой юм. Өнөөдөр өглөө жишээ нь, Занданшатар гишүүн асууж байсан. Энэ төмөр замынхаа чиглэлийг бодлогыг УИХ-аар батлуулалгүй энэ юм явж болохгүй ээ гэсэн. Тэгэхээр энэ асуудлаа шийдэж байж бид нар цаашлаад явна. Ер нь Таван толгойн асуудлыг Оюу толгойн гэрээтэй яг адилхан. Бид нар бол энэ оны эцсээр дэд бүтцийнхээ төслийг батлуулаад цааш яриа хэлэлцээр явуулаад хойтон жилдээ яг Оюу толгойн гэрээтэй адилхан орж ирж УИХ дээр хэлэлцүүлж эцэслэн шийдүүлнэ гэсэн бодолтой байгаа. 

Н.Энхболд: Загджав гишүүн асууя. 

Д.Загджав: Би уул нь Алтанхуяг сайдаас асууя гэж бодож байсан. Тэгэхээр Яамны эрх байдлын тухай болон Засгийн газрын тухай хуулинд яаманд өөрөө төсөв төвлөрүүлэх юм байхгүй л байгаа л даа. Жишээ нь, манай яамд өөрөө ерөнхий чиг үүргийн болон чиглэлийн ийм үүрэг зорилтыг ханган биелүүлэх учиртай. Харин Монгол Улсын Үндсэн хууль, Засаг захиргаа, нутаг дэсгэрийн нэгж, түүний удирдлагын тухай хуулинд орон нутаг өөрөө төсвийн төвлөрүүлж, захиран зарцуулах, иргэд өөрсдөө түүндээ хяналт тавьж, тэрийгээ баталж, ажил амьдралаа авч явахаар байгаа юм. Тэгээд сүүлийн үед манай улсын нийслэлийн ачаалал бас дийлдэхээ больж, орон нутгаас хот руу чиглэсэн их нүүдэл тасрахүй байна. Бид нар уул нь орон нутаг руугаа чиглэж төсвийг орон нутгаар нь хуваарилж, яамд тэр ерөнхий чиг үүргийн болон чиглэлийн үүрэг зорилтоо биелүүлэх тал руугаа явбал. Уул нь 1992 оноос эхэлж тэгж эхэлж байсан шүү дээ. Тэгээд 2000 оноос буцаагаад яаманд төсвийг төвлөрүүлээд авсан. 

Тэгэхээр энийг хийж өгвөл өнөөдөр энэ төвлөрөл саарах юм. Яагаад гэвэл тэр орон нутаг өөрөө бие даан хөгжих боломжийг нь нээж өгөх ёстой. Орон нутагт ажиллаж байгаа ажилчин, албан хаагчдын цалин, хангамж, тэтгэвэр, тэтгэмж арай түлхүү нэмэгдэлтэй, тэнд байж байгаа ажил, үйлилгээ бизнес эрхлэгчдийн татвар, төлөөс нь арай хямд төсөр, үзүүлж байгаа төрийн үйлчилгээ бас хөнгөн шуурхай, бие даан хөгжихтэй холбоотойгоор нийгэм, эдийн засгийн бусад зорилтоо ханган биелүүлэх бүх талын дэмжлэгийг хууль, эрх зүйн орчноор нь бий болгож өгөх шаардлага байгаа юм. 

Ингээд өгвөл бас орон нутагт амьдрал бий болох юм. Тэнд байгаа хүмүүсийн зардал их өндөр байгаа. Цахилгаан, эрчим хүчгүй зарим аймгууд байгаа. Цахилгаан, эрчим хүч, ус, дулааны үнэ Улаанбаатар хотоос харьцангуй өндөр байж байгаа. Тэгээд энийг бас хямдруулах арга хэмжээ авбал их зүйтэй байгаа юм. 

Нөгөө нэг асуулт бол энэ төсөв, мөнгөний бодлогын эхлэл болсон үндсэн чиглэлд бас нилээн хариуцлагатай хандмаар байна. Манай орны эдийг засгийг хөгжүүлэхтэй холбоотой, эдийн засгийн олон тулгууртай холбоотой юм энэ төсөв дээр тодорхой байхгүй байна. Тэгээд энэ дээр санаачилсан шинэ юм байгаа юу, байхгүй юу гэдгийг асуумаар байна. Сангийн сайдаас. 

Мөн Улаанбаатар хотын дагуул хот болоод уурхай дагасан шинэ хотууд бий болох байх гэж бодож байгаа. Оюу толгойд бас нэг Эрдэнэт шиг, Дархан шиг ийм хот бий болох болов уу гэсэн төсөөлөл байгаа. Тэгэхээр энэ шинэ хотын дэд бүтэц, байгууламжийн асуудал, ерөнхий төлөвлөгөөний асуудлыг одооноос эхэлж бодож хийж байгаа юм байгаа юу? Нөгөөтэйгүүр бид Улаанбаатар хотод хогны үйлдвэр яаралтай ашиглалтанд оруулмаар байна. Нэг ийм үйлдвэртэй болмоор байх юм. 

Дээрээс нь цэвэрлэх байгууламжийг үндсэн чиглэлийг 13-т орсон байна. Улаанбаатарын төв цэвэрлэх байгууламжийн технологийн шинэчлэл хийнэ гэсэн. Энэ юу гэсэн үг юм бэ? Тухайлбал, төв цэвэрлэх байгууламж өөрөө цэвэрлэсэн усаа Туул гол руу шахаж байгаа шүү дээ. Энийг зогсооно гэсэн юм байна уу? Туул гол руугаа бохир усаа шахсан хэвээрээ байх юм уу? Үүний хажуугаар бас манай Хан-Уул дүүрэгт байдаг Харгиа гэж цэвэрлэх байгууламж байгаа. Тэрийг бас энэ технологийн шинэчлэл хийх шаардлагатай байдаг. Энийг оруулах боломж байна уу? Мөн энэ агаарын бохирдол, замын хөдөлгөөний түгжрэл, ажилгүйдэл, явуурлын асуудал Улаанбаатар хотод маш их байна. Үүнтэй холбоотойгоор тодорхой юм хийгээгүй. Ерөнхий ийм чиглэл байх юм.

Н.Энхболд: Баярцогт сайд эхэлж байя. Эдийн засгийн олон тулгууртай шинэ юмнууд юу оруулж ирэв ээ? Энэ үндсэн чиглэлд. Сайд нар асуултаа анхааралтай сайн сонсоорой. 

С.Баярцогт: Загджав гишүүний асуултанд хариулъя. Ер нь хоёр намын бүлэг дээр ярихад бид нар нилээн дэлгэрэнгүй хэлсэн. Ер нь манай энэ эдийн засгийн өнөөгийн байдал 2009 онд дэлхий нийтийг хамарсан эдийн засгийн хямралын үр нөлөөллийн аль нь манай энэ эдийн засгийн хүндрэлд илүү их нөлөөлсөн бэ гэсэн. Бид нар хоёр дүгнэлт хийсэн байгаа. Ерөсөө манайх уул уурхай шүтсэн бүтэцтэй, үнэндээ бол зэсийн эдийн засагтай. Энэ дээр хийсэн өсөлтийн жилүүд дээр орлогоо дагасан зарлага гэсэн зарчмаар явсан учраас ерөөсөө гуравхан жилийн дотор манай орлого, зарлага хоёр үндсэндээ хоёр дахин өссөн. Яг энэнтэй холбогдуулан манайх хямрал бий болоход хямралыг давж гарах өөрийн гэсэн нөөцгүй болсон байсан. 

Тийм учраас 2009 оны төсвийн хувьд бол бид нар аль болох энэ хямралыг бага өртөг, зардалтайгаар давж гарах, бодит эдийн засгийн өсөлтөө тодорхой хэмжээгээр хангах гэдэг ийм зорилт дээр ажилласан учраас бодлогын арга хэмжээ бол бүхэлдээ хямралын эсрэг арга хэмжээ байсан. 2010 оны төсөв маань бүхэлдээ хямралын дараагийн жилийн арга хэмжээ байгаа учраас энэ төсөв дотор бид нар олон шинэ зүйлийг оруулж чадаагүй. Гэхдээ Засгийн газар дээр гурван удаа яриад, энэ жилийн төсвийн онцлог нь юу байна гэхээр нийгмийн халамжийн юм уу, цалин, тэтгэвэр, тэтгэмжтэй холбоотой нэг ч асуудал нэмэгдээгүй байгаа. Илүү хөрөнгө оруулалтаа нэмж байж бодит эдийн засгийн үйлдвэрлэлийг дэмжье гэдгээ ярьсан. Энэ Засгийн газрын хоёр дахь жил учраас амласан зүйлүүд, 4 жилийн хугацаанд хийх ёстой юмнуудаа ер нь яаж хийж хэрэгжүүлэх юм бэ? 

Зарим нэгийг нь эхлүүлбэл яасан юм бэ гэдэг асуудал ярьсан. Урт удаан хугацаагаар ярьсан. Тэгээд эцсийн дүндээ юу гэж үзсэн гэхээр энэ жилийн хүлээж байгаа гүйцэтгэлээр өсөлтөөрөө 1.5 хувьтай гарч байна. 2009 онд бид нар яг энэ үндсэн чиглэлийг хэлэлцэж байхад 10.1 хувьтай гарна гэсэн ийм өндөр өсөлттэй гарна гэж бодож тооцож байсан. Одоо хүлээгдэж байгаа гүйцэтгэл 1.5. Тийм учраас ерөөсөө бодит эдийн засгийн салбараа дэмжих бодлого л явуулах ёстой юм байна. Мөнгөний бодлого үйлчлэл нь үнэхээр нөлөөлөхгүй байна. Тийм учраас хөрөнгө оруулалтаа нэмэгдүүлнэ гээд хөрөнгө оруулалтаа бид на р 448 тэрбум төгрөг болгосон. Энэ бол манай хамгийн өндөр өсөлттэй жил буюу 2007 оны хөрөнгө оруулалттай ойртож очиж байгаа. Ийм зүйлийг л бид нар бодлогын асуудал болгож нилээн ярьсан. Дээрээс нь Ганди сайд бас олон хүний асуултанд хариулсан. 

Энэ зунжингаа бид нар Олон улсын хандивлагч байгууллагууд, Азийн хөгжлийн банк, Дэлхийн банктай хамтран нийгмийн халамжийн бодлого дээр өөрчлөлт хийх дунд хугацааны хөтөлбөрүүдээ ярьсан. Энэ жилийн төсвөөс эхлье гэсэн. Нөхцөл байдлуудаа үнэлээд тодорхой хугацаагаар хойшлуулъя гэсэн ийм шийдэлд хүрсэн байгаа. Ер нь Загджав гишүүний тавиад байгаа асуудал бол чухал асуудал. Ер нь ингээд уул уурхайгаа шүтэж цаашаа явах юм бол манай эдийн засаг өөрөө маш их эмзэг болно. Үнэхээр манай эдийн засгийн бүтцийн төрлийг нь олшруулах ёстой. Уул уурхайгаас хамааралтай, энэ эдийн засгийнхаа нөхцөл байдлыг зөв үнэлж, орж ирж байгаа орлогын хуваарилалтыг зөв зохицуулах ёстой. 

Энэ үүднээс нь энэ жил бид нар Төсвийн хариуцлагын тухай хууль, Төсвийн тухай хууль дээрээс нь хоёр намын бүлгийн санаачилсан Эх орны хишиг, Эрдэнийн сангийн хууль бол давхар яригдана. Өөрөөр хэлбэл, төсөв, тогтворжуулалтын сан, хөрөнгө оруулалтын сан гэдэг ийм гурван зүйл дээр бид нар орлогын төвлөрөлтөө хуваарилна. Орлого талдаа ч энийг ярина. Зарлага талдаа ч ярина гэсэн ийм байр суурь байгаа. Тийм учраас бид нар цоо шинэ зүйлийг хямралын дараагийн жилийн төсөв дээр ярих ямар ч бололцоогүй байгаа. Дээрээс нь суурь органик гол гол хуулиудаа бид нар өөрчлөөгүй байна. Энэ чуулган харин бид нар реформын чуулган болно гэж бодож байгаа. Төсвийн тогтвортой байдлын хууль орно. Төсвийн хууль орно. Банкны хууль орно. Төвбанкны хууль орно. Концессийн хууль орно. Магадгүй энэ чуулганаар бид нар хөгжлийн банкны асуудал ярьж магадгүй. Тэгэх юм бол яг эдийн засаг, санхүүгийн суурь болж байгаа бүх органик хуулиуд дээр шинэчилсэн найруулга, эсвэл шинэ хууль, эсвэл нэмэлт, өөрчлөлт. Энэ бол бүтцийн сууриудаа бүгдийг нь янзалж авах л ийм чуулган болно. Энэний дараагаар бид нар жинхэнэ реформ дээр суурилсан бодлогын өөрчлөлтүүд энэ дээр дамжигдаж яригдана. Тийм учраас би Загджав гишүүн түрүүний гишүүдтэй адил маш чухал бүтцийн өөрчлөлтийн асуудлыг хөндөж тавьлаа гэж бодож байна. Баярлалаа. 

Н.Энхболд: Алтанхуяг сайд хариулъя. 

Н.Алтанхуяг: Би сайн сонсоогүй. Загджав гишүүн уучлаарай. Орон нутгийн бие даасан байдлын тухай л гэж ойлгосон. Зөв үү, буруу юу? Тэр ч ёстой Баярцогт сайд л хариулах юм байна. Буруу ойлгосон байна. 

Н.Энхболд: Өөрөө асуухдаа Алтанхуяг сайдаас гэсэн юм байгаа юм. Баярцогт сайд төсвийн төвлөрлийг сааруулах тал дээр.

С.Баярцогт: Одоо бид нарын өргөн барих гэж байгаа хууль маань бол Төсвийн хариуцлагын тухай хууль гэсэн цоо шинэ хууль. Одоо үйлчилж байгаа манай Төсвийн тухай хууль, Төсвийн байгууллагын удирдлага, санхүүжилтийн хууль хоёрыг нэгтгээд нэг хууль болгон оруулж ирнэ. Энэ хуулин дотор бид нар Төсвийн ерөнхийлөн захирагч нарын эрхийг ихэсгэж байгаа. Одоо бид нар ингээд энэ төсвийн номоо үзэх юм бол зүйл, заалтыг нь маш нарийвчлан зааж байгаа. Тийм учраас одоо бид нар урсгалыг нь Төсвийн ерөнхийлөн захирагч дээр багцаар нь өгнө. Тэр хуулийн төслөөр. Дээрээс нь орон нутагт бүх урсгал, их засварыг өгнө. Орон нутагт. Дээрээс нь хөрөнгө оруулалтын хувьд бол бид нар хоёр асуудал яригдаж байгаа. Эмнэлэг, боловсролын хөрөнгө оруулалтыг Төсвийн ерөнхийлөн захирагчтай нь яриад шийдчих юм бол орон нутаг руу өгнө гэж байгаа. Ингээд энэ бол зарлага талдаа. 

Орлого талдаа бол ямар асуудал байгаа гэхээр одоо Ашигт малтмалын хуулинд байгаа нөөц ашигласны төлбөрийн 25, 30 хувиуд байгаа. Гэтэл энэ хоёрын намын бүлэг дээр яригдаад байгаа Эх орны хишиг, Эрдэнийн сангийн хуулин дээр нөөцийн төлбөрийг 50 хувь юм уу, 100 хувь энэ төсөв рүү авна гээд байгаа. Энэ сангийн орлого руу. Хэрвээ энэ асуудлаа бид нар яг бодлогын хувьд УИХ дээрээ хэлэлцээд шийдвэрлэчихвэл энэ боломжийн эрх нь шууд нээгдэж байгаа. Гэхдээ одоо бид нар доод талд нь хязгаар тавих биш, дээд талд нь хязгаар тавих асуудал гарч ирээд байгаа юм. Жишээ нь, Өмнөговийн хувьд Оюу толгой, Таван толгой, Цагаан суварга ороход нөөцийн төлбөрийг нь үлдээх юм бол тэнд үлдэж байгаа орлого бол хэмжээ хязгааргүй их болж байгаа. 

Ер нь бол Төсвийн ерөнхийлөн захирагч нар одоо бол манай төсвийн онцлог бол бүтээгдэхүүнд суурилсан төсөв байгаа. Бүхэлдээ бид нар хөдөлмөрт суурилсан төсөв рүү шилжүүлж байгаа. Үр дүн шаардаж байгаа. Энэ программыг хэрэгжүүлэхийн тулд ийм хэмжээний хөрөнгөөр , ийм хүн хүчээр, ийм хөтөлбөр, цагаар хийж гүйцэтгээд ийм үр дүн гарна гэсэн. Тийм учраас Төсвийн ерөнхийлөн захирагч болон аймаг, орон нутгийн Засаг дарга нарт төсвийн тодорхой хэмжээний эрхүүдийг шууд олгохоор ийм зүйлийг хийж байгаа. Энийг хоёр намын бүлэг хоёулаа дэмжиж байгаа. Дээрээс нь төсвийг хэлэлцэх үед Ерөнхийлөгчийн зүгээс ч гэсэн орон нутгийн төсвийн эрх мэдлийг нэмэгдүүлэх асуудлыг дэмжиж байна. Энийг хэрэгжүүлэх ёстой гэсэн ийм байр суурь байгаа. Ийм маягаар бид нар энэ Нэгдсэн төсвийн хууль, нэгтгэж байгаа хуулиа боловсруулж байгаа. Баярлалаа. 

Н.Энхболд: Шинэчлэл хөгжлийн хороо хариулах юм болов уу? Томоохон орд газруудыг тойрсон шинэ хот суурин газруудын талаар ямархуу, Баттулга сайд хариулъя. Ямар байр, ямар төсөв явж байна вэ? 

Х.Баттулга: Үндсэн чиглэлийн 13.5-д маш тодорхой оруулсан байгаа. Оюу толгой, Таван толгой зэрэг стратегийн орд газруудыг 10-20 мянган хүн амтай хотуудын ерөнхий төлөвлөгөөг боловсруулна гэсэн. Үйл ажиллагааныхаа хэрэгжилтээр хэрэгжүүлнэ гэсэн. Ерөнхий зураг бол гарсан байгаа. Цаашдаа бид нар төсөвт энэ хот төлөвлөлттэй холбоотой нэг тэрбум 200-гаад сая төгрөг суулгана гэсэн ийм бодолтой байгаа. Үндсэн чиглэлд 13.5-д суулгасан байгаа. 

Н.Энхболд: Тэр юмнуудаа гишүүд бас сайн харж асуумаар байна. Загджав гишүүн намж асууя гэсэн. 

Д.Загджав: Тэгэхээр Баярцогт сайд ярьж байна. Тэр эдийн засгийн олон тулгууртай болох асуудал бол арай өөр юм л даа. Дараа нь биечлэн асууя. Ярилцъя. Нөгөөтэйгүүр орон нутагт ер нь төсвийг нь өгөх хэрэгтэй шүү дээ. Төсвийн ерөнхийлөн захирагч нар чинь Ерөнхий сайдаасаа эхлүүлээд тэгээд доошоо яамдын сайд нар л байгаа. Ингэж заавал шат дамжлага гаргаж яах юм бэ? Орон нутагт үзүүлж байгаа төрийн үйлчилгээг тэр мөнгөөр чинь орон нутгийн засаг захиргаа үзүүлдэг. Тэгэхээр тийш нь өгч хүн ард орон нутагтаа ажиллах янз бүрийн бололцоог нь нээж өгвөл зүгээр байна. Үүний хажуугаар бас хилийн боомтууд гэсэн байдаг. Авто замын гарцууд л даа. Үүнийг 24 цагийн ажиллагаатай болгож болдоггүй юм уу? Тэнд маш их шат, дамжлага, чирэгдэл чинь тэр ажлын 8 цагтаа багтаж, оочерлож гарах гээд түүнтэй холбогдуулан орон нутгийн иргэдэд маш их хүндрэлтэй асуудлууд байна. Энэ дээр Сангийн сайд, Хууль зүйн сайд эд нар хариулчихвал зүгээр байна. Хилийн цэрэг, гааль энэ тэр байгаа байх гэж бодож байна. 

Н.Энхболд: Энэ ч ганц Сангийн сайдын мэддэг асуудал биш ээ. Уг нь Гадаад хэргийн яам, Хилийн цэргийн газар, тэгээд нөгөө цаад газруудтайгаа хоёр талаас нилээн нарийн тохирч, албан ёстоор гэрээ хийж байж зохицуулдаг ажил л даа. Зүгээр энэ тал дээр Засгийн газраас бодож байгаа зүйлүүд. Уг нь өглөө ийм асуудлууд гарсан. Хилийн боомтууд байнгын ажиллагаатай болж байгаатай холбогдоод дэд бүтцийг нь яаж бодож, төлөвлөж тусгаж оруулж ирсэн бэ гэж ярьсан. Энэ дээр дахиад Баярцогт хариулах уу? Баярцогт сайд товчхон хариулъя. Нэг юмаа дахин дахин асуугаад, дахин дахин яриад байх юу байх вэ?

С.Баярцогт: Ер нь бол уул уурхайн экспорттой холбогдуулаад гол гол улирлын чанартай, түр ажиллагаатай боомтуудыг байнгын ажиллагаатай тогтмол ажилладаг болгоё гэсэн ийм саналууд ирж байгаа. Дээрээс нь 24 цагийн ажиллагаатай болгоё гэдэг асуудал тавигдаж байгаа. Дээр нь хил дээр байдаг хяналт, шалгалтын байгууллагуудыг нэгтгэе гэж байгаа. Тэгэхгүй бол дараалсан 3, 4 шалгалт давхар ороод байгаа учраас тэрэн дээр хүндрэлүүд бий болоод байна гэдэг асуудал яригдаад байгаа юм. Тэгээд сая өнгөсөн 7 хоногт Төв Азийн Сангийн сайд нарын уулзалт болсон. Улаанбаатар хотод. Тэр үеэр энэ Олон улсын коридоруудыг нээх асуудал хамгийн чухал асуудал болж яригдаж байгаа. Төв Азийн бүстэй бол 6 коридорыг улс улсаар гаргаж ирдэг. Тэгээд манай дээр байгаа коридор бол ерөөсөө Хятад, ОХУ-аар дамжаад Казакстан руу орох коридор байгаа юм. Тэгэхээр харьцуулсан судалгаанууд гарсан. Одоо хамгийн сайн явж байгаа нь Азербайжан байгаа. 

Азербайжан яасан гэхээр хил дээр байгаа 4 байгууллагаа 1 байгууллага болгосон. Одоо бол манайх гааль, хилийн цэрэг, тэгээд мэргэжлийн хяналтын алба, ариун цэвэр энэ тэр олон асуудлууд дараалж дараалж ороод байдаг юм байна. Тийм учраас функцийг нь бүгдийг нь нэгтгээд нэг болгосон. Тэгээд энэ асуудлаа бид нар Шадар сайдтай ярьж байгаа. Мэргэжлийн хяналт, гааль хоёрын функцийг ядаж эхний ээлжинд нэгтгэх юм бол тэр дээр процесс хурдасна. Орон тоо бэхжинэ гэсэн саналаа тавьсан байгаа. Тэгэхээр ийм ийм асуудлууд байгаад байгаа юм. Энэ бол нөгөө гаалийн үйлчилгээг нэг цонхны болгох, хил дээр байгаа хяналт шалгалтыг бага болгох гэсэн. /12.45-15.50 Б.Нарантуяа/


Дараагийн нэг чухал асуудал нь тэр дээр хөрөнгө оруулалтууд шаардлагатай байгаа. Одоо зүгээр нэг шалган нэвтрүүлэх цэг биш. Тэр чинь том том ачааны машинуудыг буулгахгүйгээр сканнердээд гаргадаг асуудал, рентген аппаратаар гаргадаг. Тэгэхээр анхны хөрөнгө оруулалт өндөртэй байгаа юм. Тийм учраас бид ямар алхам хийж байгаа вэ гэхээр тэнд байгаа нөгөө үйлдвэрлэл үйлчилгээ явуулж байгаа компаниудад эхний ээлжинд өөрсдийнхөө хөрөнгөөр тэр том том рентген аппаратуудаа зоогоод, тэр нь улсын төсөвт суулгах мөнгөнөөс нь, татвараас нь ингээд суулгаад зохицуулах ийм механизмыг хоёр талдаа зэрэг хийхгүй бол төсвийн хөрөнгөөр эхлээд бүгдийг нь хийсний дараагаар тэд гардаг болно гэх юм бол цаг хугацааны хувьд хүндрэлтэй байгаа. Ийм маягаар зохицуулалт хийж байгаа. Энэтэй холбогдуулаад бид нар тодорхой хэмжээний хөрөнгүүдийг гаалийн боомтуудын хувьд тодорхой хэмжээнд тавьсан байгаа. Бодлого бол нэг байгаа гэж хэлнэ. 


Н.Энхболд: - Түрүүн Т.Ганди сайд энэ талаар нэлээн хангалттай ярьсан даа. Ж.Энхбаяр гишүүн байна уу? Ж.Энхбаяр гишүүн алга байна. Т.Ганди сайд хариул. Нэг юм аа дахин дахин асуугаад ингээд цаг аваад баймааргүй байна. 


Т.Ганди: - Орон нутагт төсвийн автоном эрх өгөх асуудлыг зөвхөн бүсийн нэмэгдлийн хүрээнд хийж болох юм гэж үзэж байгаа. Бүсийн нэмэгдэл гэдэг маань алслагдсан аймаг, эсвэл говийн бүс гэсэн ийм хоёр шалгуур үзүүлэлтээр одоо өрхөд оногдож байгаа дотоодын нийт бүтээгдэхүүн, дээрээс нь одоо орлогын байдал, бүх зүйл энэ шалгуур үзүүлэлтүүдийг гаргаж, Дэлхийн банкны судалгаагаар бид хийсэн. 


Тэгээд 8 аймаг, говийн бүсээс, мөн алслагдсан аймагт ямар аймгуудыг оролцуулах гэсэн ийм судалгаа гаргаж ирсэн. Ингэснээрээ хөдөлмөрийн хөлсний доод хэмжээний 15.0 хувьтай тэнцэхүйц тийм нэмэгдлийг бүсийн нэмэгдэл болгон нэмэгдүүлэх тийм бололцоо байх юм гэсэн ийм судалгааг хийсэн юм. Гэхдээ энэ нийгмийн хамгааллын салбарын нэмэлт эх үүсвэр шаардсан зүйлүүд 2010 онд ер нь тавигдахгүй байгаа. Яагаад гэхээр бид хатуу гэрээтэй хөтөлбөрөөр ажиллаж байгаа учраас цалингийн асуудал бол энэ 2000 онд бараг яригдахгүй. 2010 оны төгсгөл рүү эдийн засгийн өсөлтийг ажиглаж байгаад Засгийн газраас тэтгэврийг шат дараатай нэмэгдүүлэх эхний арга хэмжээнүүдийг судалж оруулж ирье гэсэн ийм байдалтай байгаа. 


Н.Энхболд: - Р.Гончигдорж гишүүн асуултаа тавъя. 


Р.Гончигдорж: - Баярлалаа. Би эхлээд ерөнхий үндсэн чиглэл гээд энэ баримт бичгийн бүтэц агуулга дээр нь тодруулж асууя. Тэгэхээр Монгол Улсын Үндсэн хуулийн дагуу энэ үндсэн чиглэлийг жил бүр баталж байна гэдэг бол яг энэ Их Хурлуудын үед өөр өөр явж байсан. Эхэн үедээ Үндсэн чиглэл ерөнхий бодлогын баримт бичиг хэлбэртэйгээр байснаа дараачаар нь үйл ажиллагааны чиглэл рүү авах арга хэмжээ, хариуцах хүн, хэрэгжих хугацаа боломжоор нь мөнгө төгрөгийг нь тавьсан тийм хэлбэр рүү шилжих ёстой юм байна гээд ийм нэг шилжилт орсон юм. Одоо ингээд харж байх юм бол энэ үндсэн чиглэл биш ерөөсөө үйл ажиллагааны нарийвчилсан төлөвлөгөө хэлбэр лүү орчихоод үндсэн чиглэл гэдгээс нь харагдах бодлогын багцлал ерөөсөө харагдахгүй юм. Бодлогын багцлал.


Тэгэхээр зэрэг ийм хэмжээнд нарийвчилж байгаа юм бол мөн ийм хэмжээнд нь дурдагдах ёстой ажлууд орхигдож байгаа харагдаад. Тэгээд аягүй бол энэ чинь нөгөө дээрээсээ маш олон жижиг, деталь юмнууд гишүүдийн саналаар нэмэгдэхээс өөр аргагүй болчихоод байгаа байхгүй юу даа. Тэгээд эргээд тайлагналаа гэхэд бас энэ нь өөрөө учир утгагүй ийм байгаа юм. Энэ дээр ер нь Засгийн газар ярьсан уу? Үндсэн чиглэл гэдэг бол бодлогын цогц байх ёстой гэдэг тэр агуулгаар нь. Жишээлэх юм бол энэ дээр дараа нь асууна л даа. Нийгмийн даатгал, эрүүл мэндийн даатгалын хувьд одоо яг цогц бодлого хэлбэр нь юу гэдэг нь харагдахгүйгээр тус тусдаа бие даасан үйл ажиллагаа юм шиг задраад орсон нь тэр нэг, эндээс үндэс нь гарч ирэхгүй байгаа юм. Жишээлэх юм бол Эрүүл мэндийн даатгалын олох давхар даатгалын тогтолцоог бий болгож, менежментыг нь өөрчлөх, тэгээд одоо бүгдийг нь даатгалд хамааруулах тухай бодлогыг хэрэгжүүлэх цогц бодлого шүү дээ. Энэ нь тусдаа дөрвөн янзын салаа юм шиг болоод ирэхээрээ зэрэг. Тэгээд тус тусад нь гүйцэтгэл гаргаж ярьдаг болоод ирэхээр нөгөө том агуулга, том зорилт чинь гарч ирэхгүй байна. 


Тэгээд ард талд нь заавал нэг ямар хэрэгжилт нь юу юм бэ гэхээр үйл ажиллагааны хэрэгжилтээр гэх мэтчилэн сонин үгнүүд ард талд нь тавихаас өөр аргагүй болдог. Тавьсан байдаг. Энэ дээр Засгийн газар бас хариултаа өгөөчээ гэж ингэж үзэж байгаа юм. 


Тэгээд энэ хэрэгжилтийн байдал дээр нь энэ тоо хэмжээнүүд заасан заагаагүй ийм олон хэлбэрүүд болоод байх юм. Тэр дээр жишээлэх юм бол одоо баг бүрийн гэр цэцэрлэгийг хангах үйл ажиллагааг үе шаттай зохион байгуулна гээд одоо шинээр гэр цэцэрлэгтэй болох багийн тоогоор энэ үзүүлэлтийг хэмжинэ гээд. Ард талд нь тоо байхгүй байгаа юм. Энэ нь юу гээд байна вэ гэхээр зүгээр нэг урсгал байдлаар томъёолсон ийм агуулга руу. Дараа нь одоо тайлагнах, хариуцлага яригдах ийм боломжгүй хэлбэр лүү ороод байгаа юм л даа. 


Дээд боловсролын бодлогын хүрээнд цогц хэлбэрээр бас тавигдаж томъёологдоогүй учраас дээд сургуулиудын шинэтгэлийн асуудлыг ярина, багш нарын мэргэжлийг дээшлүүлэх асуудлыг ярина, мэргэжлийн боловсролын сургалтыг хэрэгжүүлэх үзэл баримтлалыг боловсруулна гээд. Мэргэжлийн боловсролын сургалтыг хөгжүүлэх үзэл баримтлал гэдэг маань одоо боловсрогдсон гэж бараг ойлгогдох гээд байгаа шүү дээ. Бүхэл бүтэн хууль нь гарчихсан. Хөтөлбөрүүд гарсан гэсэн учраас одоо Мянганы хөгжлийн сорилын асуудлууд нь шийдэгдсэн. Энэ болгоныг ингээд хараад байх юм бол ерөөсөө төгсөөд гарахад ажлын байртай, боловсролыг холбох тэр захиалга сургалтын бодлогыг л хэрэгжүүлнэ. Ингэж хэрэгжүүлэхдээ ийм ийм арга хэмжээгээр авч хэрэгжүүлнэ. Ингэж хэрэгжүүлэх үүднээс их дээд сургуулиудын багш нар болон их дээд сургуулиудын реформыг ийм маягаар зохион байгуулж хийнэ гэсэн тэр цогцоороо тавигдсан бодлого гарч ирэх юм бол ойлгогдмоор байна. Тэгэхгүй бол эд нар салангид болохоор зэрэг өөрөө дараачаар нь энэ бол цогц болж чадахгүй. Та нар үзүүлэлт болгоноор нь одоо УИХ-ын өмнө тайлагнана гэхээр зэрэг тэр болгоноороо жижиглээд явчихаар зэрэг том бодлого чинь алс хэтийн зохицуулалтаасаа алдагдах гээд байна. Ийм зүйлүүд дээр их тодорхой хариулмаар байна. 


Өмнөх 2009 оны хэрэгжилтийн тайлан гээд ингээд энэ дээр гарч ирсэн. Энэ дээр тухайлах юм бол бас л тэтгэвэртэйгээ яриад явахад малчдыг одоо тэтгэвэрт хамруулах асуудлыг үндсэндээ шийдвэрлэнэ л гэсэн, бүр эхлүүлнэ гэсэн хэлбэртэй байгаад байсан байхгүй юу. Тэр нь олон заалтууд руу дамжаад дамжаар орчихсон. Нэг цогц бодлогын зарим нь 10.0 хувьтай хэрэгждэг, зарим нь 50.0 хувьтай хэрэгждэг, зарим нь 70.0 хувьтай, зарим нь 30.0 хувьтай хэрэгждэг байдлаар энэ тайлан дотор гарч ирж л дээ. Энэ чинь тэгэхээр зэрэг хүүхдээр ярих юм бол одоо баруун гар нь тэдэн хувийн өсөлттэй, зүүн хөл нь тэдэн хувийн өсөлттэй, юу гэдэг юм ийм хэлбэртэй ингэж болохгүй оргиод байна. Тэгээд яг энэ малчны тэтгэврийн тухай асуудал, эрүүл мэндийн даатгалын тухай асуудлыг ер нь яаж шийдье гэж бодож байгаа юм бэ? Тэрийгээ бүр тодорхой хэлээдэх. 


Н.Энхболд: - Н.Алтанхуяг сайд хариулах уу? С.Баярцогт сайд хариулах юм уу? С.Баярцогт сайд хариулъя. 


С.Баярцогт: - Би Р.Гончигдорж гишүүний эхний асуултад хариулъя. Ер нь үндсэн чиглэлийн хэлэлцүүлгийг батлах, бэлтгэх энэ асуудлыг УИХ-ын тогтоолоор зохицуулсан байдаг. Анхны тогтоол нь 2002 оны 80 дугаар тогтоол, дараа нь энэ 2004 оны 1 сарын 8-ны өдрийн 2 дугаар тогтоолоор баталсан Үндсэн чиглэлийг боловсруулах, батлуулах, түүний хэрэгжилтийг хангахад баримтлах журам гээд баталсан байгаа. Яг энэ журмын дагуу л үндсэндээ боловсруулж хэрэгжүүлж эхэлсэн. 


Одоогийн байдлаар энэ тогтоолын дагуу үндсэн 6 бүлэгт ангилаад, ерөөсөө их нарийвчлаад заасан байдаг. Энэ 6 дугаар зүйлд нь бүтэц, агуулга нь одоо ерөөсөө яг ийм байх ёстой гээд. Тийм учраас манайх стандартный, ерөнхийдөө үзүүлэлтүүдийг нь 6 зүйл дээр гаргаад заагаад явчихсан ийм зүйлүүд байгаа л даа. Тэгээд яг энэ бүтэц, агуулгын хувьд үнэхээр болохгүй байна гэх юм бол энэ 2004 оны тогтоолыг бид өөрчлөх хэрэгтэй. Түрүүн бас С.Бямбацогт гишүүн асуугаад байсан. Хэрэгжилтийг нь эргэж хянахын тулд Засгийн газрын мөрийн хөтөлбөртэйгээ яаж уях юм бэ гээд. Ардчилсан намын бүлэг дээр бас Энхболд гишүүн энийг асуугаад байсан. Ер нь хэрэгжилт, боловсруулалт яг тэгж харагдах юм бол гишүүд ч гэсэн асуух асуулт нь илүү оновчтой болох байх. Тийм учраас Р.Гончигдорж гишүүний санал болгоод байгаа энэ зүйл маань ерөөсөө манай энэ Үндсэн чиглэл 6 бүлэгтэй, дотор нь юу юу агуулагдаж байх вэ гэдгийг энэ тогтоолын 6 дугаар заалтаар нарийвчлаад заачихсан ийм стандарттай зүйлүүд байгаа юм. 


Тийм учраас энэ асуудал хэрвээ учир дутагдалтай байна гэвэл бид өөрчлөх тухай асуудал ярина. Одоогийн байдлаар бид ямар ч байсан Засгийн газрын зүгээс санал болгоод хавар хэлэлцдэг болъё. Тэгэх юм бол энэ Үндсэн чиглэлийн эхний макро эдийн засгийн гол гол параметрүүд, чиглэл, тоо баримт, үзүүлэлтүүдийг батал гэсэн энэ 6 тоо байдаг. Энэ маань үндсэндээ манай төсвийн хүрээний мэдэгдлийн үндсэн макро эдийн засгийн тоотой нэг тоо байхгүй юу? Тэгэхээр боловсруулалт талдаа ингээд зэрэг хийх юм бол зөв болно. 


Одоо энэ тогтоол дээр дахиад нэг өөрчлөх тухай асуудал нь Улсын хөгжил, шинэтгэлийн хороо байгуулагдсантай холбогдуулаад бид бас зохицуулалтыг нь хийх хэрэгтэй. Боловсруулах, бэлтгэл ажлыг нь хангах асуудал нь одоо Ерөнхий сайд, Хэрэг эрхлэх газрын Улсын хөгжил, шинэтгэлийн хороон дээр байдаг. Гэсэн мөртлөө яг энэ тогтоол дээр болохоор санхүүгийн асуудал хариуцсан Засгийн газрын гишүүний эрх үүрэг гээд ингээд орсон байгаа. Энэ зүйлүүдийг бид нэг болгож нягтлах ёстой. Энэтэй санал нэг байна. Баярлалаа. 


Н.Энхболд: - Ж.Энхбаяр гишүүн байхгүй байна. Түрүүн Д.Ганхуяг гишүүн өглөө байхгүй байж байгаад нэр чинь байж байгаад яасан. Асуух уу, үгүй юу? За бэлтгэж байгаарай. 


Ё.Отгонбаяр: - Р.Гончигдорж гишүүний асуусан асуултад ганц хоёр мэдээлэл өгье. Баг бүрт гэр цэцэрлэг байгуулах юун дээр тоо тавиагүй чинь бодлогогүйг харуулж байна уу гэж байх шиг байна. Одоогийн байдлаар улсын хэмжээнд байгаа багуудаас 1200-н багийг гэр цэцэрлэгээр хангах ёстой. Энэ зорилтын хүрээнд. Одоо 360-н гэр цэцэрлэг улсын хэмжээнд байгаа. Ирэх оронд бид 400 гэр цэцэрлэг нэмж нийлүүлнэ. Энэ 400 гэр цэцэрлэгийг төслийн хүрээнд нийлүүлэх ёстой. Урьдчилсан тохиролцоогоо хийчихсэн. Төсөл нь тухайн удирдах зөвлөлөөрөө батлагдаагүй байгаа учраас бид нар энэ дээр тоо тавьж чадаагүй байгаа юм. 


Мэргэжлийн боловсролын тухайд хэлэхэд Р.Гончигдорж гишүүн ээ, одоо мэргэжлийн боловсролын үндэсний зөвлөл байгуулагдаад, агентлаг нь байгуулагдчихаад бид хөдөлмөрийн зах зээлийн эрэлт хэрэгцээ, тухайн мэргэжлүүдийн дараагийн жилүүдэд шаардагдах тоо, прогнозыг хийх асуудлыг Мянганы сорилын сангийн шугамаар тендерыг нь зарлаад, Кембрежийн их сургуулийн баг энэ тендерт ялаад одоо энэ 11 сараас тэр мэдээллийн системээ хийж эхлэх гэж байгаа юм. 


Тэр мэдээллийн системийг хийгээд эхэлсний үндсэн дээр бид мэргэжлийн сургалт, үйлдвэрлэлийн төвүүдийн сургах мэргэжлийн тоонд өөрчлөлт хийгээд сургалтын хөтөлбөрт өөрчлөлт хийх ёстой. Энийгээ бас цаашдаа үзэл баримтлалын хэмжээнд гаргая гэсэн ийм бодол төрж байгаа юм. 


Дээд боловсролын хувьд энд тавигдаж байгаа чухал гэж үзсэн зорилтуудыг аваад тавьсан байгаа гэдгийг бас хэлэхийг хүссэн юм. Дээд боловсролын хувьд бид үзэл баримтлалаа төслийн хэмжээнд боловсруулчихаад хэлэлцүүлгэд оруулсан явж байгаа юм. Дээд боловсролын шинэчлэлийн үзэл баримтлалаа. Гурван чиглэлээр үндсэндээ үйл ажиллагаа явуулж байгаа. Нэгдүгээрт бид аттестатчилал хийх журмаа Хууль зүйн яаманд хүргүүлчихсэн. Аттестатчилал энэ хичээлийн жил эхэлнэ. Аттестатчилал эхлэхээс өмнө бид дээд боловсролын байгууллагад тавих шалгуурынхаа дагуу холбогдох байгууллагуудад нь тавиад үйл ажиллагаагаа зохих шаардлагын хэмжээнд хэрэгжүүлж чадахгүй байгаа сургуулиудаас нь хаах, бусад сургуультай нэгтгэх, бүрэлдэхүүний сургууль болгох гэх мэтийн арга хэмжээ аваад 2009 онд бид 10 дээд сургуулийг ийм байдлаар өөрчлөн зохицуулалт, 5-ыг бүрмөсөн хаагаад, 5-ыг нь нэгтгэх, өөр сургуулийн бүрэлдэхүүний сургууль болгох гэх мэтийн арга хэмжээ аваад явж байгаа. 


Дээд боловсролын реформын бичиг баримтаа бид Азийн хөгжлийн банктай нийлж боловсруулж байгаа юм. Яагаад гэвэл Азийн хөгжлийн банк бол манай дээд боловсролын салбарт тусламж өгнө гэдгээ амласан. Тэгэхээр зэрэг бид энэ реформын бичиг баримтаа боловсруулаад, Азийн хөгжлийн банктай хамтарч боловсруулаад дээд боловсролын байгууллагад цаашдаа энэ тусламжаа яаж олгох юм бэ гэдгээ гаргаж ирэх юм. 


Би танд хэлээд байна шүү дээ. Хөдөлмөрийн зах зээл дээр байгаа аливаа мэргэжлүүдийн эрэлтүүдийг бид одоо энэ Кембрежийн их сургуулийн багаар, тэрний төсөөлөл тооцоог нь гаргуулах ийм мэдээллийн систем үүсгэж байна гээд. Тэгээд тэрнийхээ үндсэн бид дээд боловсролын байгууллага болон мэргэжлийн боловсролын байгууллагад байгаа мэргэжлийн тоо, хяналтын тоонуудаа зохицуулж сургалтын хөтөлбөрийг нь өөрчлөх тухай асуудал боловсруулах гэж байгаа юм. 


Н.Энхболд: - Т.Ганди гишүүн нэмэх юм бий юу? 


Т.Ганди: - Р.Гончигдорж гишүүний асуултад хариулъя. Р.Гончигдорж гишүүний ярьж байгаа зүйлтэй би санал нэг байгаа юм. Санал нэг байдаг юм. Ер нь юу юм бэ гэхээр Засгийн газрын бүрэн эрхийн хугацаанд тухайн нийгэм, эдийн засгийг хөгжүүлэх, ерөнхий загвар, платформыг маш тодорхой гаргаж өгч, тэрийгээ жил тутам одоо яаж хэрэгжүүлэх вэ гэдэг төлөвлөгөөг үндсэн чиглэл гэсэн нэг нэрээр нэрлээд явж байгаа шүү дээ. Тийм ээ. Тэгэхдээ энэ хоорондох зааг ялгааг нь маш сайн оновчтой хийхгүй бол нөгөө дөрвөн жилийн ерөнхий бодлого, загвар бий болгох зүйл маань жил жилдээ хэрхэн яаж авцалдах вэ гэдэг юм нь дээр бас их яримаар юм билээ. 


Жишээлбэл, би одоо нэг зүйлийг хэлэх гээд байна. Тэтгэврийн шинэчлэл ер нь санаа зовоож байгаа. Тэтгэврийн шинэчлэл. Тэтгэврийн шинэчлэл доод талынхаа тогтолцоотойгоо шууд пропорциональ хамааралтай явдаг учраас энэ шимтгэлийн хувь хэмжээг өсгөх, тогтолцоог нь боловсронгуй болгох, өнөөдрийн хэрэгжиж байгаа системээ өөрчлөх гээд ерөөсөө нэг жил дотор юм уу, ер нь нэг  6 сар дотор нэг амиар хийчихэж болохгүй ийм зүйл, тогтоолцооны бас зөрчлүүд гарч ирээд байна. Ийм учраас энэ 4 жилийн хугацаанд энэ Засгийн газрын хамгийн том оновчтой бодлого юу юм бэ нийгмийн хамгааллын гэдэг. Номер нэг тэтгэврийн шинэчлэл, энэ даатгалын тогтолцооны асуудлаа цэгцэлж авах зүйл байна. Тийм учраас энэ жилээс эхэлж бид энэ үндсэн чиглэл дотроо нэлээн сайн суулгаж өгч байгаад энэ гурван давхаргат буюу олон давхаргат даатгалын тогтолцоог ер нь хэрэгжүүлж эхэлье. Ингэхгүй бол тэтгэврийн санд хуримтлагдах хуримтлал их багасаж байгаа. Ажил олгогчдод учирч байгаа ачааллыг тэнцвэржүүлэх, бүх нийтийн даатгалын системийг бий болгох гэх мэтчилэн ийм зүйлүүдийг аажмаар ч гэсэн хийж эхлэхгүй болохгүй байна. 


Ингээд тэтгэврийн шинэчлэл, даатгалын тогтолцооны энэ том бодлого цэгцэрч чадвал бид үндсэндээ нийгмийн хамгааллын баталгааг нийгмийнхээ бүх бүлгийн гишүүдэд жигд хүргэх ийм гарцыг бий болгоно гэж үзэж ингэж ажиллаж байна. 


Малчдын тэтгэврийн асуудал яг энэ асуудал хамааралтай. Өнөөдөр 540 мянган энэ албан бус секторт ажиллаж байгаа хүмүүсийн 12.0, 13.0 хувь нь малчид эзэлж байгаа. Малчдыг зайлшгүй буюу албан даатгалд 3 тогтолцоот даатгалын системд хамруулснаар энэ нийгмийн хамгааллынх нь баталгааг бий болгож өгөхгүй бол үндсэндээ нэрийн дансны тогтолцоо тийм оновчтой биш байна. Тэр тусмаа өнөөдрийн шууд ажлын байр бий болоогүй, ажлын байр, орлого тогтмолжоогүй ийм нөхцөлд нийгмийн хамгааллын ачаалал 2015 оноос эхэлж халамжийн тэтгэвэр авах хүний тоо асар ихээр өсөх ийм хандлага харагдаж байгаа. Тийм учраас даатгалын тогтолцоогоо боловсронгуй болгох асуудлаа тэтгэврийн шинэчлэлтэйгээ цуг хийнэ гэсэн байдлаар явж байна. 


Жил жил дотроо яах вэ энэ системтэй эхлэхгүй бол ерөөсөө энэ эдийн засгийн асар том суурь ухагдахуун учраас бас шалтгаалж байгаа хүчингүй зүйлүүд их байна гэдгийг л хэлэх гэж байна. 


Н.Энхболд: - Х.Наранхүү гишүүн асуултаа асууя. 


Х.Наранхүү: - Юуны өмнө энэ бүлгийн хуралдаан дээр би С.Баярцогт сайдаас нэг юм хүссэн. С.Баярцогт сайд өөрөө амалсан. Хямрал гэдэг энэ дэлхий нийтийн хямрал яг манай улсад яаж туссан юм бэ? Ямар сувгаар, каналаар гол гол ямар салбар дээр яаж нөлөөлсөн гэдгийг, энийгээ олигтойхон сайн тогтоохгүй бол хямрал гэж ерөнхийдөө яриад байдаг. Энэ чинь сайн ойлгогдохгүй байгаа юм. Нийтэд ч ойлгогдохгүй, бид нар өөрсдөө бодлого боловсруулж байгаа хэмжээний улсууд ч гэсэн энийгээ сайн ойлгохгүй байгаа юм. 


Энэ материал тараана гэсэн. Энийгээ хэзээ тараах юм бол. Энэнээсээ үүдээд энэ хямралын байдал, гадаад орчин нөхцөл, энэнээсээ хамаараад төсвийн байдал, энэ бодлогоо бид энэ дээрээ тулгуурлаж босох ёстой байх л даа. Тэгэхээр миний ойлгож байгаагаар нэгэнт төсөв мөнгөний байдал хүнд байгаа учраас энэ Засгийн газрын мөрийн хөтөлбөр, энэ үндсэн чиглэл дотор тавих зорилтын тоо хорогдох ёстой. Яг үнэн хэрэг дээрээ нэмэгдчихээд байна л даа. Урд жилээсээ. 21 зорилт байсан. Одоо 35 зорилт тавьчихлаа л даа. Тэгэхээр бид мөнгө талаасаа ч бодсон, нөгөө аль болохоор энэ байгаа жаахан хөрөнгөө цөөн тооны чухал юм нь дээрээ төвлөрүүлнэ гэсэн талаасаа ч бодсон. Ер нь угаасаа нэг жилд хийх ажил чинь бодлого талаасаа их зөв гаргасан байх ёстой. Тийм учраас бодлого зөв байна гэдэг аль болохоор зорилт нь шигшигдээд цөөрсөн байх ёстой. Одоо ер нь 10, 15-аас илүү зорилтыг бид дийлэх ч үгүй, чадах ч үгүй. 35-ыг тавина гэдэг бол альныг нь ч хэрэгжүүлэхгүй зүгээр одоо байгаа мөнгөө цацаад тавьчихна гэсэн үг. Ийм учраас миний нэг гол зүйл бол энэ бодлогын энэ Үндсэн чиглэлийнхээ цаана ямар бодлого байна вэ гэдгийг одоо дахин дахин асуугаад байгаа нь ийм л дээ. 


Энэнээсээ хамаараад энэ Үндсэн чиглэлийн юуг өөрчилж болохгүй юу гэж л би хэлэх гээд байна л даа. Энэ хэлбэрээ. Зорилт, арга хэмжээн дээрээ 100 мянган орон сууцны хөтөлбөрийг хэрэгжүүлнэ гэж тавьчихаад, тэр 2010 онд хүрэх түвшин гэдэг дээрээ 324 айл гээд тавьчихсан байгаа байхгүй юу. Тэгэхээр энүүгээр бол одоо хэдэн зуун жил явах юм шиг байгаа юм л даа. Үнэн хэрэг дээрээ миний ойлгож байгаагаар тэр зорилт арга хэмжээн дээр 324 айлаа тавьчихаад, энэ дээрээ тэр хэмжих нэгж, шалгуур гэдэг дээр нь төсвөөс төсөвлөсөн мөнгийг нь тавьчих юм бол ойлгомжтой. Тэгэхгүй ингээд том, 10 жилийн өмнө ч тавьсан зорилт, 10 жилийн дараа ч бичсэн адилхан. Ийм зорилтуудыг нэг жилийн 2010 оны баримт бичиг дээр тавих нь буруу болчихоод байна. Олон нийтийг төөрөгдүүлсэн, өөрсдийнхөө бодлогоо бүдгэрүүлсэн ийм баримт бичиг болох гээд байгаа юм биш үү?


Энэ боловсруулалтын түвшин их өөр өөр байна. Яам яам өөр өөр байна. Зарим яам бол их гайгүй үзүүлэлтүүдээ нэлээн бодож, одоо жишээлбэл боловсролын чиглэлийн юмнууд бол нэлээн үзүүлэлт сайтай. Дараа нь барьж авах юмтай байна л даа. Зарим нь дандаа ерөнхий, зүгээр л үйл ажиллагааны хэрэгжилтээр гээд дандаа бичсэн юмнууд байна. Тэгэхээр энийг бол харилцан өөр өөр боловсруулжээ. Энийг жигд болгомоор байна. 


Бодлогын чанартай хэдэн асуудал байгаа юм. Жишээлбэл аж үйлдвэрийг хөгжүүлнэ, дэмжинэ гээд бичсэн байгаа юм. Нэг нь санхүүжилтийн асуудал, хөнгөлөлттэй зээлийн асуудал. Нөгөө дэх нь гадна талын энэ импортын өрсөлдөөнтэй яаж тэмцэх вэ? Энэ л хоёр саад байгаа шүү дээ. Энэ тал дээр нь ямар ч арга хэмжээ байхгүй. Ганцхан зүгээр одоо ерөнхийд нь дэмжинэ гээд ингээд хэдэн ерөнхий бичсэн байгаа юм. Тэгэхээр энэ бол бодлого биш гэж хэлэх гээд байна. Жишээлбэл, Улаанбаатарын хэмжээнд байгаа хөнгөн хүнсний үйлдвэрүүдийг дэмжихийн тулд юу хийх ёстой вэ? Өнөөдөр гол тулгамдсан асуудал бол тэр арьс ширний үйлдвэрүүдийн тэр цэвэрлэх байгууламжийн юмыг нь л шинэчилж өгөхгүй бол өөр ямар ч, юу ч хийгээд нэмэр байхгүй болсон. Тэр бөглөөс нь тэндээ байгаа. Тэр ганц үйлдвэрийн асуудал энд бичигдээгүй л байна. 


Тэрэнтэй адилхан энэ хог боловсруулах төсөл гээд л бичсэн байгаа юм. Үнэн хэрэг дээрээ өнөөдөр хогны асуудал дээр үйлдвэр нь биш хогоо цуглуулах тогтолцоо нь хэрэгтэй байгаа. Хогоо цуглуулдаг тогтолцоо нь гаргаж ирээд цаас нь тусдаа, шил нь тусдаа, төмөр нь тусдаа гараад ирэх юм бол үйлдвэрүүд нь аяндаа гараад ирнэ. Энэ мэтчилэнгээр .. /минут дуусав/


Н.Энхболд: - С.Баярцогт сайд Хятадын элчинтэй нөгөө зээлийн асуудлаар цөөхөн хэдэн минут уулзах уулзалттай юм билээ. Т.Очирхүү сайд хариулж байх уу? Саяны асуултуудад. Индэрийн микрофон өгөөрэй. 


Т.Очирхүү: - Х.Наранхүү гишүүний асуултад, эхний асуултад хариулъя. Санхүүгийн хямралын үнэлгээгээ хийгээд тэгээд түүнээсээ үндэслээд 2010 оныхоо хөгжлийн зорилтуудыг тодорхойлох юм бол илүү оновчтой болох юм биш үү гэж асууж байна. Тэгэхээр санхүүгийн хямралын талаар Монголбанкны Ерөнхийлөгч, Сангийн сайд нарын мэдээллийг сонссон. Тэр үедээ Монгол Улсын Засгийн газар болон Төв банкнаас санхүүгийн хямралыг даван туулах үйл ажиллагааны талаар хийж байгаа зүйлээ тайлагнахаас гадна үнэлгээгээ өгсөн байгаа. Яг тэр суурь дээр үндэслэж одоогийн 2010 оны төсвийн төсөл болон 2010 оны нийгэм, эдийн засгийн хөгжлийн үндсэн чиглэлийг боловсруулсан гэж хэлж болох юм. 


Түүнээс гадна яах вэ ойрын үед олон улсын байгууллагуудтай бид Монгол Улсад санхүүгийн бэрхшээлийг даван туулах талаар хийж байгаа арга хэмжээ болон одоогийн хямралын үнэлгээгээ өгөхөөр 29, 30-нд тийм арга хэмжээ зохион байгуулах гэж байгаа. Түүнийхээ мөрөөр 31-нд УИХ-ын гишүүдэд Дэлхийн банктай нийлээд санхүүгийн хямралын үнэлгээний асуудал. Түүний дагуу Олон улсын байгууллагаас өгч байгаа зөвлөмжийн дагуу Монгол Улсын Засгийн газар хэрэгжүүлэх арга хэмжээгээ бас ярьж Их Хурлын гишүүдэд хүргэе гэсэн төлөвлөгөөтэй байна. Ийм хоёр зүйлээр Х.Наранхүү гишүүний эхний асуултад хариулах байна. Бусад нь бол бусад сайд нар дээр байх шиг байна. 


Н.Энхболд: - Голцуу санал байгаа юм байна гэж өөрөө тэгж байна. Д.Тэрбишдагва гишүүн асууя. 


Д.Тэрбишдагва: - Баярлалаа. Энэ Монгол Улсын эдийн засаг, нийгмийг 2009 онд хөгжүүлэх үндсэн чиглэлийн биелэлтийг шаардсан гишүүний нэг нь бий л дээ. Өнөөдөр Н.Алтанхуяг сайдын тавьсан зүйлээс ингээд харж байхад, тавьсан илтгэлээс харж байхад энэ гаргаж өгсөн материалыг өнөө өглөө өгсөн. Тэгээд би өглөөнөөс хойш судалж үзлээ л дээ. Үнэхээр энэ биелэлтийг… Н.Алтанхуяг сайд аа, гаргаж чадаагүй байна. Би зүгээр шууд энэ 2009 оны үндсэн чиглэлийн шар номноос, цэнхэр номноос ингээд үзэхэд тухайлах юм бол эхнээс нь ингээд аваад үзэхэд дотоодын нийт бүтээгдэхүүний өсөлт 14.1 хувь гээд байхгүй ээ. Нэг хүнд оногдох дотоодын нийт бүтээгдэхүүний хэмжээ ам.доллар 2274 гээд л байхгүй ээ. Тэгээд цааш нь ингээд явж байхад хөгжлийн банк байгуулна гээд 30.0 хувьтай гэсэн. Өнөөдөр хөгжлийн банк байгуулах нь байтугай хөгжлийн банкны зүгээр хуулийн төсөл одоо оруулж ирж байгаа шүү дээ. 


Тэгэхээр ийм ийм байдлыг хараад зүгээр өнөөдөр хэлэлцэх эсэх асуудал дээр бид хэлэлцэх байх. Хэлэлцэнэ гэсний дараа явцын дунд танай энэ биелэлтийг чинь нэлээн шалгаж дахиж биелэлтийг чинь үзэх байх шүү гэж ингэж хэлмээр байна. Нэгдүгээрт. 


Хоёрдугаарт, энэ Монгол Улсын эдийн засаг, нийгмийг хөгжүүлэх 2010 онд олон зүйл заасан л даа. 379 заалтын 200 заалт нь үйл ажиллагааны хэрэгжилтээр гэж би байнга яриад байгаа юм. Энийгээ одоо гишүүд ч хэлээд байна шүү дээ. Энийгээ жаахан цөөлөөд, энэ заалтуудаа цөөлөөд их тодорхой асуудал байж болох уу Н.Алтанхуяг сайд аа. Нэгдүгээрт. 


Нөгөө талаас би одоо ингээд энэ шинэчлэлийн хороо хариулах юм уу, Н.Алтанхуяг сайд хариулах юм уу? Макро эдийн засгийн бодлого гээд 1.14 гээд. Зөвхөн 1.14 энэ дотроос 10 асуудал нь техник, эдийн засгийн үндэслэл байгуулна, бэлэн болгоно гээд ингэсэн байгаа юм. Энэ техник, эдийн засгийн үндэслэлийг одоо хэн байгуулах юм бэ? Техник, эдийн засгийн үндэслэл гэдэг чинь өөрөө хөрөнгө мөнгөтэй. Энэ хөрөнгө мөнгийг хаанаас гаргах юм бэ? Тухайлах юм бол Оюу Толгойн гэрээ хэлэлцээрийн явцад техник, эдийн засгийн үндэслэл одоо ч гэсэн тодорхой биш гэж ингэж үзээд байгаа шүү дээ. Тэгэхээр энэ олон техник, эдийн засгийн үндэслэлийг. 10 техник, эдийн засгийн үндэслэл байгаа юм л даа. Ингээд нефть, Эрдэнэт, Оюу Толгой, Дарханы хар төмөрлөг, Дархан, Сэлэнгийн бүс нутаг гээд ингээд 10 техник, эдийн засгийн үндэслэлийг одоо бүгдийг нь гаргаж чадах юм уу? Энийг хэн хийх юм? Ямар хөрөнгөөр хийх юм бэ гэсэн ийм асуулт байна. 


Сангийн сайд байхгүй учраас би байнга нэг яриад байгаа зүйл бол энэ Улаанбаатар хотын хэмжээнд энэ дүүргүүдийн эрхийн асуудал байгаа юм. Сонгинохайрхан дүүрэг 253 мянган хүнтэй гэж би байнга ярьж байгаа. Өнөөдөр Сонгинохайрхан дүүрэгт явж байгаа 18 мянган хүүхдийн 8 мянга, 50.0 хувь нь цэцэрлэгт явж чадахгүй байна. Тэгэхээр Сангийн сайдаас би асуухад одоо энэ хүүхдүүдэд зориулсан стандарт. Одоо энэ дээр их тодорхой. Сургуулийн өмнөх насны хүүхдүүдэд зориулсан стандарт гэж байгаа юм. Би ойлгохдоо сургуулийн өмнөх насны хүүхдүүдийн стандарт гэдэг маань хүүхдүүдийг цэцэрлэгт явуулна гэсэн үг шүү дээ. Тэгэхээр цэцэрлэгт одоо 50.0 хувь нь явахгүй байж байхад энэ сургууль, цэцэрлэгийнхээ стандартыг боловсруулахад өнөөдөр сургууль, цэцэрлэгт явж чадахгүй байгаа энэ хүүхдүүдэд зориулсан энэ цэцэрлэгийн барилга, сургуулийн барилгыг үнэхээрийн хүүхэд явж чадахгүй газар нь нэмж өгөх боломж байна уу? Боловсролын сайд энийг нэмүүлэхийн төлөө байгаа гэж байгаа. Гэтэл ерөөсөө мөнгө байхгүй гээд байдаг. Гэтэл өнөөдөр Сонгинохайрхан дүүрэг гэхэд../минут дуусав/


Н.Энхболд: - Нэг минутаа авах уу? 


Д.Тэрбишдагва: - Өнөөдөр хамгийн ядуу өрхийн хүүхдүүд өнөөдөр цэцэрлэгт явж чадахгүй байна шүү дээ. Тэдний амьдрал нь ядуу байна. Боловсрол тэдэнд хэрэгтэй байна. Үдийн хоол хэрэгтэй байна. Ийм нөхцөлд энэ үндсэн чиглэлдээ нийгмийн чиглэлд ийм үг үсгээр одоо сургуулийн өмнөх насны хүүхдүүдийг цэцэрлэгт нь төчнөөн хувь хамруулна гээд. Уг нь 70.0 хувь гэсэн тоо байгаад байгаа юм. 70.0 хувьд нь гэдэг юм уу тэгж оруулах юм бол Сонгинохайрхан дүүргийн тодорхой сургууль цэцэрлэгийг явуулахгүй бол болохгүй нь. Өнөөдөр 5 мянга гаруй хүүхэд өөр сургуульд явж байна. Өөрийнхөө дүүргийн сургуульд явж чадахгүй байна шүү дээ. 9 мянган хүүхэд цэцэрлэгт явж чадахгүй байна. Энэ дээр одоо үндсэн чиглэлд зааж өгч болох уу Сангийн сайд аа. 


Н.Энхболд: - С.Баярцогт сайд, Т.Очирхүү сайд хариулж байя. Ё.Отгонбаяр сайд бас дараа нь нэмээд, ялангуяа сүүлийн асуултуудад.


Т.Очирхүү: - Сургууль, хүүхдийн цэцэрлэгт, ялангуяа хүүхдийн цэцэрлэгтэй холбогдсон асуудал. Д.Тэрбишдагва гишүүний асуултад хариулъя. Сонгино хайрхан дүүрэгт цэцэрлэгт хамрагдах хүүхдийн тоог нэмэхийн тулд цэцэрлэг байгуулах асуудлыг илүү анхаарах талаар асууж байна. 


Тэгэхээр 2010 оны төсвийн төсөл болон 2010 оны нийгэм, эдийн засгийн хөгжлийн үндсэн чиглэлд Засгийн газар дээр ярьж байгаад, тэгээд 2010 оныхоо санхүүгийн бололцоог харгалзаж үзээд УИХ-д төслүүдээ өргөн бариад тусгасан байж байгаа. Тэгээд энэ асуудлыг, энэ чиглэлийг ярилцах явцдаа Засгийн газар нэгэнт байр сууриа энэ төслүүдийг өргөн барихдаа хэлсэн учраас одоо тэр нь дээр нэмж хасах талаар хэлэхэд бэрхшээлтэй байна. Хэлэлцээний шатан дээр УИХ-ын гишүүд болон Засгийн газрын гишүүд ярилцаж үзээд ингээд шийдэх л асуудал байна гэж бодож байна. 


Ер нь зүгээр бодлого барихдаа мэдээж Боловсрол, соёл, шинжлэх ухааны бодлогыг санхүүгийн дэмжлэг үзүүлэх чиглэлээр нь Сангийн яам хандсан. Орлогын эх үүсвэрийн асуудал биднийг хязгаарлаж байсан гэдгийг манай эрхэм гишүүд бас ойлгож байгаа байх гэж ингэж бодож байна. Ийм л зүйл байна. 


Н.Энхболд: - Ё.Отгонбаяр сайд нэмж хариулъя. 


Ё.Отгонбаяр: - Д.Тэрбишдагва гишүүний тавиад байгаа асуудал бол яах аргагүй салбарын өмнө тулгамдсан бэрхшээлтэй асуудал мөн л дөө. Улаанбаатар хотод 20 мянган цэцэрлэгийн ор дутагдаж байгаа. Улаанбаатар хотын хэмжээнд, тэгээд ялангуяа Сонгинохайрхан, Баянзүрх гээд захын дүүргүүдийн хэмжээнд ерөнхий боловсролын сургуулийн ээлжийн коэффициент 2.7-д хүрчихээд байгаа. Нийтдээ 8 мянган хүүхэд 3 ээлжинд явж байна. Ийм хүндрэлтэй асуудлууд байгаа. Төсөв дээр Улаанбаатар хотод цэцэрлэг зөндөө барьж байгаа л даа. Ирэх 2010 онд 10 цэцэрлэг Улаанбаатар хотод гээд орчихсон. Тэгэхдээ 10 цэцэрлэг гэдэг чинь хаанаа ч хүрэхгүй байгаа юм. 20 мянгын хэрэгцээ тэнд орж байгаа мянган ор хоёр бол их харьцангуй тоо л доо. Энэ жил төсвийг боловсруулж байх үед манай салбарт шинээр эхлэх объектуудад зориулж 5 тэрбум төгрөг л гаргасан. 5 тэрбум төгрөг гэдэг маань яг Завханы Яруугийн шатсан цэцэрлэг, Хэнтийн Бэндэрийн шатсан сургууль гээд өнөөдөр яг гэрт хичээллэж байгаа, гэр цэцэрлэгт явж байгаа энэ газрууд руугаа хуваарилж явж байгаа. Ингээд хаанаа ч хүрэхгүй дууссан юм. Төсөв дээр нэмэлт бололцоо гарахгүй бол ингээд байдал хүнд хэвээрээ л байх болж байгаа юм. 


Н.Энхболд: - Т.Ганди сайд нэмж хэлье гэж байна. 


Т.Ганди: - Д.Тэрбишдагва гишүүний одоо ярьж байгаа зүйл бол Улаанбаатар хот, төв суурин газруудад маш их тийм тулгамдсан асуудал болж байгаа. Гэр цэцэрлэгийн асуудал. Тэгэхээр энэ дээр нийгмийн халамжийн шинэчилсэн бодлогын хүрээнд бид юу гэж үзэж байгаа вэ гэхээр ер нь бол энэ өрхийн амьжиргааг дэмжих зорилгоор тодорхой хүрээнд ажлын байр бий болгож эрэлттэй ажиллах. Тэр нь одоо гэр цэцэрлэг, таван айл нийлээд дундаа гэр цэцэрлэг бий болгох, тэр ажил үйлчилгээг нь худалдаж төр авах, стандарт шаардлагыг нь мэргэжлийн байгууллагууд тавих, тэгснээрээ ажлын байр, нэмэлт орлого бий болох ийм замаар маш их тийм хуримтлагдаад байгаа нийгмийн асуудлуудыг тарааж ингэж шийдвэрлэх бодлогыг бас хийж байгаа юм. Ингэхгүй бол үндсэндээ ойрын 10 жилд эрэлт хэрэгцээтэй маш их хөрөнгийг гаргаад ч гэсэн энэ хүүхдийн, ер нь хүн ам зүйн харьцаа бодлогын үүднээс харьцангуйгаар нөгөө хүн амын цонх нээгдсэн. Маш их залуужсан ийм төлөв байдал харагдаж байгаа учраас нийгмийн хамгааллын зардал дээр нь одоо шийдвэрлэгдэж чадахгүй асуудал бий болж байгаа. 


Ингээд гэр цэцэрлэгийн үйл ажиллагааг хөхиүлэн дэмжих, нөгөө талаар ядуу өрхөд чиглэсэн үйл ажиллагаагаа ерөөсөө ядуу өрхийн тэтгэмж гэж бий болгоё гэж байгаа. Энэ дээр ядуу өрх гэж өөрөө хэн юм бэ, ядуу иргэн гэж хэн юм бэ гэдгээ энэ орлого орлуулан тооцох аргачлалыг бий болгож, ерөөсөө юугаар амьдарч байна, ямар зүйл амьдралд нь нэмэр болж фонд бүрдүүлж байна. Энийг нь амьжиргааны баталгаажих доод түвшингийн хэдэн хувьд нь байна. Тэдэн хувьд нь хүрэхгүй бол шууд ядуу өрх гэж тооцох, ядуу иргэн гэж тооцоод, энэ ядуу иргэн, ядуу өрхийн тэтгэмжийг бий болгож өгье гэсэн ийм байдлаар халамжийн хуулийн шинэчлэл дотор бас оруулаад явж байгаа. Ингэх юм бол бидний тооцоогоор сардаа Америкт байдаг, Австралид байдаг ядуу иргэдэд өгдөг тодорхой хэмжээний тэтгэмжийн шинэ төрлүүдийг бий болгож болно гэж ингэж үзэж байгаа юм. 


Н.Энхболд: - Х.Жекей гишүүн асуулт тавъя. Н.Алтанхуяг сайд нэмж хариулъя. 


Н.Алтанхуяг: - Д.Тэрбишдагва гишүүн ээ, та бараг мэдэж байгаа даа. Хуучин энэ Сангийн яамны макро эдийн засгийн бодлогын газар энийг боловсруулаад оруулдаг байсан. Энэ өнгөрсөн жилээс эхлээд Хөгжил, шинэтгэлийн хороо байгуулаад хийж байгаа. Тэгэхдээ Сангийн яамны тэр макро эдийн засгийн бодлогод байсан хүмүүс нь одоо тэнд сууж байна. Тэд нар тийшээ шилжээд очсон байхгүй юу. Тэгээд Д.Тэрбишдагва гишүүний хэлж байгаа шүүмжлэл бол үнэн л байгаа юм. Өчнөөн юмыг л техник, эдий засгийн үндэслэлийг нь боловсруулах гэдгээр ингээд жагсаагаад бичсэн байна. 


Өнөөдөр бол нэлээн олон гишүүдийн бас шүүмжилж байгаа нь үнэн шүү дээ. Бид нар үнэхээр сүүлийн арван хэдэн жил энийг нэг үндсэн чиглэл гэдэг юмныхаа учрыг олохоо больсон шүү дээ. Тэгээд хамгийн сүүлд Их Хурлаас баталсан загварын дагуу хийж байна гэж хийж байгаа юм. Н.Хашчулуун дарга байна. Одоо энийгээ анхаараад, ийм юм бичиж, энэ техник, эдийн засгийн үндэслэл боловсруулна гэдэг юмыг үнэхээр олныг бичсэн байна лээ. Ер нь өнөөдрийн гишүүдийн хараад яриад байгаа нь ер нь энийг яах юм бэ, жил жилийн үндсэн чиглэл гэдэг юмыг яах юм бэ гэж. Уг нь нэг Засгийн газар байгуулагдаад, Засгийн газрын мөрийн хөтөлбөр гэж гарч байгаа бол, тэр мөрийн хөтөлбөрийн 200, 300-н юм аа л задлаад эхний жилд нь, хоёр дахь жилд нь, гурав дахь жилд нь, дөрөв дэх жилд нь гэж яримаар байгаа юм. 


Их Хурлын гишүүдийн хэлээд байгаа, зарим нь одоо манай Засгийн газрын мөрийн хөтөлбөр дотор байсан юм энэ юунд алга болчихоод байгаа юм. Тийм учраас алга болгохгүй, алдахгүй яг л чамбай байхын тулд хэдүүлээ Засгийн газрын мөрийн хөтөлбөр гэдэг тэр цаасыг л яг үндсэн дэвсгэр бичиг баримт болгож ашиглаад л, жил жил тэр дээрээ ингэхгүй бол бас тоглоомгүй хэлэхэд ноднин бид заримыг нь барина, босгож эхлүүлнэ гэсэн юмыг энэ жил техник, эдийн засгийн үндэслэл боловсруулна гээд ухралт болгоод биччихээд байгаа юм байна шүү. Энэ бас ний нуугүй хүлээн зөвшөөрөөд, байгаа юмыг байгаагаар нь хүлээн зөвшөөрөөд, бид алдаа дутагдлаа залруулж эрч хүчтэй ажиллах явдал бол чухал юм. Тийм учраас тэр хэлсэн шүүмжлэлийг н.Хашчулуун дарга, Засгийн газар бид хүлээж авч засаж залруулах, зөв болгох учиртай юм гэж ингэж ойлгож байна. 


Н.Энхболд: - Х.Жекей гишүүн асууя. 


Х.Жекей: - Баярлалаа. Би бас яг тэрэнтэй адилхан юм хэлэх гээд байсан л даа. Эхлээд тэрийгээ хэлье. Монгол Улсын Үндсэн хуульд ингэж заасан байна л даа. Их Хурлын онцгой бүрэн эрхэд хадгалж шийдвэрлэх асуудлуудыг заасан байна. Тэр дотроо ингэж байна л даа. Төрийн санхүү, зээл, албан татвар, мөнгөний бодлого, улсын эдийн засаг, нийгмийн хөгжлийн үндсэн чиглэлийг тодорхойлж, Засгийн газрын үйл ажиллагааны хөтөлбөр, улсын төсөв түүний гүйцэтгэлийг тайланг батална гээд заасан байгаа байхгүй юу. Тэгэхээр үндсэн чиглэлийг жил болгон оруулж ирнэ гэсэн үг энд байхгүй байна. Тэгэхээр 5 жилээрээ үндсэн чиглэлээ баталчихаад. 5 жилээр юм уу, 10 жилээр юм уу. Бүх цогц бодлогуудыг нэгтгэж баталчихаад тэгээд 4 жилд тэр Засгийн газрын үйл ажиллагааны хөтөлбөр, тэр 4 жилээр, 3 жилээр явдаг юм уу, тэрүүгээрээ батлаад ингээд явж байх хуулийн заалт өөрөө байж байгаа байхгүй юу. 


Тэгэхээр үндсэн чиглэлийг жил болгон ингэж оруулж ирж, хугацаа алдаж, тэгээд тэр нь баахан хэрүүл шуугиан болж байснаас тэр саяны Засгийн газрын үйл ажиллагааны мөрийн хөтөлбөрийн биелэлтийг хэлэлцээд, тэгээд цаашаагаа төсвийг батлаад явчих тийм зарчим бол үнэхээр. Яг хууль өөрөө тийм байгаа байхгүй юу. Тэгэхээр чинь энэ жилээс эхэлж ингэж болох уу, үгүй юу гэдгийг Засгийн газраас нэгдүгээрт байр суурийг нь асуух гэж байгаа юм. 


Хоёрдугаарт, хэрэв энийг хэлэлцлээ гэж бодоход энэ дотор бас зайлшгүй суух ёстой асуудлууд бас байна. Юу гэхээр бид нэг жил боллоо. Засгийн газар байгуулагдаад нэг жил ажиллалаа. Энэ хугацаанд яг Монгол Улсын хөгжлийн хувьд урагшилсан, янз бүрийн хийгдсэн ажлууд байгаа. Энийг үгүйсгэхгүй. Гэхдээ ард иргэдийн дотор яг ороод буухад эдийн засгийн хямрал ч байна, энэ тэр гээд зөндөө юм нөлөөлөөд өнөөдрийн байдлаар, ялангуяа хөдөөгийн ард иргэдийн амьжиргааны асуудал их муудсан байна. Өрөндөө баригдсан малчид байна. Өрөндөө баригдсан ард иргэд байна. 


Тэгэхээр хэрэв одоо энэ үндсэн чиглэлийг баталъя гэвэл тэр асуудлуудыг бүр өгүүлбэр болгож оруулж өгөөд, бодлого болгож шийдэх хэрэгтэй байна. Өнөөдөр малчдын хувьд ярьж байгаа яриа нь ийм байна шүү дээ. Бид бол банкны мал хариулдаг боллоо. Зарим сумуудад, ялангуяа Баян-Өлгий аймгийн Алтанцөгц, Баяннуур гээд сумуудад өнөөдрийн байдлаар банкны мэргэжилтнүүд очоод гэрийг нь нурааж байна. Малыг нь хураагаад дууссан. Малгүй болоод авах юм байхгүй болохоор гэрийг нь хураагаад ингээд явж байна. Тэгэхээр чинь одоо яах аргагүй үндсэн чиглэл гэдэг юм аа хэлэлцээд цаашаагаа энийг одоо явуулъя гэх юм бол энэ асуудлуудыг оруулах хэрэгтэй болж байгаа байхгүй юу. 


Тэгэхээр энэ дээр би юуг хэлэх гэж байна вэ гэхээр мөнгө зээлийн бодлого маань зөв явж байна уу, үгүй юу гэдгийг тодорхойлж энэ дотроо суулгаж өгөх хэрэгтэй байна. Ингэж болж байна уу, үгүй юу гэж. 


Нөгөө нэг асуудал 1.5 сая төгрөг бид өгнө гэж хэлсэн байгаа. Тэгэхээр одоо Т.Ганди сайдаас нэмж асууж байгаа юм. 1.5 сая төгрөгийг олж эхэлнэ гэдэг үгийг энэ дотор оруулж болж байна уу, үгүй юу гэдэг дээр. 


Дараагийн нэг асуудал бүсийн нэмэгдлийн асуудал байна. Бүсийн нэмэгдлийн асуудлыг энэ жил энэ дотроо хийгээд явчихвал яасан юм бэ? Ялангуяа алслагдсан говийн болон алслагдсан районы хүмүүсийн амьжиргааны байдалтай холбогдуулаад энийг бас Засгийн газрын мөрийн хөтөлбөрт орсон байгаа. Тэр асуудлыг бас оруулаад явчихаж болохгүй юу гэж. 


Нөгөө нэг миний хоёр гурван удаа асууж байгаа асуулт байгаа. Энийг хугацаагаа нэмээд явчихъя. Юу гэхээр дэлхийн экологийн өөрчлөлт, уур амьсгалын дулаарал, энэ бол ерөөсөө дэлхийд занал хийгээд байгаа юм. Энэ байдал явж явж Монгол Улсын газар нутагт заналхийлж байна гэж би үзэж байгаа юм. Юу гэхээр цөлжилт гэдэг юм бол ерөөсөө тэр чигээрээ асар их хурдацтай../минут дуусав/


Тэгэхээр Засгийн газрын бүтэц дотроо, би Тэргүүн шадар сайдаас асуугаад байна. Батлан хамгаалах яамны бүтцэд цөлжилттэй тэмцэх газар гэж байгуулаад, тэгээд бүх сумуудад 30, 30 цэрэг татаад. Тэр дүйцүүлэх алба гээд тэртээ тэргүй байж байгаа шүү дээ. Сая гаруй төгрөг төлж чадахгүй явж байгаа хүмүүс зөндөө байна. Тэднийг нэгтгэж салаа байгуулж өгөөд, сум болгонд тийм цөлжилттэй тэмцэх ч юм уу, экологийн өөрчлөлттэй тэмцэх тийм хүмүүсийг гаргаад зохион байгуулалттай энэ газар нутгийнхаа энэ заналхийлж байгаа асуудал руу ажил хийж болохгүй юу? Тэр ойжуулах, усны эхийг цэвэрлэх. Өвөл болохоор цөөрөм байгуулж, тэр цасны усыг нэг доор бөөгнөрүүлэх гэх ч юм уу, янз бүрийн юм байгаа байх. Мэргэжлийн хувьд өөр өөр байгаа байх. Би зүгээр хэдхэн юм ярьж байгаа юм. Тэгж явахгүй юм бол одоогийн яг энэ бүтцээр…/минут дуусав/


Н.Энхболд: - н.Хашчулуун дарга, цаашдаа ингээд яваад байх уу, үгүй юу? Үндсэн чиглэл гэж ийм юм байх юм уу, үгүй юу гэдэг дээр Засгийн газар, Хөгжил, шинэчлэлийн хороо ямархуу бодолтой байна вэ? Энэ дээр нэг байр сууриа илэрхийлэх үү? 


Н.Хашчулуун: - Асуултад хариулъя. Тэгэхээр түрүүчийн асуултад нэг тодотгол хийхэд энэ олон үйлдвэрүүдийн техник, эдийн засгийн үндэслэлийг зурах ажил орсон байна гэж байсан. Энэ дээр төсөв нь бас суусан байгаа. 7.1 тэрбум төгрөг байгаа. Гол зорилго нь юу гэхээр ер нь Монгол Улсад одоо энэ боловсруулах салбарыг хөгжүүлэхэд эдгээр үйлдвэрүүдийг байгуулахад төлөвлөлтөд нэн хэрэгцээтэй материал шаардлагатай. Тэгээд энэ техник, эдийн засгийн үндэслэлийг хөрөнгө оруулагчид ч гэсэн өөрсдөө хувийн хэвшлийн компанид хийж болно гэж бодож байна. 


Үндсэн чиглэлийн хувьд ер нь хуулиар Төсвийн удирдлага, санхүүжилтийн хуулийн тусгай заалт байдаг. Жил болгоны бөгөөд дунд хугацааны үндсэн үзүүлэлтийг боловсруулж хэлэлцэх ёстой. Тэгэхээр ер нь цаашдаа үндсэн чиглэлийг яаж шинэчлэх вэ гэдэг талаар манай хорооны зүгээс эдийн засгийн бодлого боловсруулдаг хуулийн төсөл гэдгийг гаргаж байгаа. Энэ төсөлд цааш нь энэ үндсэн чиглэлийг яаж оновчтой болгох вэ, орчин үеийн хэлбэр, стандартад ойртуулах вэ, тэрүүгээрээ яг ямар хэмжээний материалыг оруулж, асуудлыг оруулж хэлэлцэж байх вэ, ямар тодорхой зүйлээр тэрийг нь хэмжих вэ гэдэг зүйлүүдийг одоо нарийвчлан тусгах ийм ажил хийгдэж байгаа гэж хэлэх гэсэн юм. 


Тэгэхээр энэ дээр гишүүдээс өгч байгаа саналууд бол их чухал хэрэгтэй ийм сайхан саналууд байна гэж бодож байна. 


Н.Энхболд: - Т.Очирхүү сайд хариулах уу даа. Тэр мөнгө, зээлийн бодлоготой уялдуулаад хөдөө малчид зээлийнхээ өрөнд баригдчихаад хэцүү боллоо. Энийгээ тусгайлан бодлого болгож үндсэн чиглэлд оруулж болохгүй юм уу гэж тавьж байх шиг байна. Тийм ээ. Х.Жекей гишүүн ээ. Т.Бадамжунай сайд. Дараа нь Т.Очирхүү сайд энэ дээр бас юм хэлчихээрэй. 


Т.Бадамжунай: - Тэгэхээр энэ байнга яригдаж байгаа сэдэв л дээ. Сүүлийн жил гаруйн хугацаанд. Өнгөрсөн жилд бид бас судалгаа хийсэн. Тэгэхэд нийтдээ ХААН банкны тухайд гэхэд 2000 оноос 2009 онд, 9 жилийн хугацаанд нийтдээ 518.0 тэрбум төгрөгийг 440 мянганд өрх айлд давхардсан тоогоор олгоод. Үүнээс 370 мянган өрх айл нь буюу 433.0 тэрбум төгрөгийг эргэн төлөлттэй цаг хугацаанд хийгээд барагдуулсан. 66 мянган өрх айлын 81.0 тэрбум төгрөг бол зээлийн үлдэгдэлтэй явж байсан. Үүнээс 1300 айл буюу 3.7 тэрбум төгрөг нь хугацаа хэтэрсэн байсан. Тэгээд энэ үед Засгийн газраас банкны холбогдох нөхөдтэй уулзаад хугацааг нь нэг жилийн хугацаатай болгож уртасгах, хүүг нь 5.0 ба түүнээс багагүй хэмжээгээр багасгах, үйлчилгээний шимтгэлийн төлбөрийг авахгүй байх. Дээр нь зах зээлийн сургалтыг үнэгүй хийх зүйлүүд дээр банкуудтай тохирч байя. Хамтын ажиллагааны бичиг үйлдэж ажилласан. Энэ ажил бол 2009 оны өнөөдрийг хүртэлх хугацаанд үндсэндээ хэл амгүй явж ирсэн гэж ойлгогдож байгаа. Одоо бас энэ өрийн асуудал энэ дээр нэмэгдсэн байна гэсэн мэдээлэлтэй байгаа. Дахин судалгааг банкуудтай хамтарч хийж байгаа. 


Тэгээд ер нь бас төрийн хэмжээнд юун дээр нь анхаарвал зохистой юм бэ гэдэг талаар УИХ-ын дарга бас сая хөдөө явахдаа олон малчдын амнаас сонссон. Тэгээд Засгийн газартайгаа хамтарч, банкуудтай хамтарч арга зам хайх, гаргалаа олох, энэ чиглэлээр хамтарч ажиллая гэсэн ийм байдалтай байгаа. 


Т.Очирхүү: - Т.Бадамжунай сайд Х.Жекей гишүүний асуултад нэлээн тодорхой хариулчихлаа. Яг Үндсэн хуулийн заалттай холбогдуулаад ганцхан зүйл тодруулмаар байгаа юм. Тэр хөдөө аж ахуйн зээлийн асуудал бол арилжааны банк, малчдын харилцааны асуудал байгаа. Зээлийн харилцааны асуудал. Тэр дээр нь малчдын эрх ашгийг бодоод, Засгийн газраас ямар дэмжлэг үзүүлэх вэ, Засгийн газар ямар оролцоо хийж болох вэ гэдэг талаар сая Т.Бадамжунай сайд ярисан. Яг Үндсэн хуулийн заалт нь бол яг энэ асуулт биш юм. Энэ бол төрийн санхүү, зээл, мөнгөний бодлогын асуудал байгаа юм. Төрийн татварын бодлогын асуудал. Энэ бол ямар хязгаартай байна вэ гэвэл төсвийг ярьж байгаа үедээ Засгийн газрын зээлийн асуудлыг л, алдагдлыг юм уу, Засгийн газрын бондыг нөхөх энэ асуудлуудыг л энэ төрийн зээлийн асуудлын хүрээнд ярьж байгаа юм. Нэг дэх нь. 


Хоёр дахь нь, Засгийн газрын баталгаа гаргасан. Засгийн газрын баталгаа гаргах, төсвийн хүрээнд авч байгаа зээл тусламжийн гэж Олон улсын санхүүгийн байгууллага болон зарим доноруудаас авч байгаа зээл тусламжийн бодлогын асуудал. Ийм л хоёр чиглэлээр Үндсэн хуулийн, төрийн зээлийн бодлого гэсэн Үндсэн хуулийн заалт тайлбарлагдаж байгаа юм. 


Улсын нийгэм, эдийн засгийн хөгжлийн үндсэн чиглэлийн 4 жилийн асуудал байгаа юм. Засгийн газрын үйл ажиллагааны хөтөлбөр нь 4 жилээр батлагдаад, үндсэн чиглэл төсөв хоёр нь жил жилээрээ түүнийгээ хэрэгжүүлэх үйл ажиллагаа болоод задраад явдаг ийм практик нэвтэрчихээд байгаа юм. Тэгээд энэ дээр яг үндсэн чиглэл дээр бол 4 жилээр байгаад, хөтөлбөртэйгээ давхацсан тийм зүйл хийгээд явна гэж УИХ судалгааны түвшинд хийгээд ингээд явах юм бол яг Үндсэн хууль дээрээ бол нэг их зөрчилдөхгүй бололцоотой томъёолол байгаа юм. УИХ үүнийг шийднэ. Гэхдээ яг одоо хийж болох уу гэж Х.Жекей гишүүн асууж байна лээ. Одоо хийх нь эрх зүйн талаасаа угаасаа бололцоо байхгүй. Энэ эрх зүйн орчнуудыг нь өөрчлөх хэрэгтэй. 


Хоёрдугаарт, үндсэн чиглэл өөрөө бас төсвөөс гадна дунд хугацаанд хийх УИХ-ын гишүүдийн тойрогтоо хийх юм уу, улсын хэмжээнд хийх зүйлүүдийг төлөвлөж өгдөг учраас тухайн жилийн төсвөөсөө арай өргөн хүрээтэй болохоороо зэрэг энэ бол 2012 онд гэхэд мөрийн хөтөлбөр юм уу, амласан зүйлүүдээс үндсэн чиглэлд ороод төсөвт эхлэл нь тавигдсан байхад сонгогчдод хэлэхэд илүү амар байдаг гэдгийг хэлэх байна. Тийм учраас энэ удаад энүүгээрээ явбал илүү зохимжтой байх. Гэхдээ Их Хурал хэлэлцээд ингээд тогтоол шийдвэр гаргаад өгөх юм бол Засгийн газар мэдээж 2011, 2012 оны үндсэн чиглэлийг 2 жилээр хийх вариантыг одоо хайхад болохгүй юм ерөөсөө байхгүй. 


Н.Энхболд: - Т.Ганди гишүүн. 1 сая 500 мянга. Бүсийн нэмэгдэл. 


Т.Ганди: - Х.Жекей гишүүний асуултад хариулъя. Х.Жекей гишүүн ээ, ер нь Эх орны хишиг, тодорхой хувь хүртээнэ гэдэг ерөнхий үзэл баримтлалаараа орсон байгаа. Тодорхой тоо тавих их төвөгтэй байгаа юм. Тодорхой тоо тавихаар одоо энэ жилдээ хичнээн хуваарилалт хийх вэ, хичнээнийг дахин сэргээгдэх хөрөнгө оруулалт хэлбэрийн ажил, үйлчилгээнд зарах вэ гэдэг маань нэлээн хуульчлагдаж, зохицуулалтын нарийн механизм бас нэлээн тодорхой субъект гарсны дараа хийгдэх учраас шууд 1.5 сая төгрөгийн асуудал, хувь хүртээнэ гэдэг юм тавьж болохгүй байгаад байгаа юм. 


Яг энэ 1.5 сая төгрөгийн хувь хүртээх асуудал маань маш том боломж бий болно гэж бодож байна. Энэ дээр би түрүүн хэлсэн. 300 гаруй албан бус секторт ажиллаж байгаа тодорхой тэтгэврийн харилцаанд ороогүй ямар ч нийгмийн хамгааллын системд хамааралгүй болсон энэ хоёр нийгмийн системийн дунд орхигдсон ийм улсуудын хувьд нийгмийн хамгааллынх нь баталгааг бий болгож өгөх, ирээдүйн хөрөнгө оруулалтыг бий болгож өгөх ийм сайхан боломж бий болно гэж ингэж үзэж байгаа юм. Тэгээд шууд ба шууд бус утгаар энэ хувь хүртээх асуудлуудыг зохицуулахад голдуу дахин сэргээгдэх буюу амьдралд нь удаан хугацаанд сэргээгдэх хөрөнгө оруулалт хэлбэрээр өгөх ийм суурь үзэл баримтлалыг хийж байгаа учраас 1.5 сая төгрөгийг мөнгөн хэлбэрээр ч юм уу, шууд утгаар нь хуваарилж эхэлнэ гэдэг ойлголтыг өгч болохгүй байгаа юм. 


Ямар нэгэн байдлаар өөрсдөө орлого олох бололцоо байхгүй, амьжиргаагаа аваад явах бололцоо байхгүй тахир дутуу, хэвтрийн өвчтэй, хэт өндөр настай, бүтэн өнчин энэ хэсэгтээ тодорхой хуваарилалтуудыг хийж болох юм гэж. Гэхдээ энд нь эрүүл мэндэд нь, боловсролд нь уу, ямар хэлбэрээр бас байж болох вэ гэдэг асуудлуудыг тоогоор бас бодож тооцож байна. Ингээд үзэхэд үндсэндээ хүмүүсийн эрэлт хэрэгцээний судалгаануудыг авч үзэхэд хүмүүс дахин сэргээгдэх энэ хөрөнгө оруулалт руу нэлээн сонирхож байгаа. 1.5 сая төгрөгийг бэлнээр нь бид нар зүгээр ийм асуудлыг тандах, сэтгэл зүйн тандалтыг явуулж үзсэн. 1.5 сая төгрөгийг шууд бэлнээр нь авах уу, 10 жилийн тэтгэмжийн харилцаанд орох уу гэдэг асуудал дээр 10 жилийн тэтгэмжийн харилцаанд орох нь маш их тийм үр дүнтэй, өгөөжтэй ийм нийгмийн харилцааны юу болно гэдэг дээр маш олон хүмүүс саналаа ирүүлсэн байсан. Ийм байдлаар судалгаанууд хийж байгаа учраас одоо энэ дараа жилийн 2010 оны энэ үндсэн чиглэл дотор шууд мөнгөөр тооцож хуваарилалтыг хийх нь зохимжгүй юм. Ерөнхий үзэл баримтлалынхаа хүрээнд хийгээд, механизмаа оновчтой болгох ажиллагаагаа эхлүүлье гэсэн байдлаар ажиллаж байна. 


Н.Энхболд: - Н.Ганбямба гишүүн. 12 орчим мянган хүний асуудал яригдаж байгаа. Тийм ээ. Сум болгонд 30 хүн гэдэг чинь. Ийм боломж байна уу? Цөлжилттэй тэмцэхэд ийм хүч хөрөнгө зохион байгуулалтаар гаргах боломж байна уу гэсэн. Л.Болд сайд хариулъя. 


Л.Болд: - Х.Жекей гишүүний асуултад хариулъя. Үнэхээр хоёр намын бүлгүүд дээр нэлээн дэлгэрэнгүй ажил хэрэгч ярилцсан. Тэр үед нэлээд олон сайхан саналууд гарсан. Тэр дотор Х.Жекей гишүүний ярьж байгаа энэ санал бол нэлээн тодорхой яригдсан байгаа. Бид бол яах вэ үндсэн чиглэлд өөрсдийнхөө зүгээс бодож боловсруулж байсан гол гол асуудлуудыг тусгасан байгаа. Тэгэхдээ Их Хурал дээр хэлэлцэх үед бидэнд нэлээд бүтээлчээр хандъя гэж бодож байгаа. Үнэхээр Байнгын хороон дээр, намын бүлгүүд дээр нарийвчилсан саналууд ярих үед үнэхээр одоо энэ байгаа юмаа хамгаалаад, тэрэндээ баригдана гэж ерөөсөө бодохгүй байгаа. Ер нь энэ чиглэлээр дүйцүүлэх албыг ажиллуулна, хөгжүүлнэ гэсэн ийм ерөнхий утга бол байгаа. Гэхдээ яг Х.Жекей гишүүний хэлсэн шиг үнэхээр тодорхой төсөв мөнгийг нь тавиад, тодорхой зохион байгуулалтыг нь тавиад, хэлбэрийг нь тодорхойлоод ингээд ороход үнэхээр болно. 


Одоогийн байдлаар Засгийн газрын тогтоол байгаа. Хууль эрх зүйн гол хүрээлэл нь бүрдсэн байгаа л даа. Нөхцөл нь. Хуулийн талын тодорхой заалтууд бий. Засгийн газрын тогтоол бий. Өнгөрсөн жил яг цөлжилттэй тэмцэх чиглэлээр 88.0 орчим сая төгрөгийн ажил хийгдсэн байдаг юм. Энэ бол яах вэ байгаа бололцоо төсөвтөө хийж байгаа ажил. Цаашдаа цөлжилттэй бид идэвхтэй, үр нөлөөтэй тэмцэнэ гэвэл энэ зэвсэгт хүчний олон талын үүрэг гүйцэтгэх чадварыг нэмэгдүүлэх, тэр том бодлогынхоо хүрээнд тэр бүтээн байгуулалтын ажилд оролцох гээд тодорхой гишүүдийн санал байгаа. Бид маш тодорхой асуудлууд ярьж байгаа. Дээр нь энэ цөлжилттэй тэмцэх, байгалийн гамшигтай тэмцэх, энэ бүх чиглэлээр ажиллахад бүрэн бололцоотой. Энэ талаар яг Байнгын хороон дээр ярих үед нь тодорхой томъёолол хамтран боловсруулж ажиллана гэж бодож байна. Баярлалаа. 


Н.Энхболд: - Баярлалаа. Д.Ганхуяг гишүүн түрүүн хойшлогдсон байсан. Асуугаад. Ингээд асуулт хариулт. Н.Ганбямба гишүүн. Дараа нь Д.Ганхуяг гишүүн. 


Н.Ганбямба: - Баярлалаа. Хамгийн гол нь үндсэн чиглэлийг бас гишүүд маань шүүмжлэлтэй ярьж байна л даа. Ийм ажлын төлөвлөгөө шиг юм орж ирдэгийг өөрчлөхийн тулд УИХ хуулиа шинэчлэхээсээ авахуулаад тэгээд энэ ажлын төлөвлөгөө шиг биш бүр цогц бодлогын үндсэн чиглэл болгох асуудлыг ирэх 6 сард нөгөө үндсэн чиглэл хэлэлцдэг болох гэж байна шүү дээ. Дараа оныхыг. Тэр үед нь өөрчлөлт хийхгүй бол аль болгон ийм ажлын төлөвлөгөө шиг хариуцах эзэн гээд. Нөгөө байгууллагын ажлын төлөвлөгөө шиг ийм хэлбэрийг өөрчлөх цаг болжээ гэдгийг юуны өмнө хэлмээр байгаа юм. 


Хоёрдугаарт нь, энэ доторхи утга агуулгаа аваад үзэх юм бол эдийн засгийн макро түвшний гол үзүүлэлтүүдийг одоо бид ямар хэмжээнд хүргэх вэ гэдгийгээ тодорхойлдог болбол яасан юм бэ гэж. Эдийн засгийн макро гол үзүүлэлтүүдээ. Одоо орлого, зарлага маань дотоодын нийт бүтээгдэхүүний тэд тэдэн хувьд байна ч гэдэг юм уу. Үндсэндээ инфляци, үнийн хэлбэлзэл дээр үндэслэсэн эдийн засгийн гол зорилтоо тодорхойлдог. Эндээсээ үндэслээд нийгмийн ямар зорилтыг дэвшүүлэх вэ гэдгээ энэ дотроо суулгаж өгдөг. Тэгээд дээрээс нь гуравдугаар багц нь хөрөнгө оруулалт байна… (15:50-16:50 Ц.Алтан-Од)
Хөрөнгө оруулалт бол хөрөнгө оруулалтын бодлого, хөтөлбөртэй болоод авах юм бол орон нутагт заавал тийм сумын, тэр сургууль, цэцэрлэг гэхгүйгээр орон нутгуудад хөрөнгө оруулалтыг нь энэ Үндсэн чиглэлийнхээ дагуу хийж өгөөд, тэгээд орон нутаг нь дотроо хаанаа ямар объект дээр хөрөнгө оруулалт хийх вэ гэдгийг задалж, орон нутаг нь бие даасан байдлаар хийдэг, иймэрхүү горимд шилжвэл яасан юм бэ гэж бодож байгаа юм бэ? Алийн  болгон бид нар нэг  ийм ажлын төлөвлөгөө ярьж явах вэ гэсэн ийм саналтай байгаа юм.

Гуравдугаарт нь, энэ эдийн засгийн бүтцийг өөрчлөх талаар би Үндэсний хөгжил, шинэтгэлийн хороо анх удаагаа ажиллаж, анх удаагаа боловсруулж ирэхдээ харин их шинэлэг санаа оруулж  ирлээ гэж би баярлаж байгаа юм. Өндөр технологийн аж үйлдвэрийг энэ дотор бүлэг, зорилт болгожээ. Энэ бол Монгол Улсын эдийн засгийн бүтцийг өөрчлөхөд нэг том алхам. Юун тэр хоёр толгойгоос дутахгүй, хамгийн том зорилт бол энэ болно. Энэ хоёр толгой шиг ийм том ажил болохгүйгээр том үр дүнд хүрэх юм бол энэ байгаа юм. Би үүнд баярлаж байна.

Гэтэл яг нарийндаа Сангийн яам маань үүнийг дэмжсэнгүй. Одоо энэ өргөн барьсан төсөл дотор энэ сайхан зорилтыг дэмжсэн нэг статьяа байхгүй орж ирсэн байгаа юм. Би энэ өндөр технологийн аж үйлдвэрийг ярьж байна. Энэ сайхан зорилт дэвшүүлээд оруулаад ирсэн чинь,  улсын төсвийн өргөн барьсанд нэг ч статьяа байхгүй байгаа юм. Тэгэхээр энэ бол нэг Засгийн газрын хоёр байгууллага, нэг Засгийн газрынх шүү дээ. Хоорондоо уялдаа холбоотой энэ З баримт бичиг чинь, тэр битгий хэл Мөнгөний бодлоготойгоо ч гэсэн гурвуулаа уялдаж, ирэх оны эдийн засгийн, санхүү, бодлогоо бид нар тодорхойлох гэж байна. Хоорондоо ийм авцалдаа байхгүй. Ер нь бид нарт тараасан энэ том зузаан ном дотор байж байгаа. Энэ хямралын үндсэн шалтгаан бол Монгол Улсын эдийн засгийн бүтэц гээд хийсэн байна билээ. Овоо доо энэ чинь ямар сайхан сүрхий дүгнэлт хийв ээ гэж баярлахаар. Эдийн засгийн бүтцээсээ шалтгаалаад, хэтэрхий хамааралтай, энэ бүтцээс шалтгаалаад манайд хямрал их орж ирлээ гэсэн дүгнэлт хийсэн байгаа юм. Тэгсэн мөртлөө бүтцийн өөрчлөлт дээр, бүтцээ шинэчлэх дээр  тодорхой алхам байхгүй. Харин энэ үндсэн чиглэл дотор  өндөр технологийг хөгжүүлэх энэ сайхан зорилт дэвшүүлчихээд байхад нэг ч статьяа байхгүй. Тэгэхээр үүнийг ямар уялдаа холбоо гэх юм бэ? Тэгээд цаашдаа эдийн засгийнхаа бүтцийг өөрчлөхгүйгээр түүхий эдийн хавсарга орон хэвээрээ яваад байх уу?  

Ер нь асуулт гэхээсээ бараг шүүмжилмээр байгаа юм. Үүнийг дэмжиж та статьяа гаргаж өгөөч ээ. Энэ төсвийн хэлэлцүүлэг эхлээгүй байна. Эхний хэлэлцүүлэг явцын дунд энэ сайхан эдийн засгийн бүтцийг шинэчлэхийг дэмжиж нэг статьяа гаргаж өгөөч.

Н.Энхболд: Баярцогт сайд товчхон хариулъя, тийм боломж бий юу? Ажлаа уялдуулаач ээ.

С.Баярцогт: Тийм, Ганбямба гишүүн бид хоёр урьд нь ч гэсэн уулзаад ярьсан юм. Би энэ шүүмжлэлийг албан бусаар сонссон, одоо яг албан ёсоор сонсож байна. Тэгээд асуудлын гол нь ийм байгаа юм. Ер нь бол өндөр технологийг үнэхээр манай улс ашиглах ёстой юу гэвэл ашиглах ёстой. Био технологи, Нанотехнологи гээд. Гэтэл манай суурь шинжлэх ухааны түвшин яг энэ чиглэлд ороход биотехнологийн хувьд бааз суурьтай байх шиг байгаа юм. Нанотехнологийн хувьд арай эрт байна. Тэгэхээр бид нар биотехнологийн үйлдвэрлэл дээр тодорхой зүйлүүдийг ярьж болох ёстой байх. Тэгэхээр бид хоёр урьд нь ярьж байхад ITS ярьсан чинь, наадах чинь өргөн хэрэглээ болсон, чи тийм юм ярьж болохгүй шүү гэсэн. Тэгэхдээ бид нар энэ жилийн зорилт болгоод Энэтхэгүүдтэй хамтраад хэрэглэе, тэр өөрөө ажлын байраа дагалдуулж орж ирдэг юм. Тэр өөрөө хэл, компьютер хоёрыг давхар оруулдаг учраас үе шаттайгаар явъя гэж байгаа юм.  Эсэргүүцэж байгаа юм ерөөсөө байхгүй.

Н.Энхболд: Баярцогт сайд аа, одоо байгаа тэр суурин дээрээ түүнийг хөгжүүлэх, дэмжихэд чиглэсэн нэмээд статья оруулж болох уу л гэж асууж байна. Өөр бусад юм асуугаагүй. 

С.Баярцогт: Гэхдээ ийм байгаа юм. Одоо би амлачихаар, яагаад гэвэл энэ өндөр технологи өөрөө эхний хөрөнгө оруулалт, судалгааны хөрөнгө оруулалт их өндөртэй. Тэгээд бид нар чиглэлээ зөв тодорхойлж байж, тийшээ мөнгө тавихгүй бол өөрөө эхний хөрөнгө оруулалт их өндөртэй. Буруу явах юм бол өөрөө үрэлгэн зардал болчихдог учраас яг энэ жилийн хувьд шууд тавьж чадна гэж амлахад их хүнд байгаа юм. 

Тийм учраас би жишээ нь, нанотехнологи, биотехнологи хоёр дээр приориретит өг гэвэл манайх бол биотехнологи, малын гаралтай түүхий эдээ илүү боловсруулж, тэнд гаргах шинэ төрлийн эм, гоо сайхны бүтээгдэхүүн, янз бүрийн био бүтээгдэхүүн үйлдвэрлэх боломж байгаа учраас илүү тэр тал руугаа хандах ёстой гэсэн байр суурьтай байгаа юм. Тэгээд анхны хөрөнгө оруулалт өндөртэй учраас яг хямралын дараа жилийн төсөв дээр бид нар хийх үү? Үгүй юу гэдэг дээр ярилцах л асуудал байгаа юм. Түүнээс санал бол нэг байгаа, эсэргүүцэж байгаа зүйл байхгүй.

Н.Ганбямба: Одоо бол Баярцогт сайд аа, бодитой зүйл болчихоод байгаа. Ерөнхий сайд Үндэсний шинжлэх ухаан технологийн зөвлөлтэйгээ энэ үйлдвэрийг газар дээр нь үзээд, бүтээгдэхүүн нь гарчихаад байж байгаа юм. Та бол бүр судалгаа хийгээд хэдэн жилийн дараа, дараагийн жил гэж ярих гээд байгаа юм. Тэгэхээр үүнийг цаг алдалгүй хөгжүүлэх юм бол эдийн засгийн бүтцэд өөрчлөлт орохоор. Өөрөөр хэлбэл тэр хоёр толгойгоос илүү хурдан бий болчихоор юм байгаа. Таван толгой, Оюу толгойгоос илүү үр дүнгээ өгөхөд бэлэн болчихоод байгаа юм. Дээрээс нь энэ эдийн засгийн маань би түрүүн хэлж амжаагүй юм. Одоо үүнийг чинь бид нар дүгнэж ярина шүү дээ, үр дүн нь их муу байгаа шүү дээ. Хүн амын бодит орлого  20 хувиар буучихсан ийм үзүүлэлттэй явж байна шүү дээ, өнгөрсөн жил маань. Нэг хүнд ногдох ДНБ 1971 доллар байсан чинь  1500 хэдэн доллар болж  20 хувиар буучихсан байгаа. Тэгэхээр энэ чинь эцсийн үр дүн чинь хүн амын амьжиргаа. Хүн амын бодит орлого ийм айхтар бууж байна шүү дээ, сайд аа.

Н.Энхболд: Асуулт гэхээсээ илүү санал байна. Алтанхуяг сайд тодруулга өгье.

Н.Алтанхуяг: Энэ жилийн жижиг, дунд үйлдвэрлэлийг дэмжих зориулалтаар  30 тэрбум төгрөг тавьсан юм, одоо улсын төсөвт. Түүний хуваарилалт дотор биотехнологи, нанотехнологийн чиглэлийн үйлдвэрлэлийг дэмжье гэж бүр бодитой Бадамжунай сайд бид нар бодлогын хувьд ярьсан. Бодлогын хувь дахь яриагаа амьдрал дээрээ нанотехнологи, биотехнологийн чиглэлээр хэн юу хийдэг вэ гэхээр  4-5 компани байгаа. Тэр 4-5 компанитай нь уулзаж яриад, нэгдүгээрт нь Монохимо гэдэг компани байгаа. Энэ бол адууны яснаас нанокальци гаргаж авна гэсэн иймэрхүү чиглэлийн юм ярьж байгаа, илүү практикийн шинжтэй. Гаргаад авсан юмыг нь борлуулах зах зээлтэй. Тэгэхээр үүнийг дэмжиж, жижиг дунд үйлдвэрийн зээлд хамруулж өгсөн. Хамруулсан гэдэг нь яг эцсийн  зээл авсан эсэхийг би сайн мэдэхгүй байна. Зарим нь банкин дээрээ очоод жаахан баарцаглаж байгаа юм байна.

Хоёр дахь нь, Бороогийн хөндийд байгаа  Вистюн Ассоциаци гэдэг компани байгаа. Энэ бол биотехнологийн чиглэлээр нэлээн их сүрхий зүйлүүдийг хийчихсэн, янз бүрийн уургийн фракцуудыг ялгаж авч байгаа. Энэ уургийнхаа фракцийг мундаг сайн ялгаад авбал дэлхийд борлуулаад бараг хэдэн тэрбум доллар болно гэж ярьдаг хүмүүс байгаа. Тэр нь яах вэ? Бид нар үүнийг бас ер нь бодлогын хувьд дэмжих нь зүйтэй юм.  Маш их хөрөнгө оруулалт хийсэн юм байна, үнэхээр нэг талдаа судалгааны шугамтай, нэг талдаа үйлдвэрлэлийн шугамтай, боломжийн юм хийсэн байна гэж  үзээд энэ нанотехнологи, биотехнологи, өндөр технологийг дэмжих хүрээнд бас зээлэнд хамрах аж ахуйн нэгж рүү оруулж өгсөн. Яг ийм хоёр тодорхой аж ахуйн нэгж миний мэдэж байгаагаар энэ  34 хувийн зээлэнд ороод явсан.

Та бас энэ тухай ярьсан. Таньтай уулзаад ярьсан чинь, та юу гэсэн бэ гэхээр. Өө, Алтанхуяг аа, та нарын засгийн бодлого гээд өгчихөөд байгаа компани чинь банкин дээрээ очоод барьцаа зээлгүй гээд хасагдчихаад байнаа гэсэн. Тэгэхээр нь энэ Сангийн сайдтай ярьж байгаад энэ жилийн төсөв дээр үнэхээр тийм зовлон бас байгаад байгаа юм. Энэ жилийн төсөв дээр бид нар зөвлөлдөж байгаад Засгийн газрын зүгээс бодлого болгоод зээлийн баталгаанд зориулж, 4,5 тэрбум төгрөг тавьчихаад байгаа юм.  30 тэрбум төгрөгний зээл өгнө, үүний зээлийн баталгаанд  мэдээж  бүгдээрээ төлөхгүй гэж байхгүй шүү дээ, зээлийн эрсдэл учирч магадгүй, түүний баталгаанд зориулж, 4,5 тэрбум төгрөгийг тусад нь статьяа болгож тавьсан байгаа.

Тийм учраас энэ жилийн  30 тэрбум төгрөгийг өгч тарааж, хүмүүст хүргэсэн, аж ахуйн нэгжид өгсөн явдал энд хийсэн дүн шинжилгээ ашигтай боллоо гэж бодож байгаа, Ганбямба гишүүн ээ. Тийм учраас дараа жилийн  30 дотор энэ жилийн авсан компаниуд жаахан юм хийх юм бол дахиад дэмжээд байх боломжтой. Ер нь бодлогын хувьд бид нар аж үйлдвэрлэлжилт гэдгийн  цаана  17-18 юм жагсааж бичсэний нэг нь бол өндөр технологийн үйлдвэрлэл мөн юм. Баярлалаа.

С.Баярцогт: Энэ Үндсэн чиглэлийн ногоон номны 61 дүгээр хуудсан дээр байгаа ДНБ-ний нэг хүнд оногдох  доллараар илэрхийлсэн дүн 20 хувиар буусан байна гээд гарсныг шууд амьжиргаа  20 хувиар буурсан байна гэж дүгнэж болохгүй ээ. Тэгэхээр энэ асуудал урьд нь гарч байсан. Тэгэхээр бүгдээрээ нэг ойлголттой байя гэж байгаа. Долларын ханшны бууралт бодитойгоор яаж нөлөөлсөн бэ гэдгийг доллараар гаргасан  JDB- дээр ингэж харагдаад байгаа юм. Түүнээс төгрөгөөр гарч байгаа номиналь үнээрээ бол өсөлттэй байгаа шүү дээ. Тэгэхээр би юу гэж хэлэх гээд байна вэ гэхээр,  энэ бол ханшны үйлчлэл байна гэдгийг хэлэх гээд байгаа юм. Энэ бол бодитойгоор ханшны үйлчлэл байгаа юм.

Цаашдаа яах вэ гэхээр, манайх маш их хэмжээний уул уурхайн бүтээгдэхүүн экспортолно, төгрөг чангарч, доллар суларна. Тэгэхээр  харин би зэрэгцүүлсэн үнээр гаргаж тавих юм бол энэ болно. Тийм учраас бид нарын 61-ийн тайлбарыг зэрэгцүүлсэн үнээр гаргаж өгье гэдгийг хэлмээр байна. Баярлалаа.

Д.Ганхуяг: Үндсэн чиглэлийг боловсронгуй болгож батлах гэдэгтэй санал нэг байна. Тэгээд ирэх оноос 4 сарын 1-нд хэлэлцээд явна. Сайн хэлэлцэнэ, сайн  бодлого өрсөлдүүлнэ гэдэг бол улс орны нийгэм, эдийн засгийн бодлого боловсронгуй болно. Үр дүнтэй хэрэгжинэ, олдсон хэдэн юмаа зөв юмандаа зарцуулна гээд, энэ талаасаа бол боловсронгуй болгох шаардлагатай байгаа гэж ингэж ойлгож байна. Тэгээд хэдэн асуулт асууя.

Эрчим хүч, эрдэс баялгийн яамнаас эхлээд асууя. Жилд хэдий хэрийн хэмжээний нүүрс экспортонд гарч байна вэ? Энгийн нүүрс нь  хэдэн сая тонн байгаа юм бэ? Коксжих нүүрс нь хэдэн сая тонн байгаа юм бэ? Тэгээд ямар үнээр гарч байгаа юм бэ? Дэлхийн зах зээлийн үнэтэй харьцуулахад ямар үнээр гарч байна вэ ойролцоогоор, ийм тоог хэлж өгөх боломж байна уу? 

Хоёрдугаарт,  Улаанбаатар хотын асуудал бол нэлээн хүндрэлтэй байгааг бид бүхэн мэдэж байгаа. Тусгаар тогтносон улс орны нийслэлийн асуудал, тэгээд хүн амынх нь бараг тэн хагас нь сууж байгаа энэ хотын тухайд бол  энэ хотыг хөгжүүлэх асуудал, энэ хотын өмнө тулгамдсан асуудлыг шийдвэрлэх асуудал үнэхээр улс орны хөгжилд маш их чухал хэрэгтэй байгаатай хүн бүхэн санал нийлэх байх. Тэгээд эрчим хүчний 5 дугаар үүсвэр гээд өнгөрсөн жил эхлүүлнэ гээд үндсэн чиглэлд суусан. Одоо энд зураг төслийг хийнэ гээд ухарчихсан явж байх юм. Нийслэл хот чинь эрчим хүч 2014 онд ч билүү, 5 дугаар үүсвэрийг барих энэ асуудал дээр ямар байдалтай явагдаж байна вэ? Тендер зарласан уу?

Гуравдугаарт нь, зэс хайлуулах үйлдвэр барина гэсэн байна. Энэ ямар хөрөнгийн эх үүсвэрээр барих юм бэ? Улсын хөрөнгөөр, төсвөөр хийх юм уу? Түүнийгээ яаж борлуулах юм бэ? Эсхүл нээлттэй тендер зарлах юм уу? Зэсийн дэлхийн зах зээл дээр хамгийн туршлагатай, хамгийн том нийлүүлэгч бол Чили улс байна. Тэгээд өнөөдөр нийт гаргаж байгаа зэсийнхээ 77 хувийг цэвэршүүлсэн зэсээр гаргаж байна. Тэгээд тэр нь зэсийн баяжмал дээр  10 хувийн экспортын татвартай юм билээ. Бид цэвэршүүлсэн зэс үйлдвэрлэх нөхцөлийг төрөөс бүрдүүлэхэд өөр ямар зүйл хийх ёстой вэ? Энэ дээр хариулт хэлээч гэж хэлэх байна.

Дараагийн асуудал, чөлөөт бүсэд гэж яриад байдаг. Энэ  2004 оноос хойш баахан ярьж байгаа. Одоо хэрэгжиж байгаа юм байна уу? Чөлөөт бүс нэртэй олон газрууд байдаг. Зах зээл байдаггүй, эрэлт нийлүүлэлт байдаггүйгээс болоод явдаггүй юм уу? Ер нь яагаад явахгүй байгаа юм бэ? Тэр тусмаа урьд хөрштэй, Эрээн, Замын-Үүд  зах зээл талаасаа, эдийн засгийн болон дэд бүтэц талаасаа  боломжтой юм шиг байгаа юм. Энэ ингээд  яагаад урагшлахгүй байгаа юм бэ? Ямар бэлтгэл хийгдэж байна вэ гэж асуух байна.

Гадаад харилцааны яамнаас асуух асуулт байна. Гадаад харилцааг эдийн засагжуулна гээд байгаа юм. Яаж эдийн засагжуулах юм бэ. Хамгийн эдийн засагжуулах үр дүнтэй хэлбэр нь чөлөөт худалдааны хэлэлцээр, эдийн засгийн түншлэлийн хэлэлцээр байгаа. Өөрөөр хэлбэл, улс орон болгон өөрийн гэсэн өвөрмөц онцлогтой, баялагтай. Тэндээ суурилж хөгждөг, манай орны тухайд бол түүхий эд асар их байна. Хөгжилтэй техник, технологитой оронтой хамтарч ажиллах, яг бодитой ийм шийдэл гаргадаг нь эдийн засгийн түншлэлийн хэлэлцээр, эсхүл чөлөөт худалдаа.

Энэ дээр ер нь Гадаад харилцааны яам  яг одоо эхэлж байгаа юм байна уу? Эсхүл стратегийн, эсхүл иж бүрэн түншлэл гээд хий хоосон, үр дүнгүй ийм юм яваад байх юм. Энэ дээр ямар ажил хийгдэж байна вэ гэж асуух байна.

Монгол Улсын тухайд мал аж ахуй, хөдөө аж ахуйн салбар хөгжих боломжтой, том экспортлогч орон болох боломжтой. Гэтэл одоо зах зээл байхгүйгээсээ болоод мал аж  ахуйн   гаралтай бүтээгдэхүүн үнэхээр хямдарч байнаа. Ийм асуудал болоод байна. Тэгээд гадагшаа чиглэсэн экспортын зах зээлийг бий болгох нь төрийн ажил. Тэр тусмаа энэ салбарын яамны ажил. Тэгээд юунаас эхлэх гэж байна вэ? Хамгийн гол нь том импортлогч, хөдөө аж ахуйн гаралтай бүтээгдэхүүнийг . . . /хугацаа дуусав/.

Н.Энхболд: Баярлалаа. Зоригт сайд эхэлж хариулъя.

Д.Зоригт: 2008 онд бол 3,9 сая тонн экспортолсон, энэ нь өндөр зэрэглэлийн нүүрс байгаа. Гол төлөв Нарийн сухайтаас гарсан, Таван толгойн жижиг орон нутаг болон орон нутгийн өмчлөлд байдаг энэ уурхайгаас гарсан.  3,9 сая тонн.

Дундаж экспортын үнэ бол  25 доллар байгаа. Энэ экспортны үнийг ялангуяа нөөц ашигласны төлбөр авах энэ экспортын үнийг Засгийн газраас баталсан жишиг үнийг тогтоох журам байгаа. Түүний дагуу тогтоож авдаг юм. 

Зэс хайлуулах үйлдвэрийн хувьд бол  Эрдэнэт дээр хоёр төрлийн технологийн судалгааг явуулж, тендер зарласан байгаа. Тэр тендерт нь хоёр компани оролцоод дэндүү өртөг өндөртэй, одоохондоо манайд зохимжтой техник, технологийн санал тавьсан учраас тендерийг хойшлуулсан байгаа. Оросын талтайгаа дахин ярилцаж, тендерийн комисстой Оросын талын хүмүүсийг урьж оруулж, дахин тендер зарлуулах ийм ажил явуулж байгаа.

Эрдэнэтийн хувьд бол өөрөө хамтарсан компани гэдэг утгаараа зэсийн баяжмалаа нийлүүлж,  тэр зэс хайлуулах үйлдвэр барих асуудлаа шийднэ. Бидний хувьд харин байршил нь хаана байх вэ? Дэд бүтцийн асуудлыг яаж шийдэх вэ гэдэг төрийн бодлогоор зохицуулах асуудал дээр оролцоно.

Оюутолгойн хувьд бол  энэ  техник, эдийн засгийн үндэслэлийг боловсруулах, урьдчилсан техник, эдийн засгийн үндэслэлийн судалгааг хийх ажлын хэсгийг яаман дээр байгуулсан байгаа. Мөн адил хувийн хөрөнгө оруулалтаар барина гэсэн тийм төлөвлөгөөтэй байгаа. Яагаад гэвэл ийм өртөгтэй ийм хэмжээний үйлдвэрийг улсын төсвийн хөрөнгөөр барих нь зохимжгүй гэж үзэж байгаа. Хувийн хөрөнгө оруулалтаар барихдаа байршил, дэд бүтцийн ач холбогдлыг нь тодорхойлж, Засгийн газрын байгууллагуудаас  холбогдох журмын дагуу зөвшөөрлийг олгож хийнэ.

5 дугаар эх үүсвэрийн хувьд бол Азийн хөгжлийн банктай судалгааг эхлүүлсэн байгаа. Урьд өмнө гаргасан тендерт нэг компани оролцсон. Тэр компани бол БНХАУ-ын нэг компани байсан. Ер нь санхүүгийн баталгаа гаргаж өгөөгүй учраас санхүүгийн тендерийн баримт нь дутуу байсан гэж үзээд тендерийг хүчингүйд тооцсон. Одоо дахиж Азийн хөгжлийн банктай судалгаа хийж, хойтон жилийн хоёрдугаар улирлаас зарлана.  Яагаад судалгааг дахиж хийх шаардлагатай болсон бэ гэхээр, байршил, Улаанбаатар хотод хаана байршуулах вэ гэдэг асуудлыг эцэслэн судалж байна. Нөгөөтэйгүүр дулаан, цахилгааны хосолсон эх үүсвэр байх уу? Үгүй юу гэдэг дээр дахиж судалгааг эцэслэн хийж байна.

Гуравдугаарт, урьд өмнө зарласан тендер дээр техникийн баримт бичгийг, ялангуяа цахилгаан худалдаж авах тэр гэрээнийх нь нөхцөл нь тодорхойгүй байсан учраас дэлхийн бас тэргүүний томоохон компаниуд оролцож чадаагүй гэсэн ийм гомдол гарсан учраас Азийн хөгжлийн банктай бид нар судалгааны баримт бичгийг эцэслээд, хойтон жилийн хоёрдугаар улиралд дахин тендерээ зарлана гэсэн ийм төлөвлөгөөтэй ажиллаж байгаа.

Н.Энхболд: Баярлалаа. Бадамжунай сайд, түүхий эд гадаадад гаргах, юунаас эхлэх гэж байна вэ гэдэг тал дээр. Дараа нь Батболд сайдыг дуудаарай.

Т.Бадамжунай: Хөдөө аж ахуйн гаралтай түүхий эд жишээлбэл жилдээ 6 мянган тонн ноолуур, 22 мянган тонн ноос, 8-10 сая арьс шир, 450 сая литр сүү, 230 мянган тонн мах гэхэд үнэхээр экспортод гаргах шаардлага байгаа. Эрэлт хэрэгцээ байна уу гэвэл, гадна талд зах зээл байгаа. Байгаа зах зээлийн эрэлт хэрэгцээ маань манайхаас түүхий эдээр биш, эцсийн бүтээгдэхүүнээр авах эрэлт хэрэгцээ байгаа. Тийм учраас бид нар юуны түрүүнд энэ бүтээгдэхүүнийг эцсийн бүтээгдэхүүн болгох үйлдвэрлэл бий болгохоос эхэлнэ. Ялангуяа мах, махан бүтээгдэхүүн, арьс, арьс ширэн бүтээгдэхүүн, ноос руу голлож анхаарна. Ноолуур харьцангуй үйлдвэржилтийн түвшин байгаа гэж ингэж ойлгож байгаа.

Н.Энхболд: Алтанхуяг сайд тэр гадаад харилцааг эдийн засагжуулах асуудлаар хариулъя. Чөлөөт бүсүүдийн тухай асуудал байгаа, Алтанхуяг сайд хариулъя.

Н.Алтанхуяг: Ганхуяг гишүүний асуусан чөлөөт бүсийн асуултанд хариулъя.  Хойд, урьд хоёр хил дээр байгаа, хойт талынх нь Алтанбулаг их олон жил яригдсан. Ер нь чөлөөт бүс дээр хоёр юмыг анхаармаар юм билээ. Бид нар судалгаа, тооцоо, эдийн засгийн нөхцөл байдлыг сайн үнэлэхгүйгээр хууль гаргаад З чөлөөт бүс бий болгосон байгаа. Замын-Үүд, Алтанбулаг, Цагааннуур гэж. Чойр гэдэг нь хуульгүй явж байгаа ийм бүс гэдэг юм уу? Нэг хэсэг байгаа. Тэгээд судалгаа тооцоо их муу хийгдсэн учраас энэ ажил их муу явсан,  6-7 жил үргэлжилж байгаа. Би ноднин энэ ажлыг авснаас хойш юу хийсэн бэ гэхээр, нэгдүгээрт, Алтанбулаг бүс дээр нэг ч тэрбум төгрөг байснаар нь тодорхой хэмжээний хөрөнгө оруулалт хийгээд, зориулалтыг нь өөрчлөөд, Их Хуралд бас түүнийг нь хэлэх хэрэгтэй байх. Чөлөөт бүсээр нэвт явсан зам барина, тэгээд  500 метр зам барина гээд тэрбум төгрөг тавьсан байсныг өөрчлөөд, байшин сав барих, байшин савыг тойрсон зам харгуй янзлах, контейнертэй машин ирвэл буулгах, барих гээд нэлээн тэр чиглэлийн юмнуудыг хийсэн байгаа.

Энэ жил Улсын Их Хурал батлаад дэмжээд өгвөл 4 гаруй тэрбум төгрөг Алтанбулагийн чөлөөт бүс рүү хөрөнгө оруулалт болж орно. Түүгээр юу хийх гэж байгаа вэ гэхээр бохир, цэвэр усны дэд бүтцийн асуудлыг шийдэх юм. Энэ Алтанбулаг дээр нэг нэмэх зүйл яваад байгаа нь хувийн хэвшлийнхэн бас тэнд байшин сав барьж, хөрөнгө оруулалт хийж эхэлсэн байгаа. Тийм учраас бид нар тэр дэд бүтцийн тал дээр нь дэмжлэг үзүүлэх шаардлагатай.

Энэ Замын-Үүд бол хэцүү. Замын-Үүд бол өнгөрсөн хугацаанд 2 тэрбумын хөрөнгө оруулалттай. Нэг тэрбумаар нь хашаа барьсан, нэг тэрбумаар нь нэг байшин бариад явж байгаа. Үүнийг бид нар яриад БНХАУ-аас авах  300 сая долларын хөнгөлөлттэй зээлийн 10-15 сая долларыг Замын-Үүдийн чөлөөт бүс рүү дэд бүтцийг бий болгоход авъя гэж тохироод, одоо Зам тээвэр, барилга, хот байгуулалтын яаман дээр энэ ажиллагаа явж байгаа. Ер нь бол  50 саяыг Замын-Үүд рүү авъя гэсэн.  50 саяын  10-15 нь чөлөөт бүс рүүгээ ороод үлдсэн нь болохоор тэр Замын-Үүдийн тосгоныг хөгжүүлэхэд зарцуулна гээд ингээд нийлбэр дүнгээрээ  50 сая доллар явж байгаа. Тийм учраас урьд, хойд талд байгаа чөлөөт бүс ямар нэгэн байдлаар хөдөлж эхэлнэ. Тэгэхдээ л нэлээн шийдвэрлэх олон асуудал байгаа. 

Цагааннуур руу бид нар бас олигтой юм хийж чадахгүй байгаа. Хэдэн төгрөг тавьсан. Тэгээд төсвийн бололцоогүйгээс болоод түр орхигдсон байгаа. Ийм зүйл байна, баярлалаа.

Н.Энхболд: Батболд сайд гадаад харилцааг эдийн засагжуулах талаар юу хийж байна вэ гэсэн асуулт гарсан. Түүнд хариулт өгье.

Сү.Батболд: Баярлалаа. Японы эдийн засгийн түншлэлийг асуусан гэж ойлгосон, тийм үү? Ганхуяг гишүүн ээ.  Би сая гаднаас орж ирлээ.

Бүхэлд нь үү. За.  Гадаад харилцааны яамны хувьд эдийн засагжуулах энэ чиглэлийн арга хэмжээг  бэлтгэлийг нь хангаж, судалгааны ажил хийгээд, дээр нь орон даяар гэж хэлж болно. Яагаад гэвэл 21 аймгийн төлөөлөл, удирдлагуудыг оролцуулж, саналыг аваад, Засгийн газрын холбогдох яам, агентлагиудын саналыг аваад, гадаад эдийн засгийн харилцааны үр өгөөжийг нэмэгдүүлэх ямар асуудлууд байна вэ гэдэг дээр боловсруулж, хөтөлбөр гаргасан байгаа. Энэ хөтөлбөрөө Засгийн газрын хуралдаанаар бид өчигдөр хэлэлцүүлж, хөтөлбөрөө батлуулж авсан.  Эдийн засагжуулах энэ хөтөлбөрийг цаашид шаардлагатай бол нэлээн дэлгэрэнгүй Улсын Их Хурал дээр Засгийн газрын мэдээллийн цагаар танилцуулах нь зүйтэй болов уу гэж бодож байна. 

Энэ хүрээн дотор бид нар нэлээн олон асуудлууд ярьж байгаа. Үүний нэг чиглэлийг тодруулж Ганхуяг гишүүн асуулаа. Энэ нь чөлөөт худалдааны хэлэлцээрүүдтэй холбоотой асуудал байгаа. Бид энэ чөлөөт худалдааны хэлэлцээрүүдийг идэвхтэй байгуулах, мөн үр ашигтай болгох чиглэлээр, судалгаа, яриа хэлэлцээнүүд хийж, ажил болж байгаа зүйл ч байгаа, бас гишүүний тодотгосноор ажил болоогүй, ярианы түвшинд байгаа яриа хэлэлцээнүүд ч бас байна.

Европын холбоотой манай Монгол Улсад үйлдвэрлэгдсэн 7200 нэр төрлийн бүтээгдэхүүнийг  2012 он хүртэл гаалийн татваргүй оруулах ийм яриа хэлэлцээ хадгалагдаж байгаа, цаашдаа сунгах боломжтой.  ОХУ-тай Дэлхийн худалдааны байгууллагын гишүүн болж хараахан амжаагүй учраас бид худалдааны алдагдалтай нэг талаасаа, нөгөө талаасаа тарифын хувьд манай бараа эргэлтэнд туйлын ашиггүй байдаг учраас бид хоёр талаараа худалдааны либеральчлалын хүрээнд тарифын хэлэлцээр, Монголын экспортын бараа бүтээгдэхүүн дээр байгуулах саналаа гаргаад Оросын холбогдох яамтай яриа хэлэлцээ явуулж, байгуулах хэлэлцээрийнхээ төслийг Оросын талд гардуулсан байгаа. 

Энэ чиглэлээр бид Монголын уламжлалт экспортын бараа бүтээгдэхүүнийг гаалийн өрсөлдөх чадвартай, харьцангуй бага татварын хэмжээнд оруулах саналыг Оросын талд тавиад өндөр дээд хэмжээний айлчлалын үеэр нэлээд түлхүү ярьсан. Энэ яриа хэлэлцээг үргэлжлүүлж дуусгах ийм шаардлагатай байгаа.

Гурав дахь нь, Япон, Солонгос, АНУ гэсэн улсуудтай худалдааг хөнгөвчлөх, тарифыг бууруулах яриа хэлэлцээнүүдийг чиглэл, чиглэлээр нь явагдаж байгаа. Зарим газар яриа хэлэлцээний эхлэл явагдаж байна. Тухайлбал, Япон улстай гишүүд ч гэсэн өөрсдөө дэмжээд гаргаж нэлээд тавьсан. Гадаад харилцааны сайдын хувьд бас энэ айлчлалынхаа үеэр эдийн засгийн түншлэлийн хэлэлцээр байгуулах асуудлыг нэлээд ярьсны үр дүнд өнгөрсөн хавар Японы Жайка байгууллагаас судалгааны баг ирж, манай мэргэжилтнүүдийг сургах, холбогдох судалгаа хийх ажил эхлүүлсэн байгаа. Энэ өдрүүдэд хоёр дахь шатны баг нь ирчихсэн ажиллаж байна. Японы эдийн засгийн нийгэмлэг гэдэг байгууллагаас ирээд одоо ажиллаж байгаа. Манай Засгийн газрын зүгээс холбогдож гаргах материал, судалгаа, мөн тавих шаардлага, тухайн салбаруудаар хийх хөдөө аж ахуй, уул уурхай, бусад салбаруудаар гаргах хэлэлцээрийн төслийн хүрээнд бидний хувьд нэлээд хийгдэх ажил байгаа гэдгийг зориуд хэлэх нь зүйтэй гэж бодож байна.

Солонгостой бид яриа хэлэлцээ явуулж байна. Ази, Номхон далайн худалдааны хэлэлцээрт нэгдэн орох, олон талт хэлэлцээрт нэгдэн орох ажил дээр бид нар үндсэндээ тохиролцоод энэ  12 дугаар сарын дундуур Сөүл хотод болох уулзалтанд энэ чөлөөт худалдааны олон талт хэлэлцээрт нэгдэн орох тухай асуудлыг бид үндсэндээ шийдвэрлэх шатандаа явж байна гэж хэлж болно. Ингэх юм бол АСЕАН-ы орнууд тэр дотор бидэнтэй худалдаа нэлээн түлхүү явж байдаг Солонгос, Япон, мөн манай хөрш БНХАУ-тай бид энэ олон талт худалдааны хэлэлцээрийн хүрээнд татварын харьцангуй тарифын хөнгөвчилсөн ийм горимд орох юм гэж бид ярьж байна.

Үндсэндээ бид АНУ-тай чөлөөт худалдааны хэлэлцээр байгуулах эхний шат нь хийгдсэн, одоо хоёр дахь шат нь ил тод байдлын хэлэлцээр явуулж байгаа. Ийм байдлаар худалдааны хэлэлцээрүүд явагдаж байгаа. Бүхэлд нь хэлэх юм бол бид саяны хэлсэн Засгийн газраар батлагдсан эдийн засагжуулах хөтөлбөрийг  Их Хурлын түвшинд танилцуулж, мэдээлэл хийх нь зүйтэй гэсэн ийм бодолтой байна. Баярлалаа.

Н.Энхболд: Баярлалаа. Төсөл санаачлагчийн илтгэлтэй холбогдуулаад гишүүд асуулт асууж, хариулт авч дууслаа.

Одоо илтгэлтэй холбогдуулаад Эдийн засгийн байнгын хорооны дүгнэлтийг Байнгын хорооны дарга Баярсайхан танилцуулна.

Ц.Баярсайхан: Улсын Их Хурлын эрхэм гишүүд ээ
Монгол Улсын эдийн засаг, нийгмийг  2010 онд хөгжүүлэх үндсэн чиглэл батлах тухай Улсын Их Хурлын тогтоолын төслийг Монгол Улсын Засгийн газраас 2009 оны 9 дүгээр сарын 30-ны өдөр Улсын Их Хуралд өргөн мэдүүлсэн билээ. Уг тогтоолын төслийг  хэлэлцэх эсэх асуудлыг Эдийн засгийн байнгын хороо  2009 оны 10 дугаар сарын 14-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Засгийн газар дунд хугацааны стратеги, тэргүүлэх чиглэлүүдэд тусгагдсан бодлогын зорилтуудтайгаа уялдуулан эдийн засгийн салбаруудыг өргөжүүлж, өсөлтийг нэмэгдүүлэх, ялангуяа уул уурхайн салбарт томоохон төслүүдийг хэрэгжүүлж эхлэх, санхүү, эдийн засгийн хүндрэлийг даван туулсны дараахь эдийн засгийн сэргэлтийг бий болгох, нийгмийн чиглэлээр авч хэрэгжүүлж байгаа арга хэмжээг тогтвортой үргэлжлүүлэхэд анхаарсан байна.

Уг төслийг Байнгын хороогоор хэлэлцэх явцад хуралдаанд оролцогчид, Засгийн газрын холбогдох гишүүдээс асуулт асууж, хариулт авсны зэрэгцээ үндсэн чиглэлийн төсөлд тусгагдсан зарим арга хэмжээний биелэлтийн шалгуур үзүүлэлт болон томъёоллыг тодорхой болгох, хэл найруулга талаас нь анхаарах шаардлагатайг тэмдэглэн хэлж байлаа.

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай Улсын Их Хурлын тогтоолын төслийг тус Байнгын хорооны хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ
Монгол Улсын эдийн засаг, нийгмийг  2010 онд хөгжүүлэх Үндсэн чиглэл батлах тухай Улсын Их Хурлын тогтоолын төслийг хэлэлцэх эсэх тухай асуудлаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхболд: Баярсайхан даргад баярлалаа. Одоо Байнгын хорооны санал, дүгнэлттэй холбогдуулж асуух асуулттай гишүүн байна уу?  Балдан-Очироор дууслаа.  Гантөмөр гишүүн асууя.

Байнгын хорооны дүгнэлттэй холбогдуулж асууж байгаа.

Л.Гантөмөр: Баярлалаа. Байнгын хорооны дүгнэлттэй холбогдуулж асууя.  Энэ баримт бичгийг ойлгож байгаа, форматыг нь ч гэсэн ойлгож байгаа. Ийм юм хийдэг. Мэдээж Засгийн газар хийх ажлаа төлөвлөөд үүнийгээ хэрэгжүүлэхийн төлөө явах байхаа. Эндээ тааруулаад төсөв, мөнгөө ч гэсэн зохицуулаад явдаг.  Энэ жилийн энэ их эдийн засгийн уналтыг гол нь ирэх жил авч гарах баримт бичиг нь энэ үндсэн чиглэл гаргах ёстой болов уу гэж хараад байгаа юм. Тэгэхгүй бол одоо бид нар үндсэн чиглэлээ баталчихаад, дараа нь үргэлжлүүлээд дахиад хямралаас яаж гарах вэ гээд яг төлөвлөгөө ярих гээд байна. Ноднин бол тусдаа яригдсан, тусдаа яригдахдаа бол хямрал ирсэн учраас түүндээ бичиг баримтаа тааруулсан.  Би юунд санаа зовоод байна вэ гэхээр энэ бичиг баримтанд хямралаас гарах тэр гэрэл гэгээ харагдахгүй байна. Энэ дээр Их Хурал өөрөө ямар ажил зохион байгуулах вэ гэж Байнгын хорооноос асуумаар байна. Тэгэхгүй бол  нэг, хоёр сар дахиад хямралаас яаж гарах тухайгаа яриад, дахиад  төсвийн тодотгол хийх ажил бидний ард дахиад л үлдэх нь. Ирэх жилийн үйл явц давтагдах гээд байна.

Н.Энхболд: Баярсайхан дарга хариулъя.

Ц.Баярсайхан: Байнгын хорооны хуралдааныг даргалсан Зоригт гишүүн бас хариулт өгөх байх л даа. Байнгын хороон дээр хэлэлцсэн протоколыг би өөрөө үзсэн. Гишүүд ерөнхийдөө Засгийн газрын гишүүдээс тодорхой салбаруудын чиглэлээр үндсэн чиглэл, мөн  2009 оны хэрэгжилтийн талаар тодруулж асуусан байна. Тэгээд хэлэлцэхээр дүгнэлт гаргасан.

Байнгын хороон дээр хэлэлцэхээсээ илүү Улсын Их Хурлын нэгдсэн хуралдаан дээр гишүүд нэлээн дэлгэрэнгүй асуулт асууж, Засгийн газраас хариулт авлаа гэж ингэж ойлгож байна. МАХН-ын бүлэг завсарлага авч бүлэг дээрээ ярьсан. Ардчилсан намын бүлэг бас бүлгийн хуралдаан дээр Засгийн газрын гишүүд болоод холбогдох хүмүүсээс  эдийн засаг, нийгмийг хөгжүүлэх үндсэн чиглэлийн талаар нэлээн тодорхой асуулт асуусан гэж ойлгож байна. Тийм учраас Гантөмөр гишүүний  асуусан асуултад нэгдүгээр хэлэлцүүлгийн явц болоод хоёрдугаар хэлэлцүүлгийн явцад илүү тодорхой  бодитой саналууд гарч, тэр саналыг Байнгын хороон дээр санал хурааж шийдэх замаар шийдвэрлэх байх гэж ингэж ойлгож байна.

Х.Жекей: Баярлалаа. Монгол Улсын Үндсэн хуульд байгаа заалтыг түрүүн би бас асууж байсан. Улсын Их Хурал гадаад, дотоод бодлогын аль ч асуудлыг санаачлан хэлэлцэнэ. Тэгээд дараахь асуудлыг өөрийнхөө онцгой бүрэн эрхэд хадгална гээд 8 заалт байгаа юм. Түүний нэг заалт бол энэ байгаа юм. Төрийн санхүү, тэгээд зээл, албан татвар, мөнгөний бодлого, улсын эдийн засаг, нийгмийн хөгжлийн үндсэн чиглэлийг тодорхойлж,  Засгийн газрын үйл ажиллагааны хөтөлбөр, улсын төсөв, түүний гүйцэтгэлийн тайланг батална гэж. Хугацаа заагаагүй. Өөрөөр хэлбэл одоо эдийн засаг, нийгмийн хөгжлийн үндсэн чиглэлийг жил болгон батална гэсэн юм бол байхгүй. Тэгэхээр  Улсын Их Хурлын өөрийнхөө онцгой бүрэн эрхэд хадгалж, шийдвэрлэх асуудлын энэ 7 дахь асуудал яах аргагүй Эдийн засгийн байнгын хороотой хамаатай асуудал байна.

Тэгэхээр Байнгын хороо үндэсний хөгжлийн цогц бодлого гээд бодлого байгаа. Тогтвортой хөгжлийн бодлого, бүсчилсэн хөгжлийн гээд олон  том бодлогын чанартай бичиг баримтууд бий. Эд нарыг бүгдийг нэгтгээд 5 жилээр улсын эдийн засаг, нийгмийн хөгжлийн үндсэн чиглэлийг тодорхойлсон тийм бодлогыг батлаад, тэгээд дараагаар Засгийн газрын үйл ажиллагааны хөтөлбөр 4 жилээрээ батлагдаад, тэгээд төсөв жилээрээ явчих тийм хуулийн өөрийнх нь логик байгаад байгаа юм, Үндсэн хуулийн. Тэгэхээр ингэж өөрчилж болох уу? Энэ удаагийнх явлаа гэж бодъё. Цаашдаа Байнгын хороо төрийн бодлогыг өөрийнхөө эрхлэх асуудлын хүрээнд, тэгээд Улсын Их Хурлын онцгой бүрэн эрхэд хадгалж, шийдвэрлэх, тэр шийдвэр гарах түвшинд  мэргэжлийн Байнгын хорооны хувьд өөрөө энэ асуудлыг ингэж шийдэх боломж байна гэж үзэж байна уу? Үгүй юу? Энэ талаар ямар бодлого байна вэ гэдэг дээр хариулт авъя. Баярлалаа.

Н.Энхболд:  Баярсайхан дарга хариулъя.

Ц.Баярсайхан: Одоогийн мөрдөгдөж байгаа Төсвийн байгууллага, удирдлага санхүүжилтийн хуулийн 7,1,2-т, Засгийн газрын үйл ажиллагааны хөтөлбөрт нийцүүлэн эдийн засаг, нийгмийг хөгжүүлэх үндсэн чиглэлийг Засгийн газар боловсруулж, мөн хуулийн 32,1-ээрээ энэ Үндсэн чиглэлийнхээ төслийг 10 сарын 1-нд Улсын Их Хуралд өргөн мэдүүлэхээр, Улсын Их Хурал батлахаар байгаа юм. 

Сая өнгөрсөн хаврын чуулганаар энэ  Монгол Улсын удирдлага, санхүүжилтийн хуульд өөрчлөлт оруулаад, төсвийн хүрээний мэдэгдэлтэй хамт Монгол Улсын эдийн засаг, нийгмийг хөгжүүлэх Үндсэн чиглэлийг Улсын Их Хурал батлахаар ийм хууль баталсан. Тэр үед бид нар ярьж байсан. Одоо  10 сарын 1-ний дотор Үндсэн чиглэлийг өргөн бариад, Их Хурал баталдгаа яах вэ гэсэн. 2010 оныхоо хувьд одоо ингээд явъя.  2011 оныхыг төсвийн хүрээний мэдэгдэлтэй хамт үндсэн чиглэлээ батлаад, намрын чуулганаараа зөвхөн төсвөө батлаад явдаг ийм л тогтолцоо руу шилжиж орж байгаа юм. Таны дурьдсан Үндсэн хуулийн  25 дугаар зүйлийн 1 дэх хэсгийн 7-д, эдийн засаг, нийгмийн хөгжлийн үндсэн чиглэлийг Улсын Их Хурал тодорхойлохоор хуульчилсан байгаа.

Тийм учраас цаашдаа  2011 оны нийгэм, эдийн засгийн үндсэн чиглэлийг төсвийн хүрээний мэдэгдлийг 5 сард хуулийн дагуу хэлэлцэхдээ үндсэн чиглэлийнхээ ерөнхий параментрүүдийг одоогийн хуулиар бол 6 бүлгээр хувааж байгаа. Энэ бүлэгтээ оруулаад баталчихаад, тэгээд төсвийн хүрээний мэдэгдэл, эдийн засаг, нийгмийн хөгжлийн үндсэн чиглэлд суурилаад бид бол  10 сарын 1-нээс эхлээд  12 сарын хугацаанд төсвөө хэлэлцдэг ийм л шинэ горимд шилжих нь байна. Энэ удаагийн үндсэн чиглэл бол шилжилтийн магадгүй энэ хуулийн хоорондох удаагийнх л болж байгаа юм.

Хувийн бодол хэлэхэд, уг нь эдийн засаг, нийгмийнхээ үндсэн чиглэлийг Засгийн газрынхаа мөрийн хөтөлбөрийн 4 жил хуваасан зорилготойгоо нийцүүлээд үндсэн 6 параметрээрээ тодорхойлчихоод, энэ зорилтыг хэрэгжүүлэх арга хэрэгсэл нь төсөв л болох учиртай юм. Тэгэхдээ одоо нэгэнт баталчихсан хуулийн дагуу  2010 оны үндсэн чиглэлийг бид энэ Төсвийн байгууллага, удирдлага санхүүжилтийн одоо мөрдөгдөж байгаа хуулиараа хийгээд  ирэх оныхыгоо бол Төсвийн хүрээний мэдэгдэлтэй хамт хийгээд явах юм байна. Одоо үүнийгээ мөрдөж л ажиллах болох нь ээ гэж ингэж ойлгож байна.

Д.Дондог: Баярлалаа. Би Байнгын хорооны дүгнэлттэй холбогдуулж асууя. Үндсэн чиглэлийг хэлэлцэж байх явцад  энэ Үндсэн чиглэлийн байгаа бүтцийн хувьд  хэмжих нэгж, шалгуур, үзүүлэлтэнд тодорхойлогдсон байдлаар өмнөх үзүүлэлт нь  дэвшигдэж байгаа зорилтынхоо биелэлтийг үр дүнгээр тооцсон юм шг байгаа юм. 3-4 зорилттой өгүүлбэр тодорхойлж тавьчихаад, тэгээд ар талд нь үр дүнгий нь  ганцхан үзүүлэлтээр, зөвхөн нэгийг нь л шалгуур үзүүлэлт тавиад, бусдыг нь тавиагүй орхисон ийм олон юм байна. Энэ талаар Байнгын хороон дээр үүнийг хөндөж ярьсан юм байна уу? Цаашдаа үүнийг яах вэ? Энэ чигээр нь батлах юм уу? Эсхүл тэр тавигдаж байгаа зорилт болгон дээр нь үзүүлэлт, шалгуурыг нь бий болгож байж батлах юм уу гэдэг талаар Байнгын хороон дээр яригдсан юм байна уу гэж асуумаар байна. Үүнтэй холбогдуулаад тухайлсан жижиг саналуудыг мэдээж анхны хэлэлцүүлгийн үед гишүүдээс авах байх л даа. Тэгэхдээ бас Байнгын хороон дээр орж бүх гишүүд саналаа гаргах юм уу? Эсхүл урьдчилаад ажлын хэсэг дээр гишүүд өөрсдийнхөө саналыг өгөөд ингээд хэлэлцэх юм уу гэсэн ийм 2 асуултыг асууя.  Яг энэ чигээрээ гарна гэвэл дараа нь тооцохоор зэрэг энэ үр дүнгийн шалгуур үзүүлэлт гэдэг дээр З-4 зорилт дэвшүүлсэн өгүүлбэрээс чинь нэгийг нь шалгуур үзүүлэлтээр хангачихаад, тэгээд болсон байна шүү дээ гэсэн юм хэлэх гээд байх шиг байгаа юм.

Дараа нь бас нэг хэлэх юм бол энэ үйл ажиллагааны хэрэгжилтээр гэсэн үр дүнгийн шалгуур байгаа юм. Энэ юу гэсэн үг юм бол? Хэрэгжиж явж байгаад  70 хувьтай гарчихвал за 70 хувь  гарлаа гэх юм уу? 100 хувиа хэлээд байгаа юм уу? Эсхүл эцсийн байдлаар бий болсныг хэлээд байгаа юм уу? Нэг ийм тодорхойгүй шалгуурууд тавьсан байгаа юм. Энэ мэтийг Байнгын хороон дээр хөндөж ярьсан зүйл байна уу гэсэн асуулт байна.

Ц.Баярсайхан:  Одоо хоёр жил орчим энэ үндсэн чиглэлээ макро эдийн засгийн бодлого, бодит салбарын бодлого, бүс нутаг, хөдөөгийн хөгжил, байгаль орчны бодлого, нийгмийн бодлого, гадаад бодлого, батлан хамгаалах гээд 6 ерөнхий бүлэгт хувааж тодорхойлдог болсон. Энэ дагуу сүүлийн З жил орчим энэ эдийн засаг, нийгмийнхээ үндсэн чиглэлийг тодорхойлоод байгаа юм. Шалгуур үзүүлэлтүүдийн хувьд бол тодорхой хэмжээнд хугацаатай, хариуцах эзэнтэй, хүрэх үр дүнтэй тодорхойлж байсан. 

Энэ онд орж ирж байгаа нь, зарим нэг тоон үзүүлэлт бусад нь бол үйл ажиллагааны хэрэгжилт гээд өргөн барьсан байгаа юм. Байнгын хороон дээр яригдсанаар бол яг энэ шалгуур үзүүлэлтийн талаар тодорхой яриагүй. Одоо хэлэлцэх горимын хувьд бол  нэгэнт нэгдүгээр хэлэлцүүлэг хийгдэж байгаа учраас бусад Байнгын хороод бүгдээрээ хэлэлцээд, нэгдүгээр хэлэлцүүлгийнхээ дүнг Эдийн засгийн байнгын хороонд ирүүлнэ. Эдийн засгийн байнгын хороо бол бусад Байнгын хороодоос ирсэн саналыг үндэслээд нэгдүгээр хэлэлцүүлгийг хийж, Улсын Их Хурлын нэгдсэн хуралдаанд оруулна. Тийм учраас одоогийн тавигдаж байгаа зорилтуудыг их тодорхой болгоё гээд гишүүдээс санал гаргах юм бол одоо өргөн барьснаас бол хэлбэр, шалгуур үзүүлэлтийг өөрчлөх бололцоотой газар нь хийж болох байх гэж ингэж бодож байна.

Г.Баярсайхан:  Та бүхэнд энэ оройн мэндийг дэвшүүлье. Макро эдийн засгийн тогтвортой байдлыг хангах, томоохон хөрөнгө оруулалтын төслүүдийг эхлүүлж, энэ үндсэн чиглэлд  тусгасан нь үнэхээр сайшаалтай зүйл.  Яг бодит салбарын хөгжлийг дэмжихэд энэ Шивээ-Овоогийн нүүрсний уурхай, Улаанбаатар хотод дулааны 5 дугаар цахилгаан станцыг барина гэж заасан байна л даа. Тэгэхээр ер нь энэ эрчим хүчний бодлого дээр  Зоригт сайдаас дараахь зүйлийг асууя гэж  бодож байна.

Энэ уул уурхайгаас дунд хугацаанд асар их хөрөнгө оруулж ирнэ. Бид нар энэ эрчим хүч бүгдийг нь дулааны цахилгаан станцаар нүүрсээ шатаагаад ингээд эрчим хүчээ гаргаж авах уу? Энэ дэлхий даяар ногоон эрчим хүч, сэргээгдэх эрчим хүч үнэхээр их яригдаж, улс гүрнүүд эрчим хүчнийхээ тодорхой хувийг дунд хугацаанд, жишээлбэл  2020 он гэхэд ихэнх гүрнүүд яг тэдэн хувийг сэргээгдэх эрчим хүчнээс хангана гэж заагаад хэрэгжүүлээд явж байгаа. Бидний хувьд яг энэ Үндсэн чиглэлд  тийм ажил эхлүүлсэн, тусгасан зүйл байхгүй харагдаж байна. Үүнийг ажил хэрэг болгох тал дээр ямар зүйл бодож байна вэ? 

Н.Энхболд: Байнгын хороон дээр яригдсан зүйлээс асууж байгаа шүү дээ, Баярсайхан гишүүн ээ?

Г.Баярсайхан: Нэгэнт асуусан юм асууж байгаа юм.  Ерөнхийдөө энэ байна даа.

Н.Энхболд: Байнгын хороон дээр энэ зүйлүүд яригдсан уу? Үгүй юу гээд нэмчихээч дээ.

Ц.Баярсайхан: Байнгын хороон дээр бодит салбарын бодлогын чиглэл дээр орсон эрчим хүчний шинэ эх үүсвэрүүдтэй холбоотой асуудлаар асуулт гараагүй.  Сая нэгдсэн чуулганы хуралдаан дээр ялангуяа Улаанбаатар хотын 5 дугаар эх үүсвэр, Шивээ-Овоо, мөн Таван толгойд баригдах цахилгаан эх үүсвэрүүдийн талаар гишүүд асуулт асууж, Засгийн газраас тодорхой хариулт өгч байна. Энэ асуудлуудыг тодотгох чиглэлээр нэгдүгээр хэлэлцүүлгийн явцад гишүүдээс санал гарах нь ээ гэж ингэж ойлгож байна.

Д.Дамба-Очир: Үндсэн чиглэлд халамжийн реформ хийнэ гээд бичсэн байж байгаа. Ганди сайдын хэлснээр зунжингаа ноцолдож, ноцолдож бэлдээд оруулаад ирсэн юмыг нь энэ жилийн  2010 оны төсөвт суулгаж өгсөнгүй гэж. Өөрөөр хэлбэл төсөв  бол үндсэн чиглэлээр явах уу? Үгүй юу гэдгийг би асууя. Яагаад гэвэл төсөв дээр оруулж ирсэн материал дээр тэр халамжийн реформ хийх талаар байхгүй, бахь байдгаараа орж ирж байгаа гэдгийг л асууя. Тийм учраас бид нарын өнөөдөр яригдаад хэлэлцээд явж байгаа Үндсэн чиглэлээр нь төсөв батлагдаад явах уу? Үгүй юу гэж би асууя. Баярлалаа.

Ц.Баярсайхан: Эдийн засгийн хямралтай хүнд нөхцөлд Монгол Улсын Засгийн газар, олон улсын валютын сантай гэрээ байгуулаад энэ гэрээнийхээ дагуу явж байгаа. Гэрээгээр хүлээсэн томоохон үүрэг бол нийгмийн халамжийн хэт хавтгайрсан тогтолцоог цэгцлэх,  энэ халамжийн үзүүлж байгаа үйлчилгээг яг шаардлагатай хэсэгт нь хүргэх чиглэлээр үүрэг хүлээсэн юм билээ. Тийм учраас Үндсэн чиглэл, төсвийнхөө бодлого дээр энэ зорилтоо ханган биелүүлэхгүй бол бас байгуулсан гэрээ хэлцлээ биелүүлэхгүйд хүрэх л байх. Тийм учраас хэлэлцүүлгийн явцад илүү тодорхой болох болов уу гэж бодож байна. Түүнээс Байнгын хороон дээр хэлэлцэх явцад энэ асуудал гараагүй. Нийгмийн бодлогын байнгын хороо, бусад хороод дээр яригдахад их тодорхой яригдах байхаа.

Р.Амаржаргал: Би Байнгын хороог тэгээд Байнгын хорооны даргыг шүүмжлэх гэсэн юм. Улсын Их Хуралд оруулж ирж байгаа, хэлэлцүүлж байгаа материал нь  хэлэлцэх түвшинд бэлтгэгдсэн тэр шаардлагыг хангасан байх ёстой гэж би ойлгодог. Одоо Үндсэн чиглэл гээд оруулж ирж байгаа баримт бичиг маань үнэхээр итгэл дааж хэлэлцэх тийм баримт бичиг байгаа шүү дээ, та нар бүгдээрээ харж байгаа байх. Би та нарт одоо энгийн жишээ хэлье.  Та нар 55 дугаар хуудсыг нээгээд унш даа. АНУ-д ажилгүй хүмүүсийн тоо  6,7 саяар өссөн бөгөөд энэ нь ажилгүйдлийн хэмжээ 4,3 хувиар нэмэгдсэн гэсэн үг юм гэж байгаа  юм. АНУ-ын ажилгүйчүүдийн 9,5 сая нь түр зуурын ажилгүйдэлд хамрагдаж байгаа бол 5 сая нь ажилгүйчүүд урт хугацааны буюу 27 хоног ба түүнээс дээш хугацаан дахь  ажилгүйдлийн түвшинд хамрагдаж байгаа юм байна. Тэгээд цааш нь АНУ-д хар арьст америкчуудын 14,5 хувь нь, цагаан арьст америкчуудын 8,6 хувь нь, латин америк гаралтай америкчуудын 12,3 хувь нь, ази гаралтай америкчуудын 8,3 хувь нь ажилгүй болоод байна гэж байгаа юм. Ийм нарийн мундаг юм олж бичсэн байна л даа. Америкийг бол гайхамшигтай мэддэг юм байна, ярих юм алга. Монголд ямар байгаа юм? Хайгаад ол доо та нар энэ документаас. Засгийн газар, Хэрэг эрхлэх газар оруулж ирж байгаа, энэ баримт бичгийг. Урьд нь Сангийн яам оруулж ирэхдээ арай ч ийм юм оруулж ирдэггүй байсан. Тэгээд ийм баримт бичиг оруулж ирчихээд, Улсын Их Хурал дээр Байнгын хороон дээр өчнөөн цаг аваад, бүлгүүд дээр хичнээн өдөр болоод, нэгдсэн чуулган дээр оруулж ирж өчнөөн юм ярьчихаад, одоо юу бодож суух вэ? Цөмөөрөө.  Манай ажил нэг иймэрхүү л болчихоод байгаа юм. Одоо цөмөөрөө ярьж ярьчихаад, за тэгээд баталъя гээд үүнийг нь батлаад л явуулна л даа.  

Улсын Их Хурал гэдэг маань бас өөрийнхөө байх ёстой байран дээрээ баймаар байх юм.  Иймэрхүү юм орж ирж байхад нь урьдаас нь буцаагаад шидсэн ч яадаг юм бэ?  Манай Байнгын хороод цаашдаа иймэрхүү Улсын Их Хуралд оруулж ирж байгаа, ялангуяа нэгдсэн чуулганд оруулж ирж хэлэлцэж байгаа асуудлуудын чанар, чансаа үнэхээр хэлэлцэгдэх түвшинд хүрсэн байна уу? Үгүй юу гэдгийг үзэж харж байгаад, үнэхээр хэлэлцэхээр асуудал байх юм бол оруулж ирж байаар байна. Байхгүй бол тэгээд тэр ажлын хэсгийнхээ түвшинд буцааж байвал яагаад болдоггүй юм бэ? Энэ асуудлыг Эдийн засгийн байнгын хорооны нөхдүүдэд би хэлж байгаа юм. Бусад Байнгын хороо ч гэсэн анхаарах ёстой байх гэж  бодож байна. 

Их Хурал нь Байнгын хороодоороо дамжуулаад Засгийн газартаа хэлдэг юмаа хэлж баймаар байна. Тавьдаг шаардлагаа тавьж баймаар байна. Үүнийг л хэлэх гэсэн юм.

Н.Энхболд: Санал юм байна. Ганбямба гишүүн асуултаа асууя.

Н.Ганбямба: Ийм техник талын юм биш, агуулгаар нь шүүмжлэлтэй хэлэх гээд байна. Энэ дотор үндсэндээ, нэг хүнд оногдох ДНБ ийм хэмжээгээр уначихсан, зэрэгцүүлэх үнээр гаргаж ирсэн энэ тоо л хангалттай тоо. Энэ бол Монгол Улсын эдийн засгийн үр дүнг хангалттай харуулж байна. Тэгэхээр манай Их Хурал чинь хуулийн хэрэгжилтэнд хяналт тавих функцийнхаа дагуу ерөөсөө энэ Эдийн засгийн байнгын хороонд эдийн засаг, нийгмийн үндсэн чиглэл баталж өгчихөөд хаячихдаггүй, үүний гүйцэтгэл дээр хяналт тавьж байдаг ийм  тогтолцоог бий болгож болохгүй юу? 

Ерөнхийдөө заавал дууссан хойно ч биш, явц дунд нь ч гэсэн. Улирал, улирал юм уу, эсхүл хагас жилээр нь ч гэсэн үүнийхээ хэрэгжилтийг хангадаг. Одоо энэ дотор хангалттай дүн бол энэ зэрэгцүүлсэн үнэ. Энэ бол үнэхээр манай амьжиргаа буучихаж. Хүн амын бодит орлогоос илүү үр дүн гэж юу байх вэ? Эдийн засгийн гол үр дүн бол хүн амын бодит орлого, амьжиргааны түвшин. Ямар ч том ажил хийсэн, эцсийн үр дүн нь эндээс л, өөр юу ч ярьсан, эцсийн цэг энэ дээр л тулж ирдэг.  Тэгэхээр үүнийг манай Эдийн засгийн байнгын хороо авч хэлэлцдэг ийм журамд шилжихгүй бол амьдрал буураад байдаг, нэг их том том зорилт дэвшүүлээд дараа нь бас ажлын төлөвлөгөө шиг ийм юм баталж өгөөд явуулаад байдаг ийм байдлаасаа Их Хурал гарвал яасан юм бэ гэж би Эдийн засгийн байнгын хороонд асуудал тавьж байгаа юм.

Эдийн засгийн байнгын хороо үүнийхээ хэрэгжилтийг дүгнээд ард түмэнд мэдээлдэг. Явц явцыг нь бас Их Хурлын гишүүдэд бүр дэлгэрэнгүй мэдээлэл өгдөг ийм тогтолцоон дээр нь цаашдаа шилжвэл яасан юм бэ? Одоо ирэх 6 сард бид нар үүнийг дахиад хэлэлцэх болно, дараа жилийнхийгээ. Тэгэхдээ бид нар шинэ арга барилаар ийм ажлын төлөвлөгөө шиг биш, бүр жинхэнэ цогц бодлогын үндсэн чиглэл болгох ийм эрх зүйн өөрчлөлтүүдийг наана нь хийх ийм асуудлыг Эдийн засгийн байнгын хороо хийж болох уу? Өөрөөр хэлбэл эцсийн үр дүнг үүнээс илүү тодорхойлох арга байхгүй. Ерөөсөө л бодит орлого, хүн амын амьжиргааны түвшингээс өөр юу ч биш. Эдийн засгийн эцсийн дүнд тэнд л ирдэг.

Гэтэл энэ бол хангалттай ийм дүн гарч ирчихээд байж байхад манай Эдийн засгийн байнгын хороо биш л дээ, нийт хэлэлцүүлэг дунд л сая дүнгий нь сонсоё гэж байж, тэргүүн шадар сайдаас мэдээлэл сонсож байна. Тэгэхээр ер нь цаашдаа энэ тогтолцоогоо өөрчилье. Хэлэлцүүлдэг дэгээ ч гэсэн өөрчилье. Тэгээд үүнийг үндсэн чиглэл шиг үндсэн чиглэл болгомоор байна. Ийм ажлын төлөвлөгөөг энэ цагаас хойш болих асуудлыг Эдийн засгийн байнгын хороо хариуцаж, холбогдох хуулиуд дээр өөрчлөлт хийж, өргөн барих асуудлыг зохион байгуулах уу гэдэг асуултыг тавимаар байна.

Ц.Баярсайхан:  Ер нь бол Их Хурлын хууль тогтоомжийг боловсронгуй болгох чиглэлээр ажлын хэсэг ажиллаж байгаа. Энэ дээр бидний ярьж байгаа юм бол Байнгын хороодын эрх, үүргийг тодорхой хэмжээнд өргөж өгөх юм бол саяны Ганбямба гишүүний ярьж байгаатай холбоотой асуудлыг шийдэж болно.

Бид бол эдийн засаг, нийгмийн үндсэн чиглэл, батлагдсан хөрөнгө оруулалтын хэрэгжилт, тодорхой салбаруудын чиглэлээр ажлын хэсэг гаргаж ажиллуулж байгаа. Ер нь олон чиглэлээр өнгөрсөн онд бид Байнгын хороодын хамтарсан болон Байнгын хороодын чиглэлээр ажлын хэсгүүд гарч ажилласан. Энэ ажлын хэсгүүд сайн ажилласан гэж ингэж үзэж байгаа юм. Үндсэн чиглэлийн хэрэгжилтийн явцад хяналт тавих чиглэлээр Байнгын хороо ажиллаж байгаа. Цаашдаа ч ажиллана. Тэгэхдээ тодорхой хуулиуд дээр нь ийм эрх зүйн  үндсийг нь бүрдүүлж өгөх шаардлага байна гэдгийг гишүүд бас анхаарна биз гэж бодож байна.

З.Энхболд: Байнгын хороо энэ үндсэн чиглэлийн боловсруулж ирж байгаа форматыг нэг болгох талаар бодсон уу?  Яагаад би тэгж хэлж байна вэ гэхээр энэ нь өөрөө нэг хуультай, ийм гарчигтай, ийм зүйлүүд байна гээд хуульчихсан юм байна. Гэтэл нөгөө талд нь 4 жилийн мөрийн хөтөлбөр байгаа юм. Зөвхөн хоёрдугаар бүлэг гэхэд 130-аад зорилттой байгаа юм, үйлдвэржүүлэх бодлого, үйлдвэрүүдийн нэр, уурхай гээд маш тодорхой заачихсан. Бид нарын барьж авах юм бол энэ дөрвөн жилийн зорилтоос  2009 онд юу нь эхэлж, ямар түвшинд хүрэв? 2010 онд түүнийгээ яаж үргэлжлүүлэх юм бэ? Огт эхлээгүй байгаа бол энэ ерөөсөө бүтэхгүй зорилт, 4 жилийнхээ мөрийн хөтөлбөрийн тэр бүтэхгүй юмыг нь засварлая ч гэдэг юм уу? Ийм нэг замбараатай явахгүй бол 4 жилийнхээ хөтөлбөртэй хооронд нь уялдуулсан уялдаа ерөөсөө байхгүй болчихоод байгаа юм. 4 жилдээ нэг юмыг хийнэ гэж хажуу тийшээ тавьчихаад жил болгон өөр юм бичиж орж ирээд байгаа юм.  Засгийн газар өөрийнхөө хэрэгжүүлж чадахааргүй, эсхүл хүндрэлтэй юмыг бол ерөөсөө мартчихаж байгаа юм, огт бичихгүйгээр.

 4 жилийн хөтөлбөр дотор Засгийн газрын мөрийн хөтөлбөр дотор байхгүй боловч, хэрэгжүүлээд аятайхан оноо авчихаар юмаа бол 2-3 задлаад бичээд ороод ирж байгаа юм. Тэгээд ийм нэг дур зоргын юм явахгүйн тулд барьж авах юм бол 4 жилийнхээ л хөтөлбөрийг барьж авъя. Түүнийхээ ардаас нь онуудаа багана болгоод бичье. Багана болгон дээрээ жил болгон дээрээ прогрессоо бичье. Хаана хүрч байна вэ? Эсхүл шаардлагагүй гэж үзэж байгаа юм уу? Энэ бол шаардлагагүй, үүнийг хаая гэдэг аргументыг Засгийн газар тавих юм бол Их Хурал бас эргэж харж болно шүү дээ, 4 жилийн хөтөлбөрөө.  Ийм нэг бүтээлч аргаар явахгүй бол 4 жилдээ 500-600 зорилт биччихдэг. Тухайн жилдээ  300 гаруйг бичээд байдаг. Зарим жил нь солигдоод байдаг, ингээд ойлгогдохгүй болчихоод байна л даа. 

Тэгээд дараа жилээс хэрвээ үүнийг хэлэлцэх гэж байгаа бол Их Хуралд жил болгон юуг хяналтандаа байлгах вэ гэхээр  4 жилийн Засгийн газрын мөрийн хөтөлбөрийн хаана явж байгааг л бид мэдмээр байгаа юм. Эхэлсэн үү?  10 хувьтай байна уу? 20 хувьтай байна уу? Дууссан уу?  Зарим нь хууль батлахаар зорилт тавьсан байгаа бол хууль нь батлагдахаар хаачихаж болдог гэх мэтээр хэмжиж болдог юман дээр ярихгүй бол  ярьж байгаа юм чинь хоёр өөр хүснэгтээр, хоёр өөр гарчигаар бичигдээд байхаар ойлгогдохгүй болчихоод байна л даа, Байнгын хорооны дарга аа. Үүнийг нэг ойлгомжтой болгоод, дараа жилээс зөвхөн тэр 4 жилийн хөтөлбөртэйгээ уяж, түүний прогрессыг мэдэж байвал болдоггүй юм уу? Тэгвэл хэлэлцэхэд их амар болох юм. Засгийн газрын үйл ажиллагааг дүгнэхэд их амархан болох юм.  Ийм нэг асуулт байна. /16,50-17,50 цагт Д.Цэндсүрэн/

Ц.Баярсайхан: -Тийм Энхболд гишүүнтэй санал нэг байна. Ер нь хуучин бол нэлээн том бичвэрээр бичиж байсан л даа. Тэгээд энэ сүүлд нь энэ 6 бүлэг болгож бас нэлээн ангилж өгсөн. Ер нь бол Засгийн газрын мөрийн хөтөлбөр гэж баталсан хөтөлбөрөө л 4 жилд хуваагаад тодорхой зорилтуудаа хийх ёстой. Мэдээж амьдрал баян учраас зарим нэг зорилтууд тавигддаг л байх. Гишүүдээс ч янз бүрийн санал гардаг л байх. Тийм учраас бас таны хэлж байгаа тэр хүрээнд одоо бид нар батлахдаа ерөнхийдөө цаг хугацаатай, хариуцах эзэнтэй ийм болгож батлах чиглэлээр ажиллана гэж ингэж бодож байна.

Н.Энхболд: -Улаан гишүүн асууя.

Ч.Улаан: -Баярлалаа. Үндсэн чиглэлийг хэлэлцэх эсэхийг л бид ярьж байгаа л даа. Тэгэхдээ хэлэлцэхдээ анхаармаар асуудал байгаа юм. Энэ хэлбэр шалгуур үзүүлэлтийг нь боловсронгуй болгох шаардлага байна гэдгийг гишүүд их яриад байна шүү дээ. Тэгэхээр энэ дээр бол ойлголтоо бид нар нэгтгэж байж ярихгүй бол одоо цаашдаа ер нь үндсэн чиглэл бараг ярихгүй больё гэж санал хэлэх нь байна шүү дээ. Тэгэхээр үндсэн чиглэл гэдэг бол тухайн жилд улс орныг хөгжүүлэх бодлого юм, зорилт юм тиймээ. Энэ зорилтыг яаж хэрэгжүүлэх вэ, ямар хөрөнгө шаардагдах вэ, хаана хуваарилах вэ гэдэг нь төсөв юм. Тийм учраас төсөв одоо энэ үндсэн чиглэл хоёрыг бол жил бүхэн хэлэлцэхээс өөр арга байхгүй. Тэгэхгүй бол бодлого хоорондоо уялдахгүй болно. Бодлого, механизм хоёр хоорондоо уялдахгүй болно. Энэ үүднээс нь аваад үзэхээр зэрэг үндсэн чиглэлийг бол нэг ажлын төлөвлөгөө хэлбэрээр бид нар хэлэлцээд батлаад ирсэн нэг зуршилтай юмаа. Энийг хуулинд, Засгийн газрын хуулинд тийм заалт байдаг юм. Хэрэгжүүлэх зорилт, арга зам, хариуцах эзэн, хугацаатай байна гээд. 

Тэгэхээр ингээд ажлын төлөвлөгөө болчихоод, тэгээд өнөөх маань том бодлого зорилтоосоо бүр жижигрээд зүгээр нэг хийх үйлдлийг бичээд байдаг. Техник, эдийн засгийн үндэслэл боловсруулна гээд. Тэгэхээр үндсэн чиглэлийг хэлэлцэхдээ одоо эдийн засгийн бодлогын хороо маань энэ чиглэлд ажиллаж болох уу, ер нь үзүүлэлтүүдээ бид боловсронгуй болгоё, хөгжлийг бол хэмждэг эдийн засгийн шалгуур цөөхөн үзүүлэлтүүд байна. Эдийн засаг чинь өөрөө тийм онцгой шинжлэх ухаан шүү дээ. Бүх үйл ажиллагааг дүгнээд, эдийн засгийн хэлээр илэрхийлж чаддаг. Эдийн засгийн өсөлт, нэг хүнд оногдох өсөлт, хүн амын амьжиргааны түвшин, мөнгөн орлого, бодит орлого, хөдөлмөрийн бүтээмж гээд энэ үзүүлэлтүүдээр нь үндсэн чиглэлийг баталж өгвөл хэрэгжилтийг нь дүгнэхэд ч тодорхой болно, хийж байгаа ажил маань ч их цэгцтэй болоод бид ажлын төлөвлөгөөнөөсөө ангижирчихна. Мэдээж үүнийг дагалдаад тэргүүлэх ээлжийн зорилтууд бол зайлшгүй байж таарах байх л даа. Жишээ нь одоо 2010 оны хувьд бол Монгол Улсад нефть боловсруулах үйлдвэр барина гэдэг бол одоо тэргүүн зэргийн зорилт гэж бүр дэвшилдэж энд тусгагдмаар байгаа юм. Тэгвэл тэрний араас техник эдийн засгийн үндэслэлийг нь боловсруулна, хөрөнгө оруулалтыг нь шийднэ, байршлыг нь шийднэ ч гэдэг юм уу, барилгын ажлыг эхлүүлнэ ингээд тодорхой эдийн засгийн шалгуур үзүүлэлттэй, цаана нь одоо террор рекетийг тэргүүлэх зорилтоо сонгож авсан, ийм хэлбэр рүү оруулах чиглэлээр Эдийн засгийн байнгын хороо маань анхаарч, энэ хэлэлцүүлэгт бэлтгэвэл ямар вэ, энэ зүйтэй юу. Энийг дэмжих үү л гэж одоо би асууя.

Н.Энхболд: -За Баярсайхан дарга хариулъя.

Ц.Баярсайхан: -Улаан гишүүнтэй санал нэг байна .Би бол одоо таны тэр үндсэн чиглэлийг яг эдийн засгийн гол үзүүлэлтүүдээр нь томъёолох том шалгуур үзүүлэлтүүдийгээ тавих гэдэгтэй 100 хувь санал нэг байна. Одоо үндсэн чиглэлийг хэлэлцэж яах нь вэ гээд яриад байгаа улсуудтай би санал бас нэг биш байгаа юм. Одоо цаашдаа ингээд Төсвийн хүрээний мэдэгдэлтэй хамт нэг хэлэлцчихээд тэгээд дараагаар нь бараг 5, 6 сарын дараагаар төсвөө хэлэлцэнэ гэдэг бол бас л нэг уялдахдаа их муу байх болов уу даа гэж санаа зовниж байгаа юм. Их Хурал 2 удаа хэлэлцэж үзээд буцаад одоо жил жилийнхээ үндсэн чиглэл, төсвөө хамт хэлэлцдэг рүүгээ орох болов уу гэж би найдаж байгаа юм. Тийм учраас энэ үзүүлэлтүүдийг боловсронгуй болгох, ялангуяа саяын хэлсэн эдийн засгийн өсөлтийн хувь, хүн амын мөнгөн орлого, амьжиргааны түвшин, ажилгүйдлийн түвшин гэдэг юм уу бууруулах, ядуурлыг бууруулах тодорхой хувь хэмжээ гээд ийм тодорхой үзүүлэлтүүдийг тавьж, тэрнийхээ шалгуурыг хангах зорилгодоо хүрч, ямар ажил хийх вэ гэдгээ томъёолбол илүү одоо үр дүнтэй болох болов уу гэж бодож байгаа юм. Тийм учраас санал нэг байна.

Одоо хэлэлцэх эсэхийг шийдэнгүүт бид ажлын хэсэг гээд томилно. Тэгээд ажлын хэсгийн хүрээнд бол энэ асуудлуудыг нэлээн дэлгэрэнгүй ярья. Бусад Байнгын хороодуудаас энэ чиглэлээр анхаарч ажиллах байх аа гэж бодож байна. 

Н.Энхболд: -Энхтүвшин гишүүн асууя.

Ө.Энхтүвшин: -Болилоо.

Н.Энхболд: -Гүндалай гишүүн асууя.

Л.Гүндалай: -Баярлалаа. Тэгэхээр үндсэн чиглэлд орсон зүйлүүд өнгөрсөн жил, тэрний өмнөх жилүүдэд үндсэн чиглэл дээр оруулж байсан зүйлүүдийг эргэж санамаар байгаа юм. Хэр зэрэг биелэлттэй байгаа юм гэдгийг нь. Би үндсэн чиглэлд ийм саналуудыг оруулж ирсэн юм. Жишээлэх юм бол аймгийн төв болгонд усан бассейн барья гэж. Тэгээд энэний дагуу бас 4 аймгийн төвд усан бассейн баригдах ийм ажил бас хийгдэж байгаа юм байна лээ. Ерөнхийдөө бол үндсэн чиглэлд орсон зарим зүйлүүд бол уг нь бага сагаар явж байгаа юм. За би нэг аймгийн төв болгоныг компьютер томограф IMR-гаар хангая гэсэн ийм бас нэг үндсэн чиглэлийн асуудлыг одоо оруулж байсан.Энэ одоо бас нэг их дэмжигдэхгүй ингээд хэрэгжихгүй яваад байгаа юм. Уг нь одоо хөдөө орон нутагт бол бас нэг ийм биеийн тамир спорт, тэгээд эрүүл мэндийн чиглэлийн ийм оновчтой арга хэмжээнүүдийг хэрэгжүүлбэл уг нь хэрэгтэй байгаад байдаг юм. Тэгээд энэ үндсэн чиглэлд нэг зүйлийг бид дутуу оруулжээ. Оруулах ёстой байсан. Тэрийг одоо хассан байна гэж би үзэж байна. Тэр юу вэ гэвэл байнга л ярьдаг. 

Нөгөө Эрдэнэтийн дэргэд зэсийн эцсийн бүтээгдэхүүн гаргадаг үйлдвэр байгуулъя гэж. Байнга л ярьдаг, хүн болгон хүсээд байдаг юм шиг байгаа юм. Тэгсэн мөртлөө ерөөсөө үндсэн чиглэлдээ ч ордоггүй, улсын төсөвтөө ч ордоггүй. 200 сая доллар гэж байгаа юм, их мөнгө биш. Хэд гэнээ. Манай Улаан сайд байсан хүн шууд хэлж байна шүү дээ. 100 сая гээд. 100-хан сая доллар. Сая Айвенхоу Майнзаас бид нар чинь хэдэн сая доллар авлаа даа өчигдөр, уржигдархан. Тэрүүгээр чинь л одоо Эрдэнэтийнхээ дэргэд зэсийн эцсийн бүтээгдэхүүн гаргадаг үйлдвэр брьчихаж болохоор байна шүү дээ. Гэтэл бид нар яагаад энийг оруулдаггүй юм бэ, Засгийн газар яагаад энийг оруулахгүй байгаа юм. Байнгын хорооны дарга яагаад энийг бас шаардахгүй байгаа юм бэ. Байнга л жил болгон ярьдаг шүү дээ. Зэсийн үйлдвэртээ эцсийн бүтээгдэхүүн гаргадаг болчихвол тэрийг дагаад ерөөсөө тэр цахилгааны утас, тэгээд л одоо өөр гар утас хийдэг үйлдвэр, ингээд өчнөөн л эцсийн бүтээгдэхүүн гаргадаг мундаг том том үйлдвэрүүд ороод ирнэ. Зэс нь бэлэн байна, баяжуулж байна, гараад ирсэн тэр юмыг нь тэгээд зөөгөөд явахын нь өмнө татаж аваад зэсийн үйлдвэр хийчихвэл ямар гоё вэ гээд ингээд бүгд л байнга ингээд байнга л ингээд яриад байдаг, яриад байдаг ажил хэрэг болдоггүй.

Тэгэхээр энэ хямралаас гарахын тулд бид нарт яг энэ зэсийн үйлдвэр шиг эцсийн бүтээгдэхүүн гаргадаг ийм үйлдвэр шиг ийм саалийн үнээнүүд хэрэгтэй байгаа байхгүй юу. Одоо бид нарын үндсэн төсөв энэ чиглэл маань яг энэ хямралаас гарахад чиглэгдэх ёстой байхгүй юу. Яаж бид нар хямралаас гарах вэ, ажлын байрыг бий болгох вэ, амьдралыг сайжруулах вэ, улсын төсвийг нэмэгдүүлэх вэ, тэгснээрээ нийгмийн халамжаа бид нар өгч энэ ард олонд чинь тэр хэрэгтэй байгаа мөнгө төгрөг, тэр нийгмийн халамжаа өгөх тийм чадал чансаатай болох вэ. Энийг л бид нар яримаар байна шүү дээ. Тэрний оронд бид зүгээр л нэг тийшээ жаахан зам тавьчих юмсан, нэг тийм юм ингэх юмсан, тэгчих юмсан гээд л энд тэнд л нэг хэлтэрхий хэлтэрхий юмнууд ингээд л хийгээд, бүтээгээд байдаг. Гэтэл нийт одоо бидэнд хэрэгтэй чухал чухал тэр нэн даруй хийх арга хэмжээ алхмуудыг одоо энэ Эрдэнэтийн зэсийн үйлдвэр эцсийн бүтээгдэхүүн гаргах үйлдвэр гэдэг шиг ингээд орхичихоод байгаа байхгүй юу. 

Тэгэхээр Байнгын хорооноос ерөөсөө энэ асуудлыг тусгайлан авч үзэж, ийм асуудлууд дээрээ анхааръя. Түлхүүр асуудлууд дээрээ анхааръя гэдэг ийм асуудлуудыг Засгийн газарт хэлж, чиглэл өгч, үндсэн чиглэл хийхээс нь өмнө бүр ярьж, хэлж тохиролцож, энийгээ ингээд оруулж ирээд, үндсэн чиглэл, төсөв мөнгөтэйгээ уяж болоогүй юм уу Байнгын хорооны даргаа. Байнгын хорооны зүгээс бас их санал санаачилга гаргах ёстой байхгүй юу. Энийгээ л одоо Байнгын хороонд байгаа гишүүд бүгдээрээ хиймээр байна. Тэр эрүүл мэнд, боловсрол, энэ чухал чухал аж үйлдвэрийн газар, энэ бүхний талаар Байнгын хороо онцгой анхаармаар байгаа юм. Энэ дээр юу бодож байна вэ.

Н.Энхболд: -Баярсайхан дарга хариулъя.

Ц.Баярсайхан: -Байнгын хороо чинь хамтын шийдвэр гаргадаг байгууллага шүү дээ. Дарга нь илүү эрх мэдэл эдэлдэггүй, ямар нэгэн бодлого тодорхойлдоггүйг Гүндалай гишүүн бас мэдэх байх л даа. Бид Эрдэнэт дээр ажлын хэсэг гаргаж ажиллуулсан. Мөн гишүүд Эрдэнэтийн үйлдвэртэй танилцсан. Энэ дүнг ойрын үед хэлэлцэнэ. Засгийн газрын мөрийн хөтөлбөр дээр бол зэс хайлуулах үйлдвэр байгуулах зүйл бол орж ирсэн байгаа. Тэгээд энэ дагуу бид УИХ-ын тогтоолын төслийг Байнгын хорооноосоо санаачлаад оруулъя гээд одоо Дамба-Очир гишүүн санал санаачилга гаргаад явж байгаа. Энийг нь бол бид дэмжээд, бид ер нь Эрдэнэтийн үйлдвэрийг зэс хайлуулах үйлдвэртэй болговол яасан юм бэ гэсэн чиглэлээр Их Хурлын тогтоол гаргая гэсэн ийм бодолтой байгаа. Чуулганы нээлтэн дээр бол Их Хурлын дарга энэ талаар тодорхой хэлсэн.

Ер нь Гүндалай гишүүний тавьж байгаа асуудлууд Засгийн газрын боловсруулалтын түвшинд бас анхаарах зүйлүүд байна. Тийм учраас хэлэлцүүлгийн явцад бол таны саналууд бас тусгагдах байх аа гэж ингэж бодож байна.

Н.Энхболд: -Занданшатар гишүүн асууя.

Г.Занданшатар: -Энэ үндсэн чиглэлийн төсөлтэй холбогдуулан манай намын бүлгээс ажлын хэсэг гарсан. Энэ Засгийн газрын мөрийн хөтөлбөр, бусад мөрийн хөтөлбөрүүдтэй уялдуулаад бас нэлээн тодорхой өөрчлөлтүүд орохоор бэлтгэгдсэн байгаа. Тэгэхээр Эдийн засгийн байнгын хорооны ажлын хэсэгт энэ асуудлуудаа нэгтгээд, нэг дэх өдрөөс ярилцаад явах боломж олдоно гэж бодож байна. Ер нь гол асуудал бол бид нарын баталсан хуулиар ирэх оноос эхлээд хавраас эдийн засгийн чиглэлийг хэлэлцдэг болох гэж байгаа шүү дээ. Тэгэхээр энэнтэйгээ холбогдуулаад ер нь манай энэ санхүүгийн жил оновчтой байна уу, үгүй юу гэдэг асуудал гарах гээд байгаа юм л даа. Манай энэ тендер чинь одоо он гараад төсөв батлагдаад, албан ёсны болоод нэг, хоёр сар, за тэгээд тендер зарласаар байгаад тав, зургаан сар, ингээд нөгөө ашигтай улирал нь өнгөрчихдөг. Тийм учраас санхүүгийн жилийг 10 сарын 1-нээс энэ дэлхийн улсуудын төсвийн жил, санхүүгийн жилүүд 10 сарын 1-нээс бас байдаг. 2 сарын 1-нээс, 4 сарын 1-нээс байдаг ийм улсууд бий.

10 сарын 1-нээс хийдэг болчих юм бол манайх их тохиромжтой болчих юм болов уу төсвийн жил. Ингээд хаврын чуулганаараа төсвийн асуудлаа яриад явчихдаг болчих юм бол хэрэгжилт нь ч гэсэн тэр уялдаад явчих ийм бололцоо гарах уу. Энэ талаар ер нь манай Их Хурал, Байнгын хороо ямар бодолтой байх вэ. Үндсэн чиглэлийг энэнтэйгээ бас уялдуулаад хэлэлцдэг ийм шаардлага гарахгүй болбол. Одоогийн энэ манай үндсэн чиглэл хэлэлцэж байгаа практикаас харахад Засгийн газар ерөнхий юмаа оруулчихдаг, ингээд УИХ-аас өгсөн чиглэлийг бол өөрийнхөө үзэмжээр хэрэгжүүлдэг ийм л практик тогтчихоод байгаа юм л даа.

Эргэн төлөгдөх нөхцөлөөр гэхэд 2 триллион төгрөгний юм батлуулчихдаг. Тэрэн дотроосоо сугалаад өөрийнхөө үзэж байгаагаа хэрэгжүүлчихнэ. Яагаад вэ гэвэл Их Хурал зөвшөөрчихсөн. Бусдыг нь хэрэгжүүлээгүй байхад Их Хурал хариуцах тооцох арга байхгүй. Үндсэн чиглэлийн ерөнхий практик ч гэсэн тэр. Баахан юм оруулчихдаг. Энэ бол ихэнх нь хэрэгжихгүй ерөнхий. Энэ дотроосоо өөрсдийнхөө сонирхолтой хэсгийг түүгээд хэрэгжүүлчихдэг. Тэгээд энэ дотор маш ерөнхий олон юм Байнгын хорооны хурлын үеэр яригдсан. Тухайлах юм бол тэр ОХУ-тай туршлага солилцоно гэсэн үндсэн чиглэлд тийм заалтууд л байгаа байхгүй юу. Туршлага солилцоно, онцгой байдлын чиглэлээр туршлага солилцоно, батлан хамгаалахын чиглэлээр туршлага солилцоно, ерөнхийд нь тийм тийм юм гаргана. 

Тэгээд энэ техник, эдийн засгийн үндэслэлүүд бол хуучин хийсэн техник, эдийн засгийн үндэслэлүүдийг дандаа үгүйсгээд шинээр боловсруулна гэсэн. Дандаа ухрах араандаа залгагдчихсан. 2009 оны үндсэн чиглэлд хэрэгжүүлнэ, үйлдвэр барина гэсэн заалтууд бол техник, эдийн засгийн үндэслэл болон солигдсон ийм заалтууд их байгаа юмаа. Тийм учраас тэдгээр заалтуудыг өөрчилж, 2009 оныхоо үндсэн чиглэлтэй уялдуулах, 9 оны үндсэн чиглэлийн хэрэгжилтийг гаргаж ирж харьцуулж үзэж байж энэ үндсэн чиглэлээ ер нь нэлээн явуулах шаардлагатай юу гэж асуумаар байна. 

Эцэст нь бол энэ төсвийн хэлэлцүүлэг бол энэ үндсэн чиглэлийн хэлэлцүүлгийн дараа явна. Тийм учраас хугацаа Их Хуралд бол хугацаандаа өргөн баригдсан, 12 сарын 1-нийхээ дотор өргөн барих шаардлага, төсвөө батлах шаардлагатай. Тэгээд энийг одоо зэрэгцүүлээд явуулчих ийм үндсэн чиглэл, төсөв хоёроо зэрэгцүүлээд, уялдуулаад хэлэлцээд явчих ийм бололцоо ямар байна гэсэн ийм асуудлыг нэг тодруулмаар байна.

Н.Энхболд: -За Баярсайхан дарга хариулъя.

Ц.Баярсайхан: -Тэгэхээр үндсэн чиглэлийг хэлэлцэх явцад бол түрүүн оныхоо биелэлтийг ярья гэхээр зэрэг бид нар эхний 9 сарын дүнд ярьж байгаа юм. Тэгээд гол хөрөнгө оруулалтууд бол 10, 11 сард л дуусч байгаа. Төсвийг одоо ярихад бол бас л түрүүн жилийн төсөв яав, хөрөнгө оруулалт яав гээд л ярина. Төсвийн түрүү оны төсвийн гүйцэтгэл бол үндсэндээ 4 сар гэхэд л хэлэлцэхэд бэлэн болж байгаа шүү дээ. Заримдаа чуулган ачааллаасаа шалтгаалаад хэлэлцэж чаддаггүй, тэр байтугай түрүү жилийн төсвийн гүйцэтгэлийг бид нар дараа жилийн 10 сард хэлэлцэж байсан тийм жишээ бол байгаа. Тийм учраас санхүүгийн жилийг бол ер нь цаашдаа бодолцохоор л юм байна лээ л дээ. Манайд бол жишээлбэл 12 сарын 16-наас эхлээд л малаа тоолдог, тэгээд хөрөнгө оруулалтууд бол 11 сар өнгөрч байж зогсож байгаа юм. Тэгэхээр зэрэг манайд бол 2 сарын 1 гэдэг бол арай хамгийн их бодитой ийм санхүүгийн жил байж болох тийм магадлал байгаа юм. Энийг бол судалж үзэж, дараа нь Засгийн газар анхааралдаа авна биз дээ гэж бодож байгаа юм.

Төсөв, үндсэн чиглэлийн хэлэлцүүлгийн хувьд бол хуулиа баримтлах байх. Хугацааны хувьд бол Их Хурлын удирдлага анхаарч бололцоо гаргаж өгвөл одоо шуурхай хэлэлцэх бололцоо гарах байх аа гэж бодож байна.

Н.Энхболд: -Баярлалаа. Балдан-Очир гишүүн асууя.

Д.Балдан-Очир: -Баярлалаа. Тэгэхээр бид сая нэг хэсэг бол 90 оноос хойш өнөөдрийг хүртэл зах зээлийн эдийн засагт шилжсэн гэдэг нэрээр энэ улс орны эдийн засаг, нийгмийг ойрын болон холын, хэтийн их нарийн төлөвлөгдсөн тийм төлөвлөлтийн зарчмаар явсангүй л дээ. Харин бол энэ шинэ Их Хурал, Засгийн газар гарч ирээд, энэ өнгөрсөн зах зээлийн жилүүдэд явсан практикдаа тулгуурлаад ер нь бол макро эдийн засгийн төлөвлөлт, салбарын бодлогын зохицуулалт, мөнгө, сангийн бодлогын уялдааг зохицуулах, ийм макро түвшний тийм төрийн төв байгууллага байх ёстой юм байна гэж үзээд ингээд одоо Үндэсний хөгжил, шинэтгэлийн хороо гэдэг ийм байгууллага байгууллаа л даа. 

Тэгээд ер нь бол бид нөгөө зах зээлд шилжихээр ийм замбараагүй 18, 19 жил явсан шиг ингэж цаашдаа явж болохгүй юм байнаа гэдгийг бол зөвхөн төрийн эрх барих дээд түвшиндээ биш бүх шатанд ойлгож байна л даа. Аливаа нарийн нийгэм, ялангуяа энэ мөнгө төгрөгийг их нарийн тооцдог нийгэмд бол энэ төлөвлөлт бүх шатандаа их нарийн байх ёстой юм байнаа гэж. Тэгэхээр Байнгын хорооны дарга бол олон жил бас туршлагатай хүн л дээ. Одоо энэ Эдийн засгийн байнгын хороог олон жил толгойлдог. Тэгэхдээ өнөөдөр энэ бас зөв алхмыг гүйцэд хийгээгүй байна л даа. Тэгэхээр Үндэсний хөгжил шинэтгэлийн хороо бол том дарга, том сайдуудыг нэг агентлагийн нэг мэргэжилтэн, агентлагийн хэлтсийн дарга дуудаж авчраад, яг амьдрал дээр энэ эдийн засаг нийгмийн төлөвлөлтийг зохицуулж, салбарын бодлого, мөнгөний сангийн бодлогыг зохицуулах энэ ер нь ямархуу янзаар, сая энэ жил хийгдчихэв ээ, Энэ байгууллагын статус, ялангуяа энэ агентлагийг, яамны, Засгийн газрын гишүүний түвшинд хүн удирддаг тийм байх юм биш биз дээ. Энэ дээр байгуулсан энэ байгууллагынхаа үр дүнг үзэж чадахгүй, үр өгөөжийг нь бүтэн ашиглаж чадахгүй тийм юм санагдаад байх юм. Энэ талаар Эдийн засгийн байнгын хорооны даргын хувьд та ямар бодолтой байна вэ гэж асуух гэсэн юм.

Н.Энхболд: -Баярсайхан дарга. Одоо гишүүд танхимдаа орж ирээрэй. Төслөө хэлэлцэх эсэх асуудлаар санал хураана. Бүгдээрээ танхимдаа орж ирж саналаа өгөхийг урьж байна. 

Ц.Баярсайхан: -Тэгэхээр Засгийн газрын бүтэц, агентлагийг батлахдаа бол Үндэсний шинэтгэлийн хороо гэдгийг байгуулаад Ерөнхий сайдад харьяалуулахаар оруулсан л даа. Уг нь бол үнэхээр л Сангийн яам, Санхүү, эдийн засгийн яам гээд нэг бодлогоо зангидаад байж болохгүй байна гэж үзэж байгаа бол миний хувийн бодлоор бол одоо саяынх шиг ийм бйдлаар оруулж ирж болохгүй байх аа. Эсвэл одоо Санхүү, эдийн засгийн яам гээд энэ эдийн засаг, нийгмийнхээ бодлого, төсвийнхөө бодлогыг нэг яамандаа зангидаад явах, тэр Шинэтгэлийн хороо нь бол одоо тэр яамныхаа дотор нь байдаг юм уу, эсвэл гадна нь байдаг юм уу явах, эсвэл одоо бүр эдийн засгийн чиглэлийнхээ хуучин яамны эрхтэй тийм байгууллагаа байгуулах юм бол илүү үр дүнтэй л болох байх. Тэгээд хамгийн гол нь зохион байгуулалтын асуудал шүү дээ. Ямар ч нэртэй байж болно, тэгэхдээ тэр эрх хэмжээ нь ямар байх юм, салбаруудаа яаж зохицуулах юм бэ гэдэг юмыг нь уялдуулж л хийж өгөхгүй бол ер нь бол нэг зангидахад түвэгтэй байх л даа. 

Тэгээд Засгийн газар бас энэ байдалдаа дүгнэлт хийж цаашдаа анхаарах ёстой байх. Мэдээж одоо орон тоо юмыг бол нэмэгдүүлж болохгүй л байх. Сая энэ Төсвийн хүрээний мэдэгдэл дээр бол 2007 оноос эхлээд бараг 30 гаруй мянган хүнээр л төрийн албан хаагч нар нэмэгдчихсэн л байгаа шүү дээ. Энэ байдлууддаа дүгнэлт хийх байхаа. Балдан-Очир гишүүнтэй санал нэг байна. Цаашдаа энэ Төсийн хүрээнийхээ, үндсэн чиглэлээ хэлэлцэх явцдаа бол бид нар бас илүү анхаарах, зарим зүйлүүдийг боловсронгуй болгох чиглэлээр манай ажлын хэсэгт орсон гишүүд, Байнгын хорооны гишүүд бас анхааралтай ажиллах байх аа гэж бодож байна.

Н.Энхболд: -Баярлалаа. Байнгын хорооны санал, дүгнэлттэй холбогдуулаад гишүүд асууж хариулт авлаа. Одоо санал хэлэх хүмүүс байна уу. За 3 хүнээр Тлейхан, Гүндалай, Бат-Эрдэнэ гурваар. 3 хүн дэмжиж, 3 хүн эсэргүүцэж хэлэх ёстой. 3-лаа дэмжих юм байх. Хаачихлаа. Тлейхан гишүүн хэлье.

А.Тлейхан: -Баярлалаа. Би энэ 2010 онд Монгол Улсын эдийн засаг, нийгмийг хөгжүүлэх үндсэн чиглэлийн хэлэлцэхийг бол дэмжиж байгаа юмаа. Гэхдээ яг энэ байдлаар нь хэлэлцэх бишээ, арай өөр хэлбэрээр, өөр байдалд оруулж хэлэлцэх ёстой гэсэн ийм байр суурьтай байгаа. Түрүүн манай олон гишүүн хэллээ. Монгол Улсын Засгийн газрын 4 жилийн мөрийн хөтөлбөр байдаг. Энэний хүрээнд л бүх асуудлаа … байх ёстой гэж. Энд бол 343 зорилт дэвшүүлсэн байгаа юм. 2009 оны үндсэн чиглэлд 495 арга хэмжээ төлөвлөөд эндээс дөнгөж 16 хувь нь биелсэн байдаг юм. 84 хувь нь эхний 9 сарын байдлаар биелээгүй. Гэтэл одоо энэ шинэ оны төсөлд энэ ажлууд огт ороогүй байгаа. Тэгэхээр энэ хийгдээгүй ажлууд тэр чигээр нь 10 оны үндсэн чиглэлд шилжих ёстой гэсэн. 

Тэрнээс гадна өнөөдрийн тулгамдсан олон асуудал байгаа. Тухайлбал, Улаанбаатар хотын утааг багасгах, энэ чиглэлээр тодорхой зорилтууд энд огт тусаагүй байгаа. Энийг маш тодорхойлж, тодорхой болгож, чухам юу хийх ёстой юм, ямар хөрөнгө зарах ёстой юм, хэн хариуцах ёстой вэ гэдгийг маш тодорхой тусгах ёстой. Тэрнээс гадна өнөөдрийн бас хөдөөгийн томоохон асуудал болж байгаа энэ мал, махны борлуулалтын асуудал байгаа. Өнөөдөр бидэнд алт зэснээс илүү боломжтой мөнгө болгочих ийм түүхий эд, бараа бидэнд байна. Энэ бол мал, мах байна. Энэ дээр тодорхой зорилтууд энд дэвшүүлэхгүй байгаа. Миний бодлоор Атрын 3 дугаар аян гэдэг шиг мал махны борлуулалтыг маш тодорхой аянууд зохион байгуулж, үр дүнд хүрэх ёстой. Энэ бол хөдөөгийнхөнд хэрэгтэй, мал нь борлодог, мах нь борлодог. Мөн хямд мах идэх зорилгоор хотынхонд ч хэрэгтэй. Нөгөө талд нийгмийн тулгамдсан олон асуудал байна. Тухайлбал ажлын байрны асуудал, ажлын байрны талаар тодорхой ямар нэгэн зорилт тэнд дэвшүүлээгүй. Жилд 60 мянган ажлын байр бий болгоно гээд зорилт дэвшүүлчихээд Засгийн газрын мөрийн хөтөлбөрт, үндсэн чиглэлд тодорхой юм орохгүй байгаа нь сонирхол татаж байгаа юм. Тийм учраас энийг заавал орох ёстой гэж. 

Дараагийн асуудал. Хариуцлагын тогтолцооны талаар үнэхээр энд ороогүй байгаа. Өнөөдөр нийгэм юу хүлээж байна вэ гэхээр нийгэм шударга байдал, ил тод байдал, хариуцлагыг л хүлээж байгаа. Энэ талаар тодорхой юм ордоггүй, тэр ч байтугай асуусан юманд асуултанд хариулт өгөхгүй байгаа. Би энэнд асуугаад хариулт авч чадсангүй. Ийм байдалтай бид нар асуудлаас бултсан, зугатсан, нэг нь хэлэлцсэн, нэг нь сонссон болоод ингээд хувирмааргүй байна. Төрийн үйлчилгээг сайжруулах чиглэлд тодорхой юм орох ёстой гэж. Дараагийн томоохон амлалтууд бий. Тухайлбал Эх орны хишиг 1.5 сая төгрөг хүртээх, Эрдэнийн хувь хүртээх гэж том том зорилтууд байгаа. Энэ талаараа 2010 оны зорилтонд үг үсэг ч байхгүй байгаа. Ийм зүйлүүд бол энэ тусгалаас заавал олох ёстой гэж.

Тэрнээс гадна сая гишүүд хэллээ. Үндсэн чиглэл агуулга, хэлбэрийн хувьд бол маш тодорхой байх ёстой. Тодорхой ажлыг биелэх үр дүн, юунд хүрэх юм, хэдэн хувь биелсэн байх ёстой юм гэдэг байдлаар нь бид хийх ёстой. Үл ялгааны чиглэлээр гэдэг үг бол хэрэггүй ээ. Ерөнхий рамаар нь ярих асуудал байхгүй ээ. Маш тодорхой зорилтыг тодорхой биелэлттэйгээр хүлээж авахаар л шалгуур үзүүлэлтээ гаргасан байх ёстой гэж. Иймэрхүү байр суурьтай хэлэх байна. Их Хурлын гишүүд маш тодорхой юм хэлж байна. Ялангуяа шинээр сонгогдсон гишүүд бол энэ ил тод бүр тод харагдаж байгаа. Үнэхээрийн энэ төрийн байгууллага, эрх барих хамгийн том байгууллага, дараа онд хийх төлөвлөгөөгөө хэрхэн зохиож байгаа, тэрэндээ хэрхэн хандаж байгаагаас бусад байгууллагын үйл ажиллагаа харагдах ёстой. 

Иймэрхүү байдлаар манай Их Хурлын гишүүд Их Хурал өөрөө ийм замбараагүй гэдэг юм уу цэгц муутай, тодорхой бус байдлыг бол нийгэмд үүсгэж болохгүй ээ. Дараагийн удаа энэ хэлэлцэж ирэхдээ энэ бүх юм засагдаагүй байх юм бол бид энийг цаашаагаа дэмжих боломжгүй юм. Өнөөдрийн энэ орж ирсэн төслийг Засгийн газар дахин авч үзэж, Их Хурлын ажлын хэсгийнхэнтэй хамтарч, дахин нягталж, гишүүдийн хүсээд байгаа, гишүүдийн хэлээд байгаа тэр хэлбэр загварт нь оруулсан, нэгэнт одоо ард түмний саналыг авч, Их Хуралд сонгогдсон төрийн эрх барихыг бидэнд даалгаж явуулсан энд сууж байгаа 76 гишүүний санал энд бол бүрэн тусгалаа олсон байх ёстой гэж бодож байна. Ийм байж байж энэ цашадаа хэрэгжих боломжтой, батлах боломж бүрдэнэ гэдгийг хэлэх байна.

Товчилж хэлэхэд энэ асуудлыг хэлэлцэхийг дэмжиж байгаагаа дахин хэлье. Баярлалаа. 

Н.Энхболд: -Баярлалаа. Гүндалай гишүүн.

Л.Гүндалай: -Баярлалаа. Тэгэхээр үндсэн чиглэл, аливаа төсөвт бол амь байх ёстой амьд. Энэ төсвийг, энэ үндсэн чиглэлийг бид нар хэрэгжүүлсний эцэст Монгол Улс хэдэн метр урагшаагаа ахих вэ гэсэн ийм амжилт цаана нь харагдах ийм ажил хийгдэх ёстой. Ийм үндсэн чиглэл, ийм төсөв хөрөнгийг бид 2010 онд хэрэгжүүлэх ёстой юм байгаа юм. Тэгээд яахав энэ төсвийг харж байхад өмнөх жилүүдэд байдаг ийм л төсөвнүүд орж ирээд байгаа юм. Тэгэхээр би энэ 9 жил УИХ-д сууж байхад 9 жил яг ийм л юмнууд, ийм л зүйлүүдийг л 9 жил ярилаа. Харин сүүлийн жилүүдээс одоо жишээлбэл сая Тлейхан гишүүн хэллээ. Энэ төсвийг арай амьтай болгоё, ингэе. Дараа жилээс хэрвээ ийм зүйл орж ирвэл бид нар дэмжихгүй гэсэн ийм зүйлүүдийг хэлж байгааг гишүүдийг тоо улам олширч байгаад би бас их баяртай байна. Тэгээд хамгийн гол нь би шүүмжлэл хэлмээр байна. Тэнд юу вэ гэвэл энэ үндсэн чиглэлийг бид нар төсөвтэйгээ яаж уялдуулаад, ямар амжилтанд хүрэх юм бэ гэдэг тийм зүйл тодорхой гараагүй байна Их Хурлын даргаа, Байнгын хорооны даргаа. Үнэндээ яах юм бэ. Нэг Эрдэнэтийн хажууд зэсийн эцсийн бүтээгдэхүүн гаргадаг үйлдвэр байна уу гэхээр байхгүй байж байна. Хүүхдийн мөнгөө 10 мянга байсан, энэ хооронд одоо маш их мөнгөний инфляци болоод 10 мянган төгрөг маань улам одоо худалдан авах чадвар нь багасчихлаа. Тийм учраас зөрүүлээд энийгээ нэг 15 мянга, 20 мянга болгочихьё гэх тийм юм алга байна. Нөгөө сая таван мянган төгрөг, сая төгрөг, бүр сайн ярих юм бол 2 сая 500 мянган төгрөг өгөх асуудал дээр энд ямар ч урагшаа харсан юм, ярьсан юм байхгүй байж байна. Үндсэн чиглэл, төсөв, аль алинд нь алга байна. 

Улс орны нийгэм, эдийн засаг яг ингээд урагшаагаа хөгжөөд, манайд тийм ажлын байр бий болчихно гэсэн тоо баримт алга байна. Харин ч 2010 онд манай ДНБ-ний өсөлт 20 хувиар буурахаар байна. Энийгээ мэдээж хямралтай холбож тайлбарлаж байгаа байх. Одоо жишээлбэл нийслэлийн утаа, сая Тлейхан гишүүн ч хэллээ, би бүр давтаж хэлмээр байна. Жилийн жилд л бид утаагаа үнэрлэж, энэ утаагаар хордож байдаг бүгдээрээ. Гэтэл энэ утааг багасгах талаар энэ үндсэн чиглэлд, энэ төсөвт орсон нэг төгрөгийг би харсангүй. Амьдрал дээр байгаа жишээ. Одоо бид нар ингээд утаагаа үнэрлээд эхэлчихсэн. 

Ерөөсөө хийгдэх ёстой чухал чухал ажлуудыг нэн чухал, нэн шаардлагатай, маш чухал гэж байгаад тэд нараасаа шүүрч авч хийх ийм л үндсэн чиглэл, ийм л төсөв баймаар байна. Гэтэл шал өөр өөр зүйлүүд л энд тэнд асуудлуудыг л ингээд хэрэгжүүлэх, хийх л нэг их олон салаа юмнууд яваад өгдөг. Тэгээд олон санаат оргож чаддаггүй гэдэг шиг ерөөсөө бүтсэн юм байхгүй хоцорчих гээд байгаа байхгүй юу. Жилийн жилд ийм зүйл болоод байгааг Их Хурлын дарга, манай Их Хурлын гишүүд бүгдээрээ энэ дээр аль аль нь ерөөсөө анхаарч, ийм зүйл гаргамааргүй байна. Үндсэн чиглэлээ одоо ингээд төсвөө оруулж ирэхдээ нэг өдрийн өмнө оруулж ирээд ингээд давхар хэлэлцээд, өөрчилж ч болохгүй, яаж ч болохгүй төсвөө тэрэнтэйгээ холбоод ороод ирдэг ийм баймааргүй байна. Үндсэн чиглэлээ хэдэн сарын өмнө хэлэлцээд, ийм юм хийх гэдэг чиглэлүүдээ гаргаж тавьчихаад, тэгээд дараа нь тэрэндээ зориулсан тэр төсвийн хөрөнгө мөнгөө зоогоод, ийм үйлдвэрүүдтэй бол ийм ажлын байр бий болгоё, ингэж ядуурлаас гаръя, ингэж хямралаас гаръя, ингэж эрүүл мэндийн салбарт хөгжил авчиръя. 

Одоо жишээлбэл монголчуудын бараг ихэнх нь ингээд  ханиад хүрээд, одоо би гахайн ханиад гэж хэлэхгүй л дээ. Гэхдээ л тэр тусдаг ханиадуудаа хүн болгон толгой дараалан шахуу ханиад хүрдэг. Хүүхэд болгон ханиад хүрдэг, хүн болгон ханиад хүрдэг. Энэ жил тэгвэл ханиаднаасаа бид нар салья л даа. Энэ 2 сая хүнийг ханиадны эсрэг вакцинжуулахад юу юм бэ. Нэгийг нь нэг 3 доллараар худалдаад л авна шүү дээ. 6-хан сая доллараар вакцин худалдаан аваад ирэхэд бид нар нэг жилдээ ханиадгүй шахуу явна шүү дээ. 6-хан сая доллараар бид нар монголын бүх хүн амыг жилийн ханиадных нь эсрэг вакцинжуулаад тавина шүү дээ. Их мөнгө биш шүү дээ. Зүгээр л ингээд бидний гээд энд тэнд дэмий шахуу үрдэг л мөнгөнүүдийн нэг шүү дээ. Жижиг чулуугаар том чулууг хөдөлгөж, ханиад хүрснээс болж өчнөөн хүмүүс эрүүл мэндээрээ хохирч, тэр байтугай амь насанд аюултай шүү дээ энэ чинь. Хууч өвчнийг нь сэдрээгээд. Ийм ийм амьтай төсөв, ийм амьтай.

Н.Энхболд: -Баярлалаа. Бат-Эрдэнэ гишүүн.

Б.Бат-Эрдэнэ: -Баярлалаа. Энэ үндсэн чиглэлийг л одоо жил болгон л ярьж байгаа. Бид нар хамгийн гол нь энэ юутай болгомоор байна. Энэ одоо улсын батлагддаг төсөвтэйгээ холбож өгмөөр байна. Ялангуяа одоо энэ Засгийн газрын мөрийн хөтөлбөртэй холбоотой, холбож, энэ зорилтуудыг биелүүлэх хүрээнд бол нэлээн тусгаж өгөх хэрэгтэй байгаа юм. Өөр нэг хэлэх санаа бол Их Хурлаас баталж гарч байгаа энэ бодлого, хуулийн хэрэгжилтийг хангахад энэ одоо үндсэн чиглэлд тодорхой зүйл, заалтыг оруулж өгөх хэрэгтэй байна. Тэгээд хууль гаргачихсан, хууль хэрэгжих одоо хууль хэрэгжүүлэх шаардлагатай бодлого, төсөв хөрөнгө нь энд тусгагдаагүй ажлыг чинь хийх бололцоогүй байна шүү дээ.

Өөр нэг зүйл бол дахиад одоо энэ Их Хурлаар хэлэлцэж шийдэж гаргах гээд байгаа энэ бас одоо хууль шийдвэрүүдтэйгээ уяж холбож өгмөөр байна. Ингээд хэрэгжих нь тодорхойгүй ингэж жил болгон нэг ийм үндсэн чиглэлийг хэлэлцээд, тэгээд сүүлд нь одоо хүрсэн үр дүн нь тодорхой биш, дүгнэж болохгүй, дүнгий нь хэлэлцэж шийддэггүй нэг ийм юм яваад байж болмооргүй байна. Түрүүн Тлейхан гишүүн хэлж байна. Энэ УИХ-ын гишүүдийн санал онолыг энэ дээр авмаар байна. Тэгэхээр Их Хурлын гишүүд бол энэ хаа хамаагүй юм авчирч ярихгүй шүү дээ. Энд бол маш тодорхой одоо иргэдийн саналыг дэвшүүлж тавьж байгаа. Хамгийн гол нь энэ УИХ-ын гишүүд бол Их Хурлаар баталсан энэ Засгийн газрын үйл ажиллагааны тэр мөрийн хөтөлбөрийн хүүрээ хязгаарт л асуудлыг тавьж байгаа шүү дээ. Тэгэхээр зэрэг энэ Их Хурлын гишүүдийн хэлсэн, дэвшүүлсэн энэ санал зорилтуудыг тусгаж авахгүй бол болохгүй ээ. Ийм зүйлийг хэлмээр байна.

Н.Энхболд: -Баярлалаа. Байнгын хорооны санал, дүгнэлттэй холбогдуулаад гишүүд саналаа хэллээ. Одоо санал хураана. Гишүүдийг танхимд урьж байна. 43 гишүүн бүртгэлтэй байна. Үүдэнд байгаа хүмүүс орж ирж саналаа өгөхийг урьж байна.   

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцэх нь зүйтэй гэсэн Байнгын хорооны саналыг дэмжиж хэлэлцье гэсэн томъёоллоор санал хураалт явуулъя. Гишүүд анхааралтай байж саналаа өгөөрэй. 

Санал хураалтанд 52 гишүүн оролцож, 47 зөвшөөрч, 90.4 хувиар үндсэн чиглэлийг хэлэлцье гэсэн шийдвэр гарлаа. 

Ингээд тогтоолын төслийг анхны хэлэлцүүлгээр хэлэлцүүлэгт бэлтгүүлэхээр холбогдох Байнгын хороодод шилжүүлье.

2 эцсийн найруулга байна гишүүд ээ. Ашигт малтмалын тухай хуулийн зарим хэсгийг хүчингүй болсонд тооцох тухай хуулийн эцсийн найруулга дээр санал байна уу. За эцсийн найруулга сонслоо.

Төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын төсөл дээр эцсийн найруулгад санал байна уу. За энэ тогтоолын эцсийн найруулгыг сонслоо. 2 тогтоолын эцсийн найруулга сонслоо. 

Маргааш өглөө 10.00 цагаас нэгдсэн чуулгантай. Өнөөдрийн хуралдаан дууссаныг мэдэгдье.(17.50-18.23 Д.Энэбиш)

Хуралдаан 18 цаг 20 минутад өндөрлөв.


Соронзон хальснаас хянаж буулгасан:

